
ᐃᖃᓗᐃᑦ, ᓄᓇᕗᑦ 
ᓇᒃᑲᔾᔭᐅ, ᓄᕕᐱᕆ 3, 2003 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᔮᒃ ᐊᓇᕈᐊᖅ, ᑖᓄᑦ ᕼᐊᕕᐅᔭᖅ, ᑕᐃᕕᑎ ᐃᒃᑲᕐᕆᐊᓗᒃ, 
ᐊᖓᔪᖅᑳ ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᐸᑎᖅ ᓇᑦᑎᖅ, ᔫᐱ ᓄᑕᕋᖅ, ᐅᖃᖅᑎ ᑭᕕᓐ 
ᐅ'ᐳᕋᐃᐊᓐ, ᐊᖓᔪᖅᑳ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᐊᓚᑲᓐᓄᐊᖅ ᐊᐱᕆᔪᒪᕙᕋ ᑐᒃᓯᐊᖁᓪᓗᒍ ᒪᑐᐃᖅᓯᓂᕐᒧᑦ ᑕᒪᑐᒪᓂ ᐅᓪᓛᖅ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᑲᑎᒪᒡᔪᑎᒃᓴᖅ 2. ᐊᖓᔪᖅᑳᑦ ᐅᖃᐅᓯᖏᑦ. ᐊᖓᔪᖅᑳ ᕿᓚᕝᕙᖅ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑦ ᐅᖃᐅᓯᖓᑦ 214-1(6): ᐱᓐᖑᐊᖅᑏᑦ ᓄᓇᕗᒻᒥ ᐃᓕᖅᑯᓯᖅᑎᒍᑦ 2004- ᐅᑭᐅᖅᑕᖅᑐᒥᒃ 
ᐱᓐᖑᐊᕕᔾᔪᐊᕐᓂᕐᒧᑦ 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᒥᓂᔅᑕᐅᓗᖓ ᐃᓕᖅᑯᓯᖅ, 
ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᓄᑦ, ᖁᕕᐊᓱᑉᐳᖓ ᑐᓴᖅᑎᑦᑎᒍᓐᓇᕋᒪ ᐊᑎᖏᓐᓂᒃ ᐃᓅᓱᒃᑐᐃᑦ 
ᓂᕆᐊᖅᑕᐅᓯᒪᔪᑦ ᐱᖃᑕᐅᓂᐊᖅᑐᑦ ᓄᓇᕗᒻᒥ ᐱᓐᖑᐊᖅᑎᐅᓂᐊᖅᑐᓂᒃ ᐃᓕᖅᑯᓯᖅᑎᒍᑦ ᑎᒃᑯᐊᖅᑕᐅᓯᒪᔪᑦ 
2004-ᒥ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᕐᓂᕐᒧᑦ Wood Buffalo, ᐋᓪᐴᑕᒥ. 
 
ᐃᓕᖅᑯᓯᖅᑎᒍᑦ ᐱᓐᖑᐊᕆᐊᖅᑐᓛᖅᑐᑦ ᐊᐅᓚᖃᑕᐅᓛᖅᑐᑦ ᐅᑯᐊᖑᔪᑦ; ᐅᓕᕕᐊ ᑕᕐᕋᓕᒃ, ᔫ ᐅᕕᖓᔪᖅ, ᕗᕆᑕ 
ᓂᑉᒍᕌᓯ, ᓵᓚ ᑯᒃᓱᒃ, ᓇᑖᓴ ᑕᑦᑐᐃᓂ, ᔮ ᐹᑎ ᐃᓕᖓᔪᖅ ᐊᒻᒪᓗ ᓕᐅ ᐅᓴᒃ. 
 
ᑖᒃᑯᐊ ᐃᓅᓱᒃᑐᐃᑦ ᐱᕕᖃᑦᑎᑕᐅᓯᒪᔪᑦ ᐊᐅᓚᕐᓗᑎᒃ Wood Buffalo, ᐋᐴᑕ ᐅᑭᐅᖅᑕᖅᑐᒥ ᐱᓐᖑᐊᕕᔾᔪᐊᓂᕐᒧᑦ 
ᕖᕗᐊᓕ 28 ᑎᑭᓪᓗᒍ ᒫᑦᓯ 6 ᐊᒻᒪᓗ ᑕᑯᓐᓇᖅᑕᐅᓛᖅᑐᑦ ᓄᓇᕗᒻᒥ ᐱᖅᑯᓯᑐᖃᕐᓄᑦ ᓴᓇᕈᔮᕐᓂᑦ. ᐃᓄᐃᑦ 
ᑲᓇᑕᒥᐅᑕᐃᑦ ᐊᒻᒪᑕᐅᖅ ᓄᓇᖅᔪᐊᕐᒥᐅᑕᐃᑦ ᐱᖃᑕᐅᓛᖅᑐᑦ ᐊᒻᒪᓗ ᐱᓐᖑᐊᖃᑕᐅᓗᑎᒃ ᐊᒻᒪᓗ 
ᑕᑯᖃᑦᑕᓛᕐᒥᒻᒪᑕ ᐊᓯᖏᓐᓂ ᐃᓅᓱᒃᑑᖃᑎᒥᓂᑦ ᐱᓐᖑᐊᑎᓪᓗᒋᑦ ᐊᒻᒪᓗ ᑎᑎᖅᑐᒐᑦᑏᑦ ᓄᓇᕗᒦᖔᕐᓂᑯᑦ. 
 
ᐱᖑᐊᖅᑏᑦ ᓄᓇᕗᒥ ᐃᓕᖁᓯᓕᕆᓂᖅᓄᑦ ᐱᓕᕆᔪᑦ ᐱᓕᑦᓯᔪᑦ ᒪᒃᑯᑦᑐᓄᑦ ᐱᔭᑦᓴᐅᔪᒥ ᐱᕙᓪᓕᐊᑎᑦᓯᓂᐊᕐᓱᑎ 
ᓄᓇᕗᒥ ᐊᒻᒪ ᓴᕿᑎᑦᓯᓯᒪᓗᑎ ᐱᐅᒻᒪᕆᑦᑐᒥ ᑕᑯᑦᓴᐅᑎᑕᐅᓂᖏᓄᑦ. ᐱᓕᑦᓯᓯᒪᓪᓗᓂᑦᑕᐅᖅ ᑕᒪᒃᑯᓂᖓ 
ᒪᒃᑯᑦᑐᓂ ᐱᕕᖃᑎᑕᐅᓗᑎ ᐊᐅᓪᓚᕈᓐᓇᓂᐊᕐᓗᑎ ᐊᒻᒪ ᐃᓕᑉᐸᓕᐊᓗᑎ ᒥᑦᓵᓄᑦ ᓯᓚᖅᔪᐊᕆᔭᑦᑕ. 
 
ᐅᖃᖅᑏ, ᒪᒃᑯᑦᑐᕗᑦ ᓯᕗᓕᑦᓴᕆᒐᑦᑎᒍ. ᐱᓕᕆᐊᖃᕆᐊᖃᕋᑦᑕ ᖃᓄᐃᒋᐊᕐᓗᑕ ᐅᐱᒋᔭᑎᖕᓄᑦ ᑭᓇᐅᓂᕆᔭᖓᓄᑦ 
ᓇᑭᖔᖅᓯᒪᓂᕆᔭᖓᓄᑦ. ᐃᑉᐱᒋᒋᐊᕆᐊᖃᕐᓱᑎᒍ ᐱᓕᓪᓗᒋ ᐱᔭᑦᓴᐅᓄᑦ ᐱᕈᖅᐸᓪᓕᐊᓗᑎ ᐊᒻᒪ 
ᐃᓕᑉᐸᓪᓕᐊᓗᑎᓪᓗ. ᐱᕕᖃᕈᓐᓇᑦᓯᐊᕋᒪ ᖁᕕᐊᒋᑦᓱᒍ, ᐅᖃᖅᑏ, ᐱᓕᑦᓯᒋᐊᒧ ᐱᔭᑦᓴᐅᔪᒥ ᒪᒃᑯᑦᑐᓄᑦ ᓄᓇᕗᒥ. 
ᖁᔭᓐᓇᒦᒃ, ᐅᖃᖅᑏ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᐅᑎᑦᓴ 2. ᒪᓕᒐᓕᐅᖅᑏᑦ ᐅᖃᐅᑦᓯᓴᖏᑦ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳᑦ ᐅᖃᐅᓯᖓᑦ 215–1(6): ᐅᔭᕋᖅᓯᐊᕙᓕᕆᓂᖅᓄ 
 
ᐊᖓᔪᖄᖅ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒃᑯᑦ ᒪᓕᒐᓕᐅᖅᑎᐅᖃᑎᑳ. 
 
ᐅᖃᖅᑏ, ᒫᓐᓇᖃᓂᓂᓴ 7ᖓᑦ ᓄᓇᕗᒥ ᐅᔭᕋᓐᓂᐊᓂᖅᒧ ᑲᑎᒪᓂᖅᔪᐊᖃᓚᐅᕐᓱᑎ ᑕᒫᓂ ᐃᖃᓗᖕᓂ. 
ᑲᑎᒪᓂᖅᔪᐊᖑᔪᔪ ᐱᓕᑦᓯᓯᒪᓪᓗᑎ ᐱᔭᑦᓴᒧ ᓴᓇᕙᓪᓕᐊᔭᐅᔪᓄᑦ, ᒐᕙᒪ ᐊᒻᒪ ᐃᓄᐃᑦ ᑲᑐᔾᔨᖃᑎᒌᖏᑦ, 
ᓄᓇᓕᖕᒥ ᑲᑐᔾᔨᖃᑎᒌᑦ ᐊᒻᒪ ᑲᑎᒪᒋᐊᕐᓯᒪᔪᐃᑦ ᑕᒪᐃᓄᑦ ᐅᑯᓄᖓ ᒫᓐᓇᓂᓴᐅᔪᓄ ᖃᓄᐃᑦᓯᒪᓂᐅᔪᓄᑦ 
ᐱᔭᑦᓴᖅᓄᑦ, ᒪᓕᒐᖅᓄᑦ ᐃᓱᒫᓘᑎᐅᔪᑦ ᐊᒻᒪ ᐊᒥᓱᐃᑦ ᐊᓯᖏ ᐱᔭᑦᓴᐅᔪᓂ. 
 
(ᑐᓵᔨᑎᒍ ᐃᓱᓕᑦᑐ) ᐃᑲᔪᖅᓱᕐᑕᐅᒋᐊᕐᓂ ᐅᑯᓇᖓ ᓴᓇᕙᓪᓕᐊᔭᐅᔪᓄᑦ ᐊᒻᒪ ᐊᓯᖏᑦ ᐃᓚᐅᔪᓂ ᑕᒪᖅᒥᑦᓯᐊᖅ 
ᓯᕗᓂᖃᑦᓯᐊᕈᒪᑦᓱᑎ. ᑖᓐᓇ ᑲᑎᒪᓂᖅᔪᐊᖑᔪᔪᒥ ᐃᓚᐅᔪᐃᑦ 130 ᑲᑎᒪᒋᐊᖅᑐᐃᑦ ᐊᒻᒪ ᓴᕿᑦᓯᒪᓂᖃᕐᓱᑎ 
ᐃᓗᐊᓂ ᓄᑖᖅ ᐃᓕᓐᓂᐊᖅᓂᐅᔪᒥ ᐊᒻᒪ ᖃᐅᔨᓴᖅᓂᕐᓄᑦ ᑲᑎᒪᔨᓂ ᓴᕿᑕᐅᓂᖃᕐᓱᑎ. ᐊᒻᒪᓗᑦᑕᐅᖅ, 
ᐅᔭᕋᑦᓯᐊᕙᓐᓂᐊᖅᑏᑦ ᓇᓪᓕᐊᓂ ᖃᑦᓯᓂ ᓄᓇᓕᖕᓂ ᐃᓚᐅᑦᓱᑎ ᓴᕿᐅᒪᑎᑦᓯᓪᓗᑎ ᓄᐊᑦᓯᒪᔭᖏᓐᓄᑦ ᐊᒻᒪ 
ᐱᕙᓪᓕᐊᑎᑦᓯᓗᑎ ᖃᓄᐃᒍᑎᑦᓴᕆᔭᖏᓐᓄᑦ ᕿᓈᓂᖅᓄᑦ ᐊᑑᑎᔪᓄᑦ. 
 
ᐱᕕᖃᕈᒪᑦᓱᖓ ᐱᓕᑦᓯᓗᖓ ᒪᓕᒐᓕᐅᖅᑎᓂ ᑐᑭᓯᒋᐊᕈᑎᓄᑦ ᐅᔭᕋᑦᓯᐊᕙᓕᕆᓂᖅᓄᑦ ᑭᓈᓂᖅᓄᑦ 
ᐱᓕᕆᔭᐅᓯᒪᔪᓂ ᑕᒫᓂ ᓄᓇᓕᖕᒥ. ᐅᔾᔨᖅᓱᕐᑐᐃᓐᓇᐅᓪᓗᓯ, ᐅᖃᖅᑏ, ᒫᓐᓇᖅᓂᓴᐅᔪ ᖃᑦᓯᐅᓯᒪᓂᖏᓄ ᓄᓇᕗᒥ 
ᐅᔭᕋᑦᓯᐊᕙᓕᕆᓂᖅᓄᑦ ᓴᕿᑦᓯᓯᒪᓪᓗᑎ ᑕᒪᐃᓄᑦ ᐃᓱᐊᓂ ᐱᒋᐊᖅᓂᖓ ᐊᒻᒪ ᐱᒋᐊᖓᓂᕆᔭᖓᓄᑦ ᑖᑦᓱᒪᓂ 
ᓄᑕᖅᒥ. ᑕᒪᖅᒥ ᐱᖓᓱᐃ ᐊᐅᓚᓂᖃᕐᑐᐃᑦ ᐅᔭᕋᓐᓂᐊᖅᕖᑦ ᑕᒫᓂᖅᐸᓯ ᒪᑐᒪᓕᖅᑐᐃᑦ ᐊᒻᒪᓗ 
ᖃᓄᐃᒋᐊᕐᑕᐅᕙᓪᓕᐊᓂᖃᕐᓱᑎ ᐱᕙᓪᓕᐊᓂᕆᔭᖏᓐᓄᑦ. ᑕᒪᒃᑯᐊ ᒪᑐᓂᐅᔪᐃᑦ ᓴᕿᑦᓯᓯᒪᓪᓗᑎ ᓄᖑᐊᓂ 
ᐅᔭᕋᑦᓯᐊᕙᓕᕆᓂᖅᓂ ᓄᓇᕗᒥ. 
 
(ᑐᓵᔨᑎᒍ): ᑭᓯᒥ ᓄᑖᖅ ᖃᓄᐃᓐᓂᖅᓄᑦ ᐳᖅᑐᓯᔪᓂ ᐱᕙᓪᓕᐊᑎᑦᓯᔪᓂ ᐱᓕᑦᓯᓯᒪᓪᓗᑎ ᐱᒋᐊᖓᖅᓂᐊᓄᑦ. 
ᑕᐃᒪᖓᓂ 1999ᒥᓂ, ᕿᓇᓂᖅᓄᑦ ᖃᓄᐃᑦᓯᒪᓂᒍᑕᐅᔪᓄᑦ ᐳᖅᑐᓯᒪᓪᓗᑎ 35ᒥᓕᐊᓐ ᑖᓚᓂ ᐅᑯᓄᖓ 
ᐋᕿᓯᒪᓂᖃᕐᑐᒧ 90ᒥᓕᐊᓐ ᑖᓚᓄᑦ ᑖᑦᓱᒧᖓ ᐊᖅᕌᒍᒧᑦ. ᐱᖓᓱᐃᑦ ᕿᓂᖅᓄᖓᔪᑦ ᐱᔭᑦᓴᐅᔪᓂ ᐃᒪᐃᑑᓪᓗᑎ 
ᓇᓪᓕᐊᓂᑐᐃᓐᓇᖅ ᐱᓕᕆᕕᐅᔪᒥ ᐅᑯᓇᓂ ᐱᕙᓪᓕᐊᑎᑕᐅᓂᖏᓄᑦ ᐊᒻᒪ ᓯᕗᖅᓕᐅᓯᒪᔪᓂ ᑖᒃᑯᓇᓂ 
ᐱᔭᑦᓴᐅᔪᓂ ᓴᕿᕈᓐᓇᕐᓯᓂᐊᕐᓱᑎ ᐃᓗᐊᓂ ᒪᖅᕉᒃ ᐊᖅᕌᒎᓐᓂ. 
 
(ᑐᓵᔨᑎᒍ ᐃᓱᓕᑦᑐ) ᑭᖑᓪᓕᖅᐹᒥ, ᐅᖃᖅᑏ, ᐱᓕᕆᕕᒋᔭᕋ ᐱᔭᕇᖅᓯᕙᓪᓕᐊᓂᐊᓕᕐᑐᐃᑦ ᐅᖃᖃᑎᒌᓐᓂᕐᓄᑦ 
ᐸᐃᑉᐸᒥ ᓇᓗᓇᐃᖅᓯᒪᔪᖅ ᐃᓕᖓᓂᖃᕐᑐ ᐅᔭᕋᖅᓯᐊᕙᓐᓂ ᕿᓈᓂᖅᓄᑦ ᐊᒻᒪ ᐅᔭᕋᑦᓯᐊᕙᓕᕆᓂᖅᓄᑦ 
ᖃᓄᐃᒍᑎᓄᑦ ᓄᓇᕗᒧᑦ. ᑖᓐᓇ ᐸᐃᑉᐹ ᐱᓕᑦᓯᒍᓐᓇᓂᐊᕐᒪ ᒐᕙᒪᑯᓂ ᖃᓄᐃᑑᓂᕆᔭᖏᓐᓄᑦ ᓴᓇᒋᐊᒧ 
ᐊᑑᑎᓂᖃᕐᓯᐊᕐᑐᒥ ᐅᔭᕋᑦᓯᐊᕙᓕᕆᓂᖅᓄᑦ ᐊᒻᒪ ᐅᔭᕋᑦᓯᐊᕙᓐᓂᐊᓂᖅᓄᑦ ᐃᓕᖓᓂᐊᕐᓗᑎ ᐃᓱᒪᒋᓯᒪᔭᑎᖕᓄᑦ. 
ᑖᓐᓇ ᑎᑎᖃᖅ ᐋᕿᓯᒪᓂᖃᓂᐊᕐᑐ ᖃᓄᐃᒋᐊᕈᑎᑦᓴᓄᑦ ᐃᓚᒋᓗᒍ ᐊᑐᐊᒐᖅ ᑕᒪᐃᓂᖔᖅᓯᒪᓂᐊᕐᓗᑎ 
ᓇᓪᓕᐊᓂᐅᒐᓗᐊᕐᐸᑦ ᐊᒻᒪᓗ ᐱᕙᓪᓕᐊᒍᑎᐅᒍᒫᓂᐊᕐᓯᒪᓪᓗᓂ ᐱᕙᓪᓕᐊᑎᑕᐅᓗᑎ ᖃᓄᐃᒋᐊᖃᕐᑐᐃᑦ 
ᑐᕌᖓᓂᖃᕐᓗᑎ ᑭᖑᓪᓕᐹᖓᓐᓂ ᒐᕙᒪ ᓄᓇᕗᑯ ᖃᓄᐃᒋᐊᕈᑎᖏᓐᓄᑦ ᐅᑯᓄᖓ ᕿᓈᓂᖅᓄᑦ ᐊᒻᒪ 
ᐅᔭᕋᑦᓯᐊᕙᓕᕆᓂᖅᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖄᖅ. ᑲᑎᒪᐅᑎᑦᓴ 2. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐱᑕᖃᖄ ᓇᓪᓕᐊᓂᑦ 
ᒪᓕᒐᓕᐅᖅᑏᑦ ᐅᖃᐅᓯᑦᓴᖏᓐᓂ? ᐊᖓᔪᖅᑳ ᕿᓚᕝᕙᖅ. 

ᐊᖓᔪᖅᑳᑦ ᐅᖃᐅᓯᖓᑦ 216–1(6): ᐃᓄᑦᑎᑐᑦ ᐃᓄᐃᓐᓇᖅᑐ ᐅᖃᐅᑎ (ᐅᖃᐅᓯᖅᓄ ᐱᓇᓱᐊᕈᓯᖅ) 
ᒪᒃᑯᑦᑐᐃᑦ ᑎᑎᖅᑐᒐᕐᓂᑯ ᐱᔭᐅᔾᔨᓂᕆᔭᖏᑦ 
 
ᐊᖓᔪᖄᖅ ᐲᑕ ᕿᓚᕝᕙᖅ (ᑐᓵᔨᑎᒍᓱ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᕙᓪᓕᐊᑎᒐᓱᐊᓐᓂᐊᕐᓱᒋ 
ᐆᒪᑎᒐᓱᐊᕐᓗᒋ ᐃᓕᖁᓯᑐᖃᕐᑐ ᐃᓄᐃᑦ ᐅᖃᐅᓯᖅᓂ ᐊᒻᒪ ᐃᓄᐃᓐᓇᖅᑐᑎ, ᒪᒃᑯᑐᖁᑎᕗᑦ 
ᐅᔾᔨᖅᓱᑎᑕᐅᒋᐊᖃᕐᒪᑕ ᖃᓄᖅ ᐱᒻᒪᕆᐅᓂᖓᓂ ᐅᖃᐅᓯᖅᑕᐃᑦ ᐃᓕᖁᓯᕆᓕᕐᑕᑎᖕᓂ. ᑎᓕᔭᐅᒋᐊᑲᓐᓂᕆᐊᓖᑦ 
ᐅᖃᓕᒪᖃᑦᑕᕆᐊᒧ ᓄᑕᕋᓛᖑᓂᖏᓐᓂ ᐱᒋᐊᕈᓐᓇᕕᑦᓴᐅᓗᓂ, ᐊᒻᒪ ᐱᕙᓪᓕᐊᑎᒋᐊᖃᕐᓱᑎᒍᑦ 
ᐱᒻᒪᕆᐅᓂᕆᔭᖓᓄᑦ ᐃᓕᖁᓯᕆᔭᖓᑐᑦ ᐅᖃᐅᓯᖅᓄᑦ ᑕᒪᐃᑎᒍᑦ ᐃᓕᓐᓂᐊᖅᓂᕆᔭᖏᑎᒍᑦ. 
 
ᐃᓚᒋᓪᓗᓂᐅᒃ ᐃᓕᖅᑯᓯᖅ, ᐅᖃᐅᓯᖅ, ᐃᓐᓇᑐᖃᐃᑦ ᐊᒻᒪᓗ ᐃᓅᓱᒃᑐᑦ ᐃᑲᔪᕐᓂᕆᖃᑦᑕᖅᑕᖓ ᑕᒪᑐᒧᖓ 
ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ ᐅᖃᐅᑎᓐᒧᑦ, ᐃᓇᑦᑎᓚᐅᕐᒥᔪᒍᑦ ᐃᓅᓱᒃᑐᓂᒃ ᓄᓇᕗᓗᑦᑖᖅ ᑐᓂᓯᖁᓪᓗᒋᑦ 
ᑎᑎᕋᐅᔭᖅᓯᒪᔪᒥᒃ ᐊᕙᓗᒥᐅᑕᐃᑦ ᓇᓗᓇᐃᖅᓯᔪᒥᒃ ᖃᓄᖅ ᑐᑭᖃᕐᒪᖔᖅ ᑕᒪᓐᓇ ᐱᖅᑯᓯᑐᖃᑦᑎᒍᑦ ᐅᖃᐅᓯᐅᔪᑦ. 
ᐱᓕᕆᕕᐅᔪᖅ ᑐᓂᔭᐅᓚᐅᖅᑐᑦ 100 ᐅᖓᑖᓃᑦᑐᓂᒃ ᐊᕙᓗᒥᐅᑕᐃᑦ ᑎᑎᕋᐅᔭᖅᓯᒪᔪᓄᒃ ᓄᓇᕗᓗᑦᑖᒥᑦ. ᑎᓴᒪᑦ 
ᓂᕈᐊᖅᑕᐅᓚᐅᖅᑐᑦ, ᐊᑕᐅᓯᖅ ᒥᑭᓂᖅᐹᖏᓐᓂᒃ, ᓱᕈᓯᓛᓂᑦ, ᓄᑲᑦᑎᑦ ᖁᑦᑎᓂᖅᓴᒦᑦᑐᑦ ᐊᒻᒪᓗ 
ᖁᑦᑎᓂᖅᓴᒦᑦᑐᑦᑕᐅᖅ. 
 
ᖁᕕᐊᓱᓪᓚᕆᑉᐳᖓ ᑐᓴᖅᑎᑦᑎᒍᓐᓇᕋᒪ ᓵᓚᖃᑦᑐᓂᒃ ᑎᑎᕋᐅᔭᖅᓯᒪᔪᓂᒃ; ᔫᓯᐱ ᕿᓚᕝᕙᖅ, ᒍᕋᐃᑦ 3, ᐊᓗᑭ 
ᐃᓕᓐᓂᐊᖅᕕᖓᓂᑦ ᐸᖕᓂᖅᑑᒥ ᓴᓐᖓᖅᑎᕆᔪᖅ ᐅᖃᐅᓯᕐᒥᒃ “ᐱᐅᒋᔭᕋ ᐃᓄᒃᑎᑐᑦ ᐅᖃᐅᓯᖅ ᐅᖃᐅᓯᕆᒐᑦᑎᒍ”; 
ᑲᐃᐅᓪ ᒪᒃᓚᐃᓐ, ᒍᕋᐃᑦ 6, ᐅᕙᓐᖓᑦ ᕋᐃᓱᓪ ᐊᕐᓇᒪᑭᒃ ᐃᓕᓐᓂᐊᖅᕕᖓ ᖃᒪᓂᖅᑐᐊᒥᒃ ᐃᒫᒃ ᐅᖃᐅᓯᖃᑦᑐᒥᒃ, 
“ᐃᓕᖅᑯᓯᕗᑦ ᐆᒪᑎᓪᓗᒍ”; ᑳᑕᓖᓐ ᒧᕆᑦ, ᒍᕋᐃᑦ 8, ᐊᓚᐃᑦᑐᖅ ᐃᓕᓐᓂᐊᖅᕕᐊᓗᐊᓂᒃ ᑲᖏᖅᖠᓂᕐᒥᒃ, 
ᐅᖃᐅᔾᔨᔪᖅ ᐃᓄᓐᓂᒃ “ ᐅᖃᓪᓚᑎᓪᓗᑎᒃ ᓱᕈᓯᓐᓄᑦ ᐃᓄᒃᑎᑐᑦ, ᐅᖃᐅᓯᑦᑎᓐᓂᒃ ᐆᒪᑎᑦᑎᔪᖅ”; ᐊᒻᒪᓗ ᕚᕕ 
ᒥᓱᕋᓚᖅ, ᒍᕋᐃᑦ 10, ᐃᓄᒃᓱᒃ ᐃᓕᓐᓂᐊᖅᕕᐊᓗᐊᓂᑦ ᐃᖃᓗᓐᓂ ᐃᒪᐃᓕᔪᕐᓕ ᐃᓄᓐᓄᑦ “ᐃᓄᐃᑦ 
ᔭᒐᐃᔭᕆᐊᖃᖏᑦᑐᑦ ᐅᖃᐅᓯᕐᒥᓂᑦ.” 
 
ᐱᑦᔪᑎᒋᔭᖓ ᓵᓚᖃᕋᓱᐊᕐᓂᕐᒧᑦ ᓇᓂᓯᒐᓱᐊᖅᑐᑕ ᐅᖃᐅᓯᕐᒥᒃ ᐊᑦᑐᐃᔪᒥᒃ ᖃᓄᖅ ᐃᓅᓱᒃᑐᐃᑦ ᓄᓇᕗᒻᒥ 
ᐃᓱᒪᒋᔭᖃᖃᑦᑕᕐᒪ̀ᖓᑕ ᐃᓄᐃᑦ ᐅᖃᐅᓯᑐᖃᖓᓂᒃ ᐊᒻᒪᓗ ᑕᒪᓐᓇ ᑲᑐᔾᔭᓗᓂ ᐅᖃᐅᓯᖅ ᐃᓅᓱᒃᑑᖃᑎᒋᔭᐅᔪᓄᑦ 
ᓄᓇᕗᒻᒥ. ᓴᖅᑮᕗᒍᑦ ᐅᖃᐅᓯᕆᔭᖏᓐᓂᒃ ᐅᐱᒍᓱᒃᑐᑎᒃ ᐅᖃᐅᓯᑐᖃᖓᓂᒃ ᐃᓄᐃᑦ, ᐃᓅᓱᒃᑐᓂᒃ, ᐃᓅᓱᒃᑐᓄᑦ. 
 
ᐅᖃᖅᑏ, ᐱᓕᕆᕕᕗᑦ ᒫᓐᓇᐅᔪᑦ ᓄᑖᓂᒃ ᐸᕐᓇᒍᑎᓕᐅᖅᑐᑦ ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᓐ ᐅᖃᐅᑎᓐ 
2004, ᐃᑲᔪᕐᓂᖃᕐᓂᐊᖅᑐᑦ ᓴᓐᖓᖅᑎᕚᓕᑎᑦᑎᓂᕐᒧᑦ ᐅᖃᐅᓯᑐᖃᕐᒥᑦ. 
 
ᐃᓇᑉᐸᒃᑲ ᒪᓕᒐᓕᐅᖅᑎᐅᖃᑦᑎᑲ ᐊᒻᒪᓗ ᐃᕝᕕᑦ ᐅᖃᖅᑎ, ᕿᒥᕐᕈᔭᐅᖁᓪᓗᒋᑦ ᓴᓇᔭᐅᔪᒥᓃᑦ ᑖᒃᑯᓄᖓ 
ᑎᓴᒪᓄᑦ ᓵᓚᖃᖅᓯᒪᔪᓄᑦ ᐃᓅᓱᒃᑐᐃᑦ ᑎᑎᕋᐅᔭᖅᑎᓪᓗᒋᑦ ᐊᕙᓗᒥᐅᑕᓂᒃ, ᑕᑯᒃᓴᐅᑎᑕᐅᔪᑦ ᒪᓕᒐᓕᐅᖅᕕᒻᒥ 
ᐳᓛᖅᕕᐊᓂ. ᓴᓇᔭᐅᔪᒥᓃᑦ ᐊᕙᓗᒥᐅᑕᐃᑦ ᐊᖏᓪᓕᒋᐊᖅᑕᐅᓯᒪᔪᑦ ᐊᕙᓗᒥᐅᑕᓕᖅᑐᑎᒃ 
ᑐᓂᐅᖅᑲᑦᑕᐅᓯᒪᓪᓗᑎᓪᓗ ᑖᒃᑯᓇᓐᖓ ᐱᓕᕆᕕᐊᑕ ᐃᓕᓐᓂᐊᖅᕕᓕᒫᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᑲᑎᒪᒡᔪᑎᒃᓴᖅ 2. ᐊᖓᔪᖅᑳᑦ ᐅᖃᐅᓯᖏᑦ. ᐱᑕᖃᑉᐸ ᓱᓕ ᐊᖓᔪᖅᑳᑦ 
ᐅᖃᐅᓯᖏᓐᓂᒃ? ᐊᖓᔪᖅᑳ ᐲᑯ. 

ᐊᖓᔪᖅᑳᑦ ᐅᖃᐅᓯᖓᑦ 217-1(6): ᐊᖓᔪᖅᑳᖅ ᐃᖕ, ᑖᒻᓴᓐ ᐊᒻᒪᓗ ᐅᑲᓕᖅ ᐃᓚᐅᖃᑕᐅᖏᓐᓂᖏᑦ 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᓰ, ᑐᓴᖅᑎᑦᑎᔪᒪᓪᓗᖓ ᑲᑎᒪᕕᒻᒥᒃ ᐊᖓᔪᖅᑳᖅ ᑖᒻᓴᓐ, 
ᐊᖓᔪᖅᑳᖅ ᐃᖕ ᐊᒻᒪᓗ ᓯᕗᓕᖅᑎ ᐅᑲᓕᖅ ᐅᕙᓃᔾᔮᖏᒻᒪᑕ ᐅᓐᓄᓴᓕᒫᑲᓴᖃᐃ ᑭᓯᐊᓂᓕ ᖃᐃᓂᐊᖅᑑᒐᓗᐊᑦ 
4-ᒥ ᐅᓐᓄᓴ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᑲᔪᓯᒋᐊᕐᓗᑕ ᑲᑎᒪᒡᔪᑎᒃᓴᒧ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐳᑭᕐᓇᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 696-1(6): ᓄᓇᕗᒥᐅᑦ ᐅᓪᓗᒥ ᒐᕙᒪᐅᓪᓗᑎᑦ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᐅᖃᐅᓯᖃᕈᒪᕗᖓ ᓄᓇᕗᒻᒥᐅᑦ ᐊᒻᒪᓗ 
ᓂᕈᐊᖅᑎᒋᓯᒪᔭᒃᑲ ᑐᕌᒐᕆᔭᒥᓂᑦ ᑎᑭᐅᑎᓇᓱᐊᖅᑐᑕ ᐃᓄᐃᑦ ᐱᔪᒫᕆᓯᒪᔭᖏᓐᓂᒃ. 
 
ᐄᐳᕈᓪ 1, 1999 ᓄᓇᕗᑦ ᒐᕙᒪᖑᕐᒪᑕ, 19-ᖑᔪᑎᒍᑦ ᓂᕈᐊᖅᑕᐅᓚᐅᕋᑦᑕ ᑭᒡᒐᖅᑐᐃᓂᐊᕐᓗᑕ ᓄᓇᕗᑦ 
ᐃᓄᖏᓐᓂᑦ. ᑕᐃᒃᑯᐊ ᐊᕐᕌᒍᐃᑦ ᓯᕗᓪᓖᑦ ᐊᒃᓱᐊᓗᒃ ᐱᒻᒪᕆᐅᓚᐅᕐᒪᑎᒃ ᐅᕙᑎᓐᓄ ᐊᒻᒪ ᓄᓇᕗᒻᒥᐅᓄᑦ. ᐃᓄᐃᑦ 
ᓂᕆᐅᓐᓂᖃᓚᐅᖅᑐᑦ ᑕᐃᒃᑯᐊ ᒪᓕᒐᓕᐅᖅᑎᐅᔪᑦ ᐅᒃᐱᕆᔭᐅᓚᐅᕐᒪᑕ ᐱᓕᕆᔪᓐᓇᕐᓂᐊᒪᑕ ᑎᓕᔾᔪᑕᐅᓯᒪᔪᓂᒃ. 
 
ᐅᑭᐅᓂᒃ ᑎᓴᒪᓂᒃ ᑕᕝᕙᓃᓯᒪᓕᕋᑦᑕ ᑭᒡᒐᑐᖅᑐᑕ ᓄᓇᕗᒻᒥᐅᓂᑦ ᐊᒻᒪ ᐃᓄᐃᑦ ᓂᕆᐅᓕᕐᒪᑕ, ᑕᐃᒪᓐᖓ 
ᒪᓕᒐᓕᐅᖅᑎᓐᖑᓚᐅᕋᑦᑕ, ᓴᓐᖏᓂᖃᕐᓂᕐᓴᐅᓕᕐᒪᑕ ᐊᒻᒪᓗ ᐅᕙᑦᑎᓐᓂᒃ ᓴᐳᑎᔪᓐᓇᓯᓪᓗᑕ 
ᐋᔩᖃᑎᖃᕈᓐᓇᕐᓗᑕᓗ ᑲᓇᑕᒥ ᒐᕙᒪᒃᑯᓐᓂᑦ. 
 
ᐊᒃᓱᐊᓗᒃ ᖁᕕᐊᓇᓚᐅᖅᑐᑦ ᑕᐃᒪᐃᑎᓪᓗᒍ, ᐅᖃᖅᑎ, ᐅᐱᖃᒋᐊᓚᒃᐳᖓ ᑕᐃᒃᑯᐊ ᓯᕗᓕᕆᓚᐅᖅᑕᕗᑦ 
ᐊᒃᓱᑦᑎᐊᓚᐅᕐᒪᑕ ᐅᒪᓇᓱᐊᖅᑐᑎᒃ ᐊᒻᒪ ᕿᑐᕐᖓᒥᓐᓂ ᐸᐃᕆᑦᑎᐊᖃᑦᑕᓚᐅᕐᒪᑕ ᐃᒃᑭᕐᓇᖅᑐᐊᓗᒐᓗᐊᖅᑎᓪᓗᒍ. 
ᑕᐃᒃᑯᐊᖑᓚᐅᓐᖏᑉᐸᑕ, ᑕᒫᓂᒃᑲᔭᓐᖏᑦᑐᒍ ᑕᒪᓐᓇ ᖁᔭᒋᑦᑎᐊᖅᑐᒍ. 
 
ᑕᐃᒃᓱᒪᓂᐅᑎᓪᓗᒍ ᓄᓇᕗᒻᒥ ᒐᕙᒪᓐᖑᕋᑦᑕ, ᐊᒥᓱᓂ ᐊᓯᔾᕐᓂᐅᔪᓂ ᑕᑯᓯᒪᓕᓚᐅᖅᑐᒍ ᓲᕐᓗ ᐃᒪᐃᑦᑐᓂ 
ᒪᓕᒐᐅᔪᓂᒃ ᓄᓇᕗᑦ ᐃᓄᖏᓐᓄᑦ ᑐᕌᖓᓐᖏᑎᐊᒻᒪᕆᑦᑐᓄᑦ ᐊᒻᒪ ᑕᒪᒃᑯᐊ ᓂᕆᐅᒋᓚᐅᓐᖏᒻᒪᕆᑦᑕᕗᑦ. 
 
ᑕᐃᒃᓱᒪᓂᐅᑎᓪᓗᒍ ᐃᓄᐃᑦ ᑕᐱᕇᒃᓴᒃᑯᑦ ᑲᓇᑕᒥ ᑎᒥᓐᖑᓚᐅᖅᑐᖅ ᓴᖅᑮᔪᒪᓚᐅᕋᑦᑕ ᓯᕗᓂᒃᓴᑦᑎᐊᕙᖓᓂ 
ᐃᓄᖁᑎᑦᑎᓄᑦ. ᐅᖃᖅᑎ, ᑕᒪᓐᓇ ᐊᕐᓇᐅᖃᑎᒌᑦ ᐊᖑᑕᐅᖃᑎᒌᑦ ᑲᑎᑎᑕᐅᓂᖓᑦ ᐅᓪᓗᒥᐅᔪᖅ ᐅᖃᐅᓯᕆᔭᕗᑦ. 
ᑕᐃᒪᓕ, ᐅᖃᖅᑎ, ᐊᖏᖅᑕᐅᔪᒪᕗᖓ ᐱᔭᕇᕈᒪᓪᓗᒍ ᒪᓕᒐᓕᐅᖅᑎᓂᒃ ᐅᖃᐅᓯᕆᔭᕋ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐊᖏᖅᑕᐅᔪᒪᔪᖅ ᐅᖃᐅᓯᕆᔭᓂ ᐱᔭᕇᕈᒪᓪᓗᓂᐅᒃ. ᐊᒃᑳᖅᑐᖃᖅᐸ? ᐊᒃᑳᖅᑐᖃᖅᐸ? 
ᐊᒃᑳᖅᑐᖃᓐᖏᒻᒪ. ᑲᔪᓯᒋᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ, ᐊᒻᒪ ᒪᓕᒐᓕᐅᖅᑎᐅᖃᑎᒃᑲ. ᐱᕈᖅᐸᓪᓕᐊᓕᖅᑎᓪᓗᑕ 
ᐊᖑᓇᓱᒋᐊᖅᐸᓚᐅᕋᑦᑕ ᐱᖃᓐᓇᕆᑦᑐᑎᒍᑦ, ᐊᖑᑕᐅᖃᑎᒌᑦᑐᑕ. ᖃᐅᔨᒪᓪᓗᖓᓗ ᐊᓯᖑᓐᓂᒃ 
ᐃᓱᒪᓇᖃᑦᑕᓚᐅᓐᖏᑦᑐᖅ ᑭᓯᐊᓂᓕ ᑕᕝᕙ ᐊᖑᓇᓱᓐᓂᖅ. 

ᑕᐃᒪᓕ, ᐊᐱᕆᔪᓐᓇᕈᒪᔪᖓ ᐅᕙᖓ ᐊᖑᑕᐅᖃᑎᖏᓐᓂᒃ ᐱᖃᑎᒋᑦᑎᐊᑐᐃᓐᓇᕐᓗᒋᑦ ᓇᖏᖃᑎᒌᒍᓐᓇᕐᓗᑕ 
ᐱᖃᓐᓇᕆᑐᐃᓐᓇᕐᓗᑕ. ᐊᒃᓱᐊᓗᒃ ᐱᖃᓐᓇᕆᑦᑎᐊᖅᐸᓚᐅᖅᑐᒍᑦ, ᒪᓕᒃᑐᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ, 
ᐱᖃᓐᓇᕆᑐᐃᓐᓇᖅᑐᑕ, ᐊᖑᓇᓱᒃᑎᐅᓪᓗᑕ ᐊᖑᓇᓱᖃᑎᒌᑐᐃᓐᓇᖅᐸᒃᑐᑕ. 
 
ᓇᐃᓈᕐᓗᒍ, ᒪᓕᒐᖅᑕᖃᕐᒪᑦ ᐃᓄᐃᑦ ᐃᓕᖅᑯᓯᖏᑎᒍᑦ, ᑭᓯᐊᓂᓕ ᑕᒪᓐᓇ ᒪᓕᒐᐅᔪᖅ ᐅᖃᕐᓯᒪᓐᖏᑦᑐᑦ 
ᑲᑎᑎᑕᐅᔭᕆᐊᖃᕐᓂᑦᑎᓐᓂᒃ ᑎᒍᐊᕈᓐᓇᕐᓂᒻᒥᓪᓗ ᓱᕈᓯᕐᓂ, ᑕᐃᒪᓕᖓᖏᒻᒪᑦ ᒪᓕᒃᑐᒍ ᐃᓄᐃᑦ 
ᖃᐅᔨᒪᔭᑐᖃᖏᑦ. 
 
ᐊᒥᓲᓕᕐᒪᑕ ᓴᖅᑭᓯᒪᔪᑦ ᑕᐃᒪᓐᖓ ᒐᕙᒪᓐᖑᓚᐅᕋᑦᑕ. ᐅᖃᖅᑎ, ᒪᓕᒐᓕᐅᖅᑎᐅᔪᑦ ᐅᖃᐅᑎᔪᒪᔭᒃᑲ, 
ᓂᕈᐊᖅᑕᐅᓚᐅᕋᑦᑕ ᑕᕝᕗᖓ ᑭᒡᒐᖅᑐᐃᓂᐊᕐᓗᑕ ᓂᕈᐊᖅᑎᒋᓯᒪᔭᑦᑎᓐᓂᒃ. ᐊᖏᓐᖏᒍᓐᓇᖅᑐᒍ ᑕᒪᒃᑯᓂᖓ 
ᐊᖏᓐᖏᒍᒪᔭᑦᑎᓐᓂᒃ. 
 
ᖃᐅᔨᒪᔪᖓ ᒪᕐᕉᒻᒪᑎᒃ ᐊᕐᓇᐅᔪᒃ ᐅᕙᓂ ᒪᓕᒐᓕᐅᕐᕕᒻᒥ ᑲᑎᓐᖓᔪᓐᓇᖏᑦᑐᒃ, ᑭᓯᐊᓂᓕ ᐱᖃᓐᓇᕇᒃᑯᑎᒃ 
ᐱᖃᓐᓇᕆᑦᑎᐊᕈᓐᓇᖅᑐᒃ, ᐊᔾᔨᒌᓂᒃ ᐃᓱᒪᖃᕈᓐᓇᖅᑐᑦ. ᐅᕙᒍᑦᑕᐅᖅ, ᐊᖑᑕᐅᓪᓗᑕ ᑕᕝᕙᓂᒃᓴᐃᓐᓇᖅ 
ᐃᓪᓗᒥᐅᖃᑎᒌᒍᓐᓇᖏᑦᑐᒍᑦ. 
 
ᑕᐃᒪᐃᒃᑲᓗᐊᖅᐸᑦ, ᐱᖃᓐᓇᕆᑦᑐᐃᓐᓇᒐᑦᑕ. ᑕᐃᒪᓕ, ᓄᑖᓂ ᒪᓕᒐᖅᑖᕋᐃᒐᑦᑕ ᒐᕙᒪᐅᓪᓗᑕ ᐊᓯᖏᓐᓂᑦ 
ᒐᕙᒪᐅᔪᓂᒃ, ᐅᖃᐅᔾᔭᐅᕙᒃᑐᒍᑦ ᐊᖏᖁᔭᐅᓪᓗᑕ ᒪᓕᒐᐅᔪᓂᒃ ᓴᖅᑭᓚᐅᓐᖏᑕᕋᓗᐊᑦᑎᓐᓂᒃ ᐊᒻᒪ ᐃᓱᒪᓪᓗᖓ 
ᑕᒪᒃᑯᐊ ᐊᖏᓐᖏᒃᑲᓗᐊᕈᑦᑎᒍᑦ ᖃᓄᐃᓐᖏᑦᑐᖅ ᑕᐃᒃᑯᐊ ᐊᖏᖁᑎᔫᒐᓗᐊᑦ ᒪᓕᒐᐅᔪᓂᒃ ᐊᑐᕐᓂᐊᖏᑕᑦᑎᓐᓂᒃ. 
ᖁᔭᓐᓇᒦ,ᒃ ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 697-1(6): ᓄᓇᕗᒻᒥᐅᑦ ᓯᕗᓪᓕᖅᐸᐅᔭᐅᓗᑎᒃ ᐃᓱᒪᔅᓴᖅᓯᐅᕈᑕᐅᕙᓪᓗᑎᒃ 
ᑳᑦᑐᕌᓄᑦ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᖅᐹᒥ ᐃᓕᑕᖅᓯᒍᒪᔪᖓ ᔩᓐ ᑯᓱᒐᖅ, 
ᐅᑯᐊᑯᓗᒑᓚᖃᖅᑕᖅᑕᕋ ᐃᓄᐃᑦ ᐱᖅᑯᓯᑐᖃᖓᑎᒍᑦ ᑕᐃᒎᓯᖅᑎᒍᑦ. ᐊᑦᑎᖅᑕᐅᓯᒪᒐᒪ ᐃᒃᓱᒪᑯᓘᑉ ᐊᕙᓃᑦᑑᑉ 
ᐊᑎᖓᓂᒃ, ᐃᕐᓂᖓ. ᐊᒻᒪᓗ ᓯᑏᕝ ᒪᒃᓴᒐᖅ, ᒪᓕᐃᔭᒋᔭᐅᔪᖅ ᓇᐅᔮᓂ. 
 
ᖁᔭᓐᓇᒦᒃ. ᖃᖓᑦᑎᐊᑲᓪᓚᐅᓚᐅᖅᑐᑦᖅ, ᐊᐱᖅᓱᕐᓂᖃᑦᑎᓪᓗᑕ, ᒐᕙᒪᒃᑯᑦ ᐅᖃᖃᑦᑕᓚᐅᕐᒪᑕ ᓯᕗᓪᓕᐅᔾᔨᐊᕐᒪᑕ 
ᐃᓱᒪᔅᓴᖅᓯᐅᕆᓂᒃᑯᑦ ᓄᓇᓕᓐᓄ ᑳᑦᑐᕌᒃᓯᖃᑦᑕᖅᑐᓂᒃ ᐊᒻᒪᓗ ᑲᑉᐸᓂᐅᔪᓂᒃ ᑐᓂᓯᓂᖏᑎᒍᑦ ᑳᑦᑐᕌᓂᑦ. 
ᖃᖓᑭᐊᖅ ᐅᓪᓗᒥ, ᖃᖓᐅᓛᖅᑐᑭᐊᖅ ᐊᐱᖅᑯᑎᖃᓛᕋᒪ ᑕᒪᑐᒧᖓ ᐊᒥᓲᓂᖏᓐᓂᒃ ᑳᑦᑐᕌᒃᖑᔪᑦ ᑐᓂᔭᐅᓯᒪᔪᑦ 
ᓄᓇᖠᓐᓂ ᓇᒻᒥᓂᕆᔭᐅᔪᓄᑦ ᑲᑉᐸᓂᐅᔪᓄᑦ ᐅᕝᕙᓘᓐᓃᑦ ᓇᒻᒥᓂᖁᑎᒋᔭᐅᔪᓄᑦ ᐃᓪᓗᓕᐅᖅᑎᓄᑦ. 
 
ᑕᒪᓐᓇ ᐅᖃᐅᓯᐅᓯᒪᒻᒥᔫᒐᓗᐊᖅ ᐊᑕᐅᓯᐊᖏᑦᑐᓂ ᑲᑎᒪᓕᖅᑎᓪᓗᑕ. ᖁᕕᒋᔭᕋ ᑐᓂᔭᐅᓂᕐᒪᑕ ᑲᖏᖅᓕᓂᕐᒥᑦ 
ᐋᓐᓂᐊᕕᒃᓴᒧᑦ. ᖃᐅᔨᒪᒍᒪᕙᕋᓕ ᖃᑦᑎᑦ ᐊᓯᖏᑦ ᓄᓇᓕᐅᔪᑦ ᑕᐃᒫᒃᓴᐃᓐᓇᖅ ᐃᓕᖅᑯᓯᖃᕝᕕᐅᓚᐅᕐᒪᖔᑕ 
ᑐᓂᐅᖅᑲᐃᑎᓪᓗᒋᑦ ᑲᑦᑐᕌᒃᓯᓂᑦ? 

ᑐᓴᖅᓯᒪᒐᑦᑕ ᑕᒪᓐᓇ ᑕᐃᒪᐃᖃᑦᑕᕐᒪᑦ ᐊᑕᐅᓯᐅᖏᑦᑐᒧᑦ ᒥᓂᔅᑕ. ᐃᑲᔪᖅᑐᕈᑦᑕ ᓄᓇᓕᓐᓂ ᓇᒻᒥᓂᖃᑦᑎᐅᔪᓂᒃ, 
ᑕᐃᒪᓕ ᐊᑏ, ᑐᓂᖃᑦᑕᖅᓯᐅᒃ ᓄᓇᓐᓂ ᓇᒻᒥᓂᖃᑦᑎᐅᔪᓄᑦ, ᒐᕙᒪᐅᓪᓗᑕ, ᐅᕙᒍᑦ ᒐᕙᒪᐅᔪᓄᑦ 
ᐊᑐᖃᑦᑕᕐᓂᐊᕋᑦᑕ ᐅᖃᐅᔾᔪᐃᔾᔪᑎᒋᔭᑦᑎᓐᓂᒃ. ᖁᔭᓐᓇᒦᒃ 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎᑦ ᐅᖃᐅᓯᖏᑦ. ᓇᑦᑎᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 698-1(6): ᐸᔩᑦ ᐅᔭᒻᒥᑕᐅᓂᖏ ᓵᓚᔅᓴᑦᑐᑦ 
 
ᓇᑦᑎᖅ (ᑐᓴᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᓇᓱᐊᕈᓯᐅᓚᐅᖅᑐᒥ, ᓄᓇᓕᓐᓃᖔᖅᑐᓂᒃ 
ᐊᑭᑦᑐᕋᐅᑎᖃᑕᐅᔪᖃᓚᐅᕐᒪᑦ ᐹᔨᓂᑦ. 
 
(ᑐᓵᔨᑎᒎᕈᓐᓃᖅᑐᑦ) ᐅᖃᖅᑎ, ᖁᕕᐊᓱᓪᓚᕆᑦᑐᖓ ᑐᓴᖅᑎᑦᑎᔭᕆᐊᒃᓴᖅ ᒪᓕᒐᓕᐅᑎᓂᒃ ᐅᓪᓗᒥ 
ᐱᓇᓱᐊᕈᓯᐅᓚᐅᖅᑑᑉ ᓄᓐᖑᐊᓂ ᐹᔨᓄᑦ ᖃᓄᐃᓕᖓᓚᐅᕐᒪᖔᑕ ᓄᓇᓕᓐᓄ ᑕᕝᕙᓂ ᐃᓕᓐᓂᐊᖅᕕᐊᓗᒻᒥ 
ᐃᓄᒃᓱᒃ ᐃᖃᓗᓐᓂ. 
 
ᐅᖃᖅᑎ, ᐸᔩᑦ ᓴᓪᓕᕐᒥ ᐋᓯᑦ, ᓴᓐᖏᓂᕐᒥᓂᒃ ᑲᐅᔨᑎᑦᑎᓚᐅᖅᐳᑦ, ᐊᒻᒪᓗ ᓵᓚᖃᑦᑐᑎᒃ ᑲᑎᑦᑐᒋᑦ 12 ᐅᔭᒦᑦ 
ᑕᒫᓐ ᐱᓇᓱᐊᕈᓯᐅᑉ ᓄᓐᖑᐊᓂ ᐊᒻᒪᓗ ᓯᕗᓪᓕᖅᐸᐅᓪᓗᑎᒃ, ᑕᒪᐃᓐᓄᑦ. 
 
>>ᐸᑦᑕᑐᖅᑐᑦ 
 
ᐱᒻᒪᕆᔾᔪᐊᖑᔪᖅ, ᑖᒃᑯᑎᑐᑦ ᒪᓐᑐᕆᐊ ᑲᓇᐃᑎᐊᓐᔅ. 
 
>>ᐃᓪᓚᖅᑐᑦ ᐊᒻᒪᓗ ᐸᑦᑕᑐᖅᑐᑦ 
 
ᐅᖃᖅᑎ, ᒎᓗᑦ ᐅᔭᒥᑖᖅᑐᑦ ᓵᓚᖃᑦᑐᑎᒃ, ᓂᐱᖃᖏᑲᐃᓐᓇᕆᑦ, ᐅᖃᖅᑎ, ᒎᓗᑖᓚᐅᖅᑐᑦ ᐅᑯᐊ ᑕᐃᕕᑎ ᐋᑕᒻᔅ, 
ᐹᑐᕆᒃ ᐋᑕᒻᔅ, ᔮᓂ ᐃᑐᒃ, ᐊᐃᕙᓚHᐊ ᐊᐅᐸᓗᒃ, ᓂᑯᑎ ᓇᑯᓛᖅ, ᑐᕈᐃ ᓇᑦᑎᖅ, ᐳᓃᔅ ᐊᓗᕈᑦ, ᑲᓐᓄᔭᐅᔭᕐᓂᒃ 
ᓵᓚᖃᑦᑐᑦ ᐅᑯᐊᖑᓚᐅᖅᑐᑦ ᒪᑎᐅ ᓇᑦᑎᖅ, ᐊᒻᒪᓗ ᓗᐊᕋ ᑲᓪᓚᒃ. 
 
ᐅᖃᖅᑎ, ᐹᑐᕆᒃ, ᔮ, ᓂᑯᑏ, ᐃᐅᕆᑲ, ᐊᒻᒪᓗ ᔪᐊᓐ, ᐱᓐᖑᐊᖅᑎᐅᖃᑕᐅᓛᖅᑐᑦ ᓄᓇᕗᒻᒧᑦ ᐊᕐᕌᒎᓂᐊᖅᑐᖅ 
ᐅᑭᐅᖅᑕᖅᑐᒥ ᐱᓐᖑᐊᖅᕕᔾᔪᐊᖅᑐᖃᓕᖅᑲᑦ. ᐃᓕᑕᖅᓯᒍᒪᕗᖓ ᐊᒃᓱᕈᓐᓂᕆᔭᖓᓂ ᐃᑲᔪᖅᑎᖓᑕ, ᓱᓪᓕᒥᐅᑕᖅ, 
ᐊᒻᒪᓗ ᐃᓕᓴᐃᔨᐅᓪᓗᓂ, ᐳᕉᔅ ᒪᒃᑭᑦᕆᒃ, ᓯᕗᓕᖅᑎᐅᒍᓐᓇᖅᓯᒪᑦᑎᐊᖅᑐᑦ ᐱᓐᖑᐊᖅᑎᓄᑦ. 
 
ᐅᖃᖅᑎ, ᐃᓄᐃᑦ ᓴᓪᓕᒥᐅᑕᐃᑦ ᑕᑯᒃᓴᐅᑎᑦᑏᓐᓇᐅᔭᕐᒪᑕ ᐃᓅᑉ ᓴᓐᖏᓂᖓ ᐅᑉᐱᕈᓱᑐᐊᕈᓂ 
ᐱᔪᓐᓇᐅᑎᓪᓚᑦᑖᖑᒻᒪᑦ. ᐃᓇᑉᐸᒃᑲ ᒪᓕᒐᓕᐅᖅᑎᐅᖃᑎᒃᑲ ᖁᕕᐊᒋᓗᒋᑦ ᓵᓚᖃᓚᐅᕐᓂᖏᓐᓂᒃ. ᖁᔭᓐᓇᒦᒃ. 
ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓄᑕᕋᒃ. 

ᒪᓕᒐᓕᐅᖅᑏᑦ ᐅᖃᐅᓯᖓᑦ 699-1(6): ᐋᖅᑎᒋᐊᕈᑎᑦ ᐃᓪᓗᒧᑦ ᐊᑭᓕᖅᓱᐃᓂᕐᒧᑦ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒥ, ᐱᑕᖃᕐᓯᒪᑦᓱᓂ ᖃᓄᐃᒋᐊᖅᑕᐅᔪᓂ ᐊᑭᓕᐅᑎᐅᕙᑦᑐᓄᑦ 
ᐊᑭᓕᑦᓴᓄᑦ ᑖᒃᑯᓄᖓ ᐃᓪᓗᓕᕆᔨᑯᓐᓄ. 
 
ᖃᐅᔨᒪᔪᒍ ᐃᒪᐃᒻᒪ ᐱᑕᖃᕐᓯᒪᑦᓱᓂ ᐊᐅᓚᓂᕆᔭᖏᓐᓄᑦ ᐊᒻᒪ ᐃᖏᖅᕋᔾᔪᑎᖏᓐᓄᑦ ᑮᓇᐅᔭᖏᑦ ᑭᓯᒥᓕ 
ᐱᑕᖃᕐᓱᓂ ᐃᓄᖕᓂ ᓇᓂᓯᒍᓐᓇᖏᑦᑐᓂ ᐃᖃᓇᐃᔮᑦᓴᒥ ᑭᓯᒥᓗ ᓱᓕᑲᓐᓂᖅ ᐊᑭᓖᔭᕆᐊᖃᕐᓱᓂ ᐊᑭᓕᑦᓴᖓᑕ 
ᐊᑭᖓᓄᑦ ᐃᒪᐃᑐᐊᕈᓂ ᑮᓇᐅᔾᔭᑦᓴᑐᐊᕈᓂ ᓇᔫᑎᑦᓯᓂ ᐊᖏᖅᕋᕆᔭᒥ. 
 
ᒪᒃᑯᑦᑐᖅ ᐅᑭᐅᖃᕐᑐ 15ᓂ ᐊᑭᓕᖅᓱᐃᓇᔭᕆᐊᖃᖁ ᖃᑦᓯᐅᔪᓂ ᐊᑭᓕᐅᑎᖓᓄ ᐊᒻᒪ ᐃᓪᓗᓕᕆᔨᑯ ᐱᖃᕐᓱᑎ 
ᐊᑐᐊᒐᖅᒥ ᐃᒪᐃᓪᔪᑕᓕᖕᒥ ᐱᔪᓐᓇᕆᐊᖏᓐᓄᑦ ᑭᓯᒥ ᐃᓪᓗᒥ 19ᓂ ᐊᖅᕌᒍᖃᓕᕈᓂ. ᐃᒪᐃᒋᐊᖃᕐᒪᑕ 
ᐋᕿᒋᐊᖅᓯᓗᑎ ᑖᒃᑯᓄᖓ ᐊᑭᓕᐅᑎᐅᕙᑦᑐᓄ ᐊᑭᓕᑦᓴᓄᑦ ᑕᐃᒪᐃᒧᓪᓗ ᐃᒪᐃᒻᒪ 15ᓂ ᐊᖅᕌᒍᓖᑦ ᐊᒻᒪ 19ᓂ 
ᐊᖅᕌᒍᓖᑦ ᖃᓄᐃᒋᐊᖅᑕᐅᒍᓐᓇᓂᐊᕐᓱᑎ. ᑐᓴᐅᒪᑦᓱᖓᓗ ᐃᒪᐃᒻᒪ ᐱᑕᖃᑲᓂᕐᓂᐊᕈᓐᓃᑐᑦᓴᐅᕗ 
ᐋᕿᒋᐊᖅᑕᐅᓂᖏᓄᑦ ᑕᐃᑲᖓᓂ ᐱᒋᐊᓚᐅᖅᓯᒪᔪᒥ ᐱᕙᓪᓕᐊᑎᑕᐅᑎᓪᓗᒋ ᐊᖅᕌᓂ ᔭᓐᓄᐊᓕᒥ. 
 
ᐃᒻᒪᖃᓗ ᑎᓕᒋᐊᑲᓂᕈᑦᑎᒍ ᓯᕗᓕᖅᑎᕗᑦ ᕿᒥᖅᕈᓇᖁᓗᒍ ᑖᑦᓱᒧᖓ ᐊᑐᐊᒐᖅᒧ. ᓱᓕᔪᕆᔭᒃᑯᓪᓕ ᐃᒪᐃᒻᒪ 
ᓴᕿᕆᐊᖃᓐᓂᐊᒥᒐᑦᑎᒍ ᐱᒋᐊᕈᑎᒋᔭᑦᓴᐅᓗᓂ ᑕᐃᒪᐃᒧᓪᓗ ᐃᒪᐃᒻᒪ ᐱᑕᖃᕈᓐᓇᓂᐊᕐᑐᑦᓴᐅᕗᖅ 
ᐋᕿᒋᐊᓯᑲᓂᖅᓂᖕᓄᑦ ᑖᑦᓱᒧᖓ ᐅᖂᑕᓕᖅᓯᒪᔪᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᕼᐊᕕᐅᔭᖅ. 
 
>>ᐸᑦᑕᑐᖅᑐᑦ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 700–1(6): ᐃᓱᒫᓘᑎ ᐊᔪᖅᓴᖅᑐᓕᕆᓂᖅᓄᑦ ᐊᑐᐊᒐᖅ 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᖓᓱᒋᑦᓯ ᑕᐃᒃᑯᐊ ᖁᓪᓗᖅᑑᖅᒦᑦᑐᑦ ᐊᒻᒪ ᑕᐃᒃᑯᐊᓗ 
ᑕᐅᑐᕋᓐᓈᖅᑐᐃᑦ ᑲᑎᒪᓂᖅᒥ ᐊᒻᒪ ᒫᓐᓇᖃᒻᒥᕈᓗ ᐊᖏᖅᕋᓛᓕᖅᓱᑕ. 
 
(ᑐᓵᔨᑎᒍ ᐃᓱᓕᑦᑐ) ᐅᖃᖅᑏ, ᐅᖃᐅᓯᖃᕈᒪᑦᓱᖓ ᐃᓱᒫᓘᑎᒥ ᐅᓪᓗᒥ ᒥᑦᓵᓄᑦ ᖃᓄᖅ ᑲᔪᓯᓂᕆᕙᑦᑕᖓᓄᑦ 
ᐊᔪᖅᓴᖅᑐᓕᕆᓂᖅᓄᑦ ᐊᐅᓚᓂᕆᔭᖏᓐᓄᑦ. 
 
ᐅᖃᖅᑏ, ᑐᑭᓯᒪᔪᖓ ᐊᔪᖅᓴᖅᑐᓕᕆᓂᖅᓄᑦ ᐃᒪᐃᓐᓂᕆᔭᖓᓄᑦ ᐊᑑᑎᒍᑎᑑᒻᒪ ᖃᓄᐃᒋᐊᕐᓂᕐᓄᑦ. ᖃᐅᔨᒪᔪᖓ 
ᐃᒪᐃᒻᒪ ᐱᑕᖃᕐᓱᓂ ᐃᑲᔪᖅᑕᐅᒋᐊᓕᖕᓄᑦ ᑕᒪᒃᑯᓄᖓ ᐃᓄᖕᓄᑦ ᐱᓇᓱᐊᖃᕐᑕᕐᓯᒪᔪᓄᑦ ᑕᒪᐃᓄᑦ 
ᖃᓄᐃᓐᓂᖅᓄᑦ ᐃᑲᔪᕋᓱᑦᓱᑎ ᓇᒻᒥᓄᑦ ᐊᒻᒪ ᐃᓚᒋᔭᖏᓐᓄᑦ. 
 
ᑭᓯᐊᓂᓕ, ᐅᖃᖅᑏ, ᑭᓇ ᐱᔭᕆᐊᑐᔪᔮᖏᒃᑯᓂ ᐃᑲᔪᖅᑕᐅᓗᓂ, ᑮᓇᐅᔾᔭᑦᓵᕆᕙᑦᑕᖏᓐᓄᑦ ᖃᓄᐃᒋᐊᕐᑕᐅᓗᑎ 
ᐱᓕᑕᐅᒋᐊᖃᕐᓱᑎ ᐱᑦᑕᓯᐊᖅᑐᒥ ᖃᓄᖅᑑᕐᑕᐅᓗᑎ ᐊᒻᒪ ᐃᓱᒫᓘᑎᖃᕋᒪ ᐃᒪᐃᒻᒪ ᑕᐃᒪᐃᖏᒋᐊᖓᓄᑦ, 
ᐅᖃᖅᑏ. 
 
ᐅᖃᖅᑏ, ᒥᑦᓴᐅᓯᓗᒋ 2ᓄᑦ ᐊᖅᕌᒎᓐᓄᑦ, ᐊᖓᔪᖄᖓ ᐃᓕᓐᓂᐊᖅᑐᓕᕆᔨᑯ ᐅᖃᓚᐅᖅᓯᒪᓪᓗᓂ ᐃᒪᐃᒻᒪ 
ᖃᐅᔨᓴᖅᓂᕐᓂ ᐅᑯᓇᓂ ᐊᔪᖅᓴᖅᑐᓕᕆᓂᖅᓄᑦ ᐊᑐᐊᒐᖅ ᐊᑑᑎᔭᐅᓚᐅᕐᓯᒪᓂᐊᓄᑦ. ᔫᓂ 2002ᒥ, ᐊᖓᔪᖄᖅ 
ᐅᖃᑦᑕᓯᓐᓇᓕᓚᐅᖅᓯᒪᒻᒪ ᐊᑕᐅᓯᖅᒥ ᐱᐅᔪᒥ ᐊᓯᔾᔨᖅᓂᐊᓄᑦ ᐅᑯᓇᓂ ᐊᔪᖅᓴᖅᑐᓕᕆᓂᖅᓄᑦ ᐊᑐᐊᒐᖅᒧᑦ, 
ᐃᒪᐃᒻᒪᓪᓗ ᖃᑦᓯᐅᓂᕆᔭᖏᓐᓄᑦ ᑮᓇᐅᔭᖅᑖᕆᔭᐅᕙᑦᑐᓂ ᐳᖅᑐᓯᒋᐊᓂᐊᕐᓱᑎ. 

ᐅᖃᖅᑏ, ᐊᓯᔾᔨᖅᑕᐅᓯᒪᔪᓄᑦ ᐃᓱᓕᒋᐊᑐᒐᓂ ᑕᒪᑐᒧᖓ. ᐱᒻᒪᕆᐅᒻᒪ ᐃᒪᐃᒻᒪ ᖃᓄᐃᑦᑑᓂᕆᔭᖏᓐᓄᑦ 
ᑮᓇᐅᔭᐃᑦ ᐃᓱᒪᒋᔭᐅᔪᓂ ᐊᔪᖅᓴᖅᑐᓂᕆᓂᖅᓄᑦ ᖃᐅᔨᓴᖅᑕᐅᓂᖃᕐᓗᑎᑦᑕᐅᖅ. ᐱᓇᓱᐊᕐᓗᓂ ᓱᕈᓯᖅᒧ 
ᐃᑲᔪᖅᓱᕈᑎᑦᓴᒧ ᐆᑦᑑᑎᒋᓗᒍ, ᐃᓱᒪᒋᑦᓱᒍᓕ ᑕᒪᖅᒥᐅᖏᑦᑐ ᐃᓚᒌᑦ ᐱᔭᕆᐊᑑᑎᒋᐊᑐᖏᑦᑐᐃᑦ ᐱᔾᔪᑎᒋᑦᓱᒍ 
ᑮᓇᐅᔭᑦᓴᒫᑦ ᐱᓕᑦᓯᕈᑎᐅᓯᒪᔪ ᐅᑯᓄᖓ ᐃᑲᔪᕈᑎᓄᑦ ᐊᒻᒪ ᐃᖏᖅᕋᓂᕆᔭᖏᓐᓄᑦ ᐅᑯᓇᓂ ᐊᑕᐅᓯᖅᒧ ᓱᕈᓯᖅᒧ 
ᐃᓱᒪᒋᔭᐅᓇᔭᕐᒪ ᐊᔪᖅᓴᖅᑐᓕᕆᓂᖅᓄᑦ ᐱᓕᕆᔪᒧᑦ ᐃᒪᐃᑑᑎᑕᐅᓗᓂ ᐊᔪᖅᓴᖅᑐᓕᕆᓂᖃᕐᓱᓂ ᑕᒪᐃᓄᑦ 
ᐃᓪᓗᒥᐅᑕᖏᓐᓄᑦ. 
 
ᑕᐃᒪᓂᕆᔭᖓᓄᑦ, ᑕᒪᖅᒥ ᐃᓚᒌᑦ ᐱᔭᕆᐊᑦᑑᑎᕙᑦᑐᐃᑦ ᑮᓇᐅᔭᖃᑦᓯᐊᖏᓐᓂᖏᓄᑦ ᐱᔾᔪᑎᒋᑦᓱᒍ ᑮᓇᐅᔭᐃᑦ 
ᐱᓕᑦᓯᒍᑏᑦ ᐊᑕᐅᓯᖅᒧᖓᓪᓗᓂ ᐃᓚᒌᓂᑦ. ᐅᖃᖅᑏ, ᖃᑦᓯᐅᒐᓗᐊᖅ ᒪᓕᒐᓕᐅᖅᑎᐅᖃᑎᒃᑲ ᓴᕿᐅᑎᓯᒪᓪᓗᓂᐅᒃ 
ᐊᔾᔨᐸᓗᖓ ᐃᓱᒫᓘᑎ ᐃᓚᒋᑦᓱᓂᒋ ᐊᔪᖅᓴᖅᑐᓕᕆᔨᐅᔪᑦ ᐃᓱᒪᒋᔭᐅᖃᑕᐅᓪᓗᑎ 
ᐊᔪᖅᓴᖅᑐᓕᕆᖃᑕᐅᕙᒋᐊᖏᑦᑕᐅᖅ. 
 
ᑎᓕᒋᐊᑲᓂᕈᒪᑦᓱᒍ ᒫᓐᓇᓂᓴ ᐊᖓᔪᖄᖅ ᐃᓕᓐᓂᐊᖅᑐᓕᕆᔨᑯᓪᓄ ᖃᐅᔨᓴᕆᐊᑲᓂᖅᓗᓂ ᑕᒪᑐᒧᖓ ᒪᓕᒐᖅᒧ 
ᐊᔪᖅᓴᖅᑐᓕᕆᓂᖅᓄᑦ ᒪᓕᒐᖅᒧ ᒪᓕᒐᕆᔭᖏᓐᓄᑦ ᕿᒪᒥᐅᔫᒥᔪᒃᑯᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᓚᑲᓐᓄᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 701–(1): ᐊᐅᓚᔨᓂᖅ ᓯᕗᓂᕆᓯᒪᓂᕆᔭᑎᖕᓂ 
 
ᐊᓚᑲᓐᓄᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖅᑳᕐᓂᐊᕐᓗᑕ ᐱᐅᔪᓂᒃ ᓱᖅᑯᐃᒋᔭᕐᓂᒃ. ᐅᓇ 
ᑕᑯᑎᒍᓐᓇᖅᑕᕋ ᐊᔾᔨᓐᖑᐊᖑᔪᖅ, ᐃᓐᓇᒻᒪᕆᐅᔪᖅ ᐅᕙᖓ ᓴᓂᐊᓃᑦᑐᖅ ᐃᓐᓇᒻᒪᕆᐅᓪᓗᓂ ᐊᑎᖃᖅᑐᖅ ᐊᑭᓱᒃ. 
ᐅᓛᔪᖅ ᐊᑭᓱᑉ ᐊᑖᑕᒋᓚᐅᖅᑕᖓ ᐅᕙᓂᓗ ᑕᑯᔭᒃᓯᓐᓂ ᐅᖃᓕᒫᒐᐅᔪᒥ ᑎᑎᕋᕐᓯᒪᔪᑦ ᐃᓕᖅᑯᓯᑐᖃᖅᑎᒍᑦ 
ᖃᐅᔨᒪᓚᐅᖅᑕᖏᑦ. 
 
ᐃᓄᐃᑦ ᐅᓪᓗᒥᐅᔪᖅ ᐊᔾᔨᒌᒍᓐᓃᕐᒪᒋᑦ ᑕᐃᒃᓱᒪᓂᐅᕙᓚᐅᕐᒪᑦ. 1930-ᒥᓂ 1950-ᒧᑦ, ᐃᓄᓚᐅᖅᑐᒍ 
ᐊᖑᓇᓱᐃᓐᓇᖅᑐᑕ. ᐊᒃᓱᕈᕐᓇᑐᒃᑯᐸᒃᑲᓗᐊᖅᑐᑕ ᐃᓚᖓᒍᓪᓗ ᐊᒃᓱᕈᓐᓇᓗᐊᓐᖏᒃᑲᓗᐊᖅᑐᓂ, 
ᑕᐃᒪᐃᒃᑲᓗᐊᖅᑎᓪᓗᒍ, ᐊᒃᓱᐊᓗᒃ ᖁᕕᐊᓱᖃᑦᑕᓚᐅᖅᑐᒍ, ᐆᒪᔪᖃᑦᑎᐊᕋᓗᐊᖅᐸᑦ ᐆᒪᔪᖃᑦᑎᐊᖏᒃᑲᓗᖅᐸᑦ. 
 
ᐃᓪᓗᕕᒐᕐᓂᖃᑦᑕᓚᐅᖅᑐᒍ ᐅᓪᓛᒃᑯᓪᓗ ᐃᖅᑯᒪᕋᐃᒐᑦᑕ ᐃᒃᑭᓇᖅᑐᐊᓗᒻᒧ ᐃᖅᑯᒪᖃᑦᑕᓚᐅᖅᑐᒍᑦ 
ᐅᖅᑯᓴᐅᑎᖃᓚᐅᓐᖏᓐᓇᑦᑕ. ᑲᐱᒋᔭᕗᑦ ᖁᐊᖑᕙᓚᐅᖅᑐᑦ ᐅᓪᓛᒃᑯᑦ ᐃᖅᑯᒻᒪᕋᑖᖅᑐᓂ, ᑕᒪᓐᓇᓗ ᕿᐱᒋᔭᕕᑦ 
ᑭᓪᓕᖓ ᑲᓐᖅᑐᓂ. ᐅᑭᐅᒃᑯᑦ, ᓂᑉᐸᖃᑦᑕᓚᐅᖅᑐᒍᑦ ᓂᕿᒋᓂᐊᖅᑕᑎᓐᓂᒃ ᐅᓪᓗᕐᒧᑦ. 
 
ᐅᖃᖅᑎ, ᐅᓪᓗᒥᐅᔪᕐᓕ ᐊᑐᖅᐸᓕᖅᑕᕗᑦ ᐊᔾᔨᒋᓐᖏᑦᑎᐊᓕᕐᒪᒋᑦ ᑕᐃᒃᓱᒪᓂᐅᖃᑦᑕᓚᐅᕐᒪᑦ. 1970-ᒥᓂᑦ 2000-
ᒧᑦ ᐃᓪᓗᖃᖅᐸᓕᕋᑦᑕ ᐅᖅᑯᓴᐅᑎᓪᓕᓂ ᐃᓪᓗᓂᒃ ᐊᒻᒪ ᐅᓛᒃᑯᑦ ᐃᖅᑯᒪᕋᐃᒐᑦᑕ, ᑳᐱᓕᐅᑐᐃᓐᓇᖅᑐᑕ 
ᐊᓯᖏᓐᓂᓪᓗ ᐅᓇᖅᑐᓂ ᐅᓛᒃᑯᑦ ᐃᒥᕐᓂᐊᑕᖅᑐᓐᓂᒃ. ᓱᑲᑦᑐᒥᓪᓗ ᓇᒧᓐᖓᑲᐅᖅᑐᕈᓐᓇᓕᖅᑐᑕ, ᑭᓯᐊᓂᑦᑕᐅᖅ, 
ᐃᓱᒫᓗᐃᓐᓇᖅᑐᒍᑦ ᐃᓪᓗᒥᐅᔪᖅ ᖃᓄᖅ ᐃᓅᓂᐊᕐᓂᑦᑎᓐᓂᒃ. 
 
ᐃᓱᒪᓗᒍᑎᖃᕆᐊᖃᖅᑐᒍᑦ ᑮᓇᐅᔭᒥᒃ, ᐃᓱᒪᓗᐃᓐᓇᖅᑐᒍᑦ ᑮᓇᐅᔭᕗᑦ ᓈᒻᒪᓐᓂᐊᕋᓗᐊᕐᒪᖔᑕ ᑕᖅᑭᒧᑦ. ᖃᓄᖅ 
ᓯᕗᓂᖃᕐᓂᐊᓕᖅᐱᑕ ᐊᒻᒪ ᖃᓄᐃᑦᑐᓂᐊᖅᐸ ᕿᑐᕐᖓᑦᑕ ᓯᕗᓂᒃᓴᖓᑦ? ᑕᒪᔾᔭ ᐃᓱᒪᒃᕐᓯᐅᕈᑎᒋᔭᕆᐊᖃᖅᑕᕗᑦ 
ᐅᖃᐅᓯᕆᓪᓗᒋᓪᓗ. 
 
ᖃᐅᔨᒪᔪᖓ ᑕᐃᓐᓇ ᐃᓄᒃ ᕿᑐᕐᖓᒥᓂᒃ ᑲᒪᑦᑎᐊᖅᑐᐊᓗᓚᐅᕐᒪᑦ ᑕᐃᒪᓕ ᐃᓚᖓᑦ ᒥᓂᔅᑕᐅᓕᖅᑐᖅ ᓄᓇᕗᑦ 
ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑎ. 

>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 702-1(6): ᐸᓐᓂᖅᑑᒧᕐᓂᕆᓚᐅᖅᑕᕗᑦ ᐃᓱᒪᓗᒍᑕᐅᔪᓪᓗ 
ᐸᓐᓂᖅᑑᕐᒥᐅᑕᐅᔪᓄᑦ - ᐃᓪᓗᒧᑦ ᐊᑭᓕᖅᓲᑕᐅᕙᒃᑐᑦ ᐊᒻᒪ ᖃᐅᔨᒪᖁᑎᖏᓐᓄᑦ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᖁᖓᒃᐸᒋᑦ, ᐅᓪᓗᒥ ᐅᕙᓐᓄᑦ 
ᐃᓄᒃᑎᐊᕙᐅᓂᐊᖅᐸᓪᓚᐃᔪᑎᑦ. ᐅᓪᓗᒥ ᓇᖏᕐᓯᕗᖓ ᖁᔭᓐᓇᒦᕈᒪᓪᓗᒍ ᐲᑕ ᕿᓚᕝᕙᖅ, ᒪᓕᒐᓕᐅᖅᑎᐅᔪᖅ 
ᐸᓐᓂᖅᑑᒧᑦ, ᐅᕙᑎᓐᓂᒃ ᑕᑉᐸᐅᖓᖃᑎᖃᓚᐅᖅᑐᖅ ᓯᕙᑖᕐᕕᐅᑎᓪᓗᒍ. 
 
ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᑭᒡᒐᖅᑐᖅᑕᖏᑦ. ᐊᒥᓱᑲᓪᓚᓐᓂ ᐃᓄᐃᑦ ᑲᑎᖃᑎᖃᓚᐅᖅᑐᒍᑦ ᐊᒻᒪᓗ 
ᐸᓐᓂᖅᑑᕐᒥᐅᑕᐅᔪᑦ ᐃᓱᒪᓗᒍᑎᖃᓚᐅᖅᑐᑦ ᐃᖃᓗᓕᕆᕕᒋᔭᒥᓐᓂᒃ ᐊᒻᒪᓗ ᐃᓪᓗᒥ ᐊᑭᓕᕐᓱᑎᒋᔭᕆᐊᓕᖏᑦ 
ᖁᕝᕙᓯᑦᑐᒻᒪᕆᐅᔪᑦ ᐊᒻᒪ ᑕᒪᓐᓇ ᐱᔾᔪᑎᒋᓪᓗᒍ ᐊᒥᓱᑦ ᐃᖅᑲᓇᐃᔭᕈᒪᓗᐊᕈᓐᓃᖅᑐᑦ ᐃᖃᓗᓕᕆᕕᒻᒥ. 
ᑐᓴᖃᑦᑕᓚᐅᕆᓪᓗᖓᓗ ᐃᓚᖏᓐᓂᑦ ᐊᒻᒪ ᐃᓚᖓ ᑕᒪᒃᑯᐊ ᖃᐅᒪᓯᐅᑕᐅᔪᑦ ᒥᒃᓵᓄᑦ ᑕᐃᒃᑭᐊ 
ᐸᓐᓂᖅᑑᕐᒥᐅᑕᐅᔪᑦ ᐊᖑᒻᒪᑎᔪᓐᓇᐃᓕᓂᖏᓐᓄᑦ ᐊᑭᓕᕆᐊᓕᒻᒥᓄᑦ ᑕᖅᑭᑕᒫᑦ.  
 
ᐅᖃᖅᑐᖃᖃᑦᑕᓚᐅᕐᒪᑦ ᐃᓄᐃᑦ ᖃᒥᑕᐅᓂᐊᕐᓂᕋᕈᑎᒥᒃ ᐱᓯᒪᓂᕋᖅᑐᓂᒃ ᑕᐃᒃᑯᐊ ᕿᐱᔭᐅᓂᐊᕐᓂᖏᓐᓄᑦ 
ᖃᐅᒪᖏᑦᓐᓄᑦ. ᑕᒪᒃᑯᐊ ᑐᓴᖃᑦᑕᓚᐅᖅᑕᒃᑲ ᐸᓐᓂᖅᑑᕐᒥᐅᑕᐅᔪᓄᑦ ᐊᒻᒪᓗ ᖁᓚᓐᖏᑦᑐᖓ ᒪᓕᒐᓕᐅᖅᑎᐅᔪᖅ 
ᐸᓐᓂᖅᑑᒧᑦ ᑕᒪᒃᓱᒪ ᒥᒃᓵᓄᑦ ᐅᖃᐅᓯᖃᒃᑲᓐᓂᓛᕐᒥᔪᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐅᐃᐊᓕᒻᔅ 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 703-1(6): ᖁᒻᒧᐊᒃᑎᑕᐅᓂᖓ ᓱᐱᔪᕐᔪᐊᖅ - ᐃᓱᒪᓗᒍᑕᐅᓂᖓ 
ᐅᖃᖃᑎᒋᒍᑕᐅᔪᑦ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᓐᓄᒃᓴᒃᑯᑦ ᐊᒻᒪᓗ ᐊᓯᐅᔪᓯᖅᐸᒃᑲ ᖃᐅᓱᐃᑦᑐᕐᒥᐅᑕᐅᔪᑦ 
ᖁᖓᑦᑐᒋᓪᓗ. ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐅᓪᓗᒥ ᓇᖏᕐᓯᕗᖓ ᓇᓗᓇᐃᕐᓯᔪᒪᓪᓗᖓ ᑕᒪᒃᑯᓂᖓ 
ᐃᓚᖏᓐᓂᒃ ᑕᓪᓕᒥᐅᑎᓪᓗᒍ ᐅᖃᐅᓯᕆᓚᐅᖅᑕᕐᓂᒃ ᖁᒻᒧᐊᑎᑦᑎᓂᕐᒧᑦ ᓱᐳᔪᕐᔪᐊᒥᒃ. 
 
(ᑐᓵᔨᑎᒍᑦ ᐃᓱᓕᑦᑐᖅ) ᐅᖃᖅᑎ, ᓄᓇᓕᐅᔪᑦ ᑭᒡᒐᖅᑐᖅᑕᒃᑲ ᐅᕙᓐᓄᑦ ᐅᖄᓚᖃᑦᑕᕐᒪᑕ ᓇᓗᓇᐃᕐᓯᓇᓱᐊᖅᑐᑎᒃ 
ᐃᓱᒪᓗᒍᑎᒋᔭᒥᓐᓂᒃ ᑕᒪᒃᓱᒧᖓ. ᐱᓗᐊᖅᑐᒥᒃ ᓇᓗᓇᕐᓂᕆᔭᖓ ᐊᕙᑎᐅᑉ ᓱᕋᕈᓐᓇᕐᓂᕆᔭᖓᓂᒃ ᑕᒪᑐᒧᖓ 
ᐱᓂᕐᓗᓂᐅᔪᒧᑦ. 
 
ᐅᖃᖅᑎ, ᑕᐃᒪᐃᑦᑐᖃᑦᑎᓪᓗᒍ ᐃᖅᑲᐃᑎᑦᑎᔪᑦ ᐅᕙᑦᑎᓐᓂᒃ ᑐᓴᐅᒪᑎᑦᑎᑎᐊᕆᐊᖃᕐᓂᑎᓐᓂᒃ ᓄᓇᓕᓐᓂᑦ. 
ᐅᖃᕈᒪᑐᐃᓐᓇᖅᑐᖓ ᐊᑕᐅᓯᕐᒥᒃ ᑖᒃᑯᓇᓐᖓᑦ ᓄᓇᓕᓐᓂ ᒐᕙᒪᓕᕆᓂᖅ, ᐃᖏᕐᕋᖃᑦᑕᖅᑐᓕᕆᔨᒃᑯᓪᓗ 
ᑖᒃᑯᓄᖓ ᕼᐋᒻᓚᒃᑯᖏᓐᓄᑦ ᐊᐅᓱᐃᑦᑐᖅ; ᑕᒪᓐᓇ ᑐᓴᐅᑎᑐᐃᓐᓇᖅ. 

OCIPED ᐊᐅᓚᑦᑎᓂᖅ ᑐᓴᐅᒪᖃᑎᒌᑦᑐᑦ ᐅᑯᐊᓗ DND, NDCC ᐊᒻᒪᓗ D3 Continental TC ᐊᒻᒪᓗ EC 
ᑐᓴᐅᒪᖃᑎᒌᓪᓗᑎᒃ ᐊᒻᒪᓗ ᐃᓱᒪᔅᓴᖅᓯᐅᕐᓗᑎᒃ ᖃᓄᐃᓕᐅᖅᑐᔅᓴᐅᓂᕐᒥᓐᓂᒃ. ᖃᐅᔨᒪᖏᑦᑐᖓ ᖃᓄᖅ 
ᑐᑭᖃᒻᒪᖔᖅ ᑭᓯᐊᓂ ᑐᓵᓪᓗᒍ ᐱᐅᖏᒻᒪᑦ. 
 
>>ᐃᓪᓚᖅᑐᑦ 
 
ᐅᖃᖅᑎ, ᑐᑭᓯᔪᖓ ᒐᕙᒪᒃᑯᑦ ᖃᐅᔨᓴᖅᓯᒪᔪᑦ ᑕᒪᑐᒧᖓ ᐊᒻᒪᓗ ᑐᓴᐅᒪᑎᑦᑏᓇᖅᑐᑎᒃ ᕼᐋᒻᓚᒃᑯᖏᓪᓗ 
ᐊᐅᓱᐃᑦᑑᑉ. 
 
ᖁᕕᐊᒋᓪᓗᒍᓗ ᒪᓕᒐᓕᐅᖅᑎᕗᑦ ᑲᓇᑕᒧᑦ ᐱᓇᓱᐊᕐᓂᕆᕙᑦᑕᖏᑦ ᑕᒪᑐᒧᖓ. ᐅᖃᖅᑎ, ᑕᑯᔪᒪᒐᒪ ᐱᐅᓂᖅᓴᒥᒃ 
ᑐᓴᐅᒪᖃᑎᒌᓐᓂᕐᒥᒃ ᓄᓇᓕᑦᑎᓐᓂᒃ ᑕᒪᒃᑯᓄᖓ ᖃᓄᐃᓕᐅᖅᑐᓄᑦ ᓯᕗᓂᑦᑎᓐᓂ, ᐱᓗᐊᖅᑐᒥᒃ 
ᖃᓄᐃᑦᑐᖃᑦᑎᓪᓗᒍ ᐊᒻᒪᓗ ᐅᐃᒪᒍᑕᐅᓂᐊᖅᑎᓪᓗᒍ ᐊᒻᒪᓗ ᑲᑉᐱᐊᓱᓕᕈᑕᐅᓂᐊᖅᑎᓪᓗᒍ ᐃᓐᓇᑐᖃᑦᑎᓐᓄᑦ 
ᐊᒻᒪᓗ ᖃᓪᓗᓇᐅᔭᕈᓐᓇᖏᑦᑐᓄᑦ ᓄᓇᖃᑦᑎᐅᔪᓄᑦ. 
 
ᓄᓇᓖᑦ ᖃᐅᔨᒪᔭᕆᐊᓖᑦ 100-ᐳᓴᓐᒥᑦ ᑲᑉᐱᐊᓇᖅᑐᖅᑕᖃᖏᒻᒪᑦ ᐊᕙᑎᑦᑎᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᒃᓖᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 704-1(6): ᐃᒻᒥᓃᖃᑦᑕᖅᑐᑦ ᓄᓇᕗᒻᒥ ᐊᒥᓲᓂᖅᐹᖑᓕᖅᑯᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᓇᒡᒐᔾᔭᐅᒥ ᐅᓪᓛᒃᑯᑦ, ᓈᓚᐅᑎ ᐃᑭᒃᑲᒃᑯ ᐱᓇᓱᐊᕈᓯᐅᑉ ᓄᓐᖑᐊᓂ 
ᕿᑲᑯᑖᓚᐅᖅᑐᑕ ᐃᖃᓗᓐᓂ, ᐱᖓᔪᐊᑦ ᐱᓇᓱᐊᕈᓯᐅᑉ ᓄᓐᖑᐊᓂ ᐃᓚᒃᑲ ᑲᑎᓐᖓᓇᒋ ᐊᒻᒪᓗ ᑐᓴᓕᖅᑐᖓ 
ᑐᓴᕈᒥᓇᖏᑦᑐᒥᒃ. ᕿᓄᖓᔪᖓ ᐅᓪᓗᓕᒫᖅ ᑭᓯᐊᓂ ᐊᖅᑯᓵᓕᕋᒃᑯᑦ ᐊᕙᓗᒦᑦᑐᖅ ᓴᓇᔭᐅᓂᑯ ᐊᒻᒪᓗ ᑕᑯᓪᓗᒍ 
ᐃᕐᓂᕐᒪ ᓴᓇᔭᒥᓂᖓᓂᒃ ᐊᕙᓗᒥᐅᑕᖅ, “ᐃᓕᖅᑯᓯᖅ ᐆᒪᑎᓪᓗᒍ”, ᖁᕕᐊᓱᓕᖅᐹᕐᓕᖅᑲᐅᕗᖓ. 
 
ᐅᖃᖅᑏ, ᐃᒻᒥᓃᖃᑦᑕᖅᑐᑦ ᓈᓴᐅᑎᖏᑦ ᖁᑦᑎᓂᖅᓴᒻᒪᕆᐅᓕᖅᑐᑦ ᓄᓇᕗᒻᒥ. ᐃᖃᓗᐃᑦ, ᓄᓇᕗᑦ, ᓇᒻᒪᖏᑦ 
ᐃᓅᒍᓐᓃᖃᑦᑕᖅᑐᐃᑦ ᐃᒻᒥᓃᖅᑐᓂᒃ ᓄᓇᕗᒻᒥ ᖁᑦᑎᓂᖅᓴᐅᔪᖅ ᑕᒫᓂ ᐊᕐᕌᒍᒥ ᑕᐃᒪᖓᓕᒫᖅ. ᐅᖃᖅᑏ, 31 
ᐃᓄᐃᑦ ᐃᒻᒥᓃᖅᓯᒪᔪᑦ 2003-ᒥ. 
 
ᑕᒪᓐᓇ ᐱᐅᖏᓂᖅᓴᓪᓚᕆᐅᓕᖅᑐᖅ. 31-ᖑᓕᖅᑐᑦ ᐊᒻᒪᓗ ᓱᓕ ᒪᕐᕉᓐᓂᒃ ᑕᖅᑮᓐᓂᒃ ᐊᓂᒍᐃᔭᕆᐊᖃᑦᑕᒍᑦ 
ᐅᖃᓲᖑᒻᒪᑦ ᑎᒻ ᓃᓕ, ᑐᖁᖓᔪᓕᕆᔩᑦ ᐊᖓᔪᖅᑳᖓᑦ ᓄᓇᕗᒻᒥ. ᐅᖃᕐᒪᑦ ᒐᕙᒪᒃᑯᑦ ᑎᑎᖅᑲᓂᒃ ᐱᓯᒪᑦᑎᒻᒪᑕ 
ᐃᒻᒥᓃᖅᓯᒪᔪᓂᒃ ᑕᐃᒪᓐᖓᑦ ᓄᓇᕗᑖᓚᐅᕐᕋᑦᑕ ᐊᒻᒪᓗ ᑕᒫᓂ ᐊᕐᕌᒍᒥ ᐱᐅᖏᓂᖅᐹᖑᓪᓗᒍ ᑕᑯᔭᖓ. 
 
ᑕᐃᒪᓐᖓᓂ 1999, ᓄᓇᕗᒻᒥ ᐃᒻᒥᓃᖅᓯᒪᔪᑦ ᐃᒻᒪᓐᓇᐅᓕᖅᑐᑦ 128. ᐅᓗᕆᐊᓇᖅᑐᒦᓂᖅᐹᖑᔪᑦ ᐊᕐᕌᒍᖃᑦᑐᐃᑦ 
ᒫᓐ 14 15-ᒧ ᐊᒻᒪᓗ 23 24-ᒧᓪᓗ. ᐃᒻᒪᖃ 85-ᐳᓴᓐ ᐊᖑᑎᐅᓪᓗᑎᒃ ᐊᕐᕌᒍᖃᑦᑐᓂᒃ ᐅᖃᓚᐅᖅᑐᑦ. 
 
ᐅᖃᖅᑎ, ᑕᕝᕙᓂ ᑲᑎᒪᕕᒻᒥ ᐅᖃᐅᓯᖃᖃᑦᑕᕋᑦᑕ ᐊᒻᒪᓗ ᐱᒋᐊᖅᑎᑦᑎᕙᑦᑐᑕ. ᐅᖃᖅᑏ, ᓇᖏᖅᓯᖃᑦᑕᖅᑐᒍᑦ 
ᑕᕝᕙᓂ ᑲᑎᒪᕕᒻᒥ ᐊᒻᒪᓗ ᐅᖃᕈᑎᖃᓕᖅᑐᑕ. ᐅᖃᖅᑏ, ᐱᒋᐊᕐᓗᒍ ᐅᓪᓗᒥ, ᑕᐃᒪᓐᓇᐃᓐᓇᖅ ᐱᓯᒪᔪᒍ. ᐊᒻᒪᓗ 
ᓈᓴᐅᑎᑦ ᑕᑯᕙᖏᑕᕗᑦ ᐊᒻᒪᓗ ᐅᖃᕈᓐᓇᖅᑐᖓᖃᐃ ᐃᓗᕕᖁᑎᒋᔭᕗᑦ ᓄᓇᕗᒻᒥ ᐅᓪᓗᒥ, ᐃᓅᓱᒃᑐᐃᑦ 
ᐃᓅᓯᕐᒥᒃ ᐱᒋᐊᖅᐸᓪᓕᐊᓕᑕᐃᓐᓇᕆᐊᓖᑦ ᐊᑯᓂᐅᓂᖅᓴᐅᓗᑎᒃ ᐃᓐᓇᑐᖃᑦᑎᓐᓂᒃ ᐃᓱᐊᓂ ᐃᓅᓯᕆᔭᖏᑕ. 

ᓇᓗᖏᓚᖓ ᒥᓂᔅᑕ ᓴᖅᑮᓯᓂᐊᕐᒪ ᐅᓂᒃᑳᒥᓂᑦ. ᐅᕙᒍᑦ ᒐᕙᒪᓕᕆᔨᐅᔪᒍᑦ ᖃᓄᐃᓕᐅᕈᓐᓇᖏᑦᑐᒍᑦ. ᐅᕙᒍᑦ 
ᐊᖓᔪᖅᑳᖑᔪᒍᑦ, ᖃᓄᐃᓕᕕᖃᖏᑦᑐᒍᑦ. ᐅᕙᒍᑦ ᐃᓄᓐᓄᑦ ᐃᑲᔪᖅᑎᐅᔪᒍᑦ, ᖃᓄᐃᒍᓐᓇᖅᑭᑕ. ᑭᓯᐊᓂ ᒐᕙᒪᒃᑯᑦ 
ᐊᒻᒪᓗ ᑖᓐᓇ ᓄᓇᕗᑦ ᐃᓕᑕᖅᓯᓕᕈᓂ ᐱᓕᕆᐊᕆᔪᓐᓇᖏᓐᓇᑦᑎᒍᑦ ᐊᒻᒪᓗ ᖄᖐᓗᑎᒃ 
ᐊᐱᕆᑦᑕᐅᓕᒪᖃᑦᑕᓂᕐᒥᒃ ᑭᓇᑐᐃᓐᓇᕐᒥᒃ ᓇᒥᑭᐊᖅ, ᓄᓇᕐᔪᐊᕐᒥ, ᐊᒥᐊᓕᒃᑲᓂ, ᑯᐃᓐ ᓄᓇᖓᓂ, ᓄᓇᕐᔪᐊᕐᒥ 
ᐃᓱᒪᒋᔪᓐᓇᐃᖃᑎᒌᑦ, ᖃᓄᑭᐊᖅ ᑕᐃᒪᓐᓇᕈᔪᒃ ᑎᑭᓪᓗᑎᒃ ᐊᒻᒪᓗ ᐃᑲᔪᕆᐊᕐᓗᑎᒃ. ᐅᖃᖅᑎ, 
ᐅᖃᕈᒪᖏᒃᑲᓗᐊᖅᑐᖓ ᑭᓯᐊᓂᓕ ᐱᖃᓐᓂᕆᔭᕋ ᐅᖃᓚᐅᕐᒪᑦ ᐅᕙᓐᓄᑦ ᑲᖏᖅᖠᓂᕐᒥ, ᒋᓕᐊᓐ ᑎᒥᐅᔪᑦ 
ᖃᓕᕇᓕᕐᓂᐊᕐᓕᖅᑐᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐊᖓᔪᖅᑳ ᑲᑦᑐᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 705-1(6): ᓄᓇᕗᑦ ᑐᓐᖓᕕᒃᑯᑦ ᐊᕐᕌᒍᑕᒫᖅᓯᐅᑎᖓ ᑲᑎᒪᓂᖅ ᓴᓂᑭᓗᐊᕐᒥ 
 
ᐊᖓᔪᖅᑳᖅ ᐲᑕ ᑲᑦᑐᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᐅᖃᐅᓯᖃᕈᒪᕗᖓ 
ᖁᔭᓐᓇᒦᕈᒪᓪᓗᖓ ᐊᒻᒪᓗ ᑐᓐᖓᓱᒃᑎᒍᒪᓪᓗᒋᑦ ᓄᓇᕗᒻᒥ ᑐᓐᖓᕕᒃᑯᑦ ᐊᕐᕌᒍᑕᒫᖅᓯᐅᑎᖓᓂᒃ 
ᑲᑎᒪᓂᖃᑦᑎᓪᓗᒋᑦ ᑕᒫᓂ ᐱᓇᓱᐊᕈᓯᕐᒥ. ᑐᓴᓐᖓᓱᒃᑎᒍᒪᓪᓗᒋᑦ ᑲᑎᒪᔭᖅᑐᖅᑐᑦ ᓄᓇᕗᒻᒥ ᑐᓐᖓᕕᒃᑯᓐᓂᑦ. 
ᖃᔨᒪᒐᓗᐊᕐᑐᖓ ᐃᒪᐃᒻᒪ ᓄᓇᓕᒥᐅᑕᖏ ᓴᓂᑭᓗᐊᑉ ᑲᒪᑦᓯᐊᓐᓂᖃᕋᔭᕐᑐᐃᑦ. ᒪᒥᐊᑉᐳᖓ ᐃᒪᐃᒻᒪ 
ᓇᔫᑎᒍᓐᓇᖏᓂᕐᓂ ᓄᓇᓕᖕᒥ ᑭᓯᒥ ᐊᖏᖅᕋᓛᕋᓗᐊᕐᑐᖓ ᐱᓇᓱᐊᕈᓯᕆᓛᑕᑎᖕᓂ. ᓄᓇᓕᖕᒥᐅᑕᖏ ᓴᓂᑭᓗᐊᑉ 
ᐊᒻᒪ ᑲᑎᒪᒋᐊᕐᓯᒪᔪᑦ ᖃᐅᔨᒪᖁᓪᓗᒋ ᐊᖏᖅᕋᓛᕆᐊᓐᓂ ᓄᖑᖅᐸᓯᐊᓂ ᐱᓇᓱᐊᕈᓯᐅᑉ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᖓᔪᖅᑳ ᐱᑰ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 706–1(6): ᑮᓇᐅᔭᑦᓴᓂ ᐱᕈᐃᓂᖅᒧ ᐱᔭᑦᓴᖅ ᔫᒥ ᐃᓕᓐᓂᐊᖅᕕᖕᒥ 
ᐃᓕᖁᓯᑐᖃᓂᖅᓄᑦ ᐊᒻᒪ ᓅᑦᑎᑕᐅᓂᖏᓐᓄᑦ ᐱᔭᑦᓴᐅᔪ 
 
ᐊᖓᔪᖄᖅ ᐃᐊ ᐱᑰ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒃᑯᑦ. ᐅᖃᖅᑏ, ᐱᑕᖃᕐᓯᒪᒻᒪ ᑐᓴᕈᒥᓇᑦᓯᐊᕐᑐᒥ 
ᐊᑑᑎᓯᒪᓂᕐᒥ ᓂᐅᕕᖅᓂᐊᑎᑯᓐᓂ, ᑕᒫᓂ ᐃᖃᓗᖕᓂ. ᓂᐅᕕᓂᐊᖅᑎᒃᑯᑦ ᐊᑑᑎᑎᑦᓯᓚᐅᕐᒪᑕ 
ᑐᓴᖅᓴᐅᓴᐅᑎᒋᑦᓱᓂ ᓈᓚᐅᑎᑎᒍᑦ ᑐᓴᖅᓴᐅᓂᖃᕐᓱᑎ ᐱᓕᕆᑦᓱᓂ ᒋᓚᓐ ᑯᕋᐄᒡ, ᓈᓚᐅᑎᖃᕐᕕᐊᓂᑦ ᑐᓗᒐᖅ 
ᓈᓪᓚᐅᓯᕆᔨᒃᑯᑦ. 
 
ᐅᖃᖅᑏ, ᐱᔾᔪᑎᒋᓗᐊᓚᐅᕐᑕᖓ ᑐᓴᖅᓴᐅᓴᐅᑎᒋᓪᓗᑎ ᓈᓚᐅᑎᑎᒍᑦ ᐅᖃᐅᓯᖃᖅᓱᑎ ᑮᓇᐅᔭᑦᓴᓂ ᐱᕈᐃᓂᖅᒧᑦ 
ᐱᔭᑦᓴᖅ ᐃᑲᔪᖅᓱᕈᑎᑦᓴᐅᓗᓂ ᐃᓕᖁᓯᑐᖃᖅᓄᑦ ᐊᒻᒪ ᓅᑦᑎᑕᐅᓂᖏᓐᓄᑦ ᐱᔭᑦᓴᖑᔪ ᔫᒥ 
ᐃᓕᓐᓂᐊᖅᕕᖁᑎᑎᓐᓂ. 
 
ᖃᔨᒪᔪᐃᓐᓇᐅᓪᓗᑕ ᐃᒪᐃᒻᒪ ᓅᓯᒪᔪᖅᓯᐅᑏᑦ, ᕿᓚᐅᔾᔭᐅᑏᑦ, ᐊᒪᐅᑏᑦ, ᐊᓯᕈᓘᔭᖏᓪᓗ, ᔫᒥ ᐃᓕᓐᓂᐊᖅᕕᓗ 
ᐃᑯᐊᓪᓚᓚᐅᖅᓯᒪᒻᒪᑕ. ᓂᐅᕕᖅᓂᐊᕕᖁᑎᕗ ᐱᓕᑦᓯᓯᒪᓪᓗᑎ ᐃᑲᔪᖅᓱᕐᓱᑎᓪᓗ ᐄᑐᐊ ᑭᓇᑎᒥ, ᐊᖓᔪᖄᖓ 
ᓄᓇᓕᖕᒥ ᐱᕈᖅᐸᓪᓕᐊᓂᕆᔭᖓᓄᑦ ᐱᓕᕆᔨ ᑖᒃᑯᓇᓂ ᓄᐊᔅᐅᐊᔅ ᑲᐸᓂᒥ, ᐊᐅᓚᑦᓯᓗᓂ ᑮᓇᐅᔭᑦᓴᓂ 
ᐱᕈᐃᓂᖅᒧᑦ ᐱᔭᑦᓴᖅᒧ, ᐅᖃᖅᑏ, ᐃᓱᓕᕕᑦᓴᖃᕐᓱᓂ ᖃᑦᓯᐅᓇᔭᕐᓂᖏᓐᓄᑦ ᐃᒪᐃᑐᓄ 50ᑕᐅᓴᓐ ᑖᓚᓂ. 
 
ᐅᖃᖅᑏ, ᑖᓐᓇ ᖃᑦᓯᐅᓂᕆᔭᖓ ᓴᕿᑕᐅᓂᐊᕐᓱᓂ ᐱᓕᑦᓯᑐᐃᓐᓇᓂᒃᑯᑦ, ᐅᖃᖅᑏ, ᐅᑯᓇᓂ 1ᐳᓴᖕ 
ᑕᒪᐃᓂᖔᖅᓯᒪᓪᓗᑎ ᓂᐅᕕᖅᓂᐊᑎᒃᑯ ᓂᐅᕕᖅᑎᒋᕙᑦᑕᖏ ᓂᐅᕕᖅᓂᖃᕐᓱᑎ ᐱᒋᐊᕐᕕᐊᕐᓱᓂ ᓅᕙᐃᕝᕙ 1ᒥ  

ᑎᓰᕝᕙ 1ᒧᓄ, ᐊᒻᒪᑦᑕᐅᖅ ᐱᓕᕆᖃᓛᕐᒥᔫᒐᓗᐊᖅ ᓴᕿᑦᓯᓗᑎ ᐃᒪᐃᑦᑐᒥ “ᑐᖓᓇᕆᑦ ᔫᒥ ᐃᓕᓐᓂᐊᖅᕕᖓᓄᑦ 
ᐱᕙᓪᓕᐊᑎᑕᐅᓂᖓᓄᑦ” ᐃᒪᐃᒻᒪᓪᓗ ᐃᓚᒋᓕᐅᑎᔭᐅᓂᐊᕐᓱᓂ ᑕᕿᖓᓂ ᑎᓰᕝᕙᐅᑉ. 
 
ᐅᖃᖅᑏ, ᒫᓐᓇᓂᓴ ᐃᑯᐊᓚᓂᐅᓚᐅᖅᑐ ᓇᑲᓱ ᐃᓕᓐᓂᐊᖅᕕᖕᒥ, ᓱᓕᒃᑲᓐᓂᖅ ᓄᖃᖓᑎᑦᓯᓪᓗᓂ 
ᐃᓕᓐᓂᐊᖅᓂᓂ ᐅᑯᓄᖓ ᔫᒥ ᓇᑲᓱ ᐃᓕᓐᓂᐊᖅᕕᖕᓂ ᐅᓪᓗᒥ. ᑖᓐᓇᓗ ᐊᓐᓈᓗᖕᒥᐅᒐᓗᐊᖅ. 
ᐃᑯᐊᓪᓚᑎᑕᐅᑦᓱᓂ ᐱᔮᕆᔭᐅᑦᓱᓂ ᐊᒻᒪᓗ ᐅᕙᒍᑦ, ᐊᖓᔪᖄᖑᓗᑕ ᓱᓕᒃᑲᓐᓂᖅ ᖃᓄᐃᒋᐊᕆᐊᖃᖁᒍᑦ 
ᐱᔭᕋᔭᓐᓂᐅᕙᑦᑐᓄᑦ, ᐃᒪᐃᒻᒪᓪᓗ ᐱᕋᔭᓐᓂᐅᔪᖅ ᖃᓄᐃᑑᒐᓗᐊᕈᓂ ᑕᐃᒪᐃᓂᐊᖏᒻᒪ, ᐅᖃᖅᑏ, 
ᑕᐃᒪᐃᖃᑕᕆᐊᖃᖏᒻᒪᑕ. 
 
ᐃᓱᒪᓇᕋᓗᐊᕐᓱᓂ ᐃᓕᓐᓂᐊᖅᑏᑦ ᐊᒻᒪ ᐱᓕᕆᔪᐃᓪᓗ ᐅᑎᓛᕆᐊᖏᓐᓄᑦ ᖃᐅᑉᐸ. ᐅᖃᖅᑏ, ᐊᑦᑐᕈᕐᓯᒪᓕᕋᑦᑕ, 
ᐊᑦᑐᕈᖅᓯᒪᔪᒍ ᐃᑲᔪᖅᓱᕐᑕᐅᓪᓗᑕ ᐃᖃᓗᖕᓂ ᐊᒻᒪ ᓄᓇᕗᒥᐅᑦ ᓇᒻᒥᓂᖃᖅᑐᐃᓪᓗ ᐃᑲᔪᖅᓱᕐᓱᑎ ᔫᒥ 
ᐃᓕᓐᓂᐊᖅᕕᖕᒥ. 
 
ᐊᐱᕆᓇᔭᕐᑐᖓ ᐃᒪᐃᒻᒪ, ᐅᖃᖅᑏ, ᐃᕝᕕ, ᑕᕝᕙᓂᓗ ᑲᑎᒪᕕᖕᒥ, ᐃᓚᐅᖁᓪᓗᓯ ᖁᔭᓐᓇᒦᖅᓗᒍ ᒋᓚᓐ ᑲᓴᔅ, 
ᐊᐅᓚᑦᓯᔨᖓ ᓂᐅᕕᖅᓂᐊᑎᒃᑯᑦ, ᐱᓕᕆᔪᑦ ᐊᒻᒪ ᐃᓄᐃᓪᓗ ᓂᐅᕕᖅᓂᐊᑎᑯᓐᓂ, ᐱᓇᓱᐊᓂᖏᓐᓄᑦ 
ᐃᑲᔪᖅᓱᕐᓯᐊᓂᖏᓄᑦ ᔫᒥ ᐃᓕᓐᓂᐊᖅᕕ ᓴᓇᔭᐅᑲᓂᕆᐊᖓᓄᑦ ᐱᔭᑦᓴᒧᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᑦᓴᖏᑦ. ᐊᖓᔪᖅᑳ ᕿᓚᕝᕙᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖓᑦ 707–1(6): ᐸᖕᓂᖅᑑᖅᒨᓯᒪᓂᖅ 
 
ᐊᖓᔪᖄᖅ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᖃᑎᒐ ᐅᖃᖅᓯᒪᑦᓱᓂ 
ᐸᖕᓂᖅᑑᓕᐊᓂᕆᐊᓐᓄᑦ ᐱᓇᓱᐊᕈᓯᐅᑉ ᓄᖑᐊᓂ ᐊᒻᒪ ᖁᔭᓐᓇᒦᖅᓱᒋ ᒪᓕᒐᓕᐅᖅᑎᐅᖃᑎᒃᑲ 
ᐸᖕᓂᖅᑑᓕᐊᖃᑎᖃᕐᓱᑎ, ᑕᐃᕕᑎ ᐃᒃᑲᕐᕆᐊᓗ, ᐅᕕᑎ ᐊᓚᑲᓐᓄᐊᖅ ᐊᒻᒪ ᐊᖓᔪᖄᖅ ᐲᑕ ᑲᑦᑐ. 
 
ᐳᓛᕆᐊᖅᓱᑕ ᐸᖕᓂᖅᑑᖅᒥ, ᐊᒻᒪ ᐃᓱᒪᒋᓂᖃᕐᓯᐊᓂᖅᓄᑦ ᑭᒡᒐᑐᖅᓱᒋᑦ ᑭᒡᒐᑐᖅᑕᒃᑲ, ᖁᔭᓐᓇᒦᕈᒪᑦᓱᒋᑦᑕᐅᖅ 
ᖃᐃᓯᒪᓂᕆᔭᖏᓐᓄᑦ ᐸᖕᓂᖅᑑᖅᒧ. 
 
ᐳᓛᕆᐊᖅᓯᒪᑎᓪᓗᑕ ᐸᖕᓂᖅᑑᖅᒧ, ᐃᓚᒋᔭᐅᑦᓱᑎ ᑲᑎᒪᓂᖅᒥ ᑲᑎᒪᑎᑦᓯᓂᕐᓂᐅᕙᖓ. ᕿᒥᖅᕈᓇᑦᓱᑎᒍ 
ᓄᓇᓕᐊᑦ, ᐳᓛᕆᐊᖅᓱᑕ ᐃᖃᓗᓕᕆᕕᖕᒥ, ᐊᒻᒪᑦᑕᐅᖅ ᐃᒪᖃᖅᕕᐅᔪᖅᓗ. ᑕᑉᐹᓃᑦᑎᓪᓗᑕ ᓈᑦᓯᖑᔭᐅᑉ 
ᐅᓪᓛᖓᓐᓂ ᐅᒥᐊᖅᑐᕆᐊᕐᓯᒪᑦᓱᑕ ᐊᒻᒪ ᑭᖏᖅᓱᐊᓅᕐᓱᑕ ᕿᒥᖅᕈᓇᒋᐊᕐᓱᑕ ᓴᓇᔭᐅᒋᐊᖃᕐᑐᒥ ᐊᖁᑎᒥ ᑖᕙᓂ. 
 
ᓇᓗᓇᕈᓐᓃᓚᐅᕐᓱᓂ ᐃᒪᐃᒻᒪ ᓴᓇᔨᐅᔪᐃᑦ ᐱᑦᑕᓯᐊᖅᓱᑎ ᐱᓕᕆᔪᑦ ᐊᒻᒪ ᑕᑯᒥᓇᖅᓯᕙᓪᓕᐊᑦᓱᓂ 
ᓴᓇᔭᐅᓂᕆᔭᖓ ᑖᕙᓂ. ᓴᓇᕙᓪᓕᐊᔪᐃᑦ ᐊᖁᑎᒥ ᐊᑐᖅᑕᐅᕙᓐᓂᐊᕐᑐᓂ ᐃᖃᓪᓕᐊᖅᑎᓄᑦ ᐊᒻᒪ 
ᐊᖑᓇᓱᑦᑎᓄᑦ. 
 
ᔭᐃᐱᑎ ᖄᐱ, ᐅᖃᕆᐊᑲᓂᕈᒪᑦᓱᖓ ᖁᔭᒋᓂᕐᓂᐅᕙᖓ ᐊᒻᒪ ᐱᓕᕆᔭᖓᓄᑦ ᐃᒪᐃᒻᒪ ᐊᑑᑎᓂᖃᕐᓱᓂ ᐊᒥᓱᓄᑦ 
ᐊᖑᓇᓱᑦᑎᓄᑦ. ᐊᒻᒪᑦᑕᐅᖅ, ᐅᖃᖅᑏ, ᔭᐃᐱᑎ, ᓄᓕᐊᖓᓗ, ᐊᒻᒪ ᒦᑲ ᐊᓕᕙᖅᑕ, ᐋᑕᒥ, ᐊᒻᒪ ᔨᕗᐊ, ᒫᓇᓴ, 
ᐊᒻᒪ ᐊᐃᒐ, ᒥᐊᓕ ᓲᒃᑯᓛᖅ, ᐸᓪᓗ ᕿᓚᕝᕙᖅ, ᔭᐃᑯ ᖃᖅᑲᓯᖅ, ᐳᐊᓯ ᐊᒻᒪ ᕋᐃᒋᓖ ᐊᒻᒪ ᕿᑐᖓᖏᓪᓗ, ᐅᓖ.  
 
ᑕᒪᔾᔭ ᐃᓚᒋᓚᐅᖅᑕᕗᑦ ᑕᐅᕗᖓ ᐃᓚᒋᓚᐅᕆᓪᓗᑎᓗ ᓄᓕᐊᕋ ᕉᓯ, ᐸᓂᒐ ᔨᐊᓇ ᐊᒻᒪ ᐃᕐᓂᕋ ᔫᓯᐱ. 

ᑕᐅᕙᓐᖓ ᑕᑯᔭᖅᑐᓚᐅᕋᑦᑎᒍᑦ ᑰᓕᒻᒥ ᓴᓇᔪᑦ. ᓯᑯᑉᐸᑦ, ᑕᐅᕙᓐᖓ ᐊᖅᑯᑎᓕᐅᖅᑕᐅᔪᖅ 
ᐊᑐᖅᑕᐅᔪᓐᓇᕐᓯᓛᖅᑐᖅ ᑰᓕᒻᒧᑦ. ᑕᐃᒃᑯᐊ ᐊᑐᕆᐊᓕᐅᖅᑐᑦ ᐊᒃᓱᐊᓗᒃ ᓯᕕᖓᔪᒥᓚᐅᖅᑐᑦ, ᑕᐃᒃᑯᐊ 
ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᓴᓇᓚᐅᖅᑐᑦ ᐸᓐᓂᖅᑑᒥ, ᑭᖑᓪᓕᖅᐹᒥᒃ, ᐅᖃᖅᑎ, ᐅᐱᒋᔪᒪᒻᒥᔭᒃᑲ ᓴᓪᓕᓂ ᐸᔨᐅᔪᑦ 
ᐊᒻᒪ ᐅᐱᖅᑲᖃᑎᒋᓪᓗᒍ ᒥᔅᑕ ᓇᑦᓯᖅ ᑕᐃᒃᑯᐊ ᐊᔪᓐᖏᓐᓂᕆᓚᐅᖅᑕᖏᓐᓂᒃ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 3. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓱᓕ ᒪᓕᒐᓕᐅᖅᑎᓄᑦ ᐅᖃᐅᓯᒃᓴᖅᑕᖃᖅᐸ? 
ᐱᑕᖃᓐᖏᑉᐸᑦ ᑲᔪᓯᓂᐊᖅᐳᒍᑦ ᑲᑎᒪᔾᔪᑎᒃᓴᒧᑦ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᐊᖓᔪᖅᑳ ᑲᑦᑐᒃ. 
 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 
 
ᑭᐅᔾᔪᑎᒃ ᐊᐱᖅᑯᑎᒧᑦ 598-1(6): ᖃᓄᐃᓕᖓᓕᕐᓂᖓ ᐅᖅᓱᐊᓗᖃᐅᑎᖃᕐᕕᐅᔪᖅ ᓴᓂᕋᔭᒻᒥ 
 
ᐊᖓᔪᖅᑳᖅ ᐲᑕ ᑲᑦᑐᒃ (ᑐᓵᔨᑎᒍᑦ): ᐅᖃᖅᑎ, ᐅᓪᓗᒥ ᓇᖏᕐᓯᒪᕗᖓᐊ ᑭᐅᔪᒪᓪᓗᖓ ᐊᐱᖅᑯᑕᐅᓚᐅᖅᑐᒥᒃ 
ᐅᕙᓐᓄᑦ ᐃᓄᑭ ᐃᖅᑭᑦᑐᕐᒧᑦ ᐋᒃᑐᕙ 22-ᒥ, ᐱᔾᔪᑎᖃᖅᑐᖅ ᐱᐅᓂᖓᓄᑦ ᒑᓴᓕᖑᔪᖅ ᓴᓂᕋᔭᒻᒥ. 
 
(ᑐᓵᔨ ᓄᖅᑲᖅᐳᖅ) ᐊᐃᒃᐸᖓᓂ ᐱᓇᓱᐊᕈᓯᖓᓂ ᔪᓚᐃᒥ, ᑕᐃᓐᓇ ᑲᓐᑐᕋᒃᑕᐅᓯᒪᔪᖅ ᑲᒪᓚᐅᖅᑐᖅ 
ᓴᓇᔭᐅᒋᐊᕐᓂᖓᓄᑦ ᐊᒻᒪᓗ ᐊᖏᓪᓕᒋᐊᖅᑕᐅᓂᖓᓄᑦ ᐅᖅᓱᐊᓗᖃᐅᑎᖃᕐᕕᐅᒧᑦ ᒑᓴᓕᒧᑦ ᐱᑐᖃᐅᔪᓂ 
ᓄᑖᖑᓂᕐᓴᐅᔪᒧᑦ. ᑕᐃᓐᓇ ᐃᓚᖓ ᒑᓴᓕᖑᔪᖅ ᐃᒪᖃᓚᐅᕐᒪᑦ. 
 
ᖃᐅᔨᔭᐅᑐᐊᕐᒪᑦ ᒑᓴᓕᖑᔪᖅ ᐃᒪᖃᕐᓂᖓᓂᒃ, ᑕᐃᒃᑯᐊ ᐃᖅᑲᓇᐃᔭᖅᑎᒃᑲ ᖃᖓᑕᓲᒃᑯᑦ 
ᑕᐅᕗᓐᖓᖅᑎᑦᑎᓚᐅᖅᑐᑦ 44 ᑕᐅᓴᓂ ᖃᓪᓗᑎᐅᔪᓂᒃ ᒑᓴᓖᒥᒃ. ᒪᓕᒐᓕᐅᖅᑎᐅᔪᖅ ᑐᒃᓯᕋᓚᐅᕐᒪᑦ ᓄᓇᕗᒻᒥ 
ᒐᕙᒪᒃᑯᑦ ᐊᑭᓕᖅᑕᐅᓂᐊᕐᓗᑎᒃ ᖃᓄᐃᓕᒍᑕᐅᔪᓄᑦ ᒑᓴᓕᒧᑦ ᐃᒪᖃᓚᐅᖅᑐᒧᑦ. 
 
ᐅᓪᓗᒥᒧᑦ, ᑕᐃᒃᑯᐊ ᐊᖓᔪᖅᑲᐅᑎᒋᔭᒃᑲ ᑐᓴᖅᑎᑕᐅᑲᓐᓂᓚᐅᕐᓯᒪᓐᖏᑦᑐᑦ ᓇᒻᒪᒃᓴᓐᖏᑦᑐᓂᒃ ᓄᓇᓕᐅᔪᓂᒃ 
ᐱᔾᔪᑎᖃᖅᑐᓂᒃ ᒑᓴᓕᖑᔪᒥ ᐃᒪᖃᖅᑐᒥᒃ. ᐅᖃᖅᑎ, ᑕᐃᒃᓱᒧᖓ ᒑᓴᓕᒧᑦ ᐃᒪᖃᓚᐅᖅᑐᒧᑦ, ᑕᐃᓐᓇ 
ᓄᒃᑎᖅᑕᐅᓯᒪᓕᖅᑐᖅ ᐅᖓᓯᑦᑐᒧᑦᓄ, ᐊᓯᐊᓂᒃ ᐴᖃᖅᑎᑕᐅᓪᓗᑎᒃ ᐅᖅᓱᐊᓗᖃᐅᑎᖃᕐᕕᐅᔪᑦ. 
 
ᐃᖅᑲᓇᐃᔭᖅᑎᖁᑎᒃᑲ ᐋᖅᑭᒃᓱᐃᕙᓪᓕᐊᓂᐊᖅᑐᑦ ᖃᓄᖅ ᑕᐃᓐᓇ ᐅᖅᓱᐊᓗᒃ ᐲᔭᖅᑕᐅᓂᐊᕐᒪᖔᖅ, 
ᐊᕐᕌᒍᓛᖅᑐᖅ ᐱᔪᖃᕐᒥᒃᐸᑦ. ᐊᒻᒪᓗ, ᑕᐃᒃᑯᐊ ᑳᓐᑐᕋᒃᑕᐅᓯᒪᔪᑦ ᓄᓇᓕᐅᔪᓂᒃ ᖃᐅᔨᒪᑎᑕᐅᓕᖅᑐᑦ ᑕᐃᓐᓇ 
ᐃᓚᔭᐅᔭᕆᐊᖃᓐᖏᒻᒪᑦ ᓂᐅᕐᕈᑎᒋᔭᐅᔭᕆᐊᖃᕋᓂᓗ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑲᑎᒪᔾᔪᑎᒃᓴᖅ 4. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑭᐅᔾᔪᑏᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ. ᑲᔪᓯᓗᑕ 
ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐊᓚᑲᓐᓄᐊᖅ.  

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᐃᓕᑕᕐᓯᔪᒪᔪᖓ ᐃᓄᒻᒥᒃ ᓇᐅᔭᕐᒥᐅᑕᐅᔪᒥᒃ. 
ᒪᐃᔭᒋᔭᐅᔪᖅ ᓇᐅᔭᓂ, ᓯᑎᕙᓐ ᒪᒃᓴᓚᖅ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᓯᑏᕙᓐ. ᑲᑎᒪᔾᔪᑎᒃᓴᖅ 5. ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. 
ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᒪᒥᐊᓇᖅ. ᖁᔭᓐᓇᒦᒃ, ᐅᖃᖅᑎ. ᐃᓕᑕᕆᒐᓗᐊᖅᑐᒍ ᐃᓕᑕᕆᖅᑲᐅᒐᓗᐊᖅᑐᒍ ᓯᑏᕙᓐ 
ᒪᒃᓴᓚᖅ, ᓇᓗᓇᐃᒃᑯᓐᓂᕈᒪᒻᒥᔭᖃ ᓯᑎᕝ ᐅᕙᖓ ᓄᓇᖓᓐᓂᖔᕐᓯᒪᔪᖅ ᓇᐅᔭᓂᑦ. 
 
ᓄᑲᑉᐱᐊᖑᑎᓪᓗᒍ, ᕿᒥᖏᓐᓄᑦ ᐊᑕᑕ ᒋᒋᐅᑉ ᐅᒋᐊᖅᑕᐅᑲᓴᓚᐅᕐᓯᒪᒧᖅ ᐅᓪᓗᒥᐅᔪᖅ ᐊᖑᓇᓱᒃᑎᐅᔪᖅ ᐊᒻᒪᓗ 
ᐊᐅᓪᓚᐅᔾᔨᔨᐅᓪᓗᓂ, ᐳᓚᕋᑦᑐᓂᒃ ᐊᐅᓪᓚᐅᔾᔨᔨᐅᔪᖅ. ᐃᓕᑕᕆᔪᒪᔭᕋ ᐱᓕᕆᑦᑎᐊᕐᓯᒪᒻᒪᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᕆᔭᐅᓂᖏᑦ ᒪᓕᒐᓕᐅᕐᕕᓕᐊᕐᓯᒪᔪᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᒥ ᖁᕕᐊᓱᒃᐳᖓᐊ. ᖃᐅᔨᒪᓐᖏᑦᑐᖓ 
ᖃᓄᐃᒻᒪᑦ ᐅᓪᓗᒥ ᖁᖓᐸᔭᒻᒪᖔᕐᒪᑦ. ᖁᔭᓕᓂᑯᒥᖅᑲᐃ ᑕᑕᒃᑲᒪ. 
 
ᐅᖃᖅᑏ, ᐃᓕᑕᖅᓯᔪᒪᑦᓱᖓ ᐃᓄᖕᒥ ᕿᑭᑕᖅᔪᐊᕐᒥ. ᓯᑏᕝ ᐊᐅᓚᕿᐊᖅ. ᐊᖑᓇᓱᑦᑎᐅᑦᓱᓂ ᐊᒻᒪ 
ᐱᓕᕆᓂᖃᓯᒪᕖᖓᕐᓱᓂ ᐱᔪᓐᓇᓂᓕᒫᖓᒍᑦ ᐊᖑᓇᓱᖕᓂᕐᒥᓂ. 
 
ᑕᐃᒪᑦᓱᓂ ᑲᖏᖠᓂᖅᒥ ᑲᑎᒪᓂᖃᕐᑎᓪᓗᑕ ᓯᕗᓪᓕᖅᐸᐅᓚᐅᕐᓯᒪᔪ ᑎᑎᕋᕆᐊᒧᑦ ᑎᑎᖃᒥ ᐅᕙᓐᓄᑦ 
ᐃᓱᖓᓂᖃᕐᓱᓂ ᐊᖃᐅᒪᔫᓐᓂᒧᑦ ᐊᒻᒨᒪᔪᖅᑕᓪᓗᓂ. ᑕᐃᒪᓗ ᐊᖃᐅᒪᔫᖅᑎᐅᑦᓱᓂ, ᑎᑎᕋᖅᓱᓂ ᑎᑎᖃᒥ 
ᐅᕙᓐᓄᑦ ᐃᓕᖓᓂᖃᕐᓱᓂ ᑐᑦᓯᕋᖅᕈᑎᒋᔭᖓᓄᑦ. 
 
ᑕᐃᒪᖓᓂ ᑐᑦᓯᕋᓚᐅᕐᓯᒪᒻᒪᓂ, ᐱᓕᕆᓯᒪᓂᖃᓕᕐᑐᐃᑦ ᐊᑦᓱᕈᖅᓱᑎ ᕿᑭᑕᖅᔪᐊᕐᒥ ᐊᒻᒪ ᐃᓕᓐᓂᐊᑎᑦᓯᓯᒪᓕᕐᓱᓂ 
ᐊᒥᓱᒐᓚᖕᓂ ᐃᓄᖕᓂ ᐊᖃᐅᒪᔫᕆᐊᒧ ᕿᑭᑕᖅᔪᐊᕐᒥ. ᑎᓕᒋᐊᑲᓂᖃᕗ ᐊᖃᐅᒪᔫᖁᑐᐃᓐᓇᖅᓱᒋ ᐊᒻᒨᒪᔪᓄᑦ ᐊᒻᒪ 
ᖁᕕᐊᑯᑎᒍᒪᑦᓱᑎᒍ ᐱᓕᕇᖅᓯᒪᓂᕆᔭᖓᓄᑦ ᐊᖃᐅᒪᔫᓐᓂᖅᓄᑦ ᐃᓕᓐᓂᐊᑎᑦᓯᓂᖅᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᖓᓱᒋᑦ ᑲᑎᒪᕕᖕᒧ. ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓕᑕᖅᓯᔪᒪᑦᓱᖓ ᐃᓄᖕᒥ ᑕᑯᓚᐅᖅᑕᖕᓂᐅᕙᖓ 
ᐃᑉᐸᑦᓴᖅ. 

ᐊᑑᑎᒐᔪᐃᑦᓱᖓ ᐃᒪᐃᒻᒪ ᐱᕕᖃᓂᕐᓂᐅᕙᖓ ᐃᓕᑕᖅᓯᒋᐊᒧ ᑭᓇᒥ ᑲᑎᒪᕕᖕᒥ. ᐃᓕᑕᖅᓯᒍᒪᑦᓱᖓ 
ᐃᕿᓯᒥᐊᖅᑎᒋᕙᔪᔭᑎᖕᓂ, ᔭᐃᑯ ᐃᓱᓪᓗᑕᖅ ᐸᖕᓂᖅᑑᒦᖔᖅᓯᒪᔪ. ᑐᖓᓱᑦᑎᒍᒪᑦᓱᒍ ᑲᑎᒪᕕᖕᒧ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂ ᑲᑎᒪᕕᖕᒧ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖄᖅ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᑕᖅᓯᔪᒪᑦᓱᖓᑦᑕᐅᖅ ᐃᓄᖕᒥ ᐃᒪᐃᒻᒪᓪᓗ 
ᐃᕿᓯᒥᐊᖅᑎᒋᓚᐅᕐᓯᒪᓪᓗᑎᒍᑦ. ᐊᖑᓇᓱᑦᑎᑦᓯᐊᕙ ᐊᒻᒪ ᑭᒃᑯᑐᐃᓐᓇᖅᓄᑦ ᖃᐅᔨᒪᔭᐅᑦᓱᓂ ᐱᔾᔪᑎᒋᑦᓱᒍ 
ᓴᓇᖑᐊᖅᑎᑦᓯᐊᕙᐅᓂᖓᓄᑦ. 
 
ᐱᓕᕆᓂᐊᕐᐸᑦᓱᓂ ᓴᓇᖑᐊᖅᑎᐅᓪᓗᓂ ᐊᒻᒪ ᐊᖑᓇᓱᑦᑎ ᐃᓅᓯᓕᒫᒥᓂ ᐱᓕᑦᓯᓯᒪᑦᓯᐊᕙᑦᓱᓂ ᐃᓚᒋᔭᒥᓄᑦ. 
ᐃᓕᑕᕆᔪᒪᑦᓱᒍ ᐃᕿᓯᒥᐊᖅᑎᕗᑦ, ᔭᐃᑯ ᐃᓱᓪᓗᑕᖅ. ᑐᖓᓱᑦᑎᒍᒪᑦᓱᒍᓗ ᓯᑏᕝ ᓇᓴᓚᖅ ᐊᒻᒪ ᓯᑏᕝ 
ᐊᐅᓪᓚᕿᐊᖅ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏᑦ ᐳᓛᕆᐊᖅᓯᒪᔪᐃᑦ ᑲᑎᒪᕕᖕᒧ. ᑲᑎᒪᐅᑎᑦᓴ 6. ᐅᖃᒃᑯᑦ 
ᐊᐱᖁᑎᑦᓴᐃᑦ. ᓄᑕᕋᒃ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 676–1(6): ᑎᑎᖅᑐᒐᕐᓂᒧᑦ ᐃᓕᓐᓂᐊᖅᓂ ᐃᓕᓐᓂᐊᖅᑎᓄᑦ 
 
ᓄᑕᕋᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᑐᕌᖓᑎᒍᒪᑦᓱᒍ ᐊᐱᖁᑎᒐ ᐊᖓᔪᖄᖓᓄᑦ ᐃᓕᖁᓯᓕᕆᔨᑯᑦ. 
 
ᐅᕕᑦᑲᐅᓪᓗᑎ ᐃᓕᓐᓂᐊᕆᐊᖃᕋᕕ ᐊᒻᒪ ᐃᓕᓐᓂᐊᖅᓗᑎ ᒥᑦᓵᓄᑦ ᐅᖃᐅᓯᖅᑕᐃᑦ, ᒥᖅᓱᓂᕐᒧ, ᑎᑎᖅᑐᒐᕐᓂᕐᒧᑦ 
ᐊᒻᒪ ᓴᓇᒋᐅᖅᓴᓂᕐᒧᑦ. ᐅᕕᒃᑲᐅᓗᑎ ᐃᓕᔭᕆᐊᖃᕋᕕ ᖃᓄᖅ ᐱᔭᕆᐅᖅᓴᓂᕐᒥ ᐱᔾᔪᑎᒋᑦᓱᒍ 
ᐱᓕᑦᓯᕙᖏᓐᓂᖏᓄᑦ ᐱᔪᓐᓇᓂᕆᔭᖏᓐᓄᑦ ᐅᕝᕙᓗ ᖃᐅᔨᒪᓂᕆᔭᖏᓐᓄᑦ. 
 
ᐅᓪᓗᒥᐅᓕᖅᑐ ᒪᒃᑯᑦᑐᐃᑦ, ᐃᓕᓐᓂᐊᖅᑎᑕᐅᓪᓗᑎ ᐃᖕᓇᖅᓄᑦ ᐊᒻᒪ ᐊᖅᓇᐃᓪᓗ ᒥᖅᓱᕆᐅᕐᓴᕐᑎᑕᐅᓪᓗᑎ ᐊᒻᒪ 
ᐊᖑᑏᑦ ᓴᓇᖑᐊᕆᐅᕐᓴᕐᑎᑕᐅᓪᓗᑎ. ᒪᓕᒐᓕᐅᖅᑏ ᓴᕿᐅᔾᔨᒍᓐᓇᖃ ᐊᑐᐊᒐᖅᒧ ᐃᓕᓐᓂᐊᕈᑎᑦᓴᓄᑦ ᖃᓄᖅ 
ᐱᔭᕆᐅᖅᓴᕆᐊᑦᓴᒧ ᐃᒪᐃᑦᑐᓂ ᖃᒧᑎᓂ ᐅᕝᕙᓗ ᖃᓄᐃᑦᑐᓂᓪᓗᑭᐊᖅ ᓴᓇᒋᐊᖃᕐᑕᓐᓂᐅᕕ ᐊᒡᒐᓐᓄᑦ 
ᓯᕗᓂᕆᓂᐊᕐᑕᑎᖕᓄᑦ ᐃᒪᐃᒻᒪᓪᓗ ᐊᑑᑎᓂᖃᓂᖏᓄᑦ ᖃᓄᐃᑑᓂᕆᔭᖏᓐᓄᑦ ᐃᓕᑕᕆᔭᐅᒍᑎᖏᓐᓄᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖄᖅ ᕿᓚᕝᕙᖅ. 
 
ᐊᖓᔪᖄᖅ ᐲᑕ ᕿᓚᕝᕙᖅ (ᑐᓵᔨᑎᒍ): ᐄᖕ, ᒪᒥᐊᑉᐳᖓ. ᖁᔭᓐᓇᒦᒃ, ᐅᖃᖅᑎ. ᐱᑕᖃᖅᒪ ᐊᒥᓱᓂ 
ᖃᓄᐃᒍᑎᑦᓴᐅᔪᓂ ᐃᒪᐃᒻᒪᓪᓗ ᐊᑎᓕᐅᖅᓯᒪᔭᒃᑲᓂ ᐃᒪᐃᒻᒪᑦ ᐃᓕᑕᖅᓯᓂ ᐃᓄᖕᓂ ᐱᓕᕆᓯᒪᓂᑰᑎᓪᓗᒋ 
ᐃᓚᖏᓐᓄᑦ ᐱᓕᕆᔭᑦᓴᓂ ᐱᔭᕇᖅᓯᒐᐃᒍᑎᑦ. ᒪᓕᒐᓕᐅᖅᑎᐅᔪᖅ ᐊᓯᖏᓪᓘᓐᓃᑦ ᖃᐅᔨᒪᒍᑎᑦ ᐃᓄᒻᒥᒃ 
ᐃᓕᑕᕆᔭᐅᔭᕆᐊᖃᖅᑐᒥᒃ ᓇᓗᓇᐃᒃᑯᑖᖅᑕᕆᐊᖃᖅᑐᓂ ᓴᓇᓐᖑᐊᕐᓯᒪᓂᖏᓐᓄᑦ, 
ᐅᖃᐅᔾᔭᐅᖃᑦᑕᕈᒪᒐᓗᐊᖅᑐᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᓄᑕᕋᒃ. 

ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᓐᖑᕋᑖᖅᑐᑕ, ᐊᒃᓱᐊᓗᒃ ᓇᓗᓇᖃᑦᑕᓚᐅᕐᓯᒪᔪᖅ 
ᐊᐱᕐᓱᕆᐊᒃᓴᖅ ᐃᓕᑦᑕᕆᐊᖃᓚᐅᕋᑦᑕ. ᖁᕕᐊᓱᑦᑎᐊᖅᑐᖓ ᐊᖓᔪᖅᑳᖑᔪᖅ ᐊᒃᓱᐊᓗᒃ ᑭᐅᑦᑎᐊᖃᑦᑕᕐᒪᑦ, 
ᑕᐃᒪᓕ ᐊᐱᕆᒃᑲᓐᓂᕈᒪᓕᕆᕗᖓ. 
 
ᑕᐃᒃᑯᐊ ᐃᓕᑕᕐᓯᔾᔪᑕᐅᔪᑦ ᓇᒧᓐᖓᓲᖑᕙᑦ, ᑕᐃᒃᑯᐊ ᑐᓂᔭᐅᓱᖑᕙᑦ ᑕᐃᒃᓱᒧᖓ ᐃᓄᒻᒧ ᐅᕝᕙᓗ ᐊᓯᐊᒍᑦ 
ᑐᓂᔭᐅᓲᖑᕙᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᕿᓚᕝᕙᖅ.  
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᑐᓂᖃᑦᑕᓲᕗᑦ ᐃᓕᑕᕆᓪᓗᒋᓪᓗ 
ᐃᓚᐅᖃᑕᐅᓂᖏᓐᓄᑦ ᐅᕝᕙᓘᓐᓃᑦ ᐃᓕᓐᓂᐊᖅᑎᐅᔪᑦ ᓄᓇᓕᓐᓄ ᐊᐅᓪᓚᖅᑎᑕᐅᓪᓗᑎᒃ ᑕᐃᒃᑯᐊ ᐃᓄᐃᑦ 
ᓄᓇᒋᔭᖏᓐᓄᑦ. 
 
ᖃᐅᔨᒪᑦᑎᐊᕋᓱᐊᖅᐸᒃᑐᒍᑦ ᑕᐃᒃᑯᐊ ᐊᑎᖏᑦ ᐃᓄᐃ ᐊᒻᒪ ᐃᓕᓐᓂᐊᕐᓯᒪᔭᖏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᑐᖃᑦᑕᕋᑦᑕ ᐃᓄᒃᑎᑐᑦ ᐊᒻᒪ ᐃᓄᐃᓐᓇᑐᓐ ᐅᖃᐅᓯᐅᔪᓂᒃ 
ᒪᓕᒐᓕᐅᕐᕕᒻᒥ ᐅᖃᐅᓯᕆᓪᓗᑎᒍᑦ ᑕᒪᓐᓇᑦᑕᐅᖅ ᐊᔪᐃᓐᓇᕈᑎᒋᔭᕆᐊᖃᕐᒥᒐᑦᑎᒍᑦ ᐃᓕᑕᕆᔭᐅᖁᓪᓗᒍ ᓄᓇᕗᑦ 
ᒐᕙᒪᒃᑯᖏᓐᓄᑦ. 
 
ᖃᐅᔨᒍᒪᒐᓗᐊᖅᑐᖓ ᑕᐃᒪᐃᑦᑐᓴᐃᓐᓇᕐᒥ ᐃᓕᑕᕐᓯᓂᖃᕈᓐᓇᕐᒪᖔᑦᑕ ᑕᐃᒃᑯᑎᑐᑕ ᓴᓇᕙᒃᑐᑎᑐᑦ ᓲᕐᓗ 
ᐃᒪᐃᑦᑐᓂᒃ ᒥᕐᓱᕐᓂᖅ ᓴᓇᓐᖑᐊᕐᓂᖅ, ᐅᕝᕙᓗ ᑕᒪᓐᓇ ᓯᕗᓂᑦᑎᓐᓄᑦ ᐋᖅᑭᒃᓯᒪᕙ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᔪᒍ ᑕᐃᒪᐃᑦᑐᖅᑕᖃᖃᑦᑕᕐᓯᒪᒻᒪᑦ, 
ᓄᓇᕗᒻᒥ ᓯᓚᑦᑐᓴᕐᕕᒻᒥ ᑕᒪᒃᑯᐊ ᐃᓕᓐᓂᐊᖅᑎᑦᑎᔾᔪᑕᐅᕙᒃᑐᑦ, ᑭᓯᐊᓂᓕ ᓄᓇᓕᓐᓂ ᐃᓕᓐᓂᐊᖅᑐᖃᕐᓂᐊᖅᐸᑦ, 
ᑕᐃᒃᑯᐊ ᑐᒃᓯᕋᕈᓐᓇᖅᑐᑦ ᐅᕙᖓ ᐱᓕᕆᕕᒋᔭᖓᓄᑦ ᐃᓕᑕᕆᔭᐅᓂᐊᕐᓗᑎᒃ ᐃᓄᐃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊᓕᑭᐊᖅ ᐃᓄᐃᑦ ᐃᓕᓐᓂᐊᖅᑐᑦ ᓯᐅᒻᒥᐅᑕᓂ ᐅᔭᒥᓐᓂ 
ᓴᕕᕋᔭᐅᔪᓂᒃ ᐊᒻᒪ ᐅᖃᓕᒫᕆᐅᓴᓂᕐᒧᑦ ᑎᑎᕋᕆᐅᓴᓂᕐᒧᑦ. 
 
ᐃᓕᓐᓂᐊᖅᑕᒥᓂᒃ ᐱᔭᕇᖅᐸᑕ, ᑕᐃᒃᑯᐊ ᐱᓕᕆᐊᖃᓕᖃᑦᑕᕐᒪᑕ ᐃᓕᓐᓂᐊᓚᐅᖅᑕᒥᓂᒃ ᐃᓕᑕᕆᔭᐅᓪᓗᑎᒃ 
ᓯᓚᑦᑐᓴᕐᕕᒻᒥᑦ ᐃᓕᓐᓂᐊᕐᕕᐅᔪᒥᓪᓘᓐᓃᑦ. ᐃᓛᓐᓂᒃᑯᑦ ᐊᕐᓇᐅᕙᒃᑐᑦ ᐃᓕᓐᓂᐊᖅᑎᑦᑎᔪᑦ ᐅᐊᑦᑎᐊᕈ 
ᐊᓐᓄᕋᖑᕙᓚᐅᖅᑐᓂᒃ ᒥᕐᓱᕆᐅᓴᕐᓂᕐᒧᑦ ᐅᒃᑐᖃᑦᑕᕐᓂᕐᒧᑦ. 
 
ᑕᐃᒪᓕ ᑐᒃᓯᕋᕆᐊᖃᕆᕙᑦ ᓄᓇᕗᒻᒥ ᓯᓚᑦᑐᓴᕐᕕᒻᒧᑦ ᑕᐃᓐᓇ ᐃᓄᒃ ᐃᓕᑕᕆᔭᐅᓚᐅᓐᖏᓐᓂᖓᓂ ᑕᐃᒃᑯᓄᖓ 
ᐅᐊᑦᑎᐊᕈᑎᑐᑦ ᐊᓐᓄᕌᓕᐅᕐᓂᕐᒧ ᒥᕐᓱᕐᓂᕐᒧᑦ. ᖁᔭᓐᓇᒦᒃ ᐅᖃᖅᑎ. 

ᐅᖃᖅᑎ: ᐊᖓᔪᖅᑳᖅ ᕿᓚᕝᕙᖅ. 
 
ᐊᖓᔪᖅᑳᖅ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᔪᕐᓇᖏᑦᑐᖅ. 
 
ᐃᓕᓐᓂᐊᖅᑎᑦᑎᕙᒃᑐᑦ ᒥᕐᓱᕆᐅᓴᓂᕐᒧᑦ ᓴᓇᓐᖑᐊᕐᓂᕐᒧᑦ ᐊᓯᖏᓐᓂᓪᓗ, ᑕᐃᒃᑯᐊ ᑐᒃᓯᕋᑐᐊᖅᐸᑕ 
ᐱᓕᕆᕕᒋᔭᕐᓄᑦ, ᐃᓕᑕᕆᔭᐅᔪᓐᓇᖅᑐᑦ. ᐱᓕᕆᖃᑎᖃᕐᓂᐊᖅᑐᒍᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᒃᑲᕐᕆᐊᓗᒃ. 
 
ᐊᐱᖅᑯᑦ 677-1(6): ᖃᐅᒻᒪᖅᑯᑎᓄᑦ ᐊᑭᓕᕐᓇᓵᕐᓂᐅᔪᖅ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓇᓗᓇᐃᕐᓯᒋᐊᒃᑲᓂᕐᓂᐊᖅᑐᖓ ᐊᐱᖅᑯᑎᒋᓚᐅᖅᑕᕐᓂᒃ 
ᐊᖓᔪᖅᑳᒧᑦ ᓄᓇᕗᒻᒥ ᐆᒻᒪᖅᑯᑎᓕᕆᔨᒃᑯᓐᓄᑦ. 
 
ᑭᐅᓪᓗᓂ, ᐊᖓᔪᖅᑳᖑᔪᖅ ᐅᖃᓚᐅᕐᒪᑦ ᑕᒪᒃᑯᐊ ᑭᖑᕙᕐᓯᒪᓂᖏᓐᓄᑦ ᐊᑭᓕᖁᔨᔾᔪᑕᐅᔪᑦ ᑕᒪᓐᓇᓗ 
ᐋᖅᑭᒃᓯᒪᓂᕋᓕᖅᑐᓂᐅᒃ. ᑭᓯᐊᓂᓕ, ᑕᒪᒃᑯᐊ ᓄᓇᓕᓐᓂ ᐅᖃᖅᑐᑦ ᑐᓵᓪᓗᒋᑦ, ᑕᒪᓐᓇ ᓇᓗᓕᕈᑕᐅᖃᑦᑕᕐᒪᑦ 
ᐊᒻᒪᓗ ᓇᓗᓕᕐᓯᒪᓂᕐᓴᐅᓕᖅᑐᑎᒃ ᑕᐃᒪᓐᖓᐅᓚᐅᕐᒪᑦ ᐊᒻᒪᓗ ᐃᓚᖏᑦ ᑭᐱᔭᐅᓂᐅᔭᕋᖅᐸᓕᖅᑐᑎᒃ. 
 
ᑕᐃᒪᓕ ᐊᖓᔪᖅᑳᖑᔪᖅ ᑕᒪᒃᓱᒧᖓ ᖃᓄᐃᓕᕋᓱᐊᖅᐸ ᐊᑭᓕᒐᒃᓴᐅᔪᓄᑦ ᐊᑭᓕᐅᔾᔭᐅᔭᕆᐊᖃᖅᑐᓄᑦ ᓄᓇᕗᒻᒥ 
ᐆᒻᒪᖅᑯᑎᓕᕆᔨᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᑲᒪᔪᖅ ᐅᒻᒪᖅᑯᓕᕆᔨᒃᑯᓐᓄᑦ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖁᕕᐊᒋᔭᕋ ᒪᓕᒐᓕᐅᖅᑎᐅᔪᑦ ᐊᐱᖅᑯᑎᖓ. 
ᒪᓕᒐᓕᐅᖅᑎᐅᔪᖅ ᖃᐅᔨᒪᑦᑎᐊᕐᒪᑕ ᑕᒪᓐᓇ ᓄᑕᐅᓐᖏᒻᒪᑦ. ᐊᑭᓕᕐᓱᐃᖏᓐᓇᖃᑦᑕᕆᐊᖃᕋᑦᑕ ᖃᐅᒻᒪᖅᑯᑎᓄᑦ 
ᐊᑭᓕᒐᒃᓴᐅᔪᓂᒃ ᑕᐃᒪᓐᖓ ᐅᑭᐅᖅᑕᖅᑐᒥ ᐆᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ, ᑕᐃᒃᓄᖓᓗ ᓄᓇᑦᓯᐊᕐᒥ 
ᐅᒻᒪᖅᑯᑎᓕᕆᔨᒃᑯᑦ ᑯᐊᐳᕇᓴᒃᑯᖏᓐᓄᑦ ᒫᓐᓇᐅᓕᖅᑐᖅ ᓄᓇᕗᒻ ᐆᒻᒪᖅᑯᑎᓕᕆᔨᒃᑯᓐᓄᑦ ᑯᐊᐳᕆᓴᒃᑯᓐᓄᑦ 
ᑕᐃᒪᓐᖓ ᓴᖅᑭᓚᐅᕐᒪᑕ. 
 
ᐅᖃᖅᑎ. ᐊᑐᐊᒐᐅᔪᒥᒃ ᐋᖅᑭᒃᓯᒪᔪᓗᒥ ᐱᑕᖃᕐᒪᑦ ᐊᑭᓕᕐᓱᑕᐅᔪᓂᒃ ᓄᐊᑦᑎᕕᐅᔪᒥᒃ ᐊᒻᒪ ᑕᐃᒃᑯᐊ 
ᐱᐅᓂᖅᐸᐅᓇᑎᒃ ᐊᒻᒪᓗ ᐅᖃᖅ, ᓇᓗᓇᐃᕐᓯᕕᒋᔪᒪᔭᕋ ᒪᓕᒐᓕᐅᖅᑎᐅᔪᖅ ᐊᒃᓱᕈᑦᑎᐊᕋᓱᐊᕋᓗᐊᕋᑦᑕ 
ᐃᑲᔪᕋᓱᒃᑐᒋᑦ ᑕᐃᒃᑯᐊ ᐱᔨᑦᓯᖅᑕᕗᑦ ᐊᑐᖅᐸᑐᓪᓗ, ᑭᓯᐊᓂᓕ ᐊᑭᓖᔪᓐᓇᖏᑉᐸᑕ ᐆᒻᒪᖅᑯᑎᓄᑦ ᐊᑭᓕᕆᐊᓕᓐᓂ, 
ᐅᖃᓚᐅᕐᓯᒪᒐᑦ ᑕᕝᕙᓂ ᒪᓕᒐᓕᐅᕐᕕᒻᒥ, ᐅᖃᖅᑎᑦ, ᑕᐃᒃᑯᐊ ᑭᓯᐊᓂ ᑭᐱᔭᐅᓗᑎᐅᒻᒪᑕ. 
 
ᐅᓪᓗᓂ ᐊᒥᓱᑲᓪᓚᐅᔪᓂᒃ ᑐᓴᖅᑎᑕᐅᖃᑦᑕᕐᓯᒪᔪᒍ ᐊᒥᓱᐊᖅᑎᑲᓪᓚᒃᑐᑕ ᑕᒪᒃᑯᐊ ᐃᓄᐃᑦ 
ᐊᑭᓕᔪᓐᓇᖃᑦᑕᕐᓯᒪᓐᖏᑦᑐᑦ ᖃᐅᒪᓯᐅᑎᒥᒃᓂ. ᐅᖃᖃᑎᖃᖃᑦᑕᕐᓯᒪᓪᓗᖓᓗ, ᐆᒃᑐᑎᒋᓗᒍ, ᒪᐃᔭᐅᔪᒥᒃ 
ᐃᓪᓗᓕᒻᒥ ᑕᒪᒃᓱᒧᖓ ᒥᒃᓵᓄᑦ ᐃᓪᓗᓕᒻᒥ ᐊᐱᖅᑯᑕᐅᓚᐅᖅᑐᒥᒃ ᒪᓕᒐᓕᐅᖅᑎᖓᓐᓄᑦ ᐊᒥᑦᑐᕐᒧᑦ ᐊᒻᒪ ᐅᖃᖅᑎ, 
ᐱᓕᕆᑦᑎᐊᕋᓱᐊᕋᓗᐊᖅᑐᒍ ᑕᐃᒃᑯᐊ ᐊᑭᓕᔪᓐᓇᑦᑎᐊᖁᓪᓗᒋᑦ ᐊᑭᓕᕆᐊᖃᖅᑕᖏᓐᓂᒃ, ᑕᒪᓐᓇ 
ᐊᑭᓕᖃᑦᑕᕐᓂᐅᔪᖅ ᐋᖅᑭᒃᑕᐅᔭᕆᓚᐅᓐᖏᓐᓂᖏᓐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᖁᕕᐊᒋᔭᕋ ᐊᖓᔪᖅᑲᖑᔪᑉ ᑭᐅᔾᔪᑎᒋᔭᖓ. ᐃᓚᖏᑦ 
ᐅᖃᖅᐸᓪᓕᐊᓕᕐᒪᑕ ᑕᐃᒃᑯᐊᒍ ᖃᐅᒪᓯᐅᑎᖏᑦ ᐊᑭᓕᕆᐊᖃᖅᑐᑦ ᑎᑭᑦᑐᑎᒃ ᐊᑭᓕᕆᐊᖃᖅᑐᑎᓪᓗ ᖃᐅᑐᐊᖅᐸᑦ 
ᑕᐃᒪᐃᓕᐅᖅᑐᖃᓚᐅᕐᒪᑦ ᐸᓐᓂᖅᑑᒥ. 
 
ᖃᐅᔨᒪᓪᓚᕆᓐᖏᑦᑐᖓ ᖃᓄᖅ ᐅᖃᕆᐊᖓᓂᒃ; ᐃᒪᐃᑦᑐᔭᑐᐃᓐᓇᓕᕋᑦᑕ ᓯᐊᓚᖑᔭᖅᑐᑕ ᓄᓇᕗᒻᒥ 
ᐅᒻᒪᖅᑯᑎᓕᕆᔨᒃᑯᓐᓄᑦ ᐃᕐᖏᓐᓇ ᐊᑭᓕᔭᕆᐊᖃᕐᓂᑎᓐᓄᑦ. ᑕᐃᒪᓕ ᐊᖅᑭᒃᓯᓯᒪᔭᕆᐊᖃᖅᐸᓪᓚᐃᔪᑦ ᑕᐃᒃᑯᐊ 
ᐆᒻᒪᖅᑯᑎᓕᕆᔨᒃᑯᑦ ᑭᒡᒐᖅᑐᖅᑎᖃᕐᓗᑎᒃ ᖃᕋᓴᐅᔭᖃᖅᑐᒥᒃ ᐅᕝᕙᓘᓐᓃᑦ ᐊᑭᓕᕕᐅᕙᒃᑐᒥᒃ. ᑕᒪᒃᑯᐊᒪᑯᐊ 
ᖃᕋᓴᐊᔭᐅᔪᑦ ᐸᓯᔭᒃᓴᐅᕙᑦ ᓱᒃᑲᐃᓗᐊᕐᓂᖏᓐᓄᑦ ᐅᕝᕙᓗ ᓱᒃᑲᐃᒍᑎᖃᖅᐸᑦ ᐊᑭᓕᒐᒃᓴᐅᔪᑦ ᑭᖑᕙᕐᓯᒪᓂᖏᓐᓄᑦ. 
ᑕᒪᓐᓇ ᖃᐅᔨᒋᐊᖅᑕᐅᔪᓐᓇᖅᐸ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓱᒪᓗᒍᑕᐅᔪᓂᒃ ᐅᖃᖅᑐᖃᖃᑦᑕᕐᒪᑦ ᑕᒪᒃᑯᐊ 
ᐃᓄᑦ ᐊᑭᓖᓪᓗᑎᒃ, ᐆᒃᑐᑎᒋᓗᒍ, ᓇᒡᒐᔾᔭᐅᒥ, ᑮᓇᐅᔭᓂᒃ ᐊᑭᓕᔭᕆᐊᖃᕈᑎᒃ, ᐆᒃᑐᑎᒋᓂᐊᖅᐸᒃᑲ ᓂᐅᕕᖅᑎᒃᑯᑦ 
ᑯᐊᐳᒃᑯᓘᓐᓃᑦ. 
 
ᐃᓛᓂᒃᑯᑦ, ᐅᖃᖅᑎ. ᐃᓄᐃᑦ ᐊᑭᓖᓪᓗᑎᒃ ᓂᐅᕕᖅᑎᒃᑯᑎᒍᑦ ᑯᐊᐸᒃᑯᑎᒍᓪᓘᓐᓃᑦ, ᑕᐃᒃᑯᓐᖓᖅᑐᑎᒃ 
ᐊᑭᓖᓪᓗᑎᒃ ᓇᒡᒐᔾᔭᐅᒥ, ᑯᐊᐸᒃᑯᑦ ᓂᐅᕕᖅᑎᐅᓪᓗᓐᓂ ᓱᑲᑦᑐᒃᑯᑦ ᐊᐅᓪᓚᖅᑎᑦᑎᑦᑕᐅᑎᒋᓐᖏᑉᐸᑕ ᓇᒡᒐᔭᐅᒥ 
ᐅᓐᓄᒃᓴᒃᑯᑦ 5:00-ᒥ ᑕᐃᒃᑯᐊ ᐊᑭᓖᓯᒪᔪᓕᒫᑦ ᐅᑕᖅᑭᑐᐃᓐᓇᕆᐊᖃᖅᑐᑦ ᐃᒪᓐᓇᐅᔪᑦ 13 ᐅᕝᕙᓗ 15 ᐅᕝᕙᓗ 
20 ᐃᓄᐃᑦ ᐊᑭᓖᓯᒪᓕᖅᐸᑕ. 
 
ᑕᐃᒪᓕ, ᐅᖃᖅᑎ, ᑕᒪᓐᓇ ᐃᓱᒪᓗᒍᑕᐅᓪᓗᓂ ᐅᖃᐅᑕᐅᖃᑦᑕᕐᓯᒪᓕᕐᒪᑦ ᐊᑭᓖᔪᒥᓂᐅᒐᓗᐊᖅᑎᓪᓗᒋᑦ 
ᓇᒡᒐᔾᔭᐅᒥ, ᑕᐃᓐᓇ ᐊᑭᓕᐅᑎᒋᓚᐅᖅᑕᖓ ᓱᑲᑦᑐᒃᑯᑦ ᐊᐅᓪᓚᖅᑎᑕᐅᓚᐅᓐᖏᓐᓂᖓᓄᑦ ᑕᓪᓕᒥᕐᒥ ᑭᓯᐊᓂ, 
ᑕᐃᒪᓕ ᑕᐃᒃᑯᐊ ᐃᓕᔭᐅᓐᖏᑐᐃᓐᓇᕆᐊᖃᖅᐳᑦ ᑭᓯᐊᓂᓕ ᓇᒡᒐᔾᔭᐅᒃᑲᓐᓂᐅᓕᖅᐸᑦ ᑎᑎᖅᑕᐅᓯᒪᓕᖅᑎᓪᓗᒍ, 
ᑕᐃᒃᑯᐊ ᓇᓗᓇᐃᖅᑕᐅᓯᒪᕙᒃᑐᑦ ᐊᑭᓕᕐᓇᓵᖅᑐᑦ ᐊᑭᓕᖅᑕᐅᓯᒪᓕᕋᓗᐊᖅᑎᓪᓗᒋᑦ. 
 
ᑕᐃᒪᐃᒻᒪᓕ, ᐅᖃᖅᑎ, ᐅᖃᐅᔾᔨᖃᑦᑕᖅᑐᒍᑦ ᐃᓄᓐᓂᒃ ᑕᐃᒃᑯᐊ ᐊᑭᓕᓂᖏᓐᓄᑦ ᓇᓕᖅᑲᖏ ᐱᓯᒪᖁᓪᓗᒋᑦ 
ᐊᑭᓖᔪᒥᓂᐅᑉᐸᑕ, ᑕᐃᒃᑯᐊ ᑕᑯᔭᐅᔪᓐᓇᕋᔭᕐᒪᑕ ᐊᒻᒪ ᐊᑭᓕᓯᒪᓂᕋᖅᑕᐅᓗᑎᒃ ᑕᐃᒃᑯᓄᖓ 
ᐊᑭᓕᒃᓴᐅᓂᕋᖅᑕᐅᔪᒐᓗᐊᓄᑦ. 
 
ᐃᓚᖏᑎᒍᑦ, ᐅᖃᖅᑎ. ᐃᓚᖏᑦ ᐊᑭᓕᔪᓐᓇᕐᓯᓯᒪᓐᖏᒻᒪᑕ ᐊᑭᓕᒃᓴᒥᓂᒃ. ᑕᐃᒪᐃᑎᓪᓗᒍ, ᐅᖃᖅᑎ, 
ᑭᖑᕙᕐᓯᒪᑐᐃᓐᓇᕆᐊᖃᖅᑐᑦ ᐅᓪᓗᓂ 90-ᓂᒃ ᐅᓪᓗᓂᓪᓘᓐᓃᑦ 50 ᐅᕝᕙᓘᓐᓃᑦ 30. ᑕᐃᒪᐃᑎᓪᓗᒋᑦ, ᐅᖃᖅᑎ, 
ᑭᐱᓯᓂᐊᕐᓂᕋᐃᒍᑕᐅᔪᖅ ᑐᓂᔭᐅᓪᓗᓂ ᐊᑭᓕᔭᕆᐊᖃᖅᑐᒧᑦ ᐊᑕᐅᓯᒃᑯᓪᓗ, ᐅᖃᖅᑎ, ᑕᐃᒃᑯᐊ ᐊᐅᓚᐅᑎᖃᕐᕕᒻᒥ 
ᐃᖅᑲᓇᐃᔭᖅᑎᓄᑦ ᐊᑐᓂᑦ ᓄᓇᓕᐅᔪᓂᒃ ᐅᖃᖃᑎᖃᖅᐸᒃᑲᓗᐊᖅᑐᑎᒃ ᑕᐃᒃᑯᓂᖓ ᐊᑭᓕᔭᕆᐊᖃᖅᑐᓂᒃ, ᑕᑯᒋ 
ᐃᒪᓐᓇᓂ ᐊᑭᓕᒃᓴᖃᓕᕋᕕᑦ, ᐊᑭᓖᔪᓐᓇᖅᐱᑦ? 
 
ᐊᒥᓱᐊᖅᑎᓂᕐᓴᐅᓪᓗᑎᒃ, ᐅᖃᖅᑎ, ᐊᖏᖃᑎᒌᒍᓐᓇᕐᓯᕙᒃᑐᒍ ᐊᖅᑭᒃᓯᓗᑕᓘᓐᓃᑦ ᑕᐃᒃᑯᐊ ᐃᓄᐃᑦ 
ᐊᑭᓖᔪᓐᓇᕐᓗᑎᒃ $50, $60, $70, $100 ᐊᑭᓕᒃᓴᖏᑦ ᖃᑦᑎᓐᓇᕈᕆᐊᕐᓂᐊᕐᒪᑕ. ᐊᑕᐅᓯᒃᑯᑦᑕᐅᖅ, ᐅᖃᖅᑎ, 
ᑕᐃᒃᑯᐊ ᐊᒥᓱᕈᖅᐸᓪᓕᐊᑐᐃᓐᓇᓂᐊᖏᒻᒪᑕ ᐊᑭᓕᒃᓴᐅᔪᑦ, ᖃᐅᒻᒪᖅᑯᑎᓕᕆᔨᒃᑯᑦ ᖃᐅᔨᓴᕈᑕᐅᔪᒥ 
ᐋᖅᑭᒃᓯᔪᓐᓇᖅᑐᑦ ᐃᓱᓕᕝᕕᖃᖅᑐᒥᒃ, ᑕᐃᒃᑯᐊ ᑲᔪᓯᔾᔪᑕᐅᔪᓐᓇᖅᑐᑦ ᑭᐱᔭᐅᓂᐊᓐᖏᒻᒪᑕ, ᑭᓯᐊᓂᓕ ᑕᐃᒃᑯᐊ 
ᐊᐅᓚᓱᓕᒪᑦ ᐊᐅᓚᔪᓐᓇᖏᒃᑲᓗᐊᖅᑐᑎᒃ ᐃᓪᓗᒥ, ᐅᖃᖅᑎ, ᑕᐃᒃᑯᐊ ᐊᑭᓕᒃᓴᖏᑦ ᖁᕙᑲᓐᓂᕋᔭᓐᖏᑦᑐᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐄ, ᑐᑭᓯᔭᕋ ᐊᖓᔪᖅᑳᑉ ᑭᐅᔾᔪᑎᖓ ᐊᒃᓱᐊᓗᓪᓗ 
ᑐᓴᕈᒥᓇᖅᑐᓂ ᑭᓯᐊᓂᓕ ᐸᓐᓂᖅᑑᒥᒃᑲᑦᑕ ᐱᓇᓱᐊᕈᓯᐅᑉ ᓄᓐᖑᐊᓂᑦ, ᐅᖃᖅᑐᖃᓚᐅᕐᒪᑦ 5:00-ᓚᕆᓕᖅᑎᓪᓗᒍ 
ᐅᓪᓗᑐᐃᓐᓇᐅᓪᓗᓂ ᑕᐃᓐᓇᓗ ᐃᓄᒃ ᐊᑭᓕᐅᑎᒃᓴᖃᕐᓇᓂ ᐊᒻᒪ ᑭᐱᔭᐅᓂᐊᓕᓚᐅᖅᑐᓂ ᖃᐅᑐᐃᓐᓇᖅᑲᑦ, 
ᑕᐃᒪᐃᑦᑐᓂᒻᒪᑯᐊ ᐊᑲᐅᓐᖏᓕᐅᕈᑎᖃᖅᑐᑦ. 
 
ᐅᐱᓐᓇᕋᓂ ᑕᒪᓐᓇ ᑕᐃᒪᐃᓚᐅᕐᒪᑦ ᐱᓇᓱᐊᕈᓯᐅᑉ ᓄᓐᖑᐊᓂ ᑭᐱᔭᐅᓂᐊᖅᑐᑎᒃ ᐱᓇᓱᐊᕈᓯᐅᑉ ᓄᓐᖑᐊᓂ 
5:00-ᓚᕆᓕᖅᑐᓂᒃ ᐅᓪᓗᑐᐃᓐᓇᕐᒥ ᑕᐃᓐᓇ ᐃᓄᒃ ᑭᐱᔭᐅᓚᑦᑎᓂᐊᖅᑐᓂ ᓯᕙᑕᕐᕕᒻᒥ. ᖃᐅᔨᒍᒪᒐᓗᐊᖅᑐᖓ 
ᐊᖓᔪᖅᑳᖑᔪᖅ ᐅᖃᕈᓐᓇᕐᒪᖔᖅ ᓄᓇᕗᒻᒥ ᖃᐅᒻᒪᖅᑯᑎᓕᕆᔨᒃᑯᓐᓄᑦ ᑕᒪᓐᓇ ᖃᐅᔨᒋᐊᖅᑕᐅᔪᓐᓇᕐᒪᖔᖅ 
ᐊᑲᐅᓂᕐᓴᒥᒃ ᐋᖅᑭᒃᓯᓯᒪᔪᓐᓇᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐲᑯ., 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ. ᑕᐃᒪᓕ ᑕᐃᒃᑯᐊ ᐊᖓᔪᖅᑲᐅᑕᐅᔪᑦ ᑕᒪᒃᓱᒥᖓ 
ᖃᐅᔨᒋᐊᖁᓯᒪᓕᖅᑕᒃᑲ, ᑕᒪᓐᓇ ᕿᒥᕐᕈᓇᒃᑕᐅᑲᓐᓂᕐᓗᓂ ᐊᑭᓕᒐᒃᓴᓄᑦ ᐊᐅᓪᓚᖅᑎᑦᑎᕕᐅᕙᒃᑐᑦ ᐊᒻᒪ ᓱᓕ 
ᐅᖃᖅᑎ, ᑕᐃᒃᑯᐊ ᖃᐅᒻᒪᖅᑯᑎᓕᕆᔨᒃᑯᑦ ᑯᐊᐳᕆᓴᒃᑯᖏᑦ ᐱᒋᔭᐅᒻᒪᑕ ᓄᓇᕗᒻᒥᐅᑕᐅᔪᓄᑦ. 
 
ᑕᐃᒪᐃᑦᑕᕆᐊᖃᓐᖏᒃᑲᓗᐊᕐᒪᑕ ᐊᒃᓱᕈᖅᑎᑦᑎᓗᑕ ᐃᓄᓐᓂᒃ, ᐅᖃᖅ. ᑯᐊᐳᕆᓴᒃᑯᑦ ᐊᑭᓕᖅᑕᐅᖃᑦᑕᕆᐊᖃᕐᒪᑕ 
ᐊᐅᓚᓂᐊᖅᐸᑕ, ᖃᐅᔨᒪᒧᒍ ᑕᒪᒃᑯᐊ ᐃᓚᖏᑦ ᐅᖃᐅᓯᕆᔭᐅᖃᑦᑕᕐᓯᒪᔪᑦ ᐃᓱᒪᓗᒍᑕᐅᔪᑦ ᒪᓕᒐᓕᐅᕐᕕᒻᒥ 
ᒪᑭᑕᔪᓐᓇᑦᑎᐊᖁᓪᓗᒋᑦ ᑯᐊᐳᕆᓴᒃᑯᑦ, ᑭᓯᐊᓂᓕ ᑕᒪᒃᑯᐊ ᑕᒪᒃᑮᒃ ᐊᔾᔨᒋᑎᔾᔪᒥᒋᐊᖃᓄᕋᑦᑎᒍᑦ. 
 
ᑕᐃᒪᓕ, ᐅᖃᕈᓐᓇᖅᑐᖓ ᒪᓕᒐᓕᐅᖅᑎᐅᔪᒧᑦ ᑕᒪᒃᑯᐊ ᐃᓚᖏᑦ ᕿᒥᕐᕈᓇᓱᐊᖅᑕᕗᑦ ᑕᒪᒃᑯᐊ ᐊᑭᓕᒐᒃᓴᐅᔪᑦ 
ᑲᒪᒋᔭᐅᔪᓐᓇᕐᓗᑎᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᕿᒥᕐᕈᑐᐃᓐᓇᕐᓂᐊᖅᐸᑦ ᖃᓄᐃᓕᒋᐊᖅᑕᐅᓐᖏᓪᓗᓂ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᒃᑲ. ᐅᖃᖅᑏᑦ, ᐅᖃᕆᐊᖅᑲᖅᐸᓪᓚᐃᔪᒍ ᐊᒥᓱᐊᓗᐃᑦ 
ᑕᒪᒃᓱᒥᖓ ᐱᓕᕆᖃᑎᖃᕐᒪᑕ, ᐸᓐᓂᖅᑑᕐᒥᐅᑕᑐᓐᖏᑦᑐᑦ ᐊᒥᖏᓐᓂᑦᑕᐅᖅ ᓄᓇᓕᐅᔪᓂ. 
 
ᐊᐱᕆᒃᑲᓐᓂᕈᒪᕗᖓ, ᐱᓇᓱᐊᕈᓯᐅᔪᑉ ᓄᓐᖑᐊᓂ ᑐᓴᖅᑎᑕᐅᒋᐊᒃᑲᓐᓂᕈᒪᓪᓗᖓ, ᑕᐃᒃᑯᐊ ᐅᒻᒪᖅᑯᓕᕆᔨᒃᑯᓐᓂᑦ 
ᑲᑎᖃᑎᒋᒃᑲᓐᓂᖃᐅᒐᒃᑭᑦ ᐅᓪᓗᒥ ᓂᕆᓐᓇᐅᑎᓪᓗᒍ ᑕᒪᓐᓇ ᐅᖃᐅᓯᒋᒃᑲᓂᖅᑐᒍ. ᐅᖃᖅᑎ, ᐃᒪᐃᓚᐅᕐᒪᑦ, 
ᐃᒪᐃᓕᖓᒻᒪᑕ ᐅᓪᓗᐃ 30, ᐅᓪᓗᐃᑦ 60 ᐊᒻᒪ 90 ᐅᓪᓗᐃᑦ, ᑕᐃᒪᓕ ᐊᑭᓕᒐᒃᓴᐅᔪᑦ ᐅᖃᖅᑎ, ᐅᓪᓗᖃᖅᐸᑦ 
90 ᐅᓪᓗᐃᑦ, ᑕᖅᑮᑦ ᐱᖓᓱᑦ ᐊᑭᓕᕆᐊᖃᕐᓯᒪᓕᖅᑐᑦ $50 ᐅᖓᑖᓂᑉᐸᑦ, ᑕᐃᒪᓕ ᐱᑎᑕᐅᒐᔭᖅᐳᑦ ᐃᑲᕐᕋᓂ 
48-ᓂᒃ ᑭᐱᔭᐅᓂᐊᓕᕐᓂᖏᓐᓂᒃ ᑕᐃᒃᑯᐊ ᐊᖏᕐᕋᖃᖅᑐᑦ ᑕᐃᓐᓇᓗᓐᓂ ᐃᓄᒃ ᐊᑭᓕᒃᓴᖃᖅᑐᖅ.  
 
ᐅᖃᖅᑎ, ᐊᒥᓱᐊᓗᓐᓂ ᐊᑭᓕᒃᓴᖃᖅᐸᑕ, ᐊᖅᑭᒃᓯᓇᓱᐊᖅᐸᒃᑐᒍᑦ ᖃᓄᖅ ᐊᑭᓕᕐᓱᐃᕙᓪᓕᐊᕋᕐᔪᒍᓐᓇᕐᒪᖔᑕ. 
ᑕᐃᒪᓕ ᐊᒃᓱᐊᓗᒃ ᐱᔭᕆᐊᑐᕙᒃᐳᖅ ᑕᒪᒃᑯᐊ ᐱᓕᕆᖃᑎᒋᓇᓱᐊᖅᑐᒋᑦ ᓄᓇᓕᐅᔪᑦ. ᓇᓗᓇᐃᕐᓯᔪᒪᓪᓗᖓᓗ  

ᐅᖃᖅᑎ, ᑕᐃᒃᑯᐊ ᑲᒪᕙᒃᑐᑦ ᐆᒻᒪᖅᑯᑎᓕᕆᔨᒃᑯᓐᓂᑦ ᓄᓇᓕᐅᔪᓂ, ᓄᓇᖃᕐᒥᒻᒪᑕᑦᑕᐅᖅ ᓄᓇᓕᐅᔪᓂᒃ 
ᖃᐅᔨᒪᓪᓗᑎᓪᓗ ᖃᓄᐃᓐᓂᖏᓐᓂᒃ ᐃᓄᐃᑦ ᑕᐃᑲᓂ ᓄᓇᖃᑎᒋᒐᒥᔾᔪᒃ. 
 
ᑕᐃᒪᓕ, ᕿᒥᕐᕈᓂᐊᖅᑕᕗᑦ, ᐅᖃᖅᑎ ᐊᒻᒪ ᖃᐅᔨᒪᑦᑎᐊᕈᓱᐊᕐᓗᑕ ᐱᔪᓐᓇᕋᐃᒍᑦᑕ, ᑕᒪᒃᑯᐊ 
ᐊᑭᓕᐅᑦᔭᐅᔭᕆᐊᖃᖅᑐᑦ ᑲᒪᒋᔭᐅᓯᒪᓗᑎᒃ ᓇᒻᒪᒃᑐᒥᒃ ᓱᓕᔪᒥᓪᓗ ᑕᐃᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᑮᓇᐅᔭᒥᓂ 
ᐱᑐᐃᓐᓇᖁᓇᒋᑦ, ᐅᖃᖅᑎ, ᑭᓯᐊᓂᓕ, ᑕᒪᒃᑯᐊ ᐊᑭᓕᔭᕆᐊᖃᖅᑐᑦ ᐅᖃᕈᓐᓇᑦᑎᐊᕐᓂᐊᕐᒪᑕ 
ᑐᑭᓯᐅᒪᑦᑎᐊᕐᓗᑎᓪᓗ ᑕᐃᒃᑯᓂᖓ ᐊᑭᓕᒐᓴᒥᓐᓂ ᖃᓄᐃᓕᐅᖅᑕᐅᕙᒻᒪᖓᑕ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐲᑯ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᓇᕈᐊᖅ. 
 
ᐊᐱᖅᑯᑦ 678-1(6): ᐅᖅᓱᐊᓗᒃᓯᐅᖅᑐᑦ ᒐᓴᓕᓴᓯᐅᖅᑐᑦ 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᐊᖓᔪᖅᑳᒧᑦ ᑲᒪᔪᒧᑦ ᐃᑯᐱᒡᕕᓕᕆᔨᒃᑯᓐᓄᑦ. 
 
ᐊᐱᕆᔪᒪᔭᕋ ᐃᑯᐱᒡᕕᓕᕆᔨᒃᑯᓐᓄᑦ ᐊᖓᔪᖅᑳᖓ ᐅᖃᖃᑎᖃᑦᑕᕐᒪᖔᖅ ᑲᓇᑕᐅᑉ ᒐᕙᒪᒃᑯᓐᓂᑦ 
ᐅᑎᕐᕕᐅᖃᑦᑕᕐᓂᕐᒧᑦ ᐅᖅᓱᐊᓗᒃᓴᓄᑦ ᒑᓴᓕᓴᐅᔪᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖃᑎᒋᒃᐸᓪᓕᐊᔪᒍ ᑲᓇᑕᐅᑉ ᒐᕙᒪᒃᑯᖏᓪᓗᑦ 
ᑕᒪᒃᓱᒧᖓ ᐱᔾᔪᑎᖃᖅᑐᓂᒃ ᓄᓇᒥ ᐱᔭᐅᕙᒃᑐᓂᒃ ᐊᒻᒪ ᒥᔅᑕ ᓇᓪᑦ ᒥᓂᔅᑕᐅᔪᖅ ᐃᓄᓕᕆᔨᑐᖃᒃᑯᓐᓄᑦ. 
ᐅᖃᖃᑎᒋᒃᐸᓪᓕᐊᒻᒥᔪᒍ ᖃᓄᖅ ᑕᒪᓐᓇ ᐱᕙᓪᓕᐊᑲᓐᓂᕈᓐᓇᕐᒪᖔᑦᑎᒍᑦ ᑕᒪᒃᑯᐊ ᑭᓱᑐᐃᓐᓇᐃᑦ 
ᐊᑐᐃᓐᓇᐅᔪᓐᓇᖅᑐᑦ ᐅᕙᑦᑎᓐᓄᒃ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᐊᓇᕈᐊᖅ. 
 
ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᖏᓐᓂ, ᐅᖃᖅᑲᐅᒻᒪᑦ 1999-ᖑᑎᓪᓗᒍ $35 
ᒥᓕᐊᓐᖑᓚᐅᕐᒪᑕ ᐊᒻᒪ ᐅᓪᓗᒥᐅᓕᖅᑐᖅ $90 ᒥᓕᐊᐸᓘᒻᒪᑕ ᑭᓯᐊᓂᓕ ᐱᒋᐊᖅᑎᑕᐅᔪᖃᓚᐅᓐᖏᑦᑐᖅ ᓱᓕ. 
 
ᒫᓐᓇᐅᔪᖅ ᑲᖏᖅᓕᓂᐅᑉ ᐊᒻᒪ ᖃᒪᓂᖅᑐᐊᑉ ᒥᒃᓵᓂ ᐊᒻᒪ ᐊᒥᑦᑐᕐᒥᓗ ᐊᒻᒪ ᕿᑎᕐᒥᐅᓂ, ᑎᓯᓂᖅᐸᓂᑦ 
ᓇᓂᓯᓯᒪᕗᑦ. ᐃᓛᒃ ᕿᓂᓐᖏᒃᑲᓗᐊᖅᑐᑦ ᐅᓪᓗᒥ, ᓇᓗᓐᖏᓚᖓ ᐊᒥᓱᓂᑦ ᑕᒪᐅᓐᖏ ᐅᔭᕋᖅᓯᐅᖅᑎᓂᑦ 
ᑎᑭᑦᑐᖃᕐᓂᐊᕐᒪᑕ. 
 
ᐊᒻᒪᓗ ᑖᕙᐅᒻᒥᔪᖅ ᓇᓂᓯᕕᒻᒥ ᐅᔭᕋᕐᓂᐊᕐᕕᒃ ᐊᒻᒪ ᐊᐃᑉᐹ ᐅᔭᕋᕐᓂᐊᕐᕕᒃ ᖁᑦᑎᑦᑐᓂ ᐃᖏᕐᕋᓯᒪᓕᖅᑐᑦ 
ᓄᓇᕗᒥ ᑭᓯᐊᓂᓕ ᑕᐃᒪᓐᖓᓂᒃ ᐊᐅᓚᓂᖃᓚᐅᕐᒪᑕ, ᒥᓕᐊᓐᒐᓵᓗᐃᑦ ᑮᓇᐅᔭᐃᑦ ᐊᓂᐊᓯᒪᓕᖅᑐᑦ ᓄᓇᑦᑎᓐᓂᑦ. 
 
ᒐᕙᒪᑐᖃᑭᒃᑯᑦ ᐊᒻᒪ ᓄᓇᕗᑦ ᒐᕙᒪᖓᑦ ᐊᖏᖃᑎᒌᒍᑎᒥᒃ ᐋᖅᑭᒃᓯᓯᒪᓐᖏᓚᑦ ᓄᓇᒥᐅᑕᖁᑎᑦᑕ 
ᐅᑎᖅᑎᑕᐅᓂᒃᓴᖏᓐᓂᑦ. ᖃᐅᔨᓴᖅᑕᐅᑎᑦᑎᑐᐃᓐᓇᖏᓪᓗᑎᑦ ᖃᓄᖅ ᐅᑎᖅᑎᑦᑎᓇᓱᒍᓐᓇᖅᐱᑕ 
ᓄᓇᒥᐅᑕᖁᑎᑦᑎᓐᓂᑦ ᑮᓇᐅᔭᐃᑦ ᐅᕙᑦᑎᓐᓄᐊᖔᖁᓪᓗᒋᑦ ᐊᒻᒪ ᑲᓇᑕᐅᑉ ᒐᕙᒪᒃᑯᖓᓐᓅᖔᕈᓐᓃᕐᓗᑎᑦ. 
ᖁᔭᓐᓇᒦᒃ ᐅᖃᓯᖅᑏ. 

ᐅᖃᖅᑎ: ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᐅᓯᖃᖅᑰᕋᕕᑦ ᐱᔪᓐᓇᐅᑎᓂᑦ 
ᓯᐊᒻᒪᖅᑎᕆᓂᕐᒥᒃ. 
 
ᓯᕗᓕᖅᑎ ᑕᒫᑦ ᐱᕕᒃᓴᖃᑐᐊᕌᖓᑦ ᑲᑎᖃᑎᖃᖅᐸᑉᐳᖅ ᒐᕙᒪᑐᖃᒃᑯᓐᓂᑦ ᐋᔩᖃᑎᖃᕋᓱᒃᑐᓂ ᖃᓄᖅ 
ᑮᓇᐅᔭᖅᑖᒃᑲᓐᓂᕈᓐᓇᕐᒪᖔᑦᑕ ᐱᓕᕆᓂᐅᔪᓄᑦ ᒥᓂᔅᑕᐅᔪᖅ ᐊᖅᑯᑎᒋᔭᐅᓗᓂ. ᐅᕙᒍᑦ ᒐᕙᒪᐅᓪᓗᑕ ᑕᒪᑐᒥᓐᖓ 
ᐊᒃᓱᕈᖃᑦᑕᐃᓐᓇᖅᓯᒪᕗᒍᑦ ᐊᒻᒪᓗ ᐃᓚᐅᖃᑕᐅᓯᒪᓪᓗᓂ ᐅᓂᒃᑳᓕᐊᖑᓯᒪᔪᖅ ᑎᑎᖅᑲᒃ ᐅᖃᐅᓯᕆᖅᑲᐅᔭᕆᐊ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐊᖓᔪᖅᑎᑳ. ᐅᖃᐅᓯᒃᑯᑦ ᐊᐱᖅᑯᑎᑦ, ᐳᑭᕐᓇᒃ. 
 
ᐊᐱᖅᑯᑦ 679–1(6): ᓄᓇᓕᕋᓛᓂᑦ ᐱᒋᐊᖅᑎᑦᑎᓇᓱᓐᓂᖅ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒐ ᑐᕌᖅᑎᓂᐊᖅᑕᕋ ᐃᑯᐱᕝᕕᓕᕆᔨᒃᑯᑦ ᐊᖓᔪᖅᑳᖓᓐᓄᑦ. 
 
ᐅᖃᖅᒪᑏ, ᐊᑕᐅᓯᐊᕐᓇᒍ ᐅᖃᖃᑎᖃᖅᓯᒪᕗᒍᑦ ᐃᓄᖁᑎᑦᑎᓐᓂᑦ ᓂᕈᐊᖅᑕᐅᓯᒪᕕᑦᑎᓐᓂᑦ ᐊᒻᒪ ᐊᑕᐅᓯᖅ 
ᓄᐃᑎᑕᐅᓚᐅᖅᑐᖅ ᓂᕈᐊᖅᑕᐅᓯᒪᕕᓐᓂ ᐱᔾᔪᑎᖃᓚᐅᖅᐳᖅ ᓄᓇᓕᕋᓛᓂᑦ ᐊᒻᒪ ᖃᓄᖅ 
ᐱᒋᐊᖅᑎᑕᐅᔪᓐᓇᕐᒪᖔᑕ. 
 
ᓄᓇᓕᓐᓂ ᐆᒪᔪᕐᓂᐊᖅᑎᒃᑯᓐᓄᐊᕈᓐᓇᖅᑰᖅᑐᑎᑦ ᐸᐃᑉᐹᑦ ᐱᔭᕆᐊᖃᖅᑐᑦ ᐱᓕᕆᐊᖑᖁᓪᓗᒋᑦ ᐊᒻᒪ 
ᑕᑕᑎᖅᑕᐅᓯᒪᓕᖅᐸᑕ ᓄᓇᓕᕋᓛᓕᐅᕈᒪᔪᖅ ᒥᓂᔅᑕᐅᕝᕕᓐᓄᓂᐊᖅᑎᑕᐅᓗᓂ ᓯᕗᓕᕐᒥ ᐅᕝᕙᓘᓐᓃᑦ ᓄᓇᓕᓐᓂ 
ᐆᒪᔪᕐᓂᐊᖅᑎᒃᑯᑦ ᐱᔪᓐᓇᕐᓂᖃᖅᐹᑦ ᑐᒃᓯᕋᐅᑎᖏᓐᓂᑦ ᐊᖏᕐᓂᕐᒥᒃ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᖓ ᑭᐅᑦᑎᐊᕋᓱᓐᓂᐊᖅᐸᕋ. 
ᑭᐅᑦᑎᐊᓐᖏᑯᒃᑯ, ᐊᐱᖅᓱᒃᑲᓐᓂᕐᓂᐊᖅᐳᖅ. 
 
ᓴᓂᖅᕙᐃᓯᒪᕗᒍᑦ ᑮᓇᐅᔭᓂᑦ ᑐᕌᖓᓪᓗᐊᑕᐅᔪᓂᑦ ᓄᓇᓕᕋᓛᓄᑦ. ᐆᑦᑑᑎᒋᓪᓗᒍ, ᕼᐊᕕᐅᔭᖅ 
ᓄᓇᓕᕋᓛᓕᐅᕈᒪᑉᐸᑦ, ᓴᓇᒋᐊᖃᕋᔭᖅᑐᖅ ᐃᒡᓗᒥᒃ ᓄᓇᒋᔪᒪᔭᒥᓂᒃ ᐊᒻᒪ ᒐᕙᒪᑐᖃᒃᑯᑦ ᐊᒻᒪ ᓄᓇᕗᑦ 
ᑐᓐᖓᕕᒃᑯᑦ ᓄᓇᒥᒃ ᐱᖁᑎᖃᖅᑑᓪᓗᑎᑦ ᐅᕝᕙᓘᓐᓃᑦ ᒐᕙᒪᑐᖃᒃᑯᑦᑎ ᓄᓇᖁᑎᖓᓐᓂᒃ ᐊᐅᓚᑦᑎᔩᑦ ᐊᒻᒪ 
ᐅᖃᖃᑎᒋᔭᕆᐊᖃᕋᔭᖅᑐᓂᒋᑦ. 
 
ᐅᕙᒍᑦ ᓄᓇᕗᑦ ᒐᕙᒪᒃᑰᓪᓗᑕ ᓄᓇᖁᑎᖃᓐᖏᓚᒍᑦ ᑭᓯᐊᓂᓕ ᒐᕙᒪᑐᖃᒃᑯᑦ ᓄᓇᖁᑎᖏᓐᓂᑦ ᐱᑕᖃᕐᒪᑦ 
ᑲᒪᒋᔭᐅᔪᓂᑦ ᒐᕙᒪᑐᖃᒃᑯᓐᓄᑦ ᐊᒻᒪ ᓇᒻᒥᓂᖁᑎᒋᔭᐅᔪᑦ ᐊᐅᓚᑕᐅᔪᑦ ᓄᓇᕗᑦ ᑐᓐᖓᕕᒃᑯᓐᓄᑦ. 
 
ᐱᐅᓂᖅᓴᐅᒐᔭᖅᑰᖅᑐᖅ ᐊᐱᖅᓱᖔᕈᕕᒋᑦ ᑕᐃᒃᑯᐊ ᑎᒥᐅᔪᑦ ᐅᖃᐅᓯᕆᖃᑖᖅᑕᒃᑲ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᐅᖃᐅᓯᒃᑯᑦ ᐊᐱᖁᑎᑦᓴᐃᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᒻᒪᖃ ᓴᕿᑎᑦᓯᒍᒪᓐᓂᕈᒪ ᓄᓇᓕᕋᓛᒥ ᐊᒻᒪ ᖃᐅᔨᒪᓐᓂᖏᒃᑯᒪ 
ᐅᖃᕆᐊᒧᑦ ᑎᑎᕋᕆᐊᒧᑦ ᖃᓪᓗᓈᑎᑐᑦ, ᐱᔭᕆᐊᖃᕋᔭᕐᑐᖓ ᐃᑲᔪᖅᑕᐅᓗᖓ ᐸᐃᑉᐹᓕᕆᒋᐊᒧᑦ. 
 
ᑕᐃᒪᓕ ᒐᕙᒪ ᓄᓇᕗᑯ ᓄᓇᒥ ᓇᒻᒥᓂᖃᖅᑎᐅᖏᒻᒪᑕ, ᐃᓱᒪᖅᓱᕈᑎᒋᓇᔭᕐᑕᖓᓕ ᐱᓇᐊᖅᑑᑉ ᖃᐅᔨᒃᑲᐃᓗᓂ 
ᒐᕙᒪᑐᖃᑯᓐᓂ ᐅᕝᕙᓗ ᓄᓇᕗ ᑐᖓᕕ ᑎᒥᖁᑎᖓᓂ. ᑭᓇᓕ ᖃᐅᔨᒍᒪᔪᖃᕈᓂ ᖃᐅᔨᒋᐊᕐᕕᑦᓴᐅᕙ ᓄᓇᓕᖕᒥ? 
ᑭᓇᒃᑯᓪᓗ ᑐᑦᑕᖅᕕᐅᓂᐊᖃᑦ ᖃᐅᔨᒃᑲᐃᓂᐊᕐᓱᓂ? ᐅᑯᐊᖑᓇᔭᖄᖅ ᐆᒻᒪᔪᓕᕆᔨᒃᑯ ᑲᑐᑎᖃᑎᒌᖏ ᐅᕝᕙᓗ 
ᑭᓇᒧᑦ ᖃᐅᔨᒃᑲᐃᓇᔭᖁᖓ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖄᖅ ᐊᑭᓱ. 
 
ᐊᖓᔪᖄᖅ ᐅᓛᔪ ᐊᑭᓱ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐆᒪᔪᓕᕆᔩᑦ ᐃᑲᔪᕈᓐᓇᕐᑐᐃᑦ 
ᐃᑲᔪᕆᐊᖃᕐᑕᐅᔪᖃᕈᓂ ᖃᓄᐃᒋᕈᑎᒋᓂᐊᕐᑕᖏᓐᓄᑦ ᐃᒻᒪᖃ ᕿᒥᖅᕈᓇᒍᑎ ᓴᕿᑎᑦᓯᒋᐊᒧ ᓄᓇᓕᕋᓛᒥ. 
ᓄᓇᓕᖓᓂ ᐆᒪᔪᓕᕆᔨᑯ ᑲᑐᑎᖃᑎᒌᖏᑦ ᐃᑲᔪᕋᔭᕐᑐᑦᓴᐅᕗᐃᑦ ᐃᓕᖕᓂ ᐱᔾᔪᑎᒋᑦᓱᒍ ᑕᐃᒫᒃ 
ᐊᑑᑎᓯᒪᓂᕆᔭᖏᓐᓄᑦ ᓯᕗᓂᕆᓯᒪᔭᑎᖕᓂ. ᑕᒪᒃᑯᐊ ᐃᓚᒋᔭᖏᑦ ᐃᑲᔪᕈᓐᓇᕋᔭᕐᑐᐃᑦ ᖃᐅᔨᒋᐊᕕᒋᒍᕕᒋᑦ 
ᓄᓇᓕᖕᓂᐅᕕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐃᓄᑦᑕᖃᔪᒻᒪ ᐃᓱᒪᓯᒪᓂᑯᒥ ᓴᕿᑎᑦᓯᒋᐊᒧᑦ ᓄᓇᓕᕋᓛᒥ ᐊᒻᒪ 
ᖃᐅᔨᒃᑲᐃᔪᒥᓂᐅᑦᓱᓂ ᐆᒪᔪᓕᕆᔨᑯ ᑲᑐᑎᖃᑎᒌᖓᓂ ᐊᒻᒪ ᐱᑕᖃᓂᖏᑦᓱᑎ ᐱᔪᓐᓇᓂᖃᓂᖏᑦᓱᑎ 
ᑲᔪᓯᑎᑦᓯᒋᐊᒧ ᑐᑦᓯᕋᖅᓯᒪᔭᖓᓄᑦ. 
 
ᑕᐃᒪᐃᒧᓕ ᐊᐱᖁᑎᐅᔪᖅ ᐃᒪᐃᑦᑐ ᓇᓪᓕᐊᓅᕆᐊᖃᕋᔭᖃ ᑖᓐᓇ ᐃᓄ? ᑭᓇᒃᑯᓂᓪᓗ ᖃᐅᔨᒪᑎᑦᓯᒋᐊᕋᔭᖃ? 
ᑭᓇᒃᑯᓪᓗ ᐱᔪᓐᓇᓂᖃᖃ ᓈᒻᒪᓴᕆᐊᒧᑦ ᑕᒪᒃᑯᓄᖓ ᑐᑦᓯᕋᖅᓯᒪᔪᓄ? ᐃᒻᒪᖃ ᐃᓄ ᖃᐅᔨᒪᓂᖏᒃᑯᓂ 
ᓇᓪᓕᐊᓅᕆᐊᒧᑦ, ᑕᐃᒪᓗ ᑐᑭᓯᐅᒪᖃᑎᒌᑦᓯᐊᖏᓂᕐᒧᑦ ᐊᑲᐅᖏᓕᐅᕈᑎᒧ ᓴᕿᕕᐅᓗᑎ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖄᖅ ᐊᑭᓱᒃ. 
 
ᐊᖓᔪᖄᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᓱ: ᖁᔭᓐᓇᒦᒃ, ᐅᖃᖅᑏ. ᐃᓕᖓᔪᖅ ᓄᓇᓕᖕᒥ ᐆᒪᔪᓕᕆᔨᑯ 
ᑲᑐᑎᖃᑎᒌᖏᑦ, ᓇᓗᓕᖅᑐᖓᓕ ᑭᐅᒋᐊᒧᑦ. ᐱᐅᓇᔭᕐᑐ ᐱᒋᐊᒧ ᐃᓚᖏᓐᓄᑦ ᑐᑭᓯᔾᔪᑎᓄᑦ 
ᓇᓪᓕᐊᓃᓐᓂᐊᕆᐊᖏᑦ ᓄᓇᒋᔭᖓ ᐃᓱᒪᒋᓯᒪᔭᖓᓄᑦ.. 
 
ᐅᖃᖃᑎᒋᔪᓐᓇᕋᓗᐊᕐᑕᕗ ᓄᓇᓕᖕᒥ ᐆᒪᔪᓕᕆᔨᑯ ᑲᑐᑎᖃᑎᒌᖏᑦ ᖃᐅᔨᓇᓱᐊᕐᓗᑎ ᓇᑭᒋᐊᑲᓐᓂᖅ ᐱᒋᐊᒧ 
ᐃᑲᔪᕈᓐᓇᓂᐊᕐᑐᓂ ᑭᓯᒥ ᖃᐅᔨᒪᓗᐊᖏᒃᑲᓗᐊᕐᑐᖓ ᖃᓄᖅ ᑭᐅᒋᐊᒧ ᐊᐱᖁᑎᒋᔭᐃᑦ. ᑭᓯᒥ ᐆᒪᔪᓕᕆᔨᑯ 
ᑲᑐᑎᖃᑎᒌᖏᑦ ᑖᒃᑯᐊᖑᑦᓱᑎ ᐅᖃᖅᕕᒋᔪᓐᓇᕐᑕᑎ ᖃᓄᖅᑑᖃᑎᒋᓂᐊᕐᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍ): ᐅᑕᕿᑲᐃᓐᓇᕆᓇᐃ. ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖅᓂᐅᕕᑦ, ᐅᖃᖅᓯᒪᓪᓗᑎ ᐃᒪᐃᒻᒪ 
ᒐᕙᒪᑯ ᐱᓕᕆᔨᖏᑦ ᐃᑲᔪᕈᓐᓇᕆᐊᖏᓐᓄᑦ ᓄᓇᓕᒋᔭᖏᓐᓂ. ᖃᓄᖅᓕ ᐱᕙᒻᒪᑕ ᐱᓇᓱᐊᕐᓂᖏᓐᓄᑦ  

ᑐᑭᓯᔾᔪᑎᓄᑦ ᐅᑯᓇᓂ ᖃᓄᐃᑦᑑᓂᕆᔭᖏᓐᓄᑦ ᑮᓇᐅᔭᑦᓴᒫᑦ ᐊᑐᐃᓐᓇᐅᔪᓂ ᓴᕿᑎᑦᓯᒍᑎᑦᓴᓄᑦ ᓄᓇᓕᕋᓛᒥ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖄᖅ ᐊᑭᓱᒃ. 
 
ᐊᖓᔪᖄᖅ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᐊᑦᑎᐊᕈ ᐅᖃᖅᑲᐅᒐᒪ, ᓄᓇᓕᓐᓂ 
ᐆᒻᒪᔪᓕᕆᓂᕐᒧᑦ ᑲᑎᒪᔨᐅᔪᑦ ᐃᖅᑲᓇᐃᔭᖅᑎᖃᕐᒪᑕ ᐊᒻᒪᓗ ᑕᐃᒃᑯᐊ ᐊᐱᕆᔭᒃᓴᐅᔪᒃᓴᐅᓪᓗᑎᒃ ᐆᒻᒪᔪᕐᓂᐊᑎᐅᔪᑦ 
ᓄᓇᓕᓐᓂ ᑐᑭᓯᒋᐊᒃᑲᓐᓂᕈᒪᒍᓯ ᐊᒻᒪ ᖃᓄᐃᑦᑐ ᐊᑐᐃᓐᓇᐅᒻᒪᖔᑕ. ᖁᔭᓐᓇᒥᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐅᐃᓕᐊᒻᔅ. 
 
ᐊᐱᖅᑯᑦ 680-1(6): ᖃᓄᐃᓕᖓᓕᕐᓂᖓ ᓇᓂᓯᕕᒃ ᐅᔭᕋᓐᓂᐊᕐᕕᒥᓂᐅᑉ ᓴᓗᒻᒪᓴᖅᑕᐅᓂᖓ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔭᕋ ᐊᖓᔪᖅᑳᖑᔪᖅ ᐃᑯᐱᒡᕕᓕᕆᔨᒃᑯᓐᓄᑦ. 
ᐱᔾᔪᑎᖃᖅᑐᖅ ᓇᓂᓯᕕᒃ ᐅᔭᕋᓐᓂᐊᕐᕕᒻᒧᑦ ᐊᒻᒪ ᖃᓄᐃᓕᖓᓕᕐᓂᖓ ᓴᓗᒻᒪᓴᖅᑕᐅᓂᖓ 
ᐅᑎᖅᑎᑕᐅᕙᓪᓕᐊᓇᓱᐊᕐᓂᖓ ᐅᔭᕋᓐᓂᐊᕐᕕᐅᓚᐅᖅᑐᑉ. 
 
ᐊᖓᔪᖅᑳᖑᔪᖅ ᑐᓴᖅᑎᑐᓐᓇᖅᐹᖓ ᐊᒻᒪᓗ ᓄᓇᖁᑎᒋᔭᒃᑲ ᖃᓄᐃᓕᖓᓕᒪᖔᖅ ᐱᐅᓴᖅᑕᐅᓂᖓ ᓇᓂᓯᕕᒃ 
ᐅᔭᕋᓐᓂᐊᕐᕕᒥᓂᖓ? ᖁᔭᓐᓇ.ᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐱᔾᔪᑎᖃᖅᑐᖅ ᓇᓂᓯᕕᒻᒥ ᐅᔭᕋᓐᓂᐊᕐᕕᐅᔪᖅ, 
ᑕᐃᓐᓇ ᓴᓗᒻᒪᓴᖅᑕᐅᔪᖅ ᓯᑐᕋᔅᑯᓇ ᑲᒻᐸᓂᒃᑯᓐᓂᑦ. ᒪᓕᒐᓕᐅᖅᑎᐅᔪᖅ ᖁᑦᑎᑦᑐᒧᑦ ᐅᖃᐅᑎᔪᒪᔭᕋ 
ᐋᑐᕙᒥᓚᐅᕋᒪ ᑲᑎᒪᖃᑎᒋᓪᓗᒍ ᒥᓂᔅᑕᐅᔪᖅ ᐃᓄᓕᕆᔨᑐᖃᒃᑯᓐᓄᑦ ᐊᒻᒪ ᐅᖃᖃᑎᒋᔪᓐᓇᕐᓯᓚᐅᕋᒃᑯᑦ ᑕᐃᒃᓱᒪ 
ᓴᓗᒻᒪᓴᖅᑕᐅᓂᖓᓄᑦ ᐊᒻᒪᓗ ᖃᓄᐃᑦᑐᓂᒃᑲᓐᓂᕐᓂᒃ ᑮᓇᐅᔭᓂᒃ ᐱᔭᕆᐊᖃᕐᒪᖓᑕ ᓄᓇᓕᐅᔪᓂᑦ. ᑕᒪᓐᓇ 
ᖃᐅᔨᒋᐊᒃᑲᓐᓂᓛᖅᑕᕋ, ᑭᓯᐊᓂᓕ ᑕᒪᓐᓇ ᓴᓗᒻᒪᓴᖅᑕᐅᓂᖓ ᑲᒪᒋᔭᐅᔪᖅ ᓯᑐᕋᔅᑯᓇ ᑲᒻᐸᓂᒃᑯᓐᓄᑦ. 
 
ᒐᕙᒪᒃᑯᑦ ᖃᐅᔨᓴᖅᑎᓪᓗᐊᑕᑐᐃᓐᓇᐅᒻᒪᑕ ᓴᓗᒻᒪᓴᖅᑕᐅᓂᖓᓄᑦ ᐊᒻᒪᓗ ᑕᐃᒃᑯᐊ ᓴᓗᒻᒪᓴᐃᑦᑎᐊᕋᓗᐊᕐᒪᖔᑕ, 
ᖃᐅᔨᓚᖅᐳᒍ, ᐃᓱᒪᓕᐅᓚᖅᐳᒍ ᖃᓄᐃᓕᐅᓚᕐᒪᖔᑕ. ᒐᕙᒪᒃᑯᓐᓂᑦ ᐱᓕᕆᕕᐅᔪᓄᑦ ᐊᒻᒪᓗ ᑲᓇᑕᐅᑉ 
ᒐᕙᒪᒃᑯᖏᑦ ᐱᓕᕆᖃᑎᖃᕐᒪᑕ ᖃᓄᒃᑲᓐᓂ ᐱᕙᓪᓕᐊᓂᐊᕐᒪᖔᑕ ᖃᓄᐃᑦᑐᓘᓐᓃᑦ ᓄᓇᓕᐅᔪᑦ 
ᐊᑐᖅᑕᐅᓂᐊᕐᒪᖔᑕ ᓴᓗᒻᒪᓴᖅᑕᐅᓪᓚᕆᓐᓂᖓᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐅᐃᓕᐊᒻᔅ 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᕕᐊᒋᔭᕋ ᑭᒡᒍᓯᕆᔭᖓ, ᑭᓯᐊᓂᓕ ᐊᐱᖅᑯᑎᒋᔭᕋ. 
ᐅᖃᐅᓯᖃᖅᑲᐅᖏᑦᑐᖓ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᐅᖃᐅᓯᖃᖅᑲᐅᔪᖓᓕ ᓄᓇᕗᑦ ᒐᕙᒪᒃᑯᖏᑦ 
ᖃᓄᐃᓕᐅᕐᓂᐊᕐᒪᖔᑕ ᓴᓗᒻᒪᓴᖅᑕᐅᓂᖓᓄᑦ ᐅᔭᕋᓐᓂᐊᕐᕕᒥᓂᖅ. 
 
ᐃᑯᐱᒡᕕᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᓇᓂᓯᕕᒻᒧᐸᒃᑐᑦ ᐱᓕᕆᐊᖃᕆᐊᖅᑐᖅᑐᑎᒃ 
ᓴᓗᒻᒪᓴᖅᑕᐅᓚᐅᓐᖏᓐᓂᖓᓂ ᐱᓕᕆᐊᓄᑦ ᐊᒻᒪᓗ ᐅᖃᖃᑎᖃᖃᑦᑕᖅᑐᑎᒃ ᓄᓇᓕᐅᔪᓂᒃ ᑕᑉᐸᓂ. 
ᑐᓴᖅᑎᑕᐅᒃᑲᓐᓂᕈᒪᔪᖓ ᓄᓇᕗᑦ ᒐᕙᒪᒃᑯᖏᑦ ᖃᓄᐃᓕᐅᕐᒪᖓᑕ ᓴᓗᒻᒪᕐᓴᐃᓂᕐᒧᑦ. 
 

 



ᓇᒃᑲᔾᔭᐅ, ᓄᕕᐱᕆ 3, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4437 

ᓇᒻᒥᓂᕐᓕ ᐅᖃᖃᑎᒋᔪᓐᓇᖅᑕᕗᑦ ᑲᓇᑕᐅᑉ ᒐᕙᒪᒃᑯᖏᑦ, ᐅᖃᐅᓯᖃᖅᑐᖓᓕ ᓄᓇᕗᑦ ᒐᕙᒪᒃᑯᖏᓐᓂᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐊᑭᓱᒃ 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ. ᓇᓗᓇᐃᒃᑲᓂᕐᓗᒍ, ᐅᕙᒍᑦ, ᓄᓇᕗᑦ ᒐᕙᒪᒃᑯᓪᓗᑕ 
ᖃᐅᔨᓴᖅᑎᓪᓗᐊᑕᑐᐃᓐᓇᐅᒐᑦᑕ. ᑕᐃᒃᑯᐊ ᓯᑐᕋᔅᑯᓇ ᑲᒻᐸᓂᒃᑯᑦ ᑮᓇᐅᔭᖃᓚᐅᕐᒪᑕ ᓯᕗᓪᓕᖅᐹᒥᒃ 
ᓴᓗᒻᒪᓴᕐᓂᐊᕐᓗᑎᒃ ᐊᒻᒪᓗ ᐊᑎᓕᐅᖃᑎᖃᓚᐅᖅᑐᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᑦ ᑐᑭᓯᔪᓐᓇᕈᕕᓐᖓ ᓄᓇᕗᑦ 
ᒐᕙᒪᒃᑯᖏᑦ ᐱᔪᓐᓇᕈᑦᑕ ᐃᑲᔪᖅᑐᐃᓂᐊᖅᑐᒍ ᓴᓗᒻᒪᕐᓴᐃᓂᕐᒧᑦ. 
 
ᑮᓇᐅᔭᐃᑦ ᐊᑐᖅᑕᐅᕙᒃᑐᑦ ᓴᓗᒻᒪᕐᓴᐃᓂᕐᒧᑦ ᐊᑐᐃᓐᓇᐅᔪᑦ ᑲᒻᒪᓂᐅᔪᒃᑯᑦ ᐅᕝᕙᓘᓐᓃᑦ ᐅᔭᕋᓐᓂᐊᕐᕕᐅᔪᒧᑦ 
ᐊᒻᒪᓗ ᑕᐃᒃᑯᓄᖓ ᐊᑎᓕᐅᖃᑕᐅᓚᐅᖅᑐᓄᑦ ᐊᖏᖃᑎᒌᒍᑕᐅᔪᒧᑦ. ᓄᓇᕗᑦ ᒐᕙᒪᒃᑯᖏᑦ 
ᐊᖏᕐᓯᒪᓪᓗᐊᑕᑐᐃᓐᓇᖅᑐᑦ ᖃᐅᔨᓴᖅᑎᐅᓂᐊᕐᓗᑎᒃ ᐊᒻᒪ ᖃᐅᔨᓴᕐᓗᑎᒃ ᖃᓄᐃᓕᐅᕈᓐᓇᕐᓂᐊᕐᒪᖔᑕ 
ᓴᓗᒻᒪᓴᕇᖅᐸᑕ. ᐃᒪᐃᓕᖃᐅᑦᓱᖓᓗ, ᐊᐱᖁᑎᖃᕐᑐᒍ ᐃᓕᓐᓂᐊᑎᑦᓯᒍᑎᓄᑦ ᑮᓇᐅᔭᓂ ᐅᑯᓇᖓ ᒐᕙᒪᑐᖃᑯᓐᓂ 
ᐃᑲᔪᕈᑎᑦᓴᓄᑦ ᓴᓗᒻᒪᖅᓴᐃᓂᕐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᐋ ᐃᑯᐱᕕᓕᕆᔨᑯ ᐱᓕᕆᔨᖏᑦ ᑕᑉᐸᐅᖓᕐᐸᕐᑐᐃᑦ 
ᐅᖃᖃᑎᖃᕆᐊᕐᓱᕐᓱᑎ ᐃᓄᖕᓂ, ᑎᑎᕋᖅᐸᑦᓱᑎᓪᓗ ᐅᖃᐅᓯᐅᓯᒪᔪᓂ ᓴᕿᑕᐅᔪᓂ, ᐆᑦᑑᑎᒋᓗᒍ, ᖃᓄᐃᑦᑐᓂ 
ᐃᓕᓐᓂᐊᕈᑎᑦᓴᓂ ᐃᓱᒪᒋᔭᐅᔪᓂ? ᑭᓱᐃᓪᓗ ᐱᓕᕆᔭᐅᔭᕆᐊᖃᖃ ᓴᓗᒪᖅᓴᐃᓂᐅᓂᐊᕐᑐᒧ? 
 
ᕿᒥᖅᕈᓇᕐᑐᐃᑦ ᓂᕿᓕᐅᖅᕕᖕᒥ ᐱᓕᕆᔨᓂ, ᕿᒥᖅᕈᓇᑦᑐᐃᑦ ᐅᓯᑲᑦᑕᐅᑎᐸᐅᔭᓄᑦ ᐊᐅᓚᑦᓯᔨᓂ, ᐊᒻᒪ 
ᕿᒥᖅᕈᓇᕐᑐᐃᑦ ᑕᒪᐃᓄᑦ ᖃᓄᐃᒋᐊᖃᕐᑕᐅᔪᓄᑦ ᐃᓕᓐᓂᐊᕈᑎᑦᓴᓄᑦ ᐃᓱᒪᒋᔭᐅᔪᓂ ᐱᓕᕆᓂᐊᕐᓱᑎ 
ᓴᓗᒻᒪᖅᓴᐃᓂᖅᓂ ᐱᔭᑦᓴᓂ. 
 
ᐊᖓᔪᖄᖅ ᐅᖃᐅᔾᔨᒍᓐᓇᖃ ᐅᕙᑎᖕᓂ ᐅᓪᓗᒥ ᖃᓄᐃᑑᓂᐊᕐᓂᖏᓐᓄᑦ ᐃᓕᓐᓂᐊᕈᑎᑦᓴᐅᓂᐊᕐᑐᐃᑦ ᑖᑦᓱᒪᓂ 
ᐱᔭᑦᓴᐅᔪᒥ? ᐱᑕᖃᖄ ᓇᓪᓕᐊᓂ ᑮᓇᐅᔭᓂ ᓴᓂᖅᕙᑦᓯᒪᔪᓂ ᑕᒪᑐᒧᖓ ᐃᓕᓐᓂᐊᓂᐅᓂᐊᖅᑐᓄᑦ ᐱᔭᑦᓴᓄ? 
ᓇᓪᓕᐊᓃᒻᒪᑕ ᐅᓪᓗᒥ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖄᖅ ᐊᑭᓱᒃ. 
 
ᐊᖓᔪᖄᖅ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᒐᕙᒪᒃᑯᑑᖏᑦᑐᐃᑦ ᐱᓕᕆᔭᖃᕐᑐᐃᑦ ᑕᒪᑐᒧᖓ 
ᐱᔭᑦᓴᒧᑦ. ᓄᓇᕗ ᑐᖓᕕᒃᑯ ᐱᓕᕆᔭᖃᕐᓱᑎ, ᒐᕙᒪᑐᖃᑯ ᐱᓕᕆᔭᖃᕐᓱᑎ ᖃᓄᒋᐊᑲᓐᓂᖅ 
ᐱᕙᓪᓕᐊᑎᓐᓂᐊᕐᓗᒋᑦ ᑖᑦᓱᒧᖓ ᐱᔭᑦᓴᐅᔪᒧ. ᖃᓄᐃᒋᐊᖅᑕᐅᓂᕆᔭᖓᓄᑦ ᐅᔭᕋᓐᓂᐊᖅᕕᐅᑉ, ᓱᓕᔪᕆᔭᒃᑯᓪᓕ 
ᐱᒋᐊᖅᕕᑦᓴᒫᖃᕐᓱᓂ ᒪᐃᒥ. ᑕᐃᒪᐃᓕᖓᓂᖃᕐᑐ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖃᖅ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐅᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐊᐱᖁᑎᖃᑲᓐᓂᕈᒪᑦᓱᖓ ᐊᐱᖁᑎᑲᓂᖅᒧ ᐊᖓᔪᖄᒧᑦ ᐃᓕᖓᑦᓱᓂ 
ᐅᑯᓄᖓ ᓄᓇᕗᒥ ᐃᒪᖅᒥᐅᑕᓕᕆᔨᑯ ᑲᑎᒪᔨᖏᓐᓄᑦ, ᐃᒪᐃᒻᒪᑦ ᐊᑑᑎᓯᒪᓪᓗᑎ ᑐᓴᕆᐊᖃᕐᑕᒥᓄᑦ, ᐊᒻᒪ ᓄᓇᕗ 
ᒐᕙᒪᑯ ᑭᒡᒐᖅᑐᐃᔨᖏᓪᓗ ᑕᑉᐹᓃᑦᑐᒥᓂᐅᓪᓗᑎ. 

ᐃᓄᐃᓪᓗ ᑕᑉᐹᓂ ᑕᑯᒍᒪᓯᒪᓪᓗᑎ ᐃᓄᖏᓐᓂ ᐃᑉᐱᐊᖅᔫᑉ ᐃᓚᒋᔭᐅᑎᓪᓗᑎ ᐊᒻᒪ ᐱᓕᕆᔭᖃᕐᓗᑎ ᐱᔾᔪᑎᒋᑦᓱᒍ 
ᐋᖃᓘᓇ, ᑖᒃᑯᐊᖑᓗᐊᕐᓱᑎ ᐱᓕᕆᓯᒪᓪᓗᑎ ᓴᕿᓯᒪᓂᐊᓂ ᓇᓂᓯᕕ. ᐃᓚᒋᔭᖓ ᑭᖒᒪᓯᒪᔭᖏᓐᓄᑦ 
ᐃᒪᐃᓂᐊᕐᓱᑎ ᐱᓕᕆᑎᑕᐅᓗᑎ ᐃᓄᖏᑦ ᐃᑉᐱᐊᖅᔫᑉ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖄᖅ. 
 
ᐊᖓᔪᖄᖅ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᓪᓗᒥᒧᑦ, ᑕᐃᒫᓪᓗᐊᑦᓯᐊᖅ ᐱᓇᓱᐊᕐᑐᒍᑦ. 
ᖃᑦᓯᐅᓂᕆᔭᖏᑦ ᐱᓕᕆᔪᐃᑦ ᐱᓯᒪᓂᐊᖅᑐᐃᑦ ᐃᑉᐱᐊᖅᔪᒻᒥ. ᓇᓗᖏᒃᑲᓗᐊᕐᑐᖓ, ᐊᒻᒪ ᒪᓕᒐᓕᐅᖅᑏᑦ 
ᖃᐅᔨᒪᑦᓱᑎ, ᐃᒪᐃᒻᒪ ᑖᒃᑯᐊᖑᓗᑎ ᖃᐅᔨᒪᔪᐃᑦ ᖃᓄᐃᑦᑑᓂᕆᔭᖓᓂ ᓄᓇᓕᖓᑕ ᖃᓄᐃᒋᐊᕆᐊᓖᑦ 
ᐱᔭᕇᖅᓯᓂᕐᓄᑦ ᓴᓗᒻᒪᓴᖅᑕᐅᓂᖓᓄᑦ. ᖃᐅᔨᒪᑦᓱᑎ ᑭᓱᓂ ᐱᔭᕆᐊᖃᓂᖏᓐᓄᑦ ᓴᓗᒻᒪᖅᓴᐃᑎᑦᓴᓄᑦ. ᑖᓐᓇᓗ 
ᓯᕗᓪᓕᖅᐸᐅᑎᓐᓂᐊᕐᑕᕗ ᐱᓕᕆᔭᑦᓴᐅᔪᓂ, ᐱᓕᕆᔨᑖᕐᓗᑕ ᖃᑦᓯᐅᔪᓂ ᐳᓴᖏᑎᒍᑦ ᐃᓄᖕᓂ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᕼᐊᕕᐅᔭᖅ. 
 
ᐊᐱᖅᑯᑦ 681–1(6): ᕿᑎᖅᒥᐅᐸᓯᖕᒥ ᐋᓐᓂᐊᖅᕕᓕᐊᕐᐸᑦᑐᐃᑦ ᐱᓕᕆᐊᑦᓴᖅ ᐆᒧᖓ ᓖᓇ ᐲᑕᓴᓐ 
ᑐᔪᖅᒥᕕᖕᒧ 
 
ᕼᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑐᕌᖓᑎᒍᒪᑦᓱᒍ ᐊᐱᖁᑎᒐ ᐊᖓᔪᖄᖓᓄᑦ 
ᐋᓐᓂᐊᖃᓐᓇᖏᑦᑐᓕᕆᔨᑯ ᐃᓄᓕᕆᔨᑯ ᐱᔨᑦᓯᖅᑕᐅᓂᖏᓄᑦ. ᓯᕗᓪᓕᖅᐹᒥ, ᐅᖃᐅᓯᑦᓴᖃᒐᓛᑦᓱᖓ, ᖃᐅᔨᒪᔪᖓ 
ᓇᓪᓕᐊᓄᑦ ᓄᑖᖑᖏᑦᑐᑦ, ᑭᓯᒥ ᐱᓕᕆᑲᓂᕆᐊᖃᕋᑦᑎᒍ ᖃᓄᐃᓕᒍᑎᐅᓯᒪᔪᐃᑦ ᒥᑦᓵᓄᑦ ᓖᓇ ᐲᑕᓴᓐ 
ᑐᔪᖅᒥᕕᖕᒧᑦ ᔭᓗᓇᐃᕝᒥ. ᐱᑐᖃᐅᑦᓱᓂ ᐊᒻᒪ ᓱᕋᑉᐸᓪᓕᐊᑦᓱᓂᓗ, ᐊᒻᒪ ᒥᑭᔪᒋᐊᓪᓚᐅᑦᓱᓂ. ᓂᓐᓂᐅᕈᓘᔭᖅᓱᓂ, 
ᐃᓄᑐᐃᓐᓇᐅᖏᑦᑐᓂ ᕿᑎᖅᒥᐅᓂ ᑭᓯᒥᑦᑕᐅᖅ ᓇᓪᓕᐊᓂᑐᐃᓐᓇᖅ, ᑕᑕᓗᐊᖅᐸᑦᑐᖅ. 
 
ᐃᓚᖓᓐᓂ ᕿᑭᖅᑖᓗᖕᒥ, ᑭᕙᓪᓕᖅᒥ, ᐅᕝᕙᓗ ᐃᒪᖃᖃᐄ ᐃᓅᕕᐸᓯᖕᒥ. ᐊᒥᓱᐃᓪᓗ ᐃᓄᐃᑦ ᐊᑑᑎᕙᑦᑐᐃᑦ 
ᑐᔪᖅᒥᕕᖕᒥ. ᖃᐅᔨᑦᑎᐊᕈᒪᑐᐃᓐᓇᖅᑐᖓ, ᕿᑎᕐᒥᐅᑦ ᐃᓄᐃᑦ ᓯᕗᓪᓕᐅᑎᑕᐅᕙᑉᐸᑦ ᐅᕝᕙ `ᓘᓐᓃᑦ 
ᓯᕗᓪᓕᐅᑎᑕᐅᖃᑦᑕᖏᓚᑦ ᑕᐃᑯᖓᕋᐃᒻᒪᑕ ᓖᓇᐅᑉ ᑐᔪᒻᒥᕕᖁᑎᐊᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᓱᒪᑲᐃᓐᓇᕋᒪ ᑐᓴᖅᓯᒪᓱᒋᓕᖅᑐᖓ 
ᐊᐱᖅᑯᑎᐅᒍᓐᓇᖅᑐᓕᒫᓂᒃ ᓖᓇᐅᑉ ᑐᔪᒻᒥᖁᑎᖓᓄᑦ ᓱᓇᐅᕝᕙ ᑖᒃᓱᒧᖓᑐᐊᖅ ᐊᒻᒪᓗ ᑖᓐᓇ ᓄᑖᖑᓪᓗᓂ 
ᑖᒃᓱᒧᖓ ᒪᓕᒐᓕᐅᖅᑎᒧᑦ. 
 
ᐅᖃᖅᑏ, ᑐᑭᓯᐅᒪᒐᒪ ᐋᓐᓂᐊᕕᓕᐊᖅᐸᑦᑐᐃᑦ ᑐᔪᒻᒥᖃᑦᑕᖅᑐᑦ ᑐᔪᒻᒥᕕᒻᒥ ᒪᓕᑦᑕᐅᖃᑦᑕᖅᑐᑦ 
ᑐᔪᒻᒥᒋᐊᓕᑦᑕᖃᑦᑎᓪᓗᒍ ᐊᒻᒪᓗ ᒪᓕᑦᑐᑎᒃ ᓂᕆᐅᓇᖏᑦᑐᑦ ᐱᑕᓖᑦ. 
 
ᑕᐃᒪ, ᐆᑦᑑᑎᒋᓗᒍ, ᐅᖃᖅᑏ, ᐋᓐᓂᐊᕕᓕᐊᖅᑐᖁᑎᕗᑦ ᐊᑦᔨᒌᒥᒃ ᐱᔭᐅᖃᑦᑕᕐᒪᑕ ᐋᓐᓂᐊᕕᓕᐊᖅᐸᑦᑐᓄᑦ 
ᑕᐃᑯᖓᖅᑕᐅᔪᑦ. ᐃᓛᒃ, ᐅᖃᖅᑏ, ᐊᒥᓲᓂᖅᓴᐃᑦ ᐋᓐᓂᐊᕕᓕᐊᖅᓯᒪᔪᑦ ᑐᔪᒻᒥᖃᑦᑕᖅᑐᑦ ᓖᓇᐅᑉ ᑐᔪᒻᒥᕕᐊᓂ 
ᐋᓐᓂᐊᕕᓕᐊᖅᓯᒪᔪᖁᑎᕗᑦ. ᐅᖃᕋᒪ ᐋᓐᓂᐊᕕᓕᐊᖅᓯᒪᔪᖁᑎᕗᑦ, ᑐᑭᖃᑦᑐᖓ ᐋᓐᓂᐊᕕᓕᐊᖅᓯᒪᔪᑦ ᓄᓇᕗᒻᒥᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᕼᐊᕕᐅᔭᖅ. 

Hᐊᕕᐅᔭᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ, ᐊᖓᔪᖅᑳᖅ, ᑭᐅᒐᕕᓐᖓ. 
 
ᒫᓐᓇᕋᑖᖅ ᑲᑎᒪᖃᑎᖃᓚᐅᕐᕋᒪ ᖁᓪᓗᖅᑑᒥᐅᑕᓂᒃ ᖁᕕᐊᒋᔭᖃᖏᑐᑦᑕᐅᖅ ᑐᔪᒻᒥᕕᒻᒥᒃ. ᕿᑎᕐᒥᐅᑦ ᓄᓇᓕᖏᑦ 
ᐃᓂᖃᕈᓐᓃᕋᐃᒻᒪᑕ ᑕᐃᑲᓂ ᓖᓇᐅᑉ ᑐᔪᒻᒥᕕᖁᑎᖓᓂ, ᐊᐃᑉᐸᖓᓅᕋᓱᖃᑦᑕᖅᓯᒪᔪᑦ ᐱᑐᖃᐅᓂᖓᓂ 
ᔨᐊᓗᓇᐃᕝ ᐅᕝᕙᓘᓐᓃᑦ ᑐᔪᒻᒥᕕᒻᒨᖅᑕᐅᓗᑎᒃ. 
 
ᐃᓄᖏᑦ ᖁᓪᓗᖅᑑᒥᐅᑦ, ᐊᓯᐊᓅᖅᑎᑕᐅᔭᕋᐃᒻᒪᑕ ᑐᔪᒻᒥᕕᒻᒧᓘᓐᓃᑦ ᐋᓐᓂᐊᕕᓕᐊᕆᐊᖃᑦᑐᑎᒃ ᐊᒻᒪᓗ 
ᖁᕕᐊᓱᓐᓇᑎᒃ ᐊᓯᐊᓅᖅᑕᐅᔭᕆᐊᔅᓴᖅ. ᑕᑯᔪᒪᔪᖓ ᕿᑎᕐᒥᐅᑦ ᓯᕗᓪᓕᐅᔾᔭᐅᖃᑦᑕᓕᕐᓗᑎᒃ 
ᐃᓂᖃᑦᑎᑕᐅᕙᓪᓗᑎᒃ ᑐᔪᒻᒥᕕᒻᒥ ᐊᓯᐊᓅᖅᑕᐅᖏᖔᕐᓗᑎᒃ. 
 
ᑕᑯᔪᒪᔪᖓ ᐃᓄᖏᑦ ᕿᑎᕐᒥᐅᑦ ᓯᕗᓪᓕᐅᔾᔭᐅᕙᓕᕐ.ᓗᑎᒃ ᐋᓐᓂᐊᕕᓕᐊᖅᓯᒪᔪᑦ ᑐᔪᒻᒥᕕᖓᓂ 
ᐊᓯᐊᓅᖅᑕᐅᖃᑦᑕᖔᕈᓐᓃᕐᓗᑎᒃ ᐱᑐᖃᐅᓂᖓᓄᑦ ᔨᐊᓗᓇᐃᕝ ᑐᔪᒻᒥᕗᒻᒧᓘᓐᓃᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᓯᕗᓪᓕᕐᒥ ᐅᖃᕈᒪᔪᖓ, ᐊᒥᓱᓄᑦ ᐅᕙᓃᑦᑐᓄᑦ ᑲᑎᒪᕕᒻᒥ 
ᐃᓱᒪᓚᐅᖅᓯᒪᖏᑦᑐᑦ ᑐᔪᒻᒥᕕᐅᕙᑦᑐᓂᒃ ᑐᓴᖅᓯᒪᔭᑦᑎᓐᓂᒃ ᐊᕐᕌᒍᓂᒃ ᑎᓴᒪᐅᓕᖅᑐᓂᒃ. 
 
ᐱᒻᒪᕆᐅᕙᓪᓚᐃᒻᒪᑦ ᓇᓗᓇᐃᖅᓯᒍᒪ ᑖᓐᓇ ᒐᕙᒪᑦ ᖃᓄᐃᓕᐅᕋᓱᐊᖅᓯᒪᔪᑦ ᐊᒻᒪᓗ ᐃᓱᒪᒋᓪᓗᒍ 
ᐱᒻᒪᕆᐅᒋᐊᖓᓂᒃ ᓇᓗᓇᐃᖅᓯᒍᒪ ᑕᒪᑐᒥᖓ ᐆᑦᑑᑎᒋᓗᒍ, ᐅᖃᖅᑎ, ᑐᔪᒻᒥᕕᑦᑕᖃᓕᓚᐅᖅᓯᒪᖏᓇᑦᑕ 
ᐃᖃᓗᓐᓂ. 
 
ᒪᓕᒐᓕᐅᖅᑏᑦ ᖃᐅᔨᒪᔪᑦ, ᑎᑭᑦᑐᒍ 1998, ᓱᓕ ᖃᐅᔨᓴᓚᐅᖅᓯᒪᔪᒍᑦ ᐊᖏᕐᕋᐅᔪᓂᒃ ᐃᖃᓗᓐᓂ 
ᐃᓪᓗᖁᑎᑖᓚᐅᖏᓂᑦᑎᓐᓂ ᐋᓐᓂᐊᕕᓕᐊᖅᐸᑦᑕᓄᑦ, ᑕᐃᒪᖓᓂᒃ 1960-ᒥᓂᑦ, 37 ᐊᕐᕌᒍᑦ, ᐊᒻᒪᓗ ᑕᒪᓐᓇ 
ᓈᒻᒪᖏᑦᑑᓗᓂ. ᑕᐃᒪ, ᓯᕗᒧᐊᒃᓯᒪᒐᑦᑕ ᓱᒃᑲᓕᔪᒥᒃ, ᓱᓕᒍᒪ, ᐅᖃᖅᑎ, ᐊᕐᕌᒎᓂ ᑎᓴᒪᓂ ᐊᓂᒍᖅᑐᐃᑦ 
ᒪᑐᐃᖅᓯᓚᐅᖅᓯᒪᒐᑦᑕ ᑐᔪᒻᒥᕕᒻᒥᒃ ᐃᖃᓗᓐᓂ, ᓄᑖᑦ ᐊᖏᕐᕋᐅᔪᑦ ᐋᑐᕚᒥ, ᓄᑖᑦ ᐊᖏᕐᕋᐅᔪᑦ ᐅᐊᓇᐸᐃᒥ, 
ᓄᑖᑦ ᐊᖏᕐᕋᐅᔪᑦ ᐃᐊᑦᒪᑕᒥ. 
 
ᐅᖃᖅᑎ, ᓴᓇᒋᐊᖅᓯᕙᓪᓕᐊᒥᔪᒍᑦᑕᐅᖅ ᐊᒻᒪᓗ ᓄᑖᒥᒃ ᐊᖏᕐᕋᒥᒃ ᐱᑕᖃᓂᐊᕐᓕᖅᑐᓂ ᐃᖃᓗᒃᑑᑦᑎᐊᕐᒥ 
ᕿᑎᕐᒥᐅᓄᑦ ᐊᒻᒪᓗ ᐊᖏᖃᑎᒋᔭᕋ ᒪᓕᒐᓕᐅᖅᑎ, ᑕᐃᓐᓇ ᓖᓇᐅᑉ ᑐᔪᒻᒥᕕᖓ, ᐊᕐᕌᒍᓗᐊᓕᖅᑐᒥᖃᐃᑦ, 
ᑕᑕᕖᓐᖓᖅᓯᒪᔪᖅ, ᐋᓐᓂᐊᕕᓕᐊᖅᓯᒪᔪᓂᒃ. 
 
ᑭᓯᐊᓂᓕ, ᐅᖃᖅᑏ, ᑐᔪᒻᒥᕕᐅᔪᖅ ᑕᐃᑲᐅᕗᖅ ᐊᑐᖅᑕᐅᔪᒫᓐᓂᐊᖅᑐᓂᒃ ᐋᓐᓂᐊᕕᓕᐊᖅᓯᒪᔪᓄᑦ, 
ᐱᑕᖃᑦᑎᑕᐅᒻᒥᔪᖅ ᑖᒃᑯᑎᒎᓇ ᓇᓪᓕᐅᒃᑯᒫᖃᖏᑦᑐᑦ ᐋᓐᓂᐊᖅᑐᓕᕆᓂᕐᒧᑦ ᐃᑲᔫᑎᑦ ᐊᓯᖏᓐᓄᑦ 
ᐋᓐᓂᐊᕕᓕᐊᖅᓯᒪᔪᓄᑦ ᐊᑭᓖᑎᑕᐅᓯᒪᔪᑦ ᑖᒃᑯᑎᒎᓇ ᐃᑲᔫᑎᑎᒍᑦ ᑕᐃᓐᓇᑎᑐᒃ ᐃᐊᑦᒪᑕᒥ ᑐᔪᒻᒥᕕᐅᔪᖅ. 
 
ᑕᐃᒪ, ᐅᖃᖅᑎ, ᕿᒥᕐᕈᒍᓐᓇᕋᓗᐊᖅᑐᒍᑦ, ᐊᖓᔪᖅᑳᖏᓪᓗ ᐊᒻᒪᓗ ᑲᒪᒋᔭᒃᓴᐅᑎᑕᐅᕙᑦᑐᑦ, ᓇᓗᓇᐃᖅᓯᓂᐊᕐᓗᑕ 
ᐃᓂᖃᑦᑐᑦ ᐋᓐᓂᐊᕕᓕᐊᖅᓯᒪᔪᑦ. ᑭᓯᐊᓂᓗ, ᐅᖃᖅᑏ, ᐃᓛᓐᓂᒃᑯᑦ ᑐᔪᒻᒥᕕᒃ ᑕᑕᖃᑦᑕᕐᒪᑦ. 

ᐆᑦᑑᑎᑦᑎᐊᕙᒃ ᓱᓕ, ᔨᐊᓗᓇᐃᒥ, ᑕᐃᑲᓂ ᓖᓇᐅᑉ ᑐᔪᒻᒥᕕᐊᓂ, ᑕᑕᑎᓪᓗᒍ ᑐᔪᒻᒥᕕᒃ, 
ᐃᓕᐅᖅᑲᐃᒋᐊᖃᓕᖃᑦᑕᕋᑦᑕ ᐊᒻᒪᓗ ᑐᔪᒻᒥᑎᓕᖅᑐᒋᑦ ᐋᓐᓂᐊᕕᓕᐊᖅᓯᒪᔪᑦ. ᐅᑦᑑᑎᒋᓗᒍ, ᒪᓕᒐᓕᐅᖅᑎ 
ᐅᖃᖅᑲᐅᒻᒪᑦ, ᓱᓕᓪᓗᓂᓗ, ᑐᔪᒻᒥᕕᓐᓄᑦ. 
 
ᐅᖃᖅᑎ, ᑕᐃᒪᐃᖃᑦᑕᕐᒥᔪᖅ ᑕᒫᓂ. ᐋᓐᓂᐊᕕᓕᐊᖅᑐᓂᒃ ᑐᔪᒻᒥᕕᐊᓗᒻᒨᖅᓯᖃᑦᑕᕐᒥᔪᒍᑦ ᐅᕝᕙᓘᓐᓂᑦ 
ᐊᖏᕐᕋᕆᔭᐅᔪᓄᑦ. ᐅᖃᖅᑏ ᑕᒪᓐᓇ ᐊᑲᐅᓯᕚᓕᕋᓱᐊᖅᑕᕗᑦ. ᑐᔪᒻᒥᕕᒃᑖᓂᐊᖅᑎᓪᓗᒋᑦ ᐃᖃᓗᒃᑑᑎᐊᕐᒥᐅᑦ, 
ᐅᑉᐱᕈᓱᑉᐳᒍ ᐊᒥᓲᓂᖏᑦ ᐋᓐᓂᐊᕕᓕᐊᖅᐸᑦᑐᐃᑦ ᐊᐅᓚᖃᑦᑕᖅᑐᑦ ᔨᐊᓗᓇᐃᒃᑯᑦ ᒥᑭᓪᓕᕚᓕᓂᐊᖅᑐᑦ, ᐊᒻᒪᓗ 
ᑕᐃᒪᓐᓇ ᐅᖃᖅᑏ, ᐅᖃᐅᓯᕆᓯᒪᔭᕗᑦ ᖃᐅᔨᓴᕐᓂᖃᕈᒪᓪᓗᑕ ᐱᒋᐊᖃᓪᓚᑖᖅᑕᑎᓐᓂᒃ ᔨᐊᓗᓇᐃᒥ. 
 
ᐱᒋᐊᖃᑦᑕᕗᓪᓕ ᐅᓪᓗᒥ, ᐊᑦᔨᒋᔾᔮᖏᑕᖏᑦ ᐱᒋᖃᓂᐊᑕᑦᑕ ᐊᒋᕐᑐᓂ ᑕᖅᑭᐅᓂᐊᖅᑐᓂ. ᑕᐃᒪ, ᒪᓕᒐᓕᐅᖅᑎ 
ᖃᐅᔨᒪᒍᓂ ᐱᓪᓗᐊᑕᐅᔪᒥᒃ ᐃᓄᐃᑦ ᐊᐅᓚᖅᑎᑕᐅᓯᒪᔪᑦ ᐅᓪᓗᒥᒧᑦ ᐊᒻᒪᓗ ᓱᓕ, ᑐᓴᖅᑎᒍᓐᓇᕈᓂᖓ 
ᕿᒥᕐᕈᒍᓐᓇᖅᑕᕋ ᒪᓕᒐᓕᐅᖅᑎ ᐱᖃᑎᒋᓗᒍ, ᑎᑎᖅᑲᑎᒍᑦ, ᖃᐅᔨᒪᑎᓐᓂᐊᕋᒃᑯ ᖃᓄᓪᓚᑦᑖᖅ ᐱᔪᖃᕐᓂᕐᒪᖔᖅ 
ᐊᒻᒪᓗ ᖃᐅᔨᒋᐊᕐᓗᑕ ᓴᖅᑭᑲᓐᓂᓂᐊᖏᒻᒪᑦ ᑭᖑᓂᐊᒍᑦ ᖃᓄᖅᑑᕆᐊᕐᓗᑕ. 
 
ᑭᓯᐊᓂᓕ, ᐅᖃᖅᑏ, ᐅᖃᕈᒪᔪᖓ ᐱᔾᔪᑎᒋᓪᓗᒋᑦ ᐊᒥᓱᓂᖏᑦ ᑕᒪᒃᑯᐊ ᐊᓐᓂᐊᕐᕕᓕᐊᖅᐸᒃᑐᑦ, ᐊᒃᓱᐊᓗᒃ 
ᐱᒡᒐᓇᕋᔭᖅᑐᖅ ᐊᖅᑭᒃᓯᓇᓱᐊᕆᐊᒃᓴᖅ ᑮᓇᐅᔭᓂᒃ ᐊᑐᖅᑐᒃᓴᓄᑦ ᐋᓐᓂᐊᕐᕕᓕᐊᖅᐸᒃᑐᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ: ᖁᔭᓐᓇᒥᒃ, ᐅᖃᖅᑎ. ᐊᐱᖅᑯᑎᒋᖅᑲᐅᔭᕐᓄᑦ ᑭᐅᔾᔪᑎᖓᓂᒃ ᑐᓴᓐᖏᑦᑐᖓ, ᑭᓯᐊᓂᓕᖃᐃ 
ᐊᐱᕆᓂᐊᖅᐸᕋ ᐊᖓᔪᖅᑳᖑᔪᖅ. ᐊᑐᐊᒐᐅᔪᒥᒃ ᐋᖅᑭᒃᓯᓯᒪᕕᓯ ᑳᓐᑐᕌᒃᑯᑉᐸᑦ, ᖃᐅᔨᒪᓐᖏᑦᑐᖓ 
ᖃᐅᔨᓇᓱᑐᐃᓐᓇᖅᑐᖓ ᐱᑕᖃᕐᒪᖔᖅ ᐊᑐᐊᒐᐅᔪᒥᒃ ᐅᖃᕐᓯᒪᔪᒥᒃ ᑕᐃᒃᑯᐊ ᕿᑎᕐᒥᐅᑦ ᑕᐃᒃᓱᒥᖓ 
ᐊᑐᕈᓐᓇᕐᓗᑎᒃ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐲᑯ., 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᔾᔨᖏᓐᓂᒃ ᐱᓯᒪᓐᖏᑦᑐᖓ ᑕᐃᒃᑯᐊ ᐊᑐᐊᒐᐅᔪᑦ. 
ᐅᖃᕋᓱᐊᖅᑐᖓ ᒪᓕᒐᓕᐅᖅᑎᒧᑦ, ᑕᐃᓐᓇᑎᑐᑦ ᐃᐊᑦᒪᓐᑕᓐᒥ ᑐᔪᕐᒥᕕᐅᔪᖅ. ᐅᖃᖅᑎ. ᑕᐃᒃᑯᑐᓐᖏᑦᑐᑦ 
ᐋᓐᓂᐊᕕᓕᐊᖅᐸᒃᑐᑦ ᐊᑐᖅᑐᑐᕙᓐᖏᒻᒪᑕ. ᑕᐃᒪᒃᓴᐃᓐᓇᖅᑕᐅᖅ ᓖᓇ ᐲᑐᓴᓐ ᑐᔪᕐᒥᕕᐅᔪᒥᒃ. ᐅᖃᖅᑎ. ᑕᐃᒪᓕ 
ᐃᓕᕐᓂᑦ ᑕᓪᓕᒪᓂ 6-ᓂᒃ ᐊᑐᐃᓐᓇᖅᑕᖃᖅᐸᑦ, ᐋᓐᓂᐊᕐᕕᓕᐊᖅᑐᖃᖅᐸᑦ ᔭᓗᓇᐃᕝᒥ ᐊᓐᓂᐊᕐᕕᒻᒥᖔᖅᑐᒥᒃ 
ᓇᒦᕝᕕᒃᓴᖃᓐᖏᑉᐸᑕ ᑕᐃᒃᑯᐊ ᑐᔪᕐᒥᖁᔭᐅᑉ’ᐸᑕ ᑐᔪᕐᒥᕕᐅᔪᒥ, ᐊᒃᓱᐊᓗᒃ ᐊᔪᕐᓇᕋᔭᖅᑐᑦ ᐃᓐᓇᒻᒪᕆᐅᔪᒧᑦ, 
ᑕᐃᓐᓇ ᓄᓇᕗᒻᒥᐅᑕᐅᒐᓗᐊᕈᓂ ᐊᓯᐊᓂᓪᓗᓐᓂ ᐅᐊᓕᓂᕐᒥᒃ ᓄᓇᓕᐅᔪᓂᒃ ᐅᐱᓐᓇᕋᓂ ᐅᖃᖅᑎ, 
ᐊᕕᓚᐅᖅᑎᓐᓴᒋᑦ, ᑕᐃᓐᓇ ᐃᓪᓗ ᐊᑐᖅᑕᐅᖃᑦᑕᓚᐅᕐᓯᒪᔪᖅ ᑕᒪᒃᑮᓐᓄᑦ ᑕᐃᓐᓇᑦᑕᐅᖅ ᐃᐊᑦᒪᓐᑕᓐᒥᑦᑐᖅ. 
 
ᑕᐃᒪᓕ ᑕᒪᓐᓇ ᑲᔪᓯᖃᑦᑕᕐᒪᑦ. ᐅᖃᖅᑎ. ᑕᒪᓐᓇ ᐱᔾᔪᑎᒋᓪᓗᒍ ᐅᖃᖃᑦᑕᕐᓯᒪᕗᒍ ᑐᕌᖓᑎᑕᐅᔪᒥᒃ ᐃᓪᓗᔪᒥ 
ᓄᓇᕗᒻᒥᐅᓄᑦ ᑕᒪᓐᓇᓗ ᐱᔾᔪᑎᒋᓪᓗᒍ, ᐅᖃᖅᑎ, ᑕᒪᓐᓇ ᑭᔾᔪᓯᕆᓂᐊᖅᑕᕋ ᐱᐅᒋᔭᒃᓴᕆᓐᖏᑕᕋᓗᐊᑦ 
ᖃᓄᐃᒻᒪᑦ ᑕᒪᓐᓇ ᖃᓄᐃᓕᒋᐊᕐᓂᕐᓴᐅᓗᒍ ᖃᐅᔨᓴᒃᑲᓐᓂᕆᐊᖃᕐᒪᖓᑦᑎᒍᑦ ᖃᓄᐃᑦᑐᓂ ᐱᑕᖃᕆᐊᖃᕐᒪᖔᑕ 
ᓄᓇᓕᐅᔪᓂ. 

ᓇᐃᓇᕐᓗᒍ ᑭᐅᔾᔪᑎᒐ, ᐅᖃᖅᑎ, ᒪᓕᒐᓕᐅᖅᑎᐅᔪᖅ ᑭᐅᖁᕙᓗᖅᑲᐅᒐᓗᐊᕐᒪᖓ ᐊᖏᕐᓗᖓ, ᐊᖏᕈᓐᓇᖅᑐᒍ 
ᐱᕕᖃᖅᑎᓐᓂᐊᖅᑕᕗᑦ, ᑭᓯᐊᓂᓕ ᐅᖃᖅᑎ, ᑕᐃᒪᐃᑦᑐᓐᓇᖏᑦᑐᖓ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑦᖅ. ᑐᑐ. 
 
ᐊᐱᖅᑯᑦ 682–1(6): ᓄᓇᕗᒥ ᐃᑯᒻᒪᖅᑯᑎᓕᕆᔨᒃᑯᑦ ᐃᒡᓗᖁᑎᖏᑦ ᐊᒻᒪ ᐊᑭᑐᔫᑎᓯᐅᑎᑦ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᐃᒪᓕ 16-ᒥᓂᑐᐃᓐᓇᐅᓕᕐᒪᑦ ᐃᓱᒫᓗᓐᖏᑦᑐᖓ ᐊᐱᕆᔭᕆᐊᒃᓴᖅ ᐊᖓᔪᖅᑳᖑᔪᒥᒃ 
ᖃᐅᒻᒪᖅᑯᑎᓕᕆᔨᒃᑯᓐᓄᑦ. ᑭᐅᓂᖓᓄᑦ ᐱᕕᖃᔾᔭᕙᓪᓚᐃᓐᖏᓐᓇᑦᑐ. ᖃᐅᔨᒪᔪᐊ ᒪᒃᓖᓐ 
ᐊᐱᕆᔪᒪᒻᒥᔭᕋᓗᐊᖓᑦᑕᐅᖅ. 
 
ᐅᖃᖅᑎ, ᐊᐱᕆᔪᒪᔪᖓ ᐊᖓᔪᖅᑳᒧᑦ ᐆᒻᒪᖅᑯᑎᓕᕆᔨᒃᑯᓐᓄᑦ, ᓱᖅᑯᐃᓱᒃᑐᒃᓴᐅᒐᓯᓗ ᑕᒫᓂ ᑲᑎᒪᓂᑦᑎᓐᓂᒃ 
ᑲᑎᒪᑐᐃᓐᓇᖅᑎᓪᓗᑕ ᐊᐱᕐᓱᓚᐅᕋᒃᑯᑦ ᐃᖅᑲᓇᐃᔭᖅᑎᓄᑦ ᐃᓪᓗᓂ ᐊᒻᒪ, ᐊᑭᑐᔫᑎᓄᑦ ᐱᓕᕆᐊᓄᑦ. 
 
ᑕᐃᒪᓕ ᐊᐱᕆᔪᒪᔭᕋ ᐊᖓᔪᖅᑳᖑᔪᖅ, ᖃᐅᔨᒪᔪᖓ ᑎᑎᕋᓚᐅᖅᑕᖏᓐᓂ, ᐅᖃᓚᐅᖅᑐᖅ ᑕᐃᒃᑯᐊ 
ᖃᓂᒋᔭᖓᓂᒻᒪᑕ 52 ᓇᒻᒥᓂᖁᑎᒋᔭᐅᔪᑦ ᐱᖁᑎᒋᔭᖏᑦ ᐊᐱᕆᔪᒪᔭᕋ ᐊᖓᔪᖅᑳᖑᔪᖅ 
ᐊᑐᐃᓐᓇᐅᑎᑦᑎᔪᓐᓇᕐᒪᖔᖅ ᐊᑭᑐᔪᑎᓄᑦ ᓴᓇᒋᐊᕈᑕᐅᔪᓄᑦ ᐱᓕᕆᐊᖑᓯᒪᔪᓄᑦ ᑕᐃᒃᑯᓄᖓ ᐱᖁᑎᒋᔭᐅᔪᑦ 
ᑕᐃᒪᓐᖓᓂᑦ 1999. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖑᔪᖅ ᑲᒪᔪᖅ ᓄᓇᕗᒻᒥ ᖃᐅᒻᒪᖅᑯᑎᓕᕆᔨᒃᑯᓐᓄᑦ ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐊᖓᔪᖅᑳᖅ ᐊᑭᓱᒃ ᖃᓄᑎᒋ ᐊᑯᓂᐅᑎᒋᔪᖅ 
ᑭᐅᓇᓱᐊᖅᑲᐅᒻᒪᖓᕐᒪ ᑭᖑᓪᓕᖅᐹᒥ. 5 ᒥᓂᑦᑐᐃᓐᓇᐅᓕᖅᑲᐅᒻᒪᑦ 19 ᓴᑭᓐᔅ. ᑕᐃᒪᓕ ᐅᖃᖅᑎ. ᓱᒃᑲᓕᓗᖓ. ᐄ. 
ᑕᒪᒃᑯᐊ ᐊᑐᐃᓐᓇᐅᑎᒍᓐᓇᖅᑕᕗᑦ ᒪᓕᒐᓕᐅᖅᑎᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᑕᕝᕙᓃᑦᑐᖃᐃ ᐊᐱᖅᑯᑎᒥᒃ. ᖃᖓ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᐅᖃᖅᑎ, ᑎᑎᕋᕐᓯᒪᔪᒥ ᐊᐅᓪᓚᖅᑎᑎᕋᑖᖅᑲᐅᔪᖓ ᒪᓕᒐᓕᐅᖅᑎᒧᑦ 
ᐊᐱᖅᑯᑎᒋᓚᐅᖅᑕᖓᓄᑦ ᐱᓇᓱᐊᕈᓯᐅᓚᐅᖅᑐᒥ ᐃᓪᓗᐃᑦ ᒥᒃᓵᓐᓄᑦ. ᑕᐃᒪᓕ ᓂᕆᐅᒃᐳᖓ ᑕᐃᓐᓇ 
ᐱᓯᒪᓂᐊᖅᑐᒋᓪᓗᒍ ᐅᓪᓗᐃᑦ ᐊᒥᓲᓐᖏᑦᑐᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ, ᐊᖓᔪᖅᑳᖑᔪᖅ ᖃᐃᑦᑎᔪᓐᓇᕆᕙ ᑎᑎᕋᕐᓯᒪᔪᓂᒃ ᐊᑭᑐᔪᑎᓄᑦ 
ᐱᓕᕆᐊᖑᓂᐊᖅᑐᓂᒃ ᐊᖅᑯᓵᕐᓯᒪᔪᓂᒃ ᐆᒻᒪᖅᑯᑎᓕᕆᔨᒃᑯᑎᒍᑦ, ᐃᓱᒪᒋᓪᓗᒋᑦ ᑕᐃᑲᓂ ᖃᒪᓂᑦᑐᐊᕐᒥ 
ᓇᓗᓇᐃᕐᓯᒪᔪᔭᓚᐅᕐᒪᑕ ᐃᓱᓕᕝᕕᖃᖅᑎᑦᑎᓂᐊᕐᓗᑎᒃ ᐱᑕᖃᕆᐊᖃᓪᓚᕆᓐᖏᑦᑐᓂᒃ ᐊᑭᑐᔪᑎᓂᒃ 
ᐱᓕᕆᐊᖑᔪᓂᒃ. ᑕᐃᒪᓕ ᑕᒪᒃᑯᓂᐊ ᑐᓂᓯᔪᓐᓇᕐᒥᒃᐸᒃᑕᐅᖅ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᐄ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎ. ᐃᓚᒋᐊᕈᑦ. ᑭᖑᓪᓕᐹᒥᒃ ᐊᐱᖅᑯᑦ. ᑐᑐ. 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐊᑕᐅᓯᒃᑯᕋᔭᖅᐸ ᑕᐃᒃᑯᐊᓗ ᐊᓯᖏᑦ ᑐᑭᓯᒋᐊᕈᑎᒃᓴᐅᔪᑦ ᐅᖃᐅᓯᕆᖅᑲᐅᔭᖏᑦ 
ᖃᐃᒃᑲᔭᖅᑕᖏᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐲᑯ. 
 
ᐊᖓᔪᖄᖅ ᐃᐊ ᐱᑰ: ᐄᖕ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖄᖅ ᐱᑰ. ᐅᖃᒃᑯ ᐊᐱᖁᑎᑦᓴᐃᑦ. ᒪᒃᓖᓐ. 
 
ᐊᐱᖅᑯᑦ 683–1(6): 2003ᒥ ᐊᑭᓕᑦᓴᐃᑦ ᐃᑯᒻᒪᖁᑎᓕᕆᔨᑯᓄᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖁᑎᒐᓕ ᐅᓪᓗᒥ ᑐᕌᖓᔪᖅ ᐊᖓᔪᖄᖓᓄᑦ ᓄᓇᕗᒥ 
ᐃᑯᒻᒪᖁᑎᓕᕆᔨᑯ. ᐅᖃᖅᑏ, ᑐᓴᐅᒪᓇᕐᓯᒥᒻᒪ ᐊᐅᓚᓂᕆᔭᖏᓐᓄᑦ ᖃᓄᐃᑐᓄᑦ ᓄᓇᕗᒥ, ᐊᒻᒪᑦᑕᐅᖅ 
ᓱᓕᒋᐊᑲᓂᖅ, ᒥᑦᓵᓄᑦ ᓄᓇᕗᒥ ᐃᑯᒻᒪᖁᑎᓕᕆᔨᑯᓐᓄᑦ. 
 
ᐊᖓᔪᖄᖅ ᑭᐅᒍᓐᓇᖃ ᐅᕙᓐᓂ ᐅᓪᓗᒥ ᐃᒻᒪᖃᑦᑕᐅᖅ ᐃᑯᒻᒪᖁᑎᓕᕆᔨᑯ ᐱᒋᐊᖅᕕᖃᕐᓱᓂ ᒫᑦᓯ 2003ᒥ 
ᐱᑕᖃᕐᓱᑎ ᐊᑭᓕᑦᓴᓄᑦ ᐃᒪᐃᑐᑦ 40ᑕᐅᓴᓐ ᑖᓚᐃ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖄᖓ ᐃᑯᒻᒪᖁᑎᓕᕆᔨᑯ, ᐊᖓᔪᖄᖅ ᐱᑰ. 
 
ᐊᖓᔪᖄᖅ ᐃᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐄᖕ, ᐅᖃᖅᑏ, ᑭᐅᒍᓐᓇᕐᑐᖓ ᒪᓕᒐᓕᐅᖅᑎᒧ. ᐅᖃᖅᑏ, 
ᓂᕆᐅᒋᔭᖃᕋᓗᐊᕐᑐᖓ ᖃᐅᑉᐸᑦ ᐃᒪᐃᒻᒪᓪᓗ ᐱᓕᑦᓯᒍᓇᓛᓂᕐᓂᐅᕙᖓ ᓴᕿᐅᑎᓗᒋ ᐊᖅᕌᒍᑕᒫᖅᓯᐅᑎ 
ᐅᓂᒃᑳᖏᓐᓄᑦ ᐃᑯᒻᒪᖁᑎᓕᕆᔨᑯ. 
 
ᐅᖃᖅᑏ, ᑐᓴᐅᒪᓇᖅᓱᓂ ᐅᖃᓕᒪᐅᑕᐅᕙᑦᑐᓂ, ᕌᓐᓗ ᐅᕙᖓᓗ, ᑐᓴᐅᒪᔪᒍ ᐊᔾᔨᒌᓂ ᐅᖃᓕᒪᐅᑎᐅᕙᑦᑐᓂ. 
ᖃᑦᓯᐅᓂᕆᔭᖏᓐᓄᑦ ᐊᑭᓕᑦᓴᐃᑦ ᐃᑯᒻᒪᖁᑎᓕᕆᔨᑯᓄ ᐃᒪᐃᑑᖏᑦᑐ 40ᒥᓕᐊᓐ ᑖᓚᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖄᖅ. ᒪᒃᓖᓐ. ᐃᓚᒋᐊᕈᑏᑦ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐊᑑᑎᓗᐊᕈᒪᖏᑕᒃᑲ ᐊᒥᓱᐃᑦ ᐃᓚᒋᐊᕈᑎᒃᑲᓂ. ᐊᖓᔪᖄᖅ, ᐃᒻᒪᖃᓗ ᐃᒪᐃᒻᒪ 
ᓴᕿᐅᔾᔨᓂᐊᓂᕋᔾᔭᖒᕋᑖᕐᒪ ᐅᓂᒃᑳᓄᑦ ᖃᐅᑉᐸᑦ ᐊᒻᒪ ᑐᓴᕆᐊᖃᕐᓱᑎᒍ ᒥᑦᓵᓄᑦ ᖃᐅᑉᐸ, ᖃᐅᔨᒪᑦᓱᑎᓪᓗ. 
ᖃᐅᔨᒪᑎᒋᐊᕈᓐᓇᕿᖔ ᖃᓄᐃᓪᓗᐊᖅᑎᒋᒋᐊᖏᓐᓄᑦ ᑖᒃᑯᓇᓂ ᖃᑦᓯᐅᓂᖏᓄᑦ ᕿᒥᖅᕈᔭᑎᖕᓄᑦ, ᐊᒻᒪ 
ᖃᓄᐃᓪᓗᐊᖅᑎᒋᔪᐃᑦ ᐃᓕᖓᓪᓗᑎ ᐊᐅᓚᓂᕆᔭᖏᓐᓄᑦ ᐃᖏᖅᕋᔾᔪᑎᖏᓐᓄᑦ ᐃᓗᐊᓂ ᐱᒻᒪᕆᐅᔪᓄᑦ? 
ᖁᔭᓐᓇᒥᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖄᖅ ᐱᑰ. 

ᐊᖓᔪᖄᖅ ᐃᐊ ᐱᑰ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᔫᓂᒥ, ᑕᕝᕙᓂ ᑲᑎᒪᕕᖕᒥ ᓯᕗᓂᕆᓯᒪᔭᑎᖕᓂ, 
ᐅᖃᖅᓯᒪᓪᓗᑕ, ᓱᓕᔪᖅᓴᕐᓯᒪᓪᓗᑕ, ᓱᓕᔪᕆᔭᒃᑯᓪᓕ, ᐊᒻᒪ ᐱᓕᕆᕕᐅᔪᖅ ᓱᓕᔪᖅᓴᕐᓯᒪᓂᑰᓪᓗᑎ ᐃᒪᐃᒻᒪ 
ᐊᑯᓐᓂᐊᓃᑦᑐᑦᓴᐅᕗᒍ 12 ᐊᒻᒪ 15ᒥᓕᐊᓐ ᑖᓚᐃ ᐊᑭᓕᖅᓴᓄᑦ ᐊᐃᑉᐸᕆᓕᕐᓱᓂᐅᒃ ᐊᖅᕌᒍ 
ᐊᐅᓚᓂᕆᔭᖏᓐᓄᑦ. 
 
ᐅᖃᖅᑏ, ᑐᖔᒍᑦ ᔫᓂᐅᑉ, ᑐᖔᒍᑦ ᑲᑎᒪᓂᐅᔪᔫᑉ ᖃᒪᓂᖅᑐᐊᒥ, ᐱᓕᑦᓯᓯᒪᓪᓗᑕ ᐊᒥᓱᑲᓪᓚᓄᑦ ᐊᑭᖏᓐᓄᑦ 
ᐃᓕᖓᔪᓂ. ᐊᓯᔾᔩᓯᒪᓪᓗᑕ, ᒪᓕᒐᓕᐅᖅᑎᓗ ᖃᐅᔨᒪᑦᓱᓂ, ᐃᒪᐃᒻᒪ ᐊᒥᓱᐃᑦ ᐊᖓᔪᖃᐅᑏᑦ, ᐊᖓᔪᖃᐅᑏᑦ 
ᐱᓕᕆᔨᖏᑦ ᐃᓄᐃᓪᓗ ᐃᑯᒻᒪᖁᑎᓕᕆᔨᑯᓂ, ᐃᒪᐃᑦᓯᒪᓪᓗᑕ ᓴᕿᑦᓯᓯᒪᓪᓗᑕ ᐋᕿᒋᐊᖅᓯᒪᔪᓂ ᐱᒻᒪᕆᐅᔪᓄᑦ 
ᑮᓇᐅᔭᓂ. ᓇᑲᒋᐊᕐᓯᒪᓪᓗᑎᒍ 12ᒥ 4ᒥᓕᐊᓐ ᑖᓚᓄᑦ. 
 
ᐅᖃᖅᑏ, ᑕᒪᖅᒥ ᑕᒪᒃᑯᐊ ᖃᓄᐃᑦᓯᒪᓂᐅᔪᐃᑦ ᐱᓕᕆᔭᐅᓯᒪᓪᓗᑎ ᐃᓕᖓᓂᖃᕐᓱᑎ ᐊᖅᕌᒍᓕᒫᖅᓯᐅᑎᖓᓄᑦ 
ᐃᑯᒻᒪᖁᑎᓕᕆᔨᑯ, ᐊᒻᒪ ᐅᖃᖅᑏ, ᓴᕿᐅᑎᒍᓐᓇᓂᐊᕋᑦᑎᒍᑦ ᑮᓇᐅᔭᐃᑦ ᓴᕿᑎᑕᐅᔪᓂ ᑎᑎᕋᖅᓯᒪᔪᓂ ᖃᐅᑉᐸᑦ, 
ᐅᑯᓇᓂ ᑮᓇᐅᔭᓕᕆᓂᖅᓄᖓᔪᓂ ᑯᐊᐳᕇᓴᖓᓄᑦ. ᖃᐅᔨᒪᒋᐊᓂᐊᖁᒍᑦ ᐃᒪᐃᒻᒪᓪᓗ ᐊᑉᐸᓯᖕᓂᕐᓴᐅᓯᒪᓪᓗᑎ 
ᖃᓄᐃᑦᓯᒪᔪᓂ 15ᒥᓕᐊᓐ ᑖᓚᓂ ᓈᒻᒪᓈᕐᓯᒪᖏᑦᑐᓂ ᒫᑦᓯ 31, 2003ᒧ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐃᓛᖃᐄ ᑐᑭᓯᑲᓂᓛᕐᑐᑦᓴᐅᕗᖓ ᖃᐅᑉᐸᑦ ᐊᖓᔪᖄᒥ ᓴᕿᑎᑕᐅᑎᓪᓗᒋᑦ. 
ᑕᒪᑐᒧᖓ ᐊᐱᖁᑎᖕᓄᑦ, ᐊᐃᑉᐸᖓᓂ ᐊᐱᖁᑎᒧᑦ, ᓇᓗᓇᖓᓗ ᐃᒪᐃᒻᒪ ᐊᖓᔪᖄᖅ ᐱᑕᖃᕐᓱᓂ ᐊᑯᓃᖅᑐᒧ-
ᐊᑑᑎᓂᕐᓄᑦ ᐊᑭᓕᑦᓴᓄᑦ ᐱᔭᑦᓴᐅᔪᖅ ᐃᓚᒋᑦᓱᒋ ᐃᑯᒻᒪᖁᑎᓕᕆᔨᑯ. ᖃᓄᐃᒋᐊᕐᓯᒪᕚᑦ ᐊᖏᓈᖅᓯᒪᔪᓂ 
ᐃᑯᒻᒪᖁᑎᓄᑦ ᐳᖅᑐᓯᓂᐅᔪᓂ ᓄᓇᕗᒥᐅᓄ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᖓᔪᖄᖅ ᐱᑰ. 
 
ᐊᖓᔪᖄᖅ ᐃᐊ ᐱᑰ: ᐅᖃᖅᑏ, ᐃᓱᒪᒋᔭᕋᓕ ᐱᒻᒪᕆᐅᒋᐊᖓᓂ ᐅᖃᐅᓯᕆᒋᐊᕐᓗᒍᓗ ᓴᕿᐅᑎᓐᓂᖏᑕᕗ 
ᐅᑯᓇᓂ ᖃᑦᓯᐅᓂᖏᓄᑦ ᐳᖅᑐᓯᔪᓂ, ᐅᕝᕙᓗ ᐅᖅᓱᐊᓗᖕᒧ ᐊᖁᑎᐅᔪᑦ ᓴᕿᑕᐅᓗᑎ ᔫᓂᒥ, ᐅᖃᖅᓯᒪᓂᑰᑎᓪᓗᑕ 
ᐃᒪᐃᒻᒪᓪᓗ ᓄᖃᑎᑦᓯᓪᓗᑕ ᖃᑦᓯᐅᓂᕆᔭᖏᓐᓄᑦ, ᑕᐃᒫᕈᓘᔭᖅᓗ. ᐱᓕᕆᑦᓱᑎᒍ ᑐᑭᓯᐅᒪᖃᑎᒌᑦᓱᑕ, 
ᒪᓕᒐᓕᐅᖅᑏᓪᓗ ᖃᐅᔨᒪᑦᓱᑎ ᑕᕝᕙᓂ, ᐅᖃᖅᑏ, ᐃᒪᐃᒻᒪ 88ᐳᓴᖏ ᑐᕌᖓᓪᓗᐊᕋᑎᑦ, ᐅᕝᕙᓗ 
ᑐᕌᖓᓪᓗᐊᖅᓱᑎ, ᐅᑯᓇᓂ ᓇᓪᓕᐊᓂ ᐳᖅᑐᓯᔪᓂ ᐃᑯᒻᒪᖁᑎᖏᓐᓄᑦ ᐊᑭᖏᓐᓄᑦ ᓴᕿᐅᑎᑕᐅᓂᐊᕐᓱᑎ ᒐᕙᒪᑯ. 
ᐃᒪᐃᒪᓪᓗ ᐃᒪᐃᑦᑐ ᒐᕙᒪᒃᑯ ᓂᕈᐊᖃᑕᐅᔪᑦ, ᐅᕝᕙᓗ ᒐᕙᒪᒃᑯ ᓂᕈᐊᖃᑕᐅᖏᑦᑐᑦ ᒐᕙᒪᑦ. 
 
ᐃᒻᒪᖃᓕ ᐳᖅᑐᓯᒋᐊᓂᕈᑦᑎᒍ ᖃᑦᓯᐅᓂᖏᓐᓄᑦ, ᑖᒃᑯᐊ ᒐᕙᒪᑯ ᑐᖔᒍᑦ ᑐᓐᓂᕈᑎᖃᕋᔭᕐᑐᐃᑦ 
ᐃᑯᒻᒪᖁᑎᓕᕆᔨᑯᓄ ᒥᑦᓴᐅᓯᓗᒋ 15ᒥᓕᐊᓐ ᑖᓚᓂ, ᐃᒪᐃᑑᑦᓱᓂ 88ᐳᓴᖏ ᑖᒃᑯᓇᓂ ᓇᓪᓕᐊᓂ 
ᖃᓄᐃᑦᓯᒪᔭᐅᔪᓂ ᐳᖅᑐᓯᔪᓂ. ᐅᖃᖅᑏ, ᐸᖅᓇᓯᒪᔭᕗᓪᓕ, ᒪᓕᒐᓕᐅᖅᑏᓪᓗ ᖃᐅᔨᒪᑦᓱᑎ, ᐱᓕᕆᓯᒪᓂᑰᓪᓗᑕ 
ᐅᑯᓄᖓ ᖃᑦᓯᐅᓂᖏᓐᓄᑦ ᑐᑦᓯᕋᐅᑎᓄᑦ, ᖃᑦᓯᐅᓂᖏᓐᓄᑦ ᑐᑦᓯᕋᐅᑎᓄᑦ, ᓴᕿᐅᑎᓗᒋ ᐅᑯᓄᖓ 
ᐆᒻᒪᖁᑎᓕᕆᔨᑯᓄᑦ ᐊᒻᒪ ᑲᑎᒪᔨᖏᓐᓄᑦ. ᑕᒪᓐᓇ ᐱᓕᕆᔭᐅᔪᖅ ᒫᓐᓇᐅᔪᖅ, ᐅᖃᖅᓯᒪᓂᑰᓪᓗᑕ ᔫᓂᒥ. 
ᐱᑕᖃᕐᓱᓂ ᐊᒥᓱᓂ ᐅᓐᓂᖅᓗᒍᑎᓂ, ᐅᖃᖅᑎ, ᐱᔾᔪᑎᒋᑦᓱᒍ ᒫᓐᓇᐅᔪᖅ, ᐅᑦᑑᑎᒋᓗᒍ, ᖃᑦᓯᐅᓂᕆᔭᖏᑦ 
ᐋᕿᑕᐅᓯᒪᓂᑰᓪᓗᑎ 1998ᒥ. ᐃᑯᒻᒪᖁᑎᓕᕆᔨᑯ ᐃᑲᔪᕈᑎᖏᓐᓄᑦ, ᒫᓐᓇᐅᔪᖅ ᐊᑑᑎᔪᐃᑦ ᔭᓗᓇᐃᕝ 
ᖃᑦᓰᔭᓐᓂᕆᕙᑦᑕᖏᓐᓄᑦ. 
 
ᑕᐃᒪᐃᒧᑦ, ᐅᖃᖅᑏ, ᓇᐃᓈᖅᑐ ᑭᐅᒍᑎ ᐃᒪᐃᑦᑐ ᐃᓱᒪᒋᔭᖃᕋᓗᐊᕐᑐᒍ ᑲᔪᓯᒋᐊᓂᑎᖕᓄᑦ, ᐃᒻᒪᖃᖃᐄ 
ᕕᕝᕗᐊᓕᒥ ᒫᑦᓯᒥᓗᑭᐊᖅ, ᓴᕿᐅᑎᓗᒋ ᓯᕗᒧᑦᑎᓪᓗᒋ ᖃᑦᓯᐅᓂᖏᓐᓄᑦ ᑐᑦᓯᕋᐅᑎᓄᑦ, ᐊᒻᒪ 
ᐃᒪᐃᒐᔭᕐᑐᑦᓴᐅᒋᕗᑦ ᑕᒪᐃᓄᑦ ᑭᒃᑯᑐᐃᓐᓇᖅᓄᑦ ᑐᓴᐅᒪᔭᐅᓗᓂ, ᐱᔾᔪᑎᒋᑦᓱᒍ ᐊᖁᓵᕆᐊᖃᕋᔭᕐᒥᔪᑦ ᐆᒻᒪᖁᑎᑦ 
ᐅᑭᖏᓐᓄᑦ ᕿᒥᖅᕈᔩᑦ ᑲᑎᒪᔨᖏᑦ ᐃᒪᐃᒻᒪᓪᓗ ᐱᓇᔭᕐᒪᑕ ᑭᒃᑯᑐᐃᓐᓇᖅᓂ ᑐᓴᕆᐊᕐᓗᑎ ᐊᒻᒪ ᑕᐃᒫᕈᓘᔭᖅᓗ. 
ᑕᐃᒪᐃᒧᑦ ᑕᐃᒪᐃᓕᖓᔪᐃᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᑭᖑᓪᓕᖅᐹᒥ ᐃᓚᒋᐊᕈᑏᑦ. ᒪᒃᓖᓐ. 

ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐃᒪᐃᑑᔮᖅᒪ ᐊᖓᔪᖄᖅ ᐱᕙᓪᓕᐊᔪᖅᔪᔮᖅᓱᓂ ᐃᓪᓗᒋᔭᖓᓂ ᐱᕙᓪᓕᐊᑎᑦᓱᓂᐅ 
ᐃᑯᒻᒪᖁᑎᓕᕆᔨᑯᓄᑦ, ᐊᒻᒪ ᐅᖃᕆᐊᑲᓂᕐᕕᒋᓗᒍ ᑕᒪᑐᒧᖓ, ᐃᒪᐃᑑᔮᕐᓱᓂᓗ ᐱᕙᓪᓕᐊᒋᐊᒧ ᓇᒻᒪᕆᔭᖏᓐᓄᑦ, 
ᐊᒻᒪ ᐅᖃᕆᐊᑲᓂᕐᓗᖓ ᐱᓯᒪᖏᒋᐊᖏᓐᓄᑦ 40ᒥᓕᐊᓐ ᑖᓚᓂ ᖃᓄᐃᑕᐅᓯᒪᔪᓂ ᐊᑭᓕᑦᓴᓄᑦ. 
 
ᑭᖑᓪᓕᖅᐹᒥ ᐊᐱᖅᑯᑎᒐ, ᐋᖅᑭᒃᓯᑉᐸᑕ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᓐᑯᓐᓂᑦ, ᐊᒻᒪᓗ 
ᖁᕕᐊᓇᖅᑐᖃᕈᓘᔭᖅᑐᓂ ᐊᒻᒪᓗ ᐃᓘᓇᑕ ᐃᑲᔪᖅᑐᐃᔪᒍ ᖁᓪᓕᖅ ᐆᒪᖅᑯᑎᓕᕆᔨᒃᑯ ᑯᐊᐳᕇᓴᖓᓂᒃ ᐊᒻᒪᓗ 
ᐃᒻᒥᒃᑯᑦ ᒪᑭᒪᒍᓐᓇᕐᓗᓂ ᐊᒻᒪᓗ ᑕᑯᒥᓇᖅᑐᑦ ᐱᕙᓪᓕᐊᔪᓕᕆᔨᒃᑯᑦ ᓴᖅᑭᑕᐅᕙᑦᑐᑦ. 
 
ᑭᖑᓪᓕᖅᐹᒥ ᐊᐱᖅᑯᑎᒐ ᐊᑭᓕᒃᓴᓂᕐᓂᐊᕋᑦᑕ ᖃᓄᑭᐊᖅ, ᖃᐅᔨᓂᐊᖅᑐᒍᑦ ᖃᐅᑉᐸᑦ. ᑕᐃᒪ ᐊᖓᔪᖅᑳᖅ 
ᑐᓂᓯᒍᓐᓇᖅᑳᖓ ᐱᕕᒃᓴᖃᕝᕕᒋᔭᖓᓂᒃ ᑭᖑᓪᓕᖅᐹᒥ ᐃᖅᑲᓇᐃᔮᑦ ᓅᑕᐅᓂᐊᕐᒪᖔᑕ ᐃᖃᓗᓐᓂᑦ 
ᖃᒪᓂᖅᑐᐊᒧᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᑲᒪᒋᔭᖃᑦᑐᖅ ᐆᒻᒪᖅᑯᑎᓕᕆᔨᒃᑯᓐᓂᑦ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐃᖅᑲᓇᐃᔮᒃᓴᐃᑦ ᓇᓗᓇᐃᓚᐅᖅᑕᖏᑦ 
ᓯᕗᓕᖅᑎᐅᑉ, ᑕᐃᒃᑯᐊ ᑲᒪᒋᔭᐅᕙᓪᓕᐊᓕᖅᑐᐃᑦ. 
 
ᐅᖃᖅᑎ, ᓯᕗᓕᖅᑎ ᑐᓴᖅᑎᑦᑎᓚᐅᖅᐸᓚᐃᒻᒪᑦ ᑕᐃᒃᓱᒪᓂ ᓱᒃᑲᓕᒐᓱᐊᕐᓂᐊᕐᒪᑦ ᐊᐅᓛᖅᑎᕆᓗᑎᒃ 
ᐃᖅᑲᓇᐃᔮᓂᒃ. ᒫᓐᓇᐅᔪᖅ, ᐅᖃᖅᑏ, ᖁᕕᐊᓱᒃᐳᖓ ᑐᓴᖅᑎᑦᑎᔭᕆᐊᔅᓴᖅ ᐃᓚᒋᓪᓗᓂᐅᒃ ᐋᖅᑭᒃᑎᕆᓕᖅᑭᓂᑦᑕ 
ᐊᒻᒪᓗ ᓯᐊᒻᒪᖅᑎᕆᓂᑦᑕ, ᐱᖓᓱᓂᒃ ᑮᓇᐅᔭᓕᕆᔨᒻᒪᕆᓐᓂᒃ ᐃᓕᓯᓯᒪᓕᖅᑐᒍᑦ ᖃᒪᓂᖅᑐᐊᒥ ᐊᓪᓚᒡᕕᖓᓄᑦ 
ᐃᓚᒋᓪᓗᓂᐅᒃ ᐊᐅᓛᖅᑎᕆᓂᑦᑕ ᓄᑖᓂᒃ ᐃᖅᑲᓇᐃᔮᓂᒃ ᖃᒪᓂᖅᑐᐊᒧᑦ ᐊᒻᒪᓗ ᑕᐃᒃᑯᐊ ᐊᑐᓕᖅᑐᑎᒃ. 
 
ᐊᓯᖏᑦᑕᐅᖅ ᐱᐊᓂᒃᓯᒪᖁᒐᓗᐊᖅᑲᕗᑦ ᑎᓴᒪᓂ 6-ᓂᓪᓗᑭᐊᖅ ᑕᖅᑭᐅᓂᐊᖅᑐᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᐊᓚᑲᓐᓄᐊᖅ. 
 
ᐊᐱᖅᑯᑦ 684-1(6): ᐃᓄᐃᑦ ᐃᖅᑲᓇᐃᔭᖅᑎᑖᖑᔪᑦ ᐃᓅᓯᓕᕆᓂᕐᒧᑦ 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖅᑯᑎᒐ ᐊᖓᔪᖅᑳᖓᓄᑦ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓅᓯᓕᕆᔨᒃᑯᑦ. 
 
ᐊᐱᖅᑯᓯᕆᓚᐅᖅᓯᒪᒻᒥᔭᕋᓗᐊᕋ. ᐃᓄᓕᕆᔨᑕᖃᒻᒪᑦ ᐅᕝᕙᓘᓐᓃᑦ ᐃᓅᓯᓕᕆᔩᑦ ᓄᓇᓕᓐᓂ ᐊᒻᒪᓗ 
ᐊᑐᒐᔪᓲᖑᖏᒻᒪᑕ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ. 
 
(ᑐᓴᖅᓴᐅᔪᖅ) ᐃᓐᓇᑐᖃᐃᑦ ᓄᓇᓕᓐᓂ ᐃᓅᓯᓕᕆᔪᓐᓇᖅᑐ, ᐃᑲᔪᖃᑦᑕᖅᑳᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᑲᒪᒋᔭᖃᑦᑐᖅ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᓄᓕᕆᔨᒃᑯᓐᓄᑦ. ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᑕᐅᓯᐊᖅᑐᑕ ᐊᑕᐅᓯᕐᒥᒃ ᓄᓇᓕᒻᒥᒃ , ᐃᓄᓕᕆᔩᑦ 
ᐊᒻᒪᓗ ᐃᓄᓕᕆᔩᑦ ᐱᕋᔭᑦᑕᐃᓕᒪᔪᓂᒃ ᑲᒪᒋᔭᖃᑦᑐᑎᒃ, ᐱᕋᔭᑦᑕᐃᓕᔪᓂᒃ ᑲᒪᒋᔭᖃᑦᑐᑎᒃ, ᐃᓄᓕᕆᓪᓗᑎᓪᓗ 
ᐊᒻᒪᓗ ᓱᒃᑯᐊᕿᓕᕆᕙᑦᑐᑎᒃ. 

ᐅᖃᖅᑎ, ᐅᓪᓗᒥ, ᐃᓄᓕᕆᔨᖃᕋᑦᑕ ᑭᓯᐊᓂᓕ ᐱᑕᖃᕆᓪᓗᓂ ᐃᓱᒪᓕᕆᔨᓂᒃ, ᓄᓇᓕᓐᓂᓗ 
ᖃᓄᐃᖏᑎᐊᕐᓂᕐᒧᑦ ᐱᓕᕆᔨᓂᒃ. ᐅᖃᖅᑏ, ᐃᖅᑲᓇᐃᔭᖅᑎᑖᖅᓯᒪᔪᒍᑦ ᑕᓪᓕᒪᓂᒃ ᐃᓅᓱᒃᑐᓂᒃ ᐊᒻᒪᓗ 
ᐃᖅᑲᓇᐃᔭᖏᑐᔅᓯᐅᑎᓕᕆᔩᑦ ᐃᖅᑲᓇᐃᔭᕐᓗᑎᒃ ᓄᓇᓕᓐᓂ ᐃᓅᓯᓕᕆᓂᕐᒧᑦ. 
 
ᐅᖃᖅᑎ, ᑖᒃᑯᑎᒎᓇ ᐃᓄᐃᑦ ᖃᐅᔨᒪᔭᑐᖃᖏᑦ, ᓯᕗᓪᓕᖅᐹᖑᓚᐅᖅᑐᒍᑦ ᐱᓕᕆᕕᒃ ᐃᖅᑲᓇᐃᔭᖅᑎᑖᖅᑐᑕ 
ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᐅᓚᑦᑎᔨᒻᒪᕆᒻᒥᒃ, ᖃᐅᔨᒪᔨᒻᒪᕆᒃ ᐃᖅᑲᓇᐃᔭᕐᓂᐊᖅᑐᖅ ᐱᓕᕆᕕᒻᒥ. ᑕᐃᒪ, 
ᐅᖃᐅᑎᒍᓐᓇᖅᑲᕋ ᒪᓕᒐᓕᐅᖅᑎ ᑲᔪᓯᓂᖓᓂᒃ ᐱᓕᕆᐊᖑᔪᑦ ᐊᒻᒪᓗ ᐅᖃᖅᑎ, ᐃᓄᓐᓂᑦᑕᐅᖅ 
ᐃᖅᑲᓇᐃᔭᖅᑎᑎᒻᒥᔪᒍᑦ ᐱᖃᑎᖃᑦᑐᑎᒃ ᐃᓄᓯᓕᕆᔨᒃᑯᓐᓂᑦ. 
 
ᐊᒥᓲᓂᖅᓴᓂ, ᓄᓇᓕᓐᓂ ᖃᓄᐃᖏᑦᑎᐊᕐᓂᕐᒧᑦ ᐃᖅᑲᓇᐃᔭᖅᑎᑦ, ᐃᓱᒪᓕᕆᔩᑦ ᐃᓄᐃᓐᓇᐅᔪᑦ ᓄᓇᓕᓐᓂᑦ 
ᐊᒻᒪᓗ ᑕᐃᒪᐃᒻᒪᑦ ᐊᒻᒪᓗ ᐅᖃᖅᑎ, ᐊᑐᖃᑦᑕᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᖃᐅᑕᒫᑦ ᐃᖅᑲᓇᐃᔮᖏᓐᓂ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᖓᔪᖅᑳᖅ ᐅᖃᕋᑖᒻᒪᑦ ᑕᓪᓕᒪᐅᒻᒪᑕ ᐃᓄᐃᑦ 
ᐃᖅᑲᓇᐃᔭᖅᑎᑖᖑᓯᒪᔪᑦ. ᓇᓪᓕᐊᓐᓂᒃ ᓄᓇᓕᓐᓂᒃ ᐃᖅᑲᓇᐃᔭᖅᑎᑖᖑᓯᒪᕙᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᑯᓇᑐᐃᓐᓇᖅᑐᖓ ᑎᑎᕋᖅᓯᒪᔪᖁᑎᓐᓂᒃ ᓄᓇᓖᑦ 
ᐃᓕᓯᓯᒪᕕᒋᔭᕗᑦ ᓱᕈᓯᕐᒥᒃ ᐊᒻᒪᓗ ᐃᓅᓱᒃᑐᐃ ᐃᖅᑲᓇᐃᔭᖅᑎᓂᒃ. ᐅᖃᖅᑏ, ᒪᓕᒐᓕᐅᖅᑎ 
ᐅᑕᖅᑭᑲᐃᓐᓇᕈᓐᓇᖅᑲᑦ, ᑭᐅᓂᐊᖅᐸᕋ ᐊᒻᒪᓗ ᖃᑦᑎᐅᓂᖏᑦ ᐃᖅᑲᓇᐃᔮᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑏ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ. ᐊᓚᑲᓐᓄᐊᖅ. 
 
ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒋᔭᓐᓄᑦ ᑭᐅᒍᓐᓇᖅᓯᒍᓂ, ᒪᓕᒐᓕᐅᖅᑏ ᑲᑎᒪᕕᒻᒥ 
ᑐᓂᔭᐅᓂᐊᕐᕆᕙᑦ ᑭᐅᔾᔪᑎᓐᓂᒃ, ᓇᓂᓯᒍᓂ ᖃᑦᑎᐅᓂᖏᓐᓂᒃ ᓄᓇᓖᑦ ᐊᒻᒪᓗ ᐊᒥᓲᓂᖏᑦ ᐃᓄᐃᑦ 
ᐃᖅᑲᓇᐃᔮᖅᑖᖅᓯᒪᓕᖅᑐᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᖅᑲᐃᑎᒋᐊᒃᑲᓐᓂᕈᒪᓪᓗᓯ ᒥᓂᔅᑕᐅᔪᓪᓗ, ᑕᐃᒃᑯᐊ ᐃᓱᒪᕐᓱᕐᒪᑕ ᑭᐅᔪᒪᒍᑎᒃ 
ᖃᐅᔨᒋᐊᓚᐅᕐᓗᓂᐅᓪᓗᓂ ᑭᐅᓚᑐᐃᓐᓇᕐᓗᒍ. ᑕᐃᒪᓕ ᑕᒪᓐᓇ ᐃᖃᐅᒪᔭᐅᖁᔭᕋ. ᐊᒥᐊᒃᑯᖃᓕᖅᑲᐅᒐᑦᑕ 3 ᒥᓂᑦ 
18 ᓴᑭᓐᔅ ᓯᕿᓐᖑᔭᕐᒥ ᐊᒻᒪ ᓱᓕ ᐊᑐᐅᓯᕐᒥ ᒪᓕᒐᓕᐅᖅᑎᐅᔪᒥᒃ ᐊᐱᕆᔪᒪᔪᖃᖅᐸᓚᐃᒻᒪᑦ. ᑕᐃᒪᓕ ᐊᖓᔪᖅᑳᖅ 
ᐲᑯ ᑕᒪᓐᓇ ᐊᐱᖅᑯᑕᐅᔪᑦ ᖃᐅᔨᒋᐊᓚᐅᕐᓗᓂᐅᒃ ᑭᐅᓛᖅᑕᖓᑦ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᒃᑲ, ᐅᖃᖅᑎ, ᒪᓕᒐᓕᐅᖅᑎᐅᔪᖅ ᐊᐱᕆᖅᑲᐅᒻᒪᑦ ᑕᐃᒃᑯᐊ 
ᐱᓯᒪᓕᕐᒪᖔᒃᑭᑦ ᑐᑭᓯᒋᐊᕈᑎᒃᓴᐅᔪᑦ, ᐊᑐᐃᓐᓇᐅᑎᓛᑕᕋ ᒪᓕᒐᓕᐅᕐᕕᒻᒧᑦ ᑭᐅᔾᔪᓯᕋᓗ ᐄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑦ. ᐃᓚᒋᐊᕈᑦ. ᑭᖑᓪᓕᖅᐹᒥ ᐃᓚᒋᐊᕈᑦ. ᐊᓚᑲᓐᓄᐊᖅ. 

ᐊᓚᑲᓐᓄᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᒪᒃᑯᐊ ᐃᓄᐃᑦ ᐃᑲᔪᖃᑦᑕᖅᑐᑦ ᐃᓄᓕᕆᔨᒃᑯᓐᓂᑦ ᐊᒻᒪᓗ 
ᐃᓅᓯᓕᕆᔨᐅᔪᓂᒃ, ᐃᓄᐃᑦ ᐊᑭᓕᖅᑕᐅᕙᒃᐸᑦ ᑕᐃᒃᑯᓄᖓ ᐱᔨᑦᓯᕈᑎᒋᕙᒃᑕᖏᓐᓄᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐲᑯ 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐄ, ᐅᖃᖅᑎ, ᐃᖅᑲᓇᐃᔭᖅᑎᐅᔪᑦ ᐱᓕᕆᕕᒋᔭᑦᑎᓐᓂᒃ 
ᐅᕝᕙᓗ, ᐅᖃᖅᑎ, ᐊᑭᓕᖅᓱᖅᑕᐅᖃᑦᑕᖅᑐᑦ ᓄᓇᓕᓐᓂ ᖃᓄᐃᓐᓂᖏᑦᑎᐊᖅᑐᓕᕆᔨᐅᔪᑦ ᐊᒻᒪ 
ᓯᕗᓂᒃᓴᖃᑦᑎᐊᖅᑐᓕᕆᓂᕐᒧᑦ. ᑕᐃᒪᓕ, ᐊᑭᓕᖅᑕᐅᕙᒃᑐᑦ ᐱᓕᕆᐊᕆᔭᖏᓐᓄᑦ ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑎ. ᐅᖃᐅᓯᒃᑯᑦ ᐊᐱᖅᑯᑏᑦ. ᑭᖑᓪᓕᕐᒥᒃ ᐱᒋᐊᓕᖅᑕ ᑕᐃᒪ ᐊᑎᓕᐅᕐᓯᒪᔪᖅ ᓄᑕᕋᒃ 
ᐊᒥᐊᒃᑰᓕᖅᑐᖅ. 
 
ᐊᐱᖅᑯᑦ 685-1(6): ᓇᓄᕐᓂᒃ ᖃᐅᔨᓴᕐᓂᖅ 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᖅᐸᓗᒃ. ᐊᐱᕆᔪᒪᔪᖓ ᐊᖓᔪᖅᑳᖓᓐᓂᒃ 
ᐃᑯᐱᒡᕕᓕᕆᔨᒃᑯᓐᓄᑦ ᐱᔾᔪᑎᖃᖅᑐᓂᒃ ᓇᓄᕐᓄᑦ. 
 
ᖃᐅᔨᓴᕐᓂᐊᕐᓗᑎᒃ ᓇᓄᕐᓂᒃ ᓄᓇᕗᒻᒥ. ᖃᐅᔨᓴᖅᐸᒃᐸᑦ, ᑭᓇᒃᑯᑦ ᖃᐅᔨᓴᖅᐸᒃᐸᑦ, ᐆᒪᔪᕐᓂᐊᖅᑎᐅᔪᑦ 
ᐃᒪᕐᒥᐅᑕᓕᕆᔨᐅᔪᓪᓘᓐᓃᑦ? ᖁᔭᓐᓇᒦᒃ, ᐅᖃᖅᑎ., 
 
ᐅᖃᖅᑎ: ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒐᕙᒪᒃᑯᑦ ᓇᒻᒥᓂᖅ ᖃᐅᔨᓴᖅᑎᖃᖅᑐᑦ ᐊᒻᒪ 
ᐃᑲᔪᖅᑕᐅᕙᒃᑐᑕ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ ᖃᐅᔨᓴᓕᕋᐃᒻᒪᑕ ᓇᓄᕐᓂᒃ. ᖁᔭᓐᓇᒦᒃ. 
ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖃᐅᔨᒪᔪᒍ ᓇᓄᐃᑦ ᓄᓇᒥᑐᐃᓐᓇᖃᑦᑕᖏᒻᒪᑕ, ᓂᕿᒃᓴᕐᓯᐅᖅᑐᑎᒃ, ᐃᒪᓅᖅᐸᒻᒥᔪᑦ. 
ᐱᓕᕆᕙᒃᐱᓯ, ᐱᓕᕆᖃᑎᒋᓇᓱᐊᕈᓐᓇᖅᐱᓯᐅᒃ ᐃᒪᕐᒥᐅᑕᓕᕆᔨᐅᔪᑦ ᑕᒪᒃᓱᒧᖓ ᑕᐃᒃᑯᐊ ᖃᐅᔨᓴᑐᐃᓐᓇᐸᒻᒪᑕ, 
ᑕᐃᒃᑯᐊ ᒫᓐᓇᐅᔪᖅ ᖃᐅᔨᓴᖅᐸᒃᑐᑦ ᑭᓯᐊᓂ ᖃᐅᔨᓴᖅᐸᒃᑐᑦ ᓯᔾᔭᖓᓃᑦᑐᓂᒃ ᐊᒻᒪ ᓄᓇᒥ. 
ᐃᑲᔪᖅᑕᐅᓇᓱᐊᕈᓐᓇᖅᐱᓯ ᐃᒪᕐᒥᐅᑕᓕᕆᔨᒃᑯᓐᓂᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖅᑳᖅ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᓄᓇᕗᒻᒥ ᐆᒪᔪᓕᕆᕐᔪᐊᒃᑯᑦ ᑲᑎᒪᔨᖏᑦ 
ᑲᑎᒪᔨᖃᕐᒪᑕ ᑎᒃᑯᐊᕐᓯᓯᒪᓪᓗᑎᓪᓗ, ᑕᐃᒃᑯᓇᓐᖓᑦ ᐃᒪᕐᒥᐅᑕᓕᕆᔨᒃᑯᓐᓂᑦ ᐊᒻᒪ ᓄᓇᕗᒻᒥ ᑐᓐᖓᕕᒃᑯᑦ 
ᑎᒥᖁᑎᖓᓐᓂᒃ ᑕᐃᒃᑯᐊ ᐱᓕᕆᖃᑎᒋᒃᐸᑦᑐᑦ ᖃᓄᐃᑦᑐᑐᐃᓐᓇᕐᒧᑦ ᐆᒪᔪᕐᓂᒃ ᖃᐅᔨᓴᕐᓂᕐᒧᑦ, 
ᓇᓄᕐᓄᑐᐃᓐᓇᐅᖏᑦᑐᖅ ᑕᐃᒃᑯᐊ ᐱᓕᕆᐊᑎᒋᒃᐸᓪᓕᐊᔪᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ ᒐᕙᒪᒋᔭᕗᑦ 
ᐊᒻᒪᓗ ᓄᓇᕗᒻᒥ ᑐᓐᖓᕕᒃᑯᑦ ᑎᒥᖁᑎᖏᓐ. ᖁᔭᓐᓇᒦᒃ. ᐅᖃᖅᑎ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ. ᓄᑕᕋᒃ. 

ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᐊᐅᔭᐅᓚᐅᖅᑐᖅ, ᑎᑭᑦᑐᖃᓚᐅᕐᒪᑦ ᐳᓚᕋᑎᐅᔪᓂᒃ ᐅᒥᐊᕐᔪᐊᒃᑯᑦ. 
ᑕᒪᓐᓇ ᐊᐱᖅᑯᑎᒋᓗᐊᖅᐸᕋ ᖃᐅᔨᒪᒐᑦᑕ ᑕᑯᔭᐅᔪᖃᖃᑦᑕᕐᓯᒪᒻᒪᑦ ᐃᒪᓂᑦᑐᓂᒃ ᓇᓄᕐᓂᒃ. 
 
ᐊᒥᓱᑲᓪᓚᐅᓚᐅᕐᒪᑕ ᒥᑦᑎᒪᑕᓕᒻᒥ, ᓂᕕᖓᑖᓕᖅᑕᐅᓯᒪᓐᖏᑦᑐᑦ ᐊᒻᒪ ᖃᐅᔨᒪᒍᒪᓪᓗᖓ, ᖃᐅᔨᓴᖃᑦᑕᕈᓐᓇᕋᑦᑕ 
ᓇᓄᕐᓂ ᐃᒫᓂᑦᑐᓂᒃ. ᑕᐃᒪᒃ ᐊᐱᕐᓱᓚᕿᔪᖓ. ᐱᖃᓯᐅᔾᔭᐅᔪᓐᓇᖅᐸᑦ?. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐊᖓᔪᖄᖅ ᐊᑭᓱᒃ. 
 
ᐊᖓᔪᖄᖅ ᐅᓛᔪᒃ ᐊᑭᓱᒃ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᖃᖃᑎᒋᓂᐊᖃᒃᑲᐃ ᖃᐅᔨᒋᐊᕐᓗᒋ ᐃᒻᒪᖃ 
ᐃᓚᐅᒍᓐᓇᓂᐊᓂᖏᓐᓄᑦ ᐱᓕᕆᓗᑎ ᐆᒪᔪᓕᕆᓂᖅᓄᑦ ᖃᐅᔨᓴᖅᓂᕐᓂ ᐱᔾᔪᑎᒋᑦᓱᒍ ᑕᐃᒪᐃᓘᓐᓂᐊᕋᑦᑕ 
ᓱᓕᒃᑲᓐᓂᖅ. 
 
ᐊᑑᑎᒍᒪᓪᓗᑕ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐱᓕᕆᓕᕈᑦᑕ ᖃᐅᔨᓴᖅᓂᕐᓂ. ᖃᐅᔨᒃᑲᕋᔭᖃᕋ ᒪᓕᒐᓕᐅᖅᑎ 
ᖃᐅᔨᒋᐊᕐᓗᖓᓗ ᐃᒻᒪᖃ ᐱᓕᕆᖃᑕᐅᒍᓐᓇᕐᓂᐅᕙᖓ ᐱᓕᕆᕕᖓᓗ ᐃᒪᖅᒥᐅᑕᓕᕆᔨᑯ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖄᖅ. ᐅᖃᒃᑯᑦ ᐊᐱᖁᑎᑦᓴᐃᑦ. ᒪᓕᒐᓕᐅᖅᑏᑦ ᖃᐅᔨᒪᓂᐊᖁᐃᑦ ᐃᒪᐃᒻᒪ 
ᐊᐱᖁᑎᖃᓂᐅᔪᑦ ᐃᓱᓕᑦᑐᖅ. ᑲᔪᓯᒋᐊᕐᓗᑕ ᑲᑎᒪᐅᑎᑦᓴ 7. ᑎᑎᕋᖅᓯᒪᔪ ᐊᐱᖁᑎᑦᓴᐃᑦ. ᑲᑎᒪᐅᑎᑦᓴ 8. 
ᐅᑎᖅᑐᐃᑦ ᑎᑎᕋᖅᓯᒪᔪᓄ ᐊᐱᖁᑎᑦᓴᓄᑦ. ᑲᑎᒪᐅᑎᑦᓴ 9. ᐃᓕᖓᔪᐃ ᒪᑐᐃᖅᓯᓂᐅᔪᒧᑦ. ᑲᑎᒪᐅᑎᑦᓴ 10. 
ᐊᑎᓕᐅᖅᓯᒪᔪᑦ ᑐᑦᓯᕋᐅᑏᑦ. ᑲᑎᒪᐅᑎᑦᓴ 11. ᐅᓂᒃᑳᖏᑦ ᑲᑎᒪᔨᖑᑲᐃᓐᓇᖅᑐᐃᑦ ᐊᒻᒪ ᑲᑎᒪᔨᖑᑲᐃᓐᓇᖅᑐ 
ᑲᑎᒪᑐᐃᓐᓇᑎᓪᓗᒋ. ᑲᑎᒪᐅᑎᑦᓴ 12. ᐅᓂᒃᑳᖏᑦ ᑲᑎᒪᔨᖑᑲᐃᓐᓇᖅᑐᐃᑦ ᐅᑯᓇᓂ ᖃᐅᔨᓴᖅᑕᐅᓂᖏᑦ 
ᒪᓕᒐᐃᑦ. ᐃᒃᑲᕐᕆᐊᓗ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓕᕆᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ 021-1(6): ᒪᓕᒐᖅ 42, ᒪᓕᒐᖅ ᐋᕿᒋᐊᖅᑕᐅᔪ ᐃᖃᓇᐃᔭᖅᑐᓄᑦ 
ᖃᓄᐃᒋᐊᖅᑕᓄᑦ ᒪᓕᒐᖅ - ᑲᑎᒪᔨᕋᓛ ᑲᑎᒪᑐᐃᓐᓇᑎᓪᓗᒋ ᕿᒥᕐᕈᓂᖏᑦ ᒪᓕᒐᒃᓴᒥᒃ 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᖃᖅᕕᒋᓗᒋ ᐅᓂᒃᑳᓄᑦ ᐃᒪᐃᒻᒪ ᒪᓕᒐᖅ 42, ᒪᓕᒐᖅ 
ᐋᕿᒋᐊᖅᑕᐅᔪ ᐃᖃᓇᔭᖅᑐᓄᑦ ᖃᓄᐃᒋᐊᖅᑕᓄᑦ ᒪᓕᒐᖅ ᖃᐅᔨᓴᖅᑕᐅᓯᒪᑦᓱᓂ ᑲᑎᒪᔨᖑᑲᐃᓐᓇᖅᑐᐃᑦ 
ᐊᔭᐅᖅᑏᑦ ᐊᒻᒪᓗ ᐃᒪᐃᒻᒪ ᒪᓕᒐᖅ ᐊᑐᐃᓐᓇᐅᓕᖅᓱᓂ ᖃᓄᖅᑑᑕᐅᒍᓐᓇᓂᐊᕐᓱᓂ ᐅᑯᓇᓂ ᑲᑎᒪᔨᖑᑲᐃᓐᓇᖅᑐ 
ᑲᑎᒪᑐᐃᓐᓇᑎᓪᓗᒋᑦ. 
 
ᐅᖃᖅᑏ, ᑭᖒᒪᑦᓯᕗᖓ ᐊᔾᔨᒌᖏᑦᑐᒥ ᓂᕈᐊᖅᓂ ᐱᔪᓐᓇᐅᑎᒋᔭᒥ ᓴᒃᑯᐃᓂᖅ ᒪᓕᒐᖅ 68(5) ᐊᒻᒪ ᐱᑕᖃᕐᓗᑎ 
ᒪᓕᒐᖅ 42 ᓅᑦᑎᑕᐅᓗᓂ ᑲᑎᒪᔨᖑᑲᐃᓐᓇᖅᑐ ᑲᑎᒪᑐᐃᓐᓇᑎᓪᓗᒋ ᐅᓪᓗᒥᒧᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖒᒪᑦᓯᔪᖃᕐᒪ ᐱᔪᓐᓇᐅᑎᒋᔭᒥ ᓴᒃᑯᐃᓂᖅ ᒪᓕᒐᖅ 68(5) ᐅᑯᓄᖓ ᑲᑎᒪᔨᖑᑲᐃᓐᓇᖅᑐ 
ᑲᑎᒪᑐᐃᓐᓇᑎᓪᓗᒋ ᐅᓂᒃᑳᖓᓄᑦ ᒪᓕᒐᖅ 42ᒧ ᑕᕝᕙᓴᐃᓐᓇᖅ ᑐᓐᓂᕈᑎᐅᓗᓂ ᑲᑎᒪᔨᖑᑲᐃᓐᓇᖅᑐᓄᑦ. 
ᐱᑕᖃᖄ ᐊᖏᖏᑦᑐᓂ? ᐱᑕᖃᖏᑦᑐ ᐊᖏᖏᑦᑐᓂ. ᒪᓕᒐᖅ 42 ᑐᓐᓂᕈᑎᐅᔪᖅ ᑲᑎᒪᔨᖑᑲᐃᓐᓇᖅᑐ 
ᑲᑎᒪᑐᐃᓐᓇᑎᓪᓗᒋ ᐅᓪᓗᒥᒧᑦ. ᖁᔭᓐᓇᒦᒃ. 
 
ᑲᑎᒪᐅᑎᑦᓴ 12. ᐅᓂᒃᑳᖏᑦ ᑲᑎᒪᔨᖑᑲᐃᓐᓇᖅᑐᐃᑦ ᐅᑯᓇᓂ ᖃᐅᔨᓴᖅᓂᕐᓂ ᒪᓕᒐᖅᓂ. ᑲᑎᒪᐅᑎᑦᓴ 13. 
ᓴᕿᑕᐅᓂᖏ ᑎᑎᕋᖅᓯᒪᔪᐃᑦ. ᐊᖓᔪᖄᖅ ᕿᓚᕝᕙᖅ. 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 

 
ᓴᖅᑭᑕᐅᔪᖅ ᑎᑎᖅᑲᒃ 147–1(6): ᖁᓪᓖᑦ ᓄᓇᕗᒥ ᐊᖅᓇᐃ ᑲᑐᑎᖃᑎᒌᖏᑦ 2002-2003ᒥᓗ 
ᐊᖅᕌᖑᑕᒫᖅᓯᐅᑎᖏ ᐅᓂᒃᑳᑦ 
 
ᐊᖓᔪᖄᖅ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᓴᕿᐅᑎᒍᒪᑦᓱᒍ ᑎᑎᕋᖅᓯᒪᔪᖅ ᖁᓖᑦ 
ᓄᓇᕗᒥ ᐊᖅᓇᐃ ᑲᑐᑎᖃᑎᒌᖏᑦ 2002-2003ᒥᓗ ᐊᖅᕌᖑᑕᒫᖅᓯᐅᑎᖏ ᐅᓂᒃᑳᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖄᖅ. ᑲᑎᒪᐅᑎᑦᓴ 13. ᓴᕿᑕᐅᓂᖏ ᑎᑎᕋᖅᓯᒪᔪᐃᑦ. ᐱᑕᖃᖄ ᓱᓕᒋᐊᑲᓐᓂ 
ᓴᕿᑕᐅᓂᖏᓐᓄᑦ ᑎᑎᕋᖅᓯᒪᔪᐃᑦ. ᑲᑎᒪᐅᑎᑦᓴ 14. ᖃᐅᔨᒃᑲᐅᑎᔭᐅᓂᖏᑦ ᐱᒋᐊᖅᑎᑕᐅᔪᓂ. ᒪᒃᓖᓐ. 
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 030–1(6): ᐅᖓᖅᕙᕆᐊᖅᑕ ᒪᑐᓂᖓ ᑲᑎᒪᓂᐅᑉ - ᖃᐅᔨᒃᑲᐃᒍᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᐱᓕᑦᓯᕗᖓ ᖃᐅᔨᒃᑲᐃᑦᓱᖓ ᐃᒪᐃᒻᒪ ᐱᖓᑦᓯᖅᒥ ᓅᕙᐃᕝᕙ 5ᒥ, 
ᑲᔪᓯᑎᑦᓯᓂᐊᕋᒪ ᐃᒪᐃᓕᖓᔪᓂ ᐱᒋᐊᖅᑎᑕᐅᔪᓂ. ᑲᔪᓯᑎᑦᓯᕗᖓ, ᐊᐃᑉᐲᑦᓱᓂ ᒪᓕᒐᓕᐅᖅᑎ ᖁᓪᓗᖅᑑᖅᒧ, 
ᓂᕿᓕᐅᕈᔾᔨᑦᓯᐊᕙᓚᐅᕐᑐᒥ ᐅᓐᓄᕈᒥᑕᑎᑦᓯᓱᓂ ᓈᑦᓯᖑᔭᓛᖅᓂᐊᒥ, ᐃᒪᐃᒻᒪᓪᓗ ᐃᓚᒋᔭᐅᖏᑦᓱᓂ, ᒪᓕᒐᖅ 4, 
ᐃᒪᐃᒻᒪᓪᓗ ᑲᑎᒪᕕᖕᒥ ᐃᓚᒋᓕᐅᑎᑦᓱᒍ ᒫᓐᓇᐅᔪᖅ ᑲᑎᒪᓂᖅᒥ ᐃᖃᓗᖕᓂ, ᐃᒪᐃᓂᐊᕐᓱᑎ ᒪᑐᓂᖃᕐᓗᑎ 
ᑎᑭᒐᓱᐊᕐᓂᖓᓂ ᑎᓰᕝᕙ 2, 2003 ᐃᖃᓗᖕᓂ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒪᒃᓖᓐ. ᑲᑎᒪᐅᑎᑦᓴ 14. ᖃᐅᔨᒃᑲᕐᑕᐅᓂᖏᑦ ᐱᒋᐊᖅᑎᑕᐃᑦ. ᑲᑎᒪᐅᑎᑦᓴ 15. 
ᖃᐅᔨᒃᑲᕐᑕᐅᓂᖏᑦ ᐱᒋᐊᖅᑎᑕᐃᑦ ᐆᒧᖓ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓐᓄᑦ ᒪᓕᒐᐃᑦ. ᑲᑎᒪᐅᑎᑦᓴ 16. 
ᐱᒋᐊᖅᑎᑕᐃᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑏ. ᕿᖒᒪᑦᓯᕗᖓ ᐊᔾᔨᐅᖏᑦᑐᒥ ᓂᕈᐊᖅᓂᒥ ᐱᓕᕆᓂᐊᕐᑕᓐᓅᕙᖓ ᐱᒋᐊᖅᑎᑕᕋᓄᑦ 
ᐅᓪᓗᒥ. ᖁᔭᓐᓇᒦᒃ. 
 
ᐅᖃᖅᑎ: ᒪᓕᒐᓕᐅᖅᑎ ᐊᖏᖅᑕᐅᔪᒪᒻᒪᑦ ᐱᒋᐊᖅᑎᔪᒪᔭᒥᓂ ᐅᓪᓗᒥ ᐱᓕᕆᔪᓐᓇᖁᓪᓗᒍ. ᐊᖏᓐᖏᑦᑐᖃᖅᐹ. 
ᐊᖏᓐᖏᑦᑐᖃᓐᖏᒻᒪᑦ ᑲᔪᓯᔪᓐᓇᖅᐳᑎᑦ ᒪᒃᓖᓐ. 
 

ᑲᑎᒪᔾᔪᑎᒃᓴᖅ 16: ᑲᑎᒪᔨᕋᓛᓂᑦ ᐱᒋᐊᖅᑎᑕᐃᑦ 
 
ᑲᑎᒪᔨᕋᓛᑦ ᐱᒋᐊᖅᑎᑕᖓᑦ 030–1(6): ᓄᖅᑲᖓᑲᐃᓐᓇᑯᑖᕐᓂᖅ 
 
ᒪᒃᓖᓐ: ᐱᒋᐊᖅᑎᑦᑎᕗᖓ, ᐊᐃᑉᐲᓪᓗᓂ ᒪᓕᒐᓕᐅᖅᑎ ᖁᕐᓗᖅᑑᒧᑦ, ᒪᓕᒋᐊᓕᒃ 4 ᐱᒐᓗᐊᖅᑎᓪᓗᒍ, 
ᒪᓕᒐᓕᐅᕐᕕᒃ ᐃᓱᓕᑉᐸᑕ ᒫᓐᓇ ᑲᑎᒪᓂᕆᔭᒥᓂᑦ, ᓄᖅᑲᖓᓚᐅᑲᓐᓂᐊᕐᒪᑦ 1:30ᖑᕋᓱᓐᓂᖓᓂ ᑎᓯᐱᕆ 2, 
2003ᒥ ᐃᖃᓗᓐᓂ ᐊᒻᒪᓗ, ᖃᖓᑐᐃᓐᓇᖅ ᑎᓯᐱᕆ 2 ᓯᕗᓂᐊᓂ ᐅᖃᖅᑎ ᓈᒻᒪᓴᒃᐸᑦ ᐅᖃᖃᑎᖃᓚᐅᖅᑎᓪᓗᒍ 
ᓯᕗᓕᖅᑎᒃᑯᑦ ᑲᑎᒪᔨᖏᓐᓂᑦ ᐊᒻᒪ ᒪᓕᒐᓕᐅᖅᑎᓂᑦ ᐃᓄᓕᒫᑎᒍᑦ ᑲᑎᒪᔭᕆᐊᖃᕐᓂᖅᐸᑕ ᕿᓚᒥᐅᓂᖅᓴᒥᒃ 
ᑲᑎᒪᔪᓐᓇᖁᓪᓗᒋᑦ ᓄᖅᑲᖓᓚᐅᑲᓐᓂᕐᒥᓂᑦ, ᐅᖃᖅᑎ ᖃᐅᔨᒃᑲᐃᒍᓐᓇᖅᐳᖅ ᒪᓕᒐᓕᐅᕐᕕᒃ ᐃᒃᓯᕙᒃᑲᓐᓂᕐᓂᐊᕐᒪᑦ 
ᐅᓪᓗᖓᓂ ᓇᓗᓇᐃᖅᑕᒥᓂᒃ ᐊᒻᒪ ᐱᓕᕆᓗᑎᑦ ᐱᔭᒃᓴᓕᐊᖑᓯᒪᔪᓂᑦ ᑕᐃᒃᓱᒧᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒪᒃᓖᓐ. ᐱᒋᐊᖅᑎᑕᒧᑦ. ᐊᐱᖅᑯᑕᐅᓯᒪᕗᖅ, ᓈᒻᒪᓴᖅᑐᓕᒫᑦ. ᐊᖏᓐᖏᑦᑐᓕᒫᑦ. 
ᐱᒋᐊᖅᑎᑕᖅ ᑲᔪᓯᕗᖅ. 

ᑲᑎᒪᔾᔪᑎᒃᓴᖅ 16, ᐱᒋᐊᖅᑎᑕᐃᑦ. ᑲᑎᒪᔨᔾᔪᑎᒃᓴᖅ 17, ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. 
ᑲᑎᒪᔨᔾᔪᑎᒃᓴᖅ 18, ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᑲᑎᒪᔨᔾᔪᑎᒃᓴᖅ 19, ᑲᑎᒪᔨᕋᓛᑦ 
ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ. ᒪᓕᒐᒃᓴᖅ 12, ᒪᓕᒐᒃᓴᖅ 33, ᒪᓕᒐᒃᓴᖅ 40, ᒪᓕᒐᒃᓴᖅ 41 
ᐊᒻᒪ ᒪᓕᒐᒃᓴᖅ 42, ᐳᑭᕐᓇᒃ ᐃᒃᓯᕙᐅᑕᐅᑎᓪᓗᒍ. ᐊᒻᒪ ᐱᔪᓐᓇᕐᓂᖃᖅᑎᑕᐅᓯᒪᓂᕐᒧᑦ ᐱᒋᐊᖅᑎᑕᖅ 2-1(6)ᒥ, 
ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᑲᑎᒪᓂᐊᖅᐳᑦ ᓈᒻᒪᒃᓯᓇᓱᓐᓂᖏᓐᓂᑦ. 
 
ᑲᑎᒪᔨᕋᓛᓄᑦ ᑲᑎᒪᑐᐃᓐᓇᓚᐅᓐᖏᓐᓂᖏᓐᓂᑦ ᓄᖅᑲᖓᑲᐃᓐᓇᓂᐊᖅᑐᒍᑦ 15 ᒥᓇᑦᑎᓂᑦ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖓᓚᐅᑲᓚᐅᖅᐳᖅ 3:32ᒥ ᐅᓐᓄᓴᒥ ᐊᒻᒪ ᐱᒋᐊᒃᑲᓐᓂᖅᑐᑎᑦ 4:08 ᐅᓐᓄᓴᒥ 
 

ᑲᑎᒪᔾᔪᑎᔅᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᓐᖓᓱᒋᑦᓯ ᐃᓘᓇᓯ. ᐱᒋᐊᕈᓐᓇᖅᓯᔪᒍᑦ. ᐱᓕᕆᐊᖃᕐᓂᐊᖅᑐᒍᑦ ᒪᓕᒐᒃᓴᖅ 12, 
ᒪᓕᒐᒃᓴᖅ 33, ᒪᓕᒐᒃᓴᖅ 40, ᒪᓕᒐᒃᓴᖅ 41, ᐊᒻᒪᓗ ᒪᓕᒐᒃᓴᖅ 42. ᖃᓄᐃᓕᖓᒍᒪᕙᑦ ᑲᑎᒪᔩᑦ? ᒥᔅ. 
ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑲᔪᓯᒍᒪᔪᒐ ᒪᓕᒐᒃᓴᖅ 33-ᒥᑦ ᐊᒻᒪᓗ ᑭᖑᓂᐊᒍᑦ, 
ᐱᓕᕆᐊᖃᕐᓂᐊᖅᑯᒍᑦ ᒪᓕᒐᒃᓴᖅ 40 ᐊᒻᒪᓗ ᒪᓕᒐᒃᓴᖅ 42-ᒥᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᐃᓕᐊᒻᔅ. ᒫᓐᓇᐅᔪᖅ ᐊᐱᕆᔪᒪᔭᕋ ᐊᖓᔪᖅᑳᖓ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓄᓕᕆᔨᒃᑯᑦ, ᐊᖓᔪᖅᑳ ᐲᑯ, ᐅᖃᐅᓯᓐᖓᐅᑎᖃᖅᑮᑦ? 
 
ᐊᖓᔪᖅᑳᖅ ᐄᑐᐊᖅ ᐲᑯ: ᐃᒃᓯᕙᐅᑖᖅ, ᓯᕗᓪᓕᖅᐹᒥ, ᐃᓛᒃ ᑕᕝᕙᓂ ᐅᓪᓗᒥ 
ᐃᖅᑲᐅᒪᔾᔪᑕᐅᖃᑦᑕᕐᓂᐊᕐᓕᕐᒥᔪᒥ ᒪᓕᒐᓕᐅᖅᕕᒻᒥ ᓄᓇᕗᒻᒥ, ᓴᖅᑮᒍᓐᓇᓯᒻᒥᔪᒍᑦ ᐱᕙᓪᓕᐊᓯᒪᔪᒥᒃ ᒪᓕᒐᒻᒥᒃ 
ᐅᖃᕈᑎᒋᓯᒪᔭᕗᑦ ᐊᒻᒪᓗ ᐅᖃᐅᓯᕆᓯᒪᓪᓗᒍ ᐃᓛᖃᐃ ᐊᕐᕌᒎᓐᓂᒃ ᒪᕐᕉᓐᓂᒃ. 
 
ᓯᕗᓪᓕᖅᐹᒥ, ᐃᒃᓯᕙᐅᑕᖅ, ᐱᒋᐊᕈᓐᓇᕈᒪ ᐅᑎᑲᐃᓐᓇᕐᓗᖓ ᐱᖃᕐᓂᕆᔭᑦᑎᓐᓄᑦ ᑰᒑᕈᒻᒥᒃ ᐊᒻᒪᓗ ᓇᐅᔮᓄᑦ 
ᐊᒻᒪᓗ ᑭᐅᓗᒍ ᐊᐱᖅᑯᑎᖓ ᐱᓯᒪᖅᑲᐅᖏᑕᑦᑎᓐᓄᑦ 10-ᒥᓂᔅᖑᖅᑲᐅᔪᒥᒃ. 
 
ᑲᔪᓯᒍᓐᓇᕈᒪ, ᓯᕗᓪᓕᖅ, ᐃᒃᓯᕙᐅᑖᖅ, ᑕᓪᓕᒪᑦ ᓄᓇᓕᐅᔪᑦ ᐃᓅᓱᒃᑐᐃᑦ ᐊᒻᒪᓗ ᓯᓚᑖᓃᑦᑐᓂᒃ ᑭᒡᒐᖅᑐᐃᔪᑦ 
ᐃᖅᑲᓇᐃᔭᖅᑎᐅᓕᐊᖅᑐᐃᑦ ᐅᑯᓚᓕ ᖃᒪᓂᖅᑐᐊᖅ, ᐊᕐᕕᐊᑦ, ᐃᖃᓗᒃᑑᑦᑎᐊᖅ. ᒥᑦᑎᒪᑕᓕᒃᒥ ᐊᒻᒪᓗ ᐸᖕᓂᖅᑑᒥ 
ᐊᒻᒪᓗ ᑕᒪᓐᓇ ᑐᓴᕈᒥᓇᖅᑐᓂ, ᐃᒃᓯᕙᐅᑖᖅ, ᐃᓛᖏᓛᒃ, ᐃᒃᓯᕙᐅᑖᖅ, ᖃᒪᓂᖅᑐᐊᖅ ᐊᒻᒪᓗ ᐊᕐᕕᐊᑦ 
ᐃᖅᑲᓇᐃᔭᖅᑎᑖᖅᓯᒪᓕᖅᑐᑦ ᐊᒻᒪᓗ ᐃᖅᑲᓇᐃᔭᖅᑎᑖᑉᐸᓪᓕᐊᒥᔪᒍᑦ ᐃᖃᓗᒃᑑᑎᐅᕐᒧᑦ. 
 
ᐃᒃᓯᕙᐅᑕᖅ, ᐃᒃᓯᕙᐅᑖᖅ, ᒪᓕᒐᒃᓴᖅ 33 ᓄᑖᖑᔪᖅ ᒪᓕᒐᖅ, ᓄᑖᖅ ᒪᓕᒐᖅ ᐊᒻᒪᓗ ᐱᓪᓗᐊᑕᕆᔭᐅᔪᖅ 
ᓄᓇᕗᒻᒥ ᐸᕐᓇᒍᑎᒥ ᓄᖑᑎᕆᓇᓱᐊᕐᑎᓪᓗᑕ ᐋᓐᓂᐊᖑᔪᓂᒃ ᑐᑉᐹᑯᑐᖃᑦᑕᖅᑐᓄᑦ. ᒪᓕᒐᒃᓴᖅ ᑕᓪᓕᒪᓂᒃ 
ᐃᓚᖃᑦᑐᖅ, ᐃᒃᓯᕙᐅᑖᖅ. ᐃᒪᓐᓇᓱᐊᖅᑐᖅ ᓴᐳᔾᔨᓯᒪᓇᓱᐊᖅᑐᓂ ᑭᒃᑯᑐᐃᓐᓇᕐᓂᒃ ᐊᒻᒪᓗ ᐃᖅᑲᓇᐃᔭᖅᑎᐅᔪᓂᒃ 
ᐊᓐᓂᐊᑖᖅᑕᐃᓕᒪᓂᕐᒧᑦ ᓯᒡᒐᓕᐊᒧᑦ ᐳᔪᕐᒧᑦ ᐃᓄᒋᐊᕝᕕᐅᕙᒃᑐᓂ ᐃᖅᑲᓇᐃᔭᕐᕕᐅᔪᓂᓗ, ᖃᑎᓐᓇᑯᓘᔪᑦ 
ᐱᓐᖏᑕᑐᐊᕆᓗᒋᑦ. 
 
ᐆᒃᑐᑎᒋᓗᒍ, ᑕᒪᒃᑯᐊ ᐃᓚᖏᓐᓂ ᐃᓪᓗᕈᓯᐅᔪᓂᒃ ᐃᓐᓇᕐᓄᑦ ᐃᓪᓗᖁᑎᒋᔭᐅᔪᓂ. ᓇᒻᒪᒃᑐᑎᒋᓚᐅᓐᖏᓐᓇᑦᑎᒍᑦ 
ᑕᒪᒃᑯᐊ ᓯᒡᒐᓕᐊᖅᑐᕐᕕᐅᔪᓐᓇᕐᓗᑎᒃ ᐃᓐᓇᒻᒪᕆᓐᓄᑦ ᐃᓪᓗᖁᑎᒋᔭᐅᔪᑦ, ᑕᐃᒃᑯᐊ ᐃᓛᒃᑯᕋᓗᐊᖅᖃᑕ. 
ᐃᒪᐃᑦᑕᕆᐊᖃᕐᓂᐊᕐᒪᑕ ᑕᒪᒃᑯᐊ ᓇᒻᒥᓂᖃᖅᑐᓄᑦ, ᐊᐅᓚᑦᑎᔨᐅᔪᑦ ᐃᖅᑲᓇᐃᖅᑎᑦᑎᔨᐅᔪᓪᓗ 
ᒪᓕᒃᑎᐊᕋᓗᐊᕐᒪᖔᑕ. 

ᓴᖅᑮᓂᐊᖅᑐᑦ ᐱᖓᓱᓂᒃ, ᐃᒃᓯᕙᐅᑕᖅ, ᐱᒻᒪᕆᐅᔪᒥᒃ, ᓴᖅᑮᓗᑎᒃ 3 ᒥᑕᒥᒃ ᐅᖓᓯᓐᓂᓕᒻᒥ 
ᓯᒡᒐᓕᐊᖅᑐᕐᕕᐅᔭᕆᐊᖃᓐᖏᑦᑐᒥᒃ, ᐱᖃᓯᐅᑎᓐᖏᓪᓗᒋᑦ ᑕᐃᒃᑯᐊ ᐊᕙᓗᐊᕈᑕᖃᖅᑕᖅ. ᓴᓂᕐᕙᖅᑕᐅᓯᒪᔪᑦ 
ᓇᓗᓇᐃᖅᑕᐅᓯᒪᔪᓂ ᓯᒡᒐᓕᐊᖅᑐᕐᕕᐅᔪᓐᓇᖅᑐᓂᒃ ᒪᑯᓇᓂ ᐃᖃᓗᓐᓂ ᐃᖃᓗᑦᑑᑦᑎᐊᒥ ᖃᖓᑕᓲᒃᑯᕕᐅᔪᓂ. 
ᑕᒪᒃᑯᐊ ᐃᓄᒋᐊᕝᕕᐅᕙᒃᑐᑦ ᐃᓪᓗᓂ ᑲᑎᓐᖓᔪᓂ ᓯᒡᒐᓕᐊᖅᑐᕐᕕᐅᔭᕆᐊᖃᔾᔭᖏᑦᑐᑦ. 
 
ᐃᒃᓯᕙᐅᑖᖅ, ᒪᓕᒐᒃᓴᐅᔪᖅ ᖃᑦᓯᓐᓇᕈᕆᐊᕐᓯᓂᐊᕐᒥᔪᖅ ᓂᐅᕐᕈᑕᐅᕙᓐᓂᖏᓐᓂᒃ ᑐᑉᐸᑭᑦ ᑕᒪᒃᑯᓄᖓ ᐃᓄᓐᓄᑦ, 
ᐅᕕᒃᑲᐅᔪᓄᑦ, ᖃᓄᖅᑐᑲᓐᓂᕋᓱᐊᕐᓗᑎᒃ ᑕᒪᒃᑯᐊ ᓇᒻᒥᓂᖃᖅᑐᑦ ᐊᑭᓕᑎᑕᐅᔪᓐᔪᓇᕐᓗᑎᒃ ᓂᐅᕐᕈᑎᓕᓐᓄ 
ᐃᖅᑲᓇᐃᐅᔭᖅᑎᖏᓐᓄᑦ, ᐊᒻᒪᓗ ᖃᓄᐃᓕᒋᐊᖅᑕᐅᑲᓐᓂᕈᓐᓇᕐᓗᑎᒃ ᓂᐅᕐᕈᑎᖃᕐᓂᖅᐸᑕ ᓯᒡᒐᓕᐊᓂᒃ 
ᑕᒪᒃᑯᓄᖓ ᐅᑭᐅᓗᐊᖅᑐᓄᑦ. 
 
ᐊᔪᕐᓇᕐᓂᐊᕐᒥᔪᖅ ᐃᒃᓯᕙᐅᑖᖅ, ᑎᑎᕋᕐᓯᒪᔪᓂᒃ ᐱᑕᖃᖅᑎᑦᑎᓗᑎᒃ ᑕᒪᒃᑯᓄᖓ ᑐᑉᐸᑭᓄᑦ ᐱᕋᔭᒃᑐᒥᓂᕐᓄᑦ 
ᖃᐅᔨᒪᑎᑦᑎᔾᔪᑕᐅᓗᑎᒃ ᓂᐅᕕᕐᕕᖏᓐᓂ ᐊᒻᒪᓗ ᑕᒪᒃᑯᐊ ᓴᖅᑭᔮᖅᑎᑕᐅᖃᑦᑕᕐᓗᑎᒃ ᑐᓴᒐᒃᓴᐅᔪᓂᒃ ᐃᒪᐃᑦᑐᓂ 
ᓄᓇᑦᓯᐊᖅ ᓂᐅᔅ ᐊᒻᒪ ᓂᐅᔅ ᓄᐊᑦ. 
 
ᐱᑕᖃᕈᓐᓃᑎᑦᑎᓗᑎᓪᓗ ᑮᓇᐅᔭᓂᒃ ᐳᖃᐃᕕᐅᔪᓂᒃ ᓯᒡᒐᓕᐊᖅᑖᕐᕕᐅᔪᓂᒃ, ᐃᒃᓯᕙᐅᑕᖅ, ᐅᓇ ᒪᓕᒐᒃᓴᖅ 
ᐃᑲᔪᖅᑐᐃᖃᑦᑕᔮᓐᖏᑦᑐᑦ ᓂᐅᕕᖁᔨᔪᓄᑦ ᑐᑉᐸᑭᒥᒃ ᐊᕙᓗᒥ ᑕᑯᒃᓴᐅᑎᑦᑎᔭᕆᐊᖃᓐᖏᓪᓗᑎᒃ 
ᑐᓂᓯᔪᓐᓇᖏᓪᓗᑎᓪᓗ ᑕᒪᒃᑯᓂᖓ ᑕᑉᐸᑭᐅᔪᓂᒃ ᓂᐅᕕᖅᑕᐅᓚᐅᓐᖏᓐᓂᖏᓂ ᓴᖅᑭᔭᖅᑎᑦᑎᓂᖏᓪᓗ 
ᑐᐸᑭᕈᔪᓐᖑᐊᓂᒃ. ᑕᒪᓐᓇ ᐊᒃᓱᐊᓗᒃ ᐱᒻᒪᕆᐅᔪᖅ ᐃᓚᒋᓪᓗᓂᔾᔪᓪᓗ ᒪᓕᒐᐅᑉ. 
 
ᒪᓕᒐᒃᓴᖅ ᐃᓗᓕᖃᕐᓂᐊᕐᒥᔪᖅ ᖃᓄᖅᑑᕈᑎᒃᓴᐅᔪᓂ ᒪᓕᓐᓂᕐᒧᑦ. ᐃᒃᓯᕙᐅᑕᖅ. ᑭᖑᓂᐊᒍᑦ ᐊᓯᔾᔨᕈᑕᐅᔪᑦ 
ᑐᐸᑭᓄᑦ ᒪᓕᒐᕐᒧᑦ ᐱᔪᓐᓇᑎᑦᑎᓂᐊᖅᑐ ᐊᖓᔪᖅᑳᖓᓐᓂ ᑮᓇᐅᔭᓕᕆᔨᒃᑯᑦ ᓄᖅᑲᖓᑎᑦᑎᔪᓐᓇᕐᓗᓂ 
ᐲᖅᑎᑦᑎᔪᓐᓇᕐᓗᓂᓗᓐᓂᑦ ᓂᐅᕐᕈᑎᖃᕈᓐᓇᕐᓂᕐᒧᑦ ᑐᐸᑭᓂᒃ ᑕᐃᓐᓇ ᐃᓄᒃ ᑎᒍᒥᐊᑐᖅ ᐱᔪᓐᓇᐅᑎᒥᒃ 
ᐃᖅᑲᓇᐃᔭᖅᑎᑦᑎᔨᐅᔪᕐᓗᓐᓂᑦ ᐱᔪᓐᓇᐅᑎᖃᖅᑐᖅ ᓯᖁᒥᑦᑎᓚᐅᕐᓯᒪᒃᐸᑦ ᐊᒥᓱᓂᒃ ᐱᕋᔭᓐᓂᐅᔪᓂᒃ ᒪᓕᓪᓗᒍ 
ᒪᓕᒐᖅ. 
 
ᓄᖅᑲᖓᑎᑕᐅᓂᖏᑦ ᐅᕝᕙᓘᓐᓃᑦ ᐲᖅᑕᐅᓯᒪᓂᖏᑦ ᑐᕌᖓᔪᑦ ᓇᒥᓐᓂᖏᓐᓄᑦ. ᐃᒪᒃ ᐅᖃᕐᓗᒍ, ᐃᒃᓯᕙᐅᑕᖅ, 
ᐱᓕᕆᕕᐅᔪᖅ ᑲᒻᐸᓂᖓ ᐊᒥᓱᑲᓪᓚᓐᓂ ᓂᐅᕕᕐᕕᖁᑎᖃᖅᐸᑦ, ᓄᖅᑲᖅᑎᑕᐅᓯᒪᓂᖏᑦ ᑐᕌᖓᒐᔭᖅᑐᖅ 
ᑕᐃᒃᓱᒧᖓᑐᐊᖅ ᐱᕋᔭᕝᕕᐅᓚᐅᖅᑐᒧᑦ ᑭᓯᐊᓂ. 
 
ᐆᒃᑐᑎᒋᓗᒍ, ᓂᐅᕕᖅᑎᒃᑯᑦ ᐊᔾᔨᒌᓐᖏᑦᑐᓂᒃ ᓂᐅᕕᕐᕕᖁᑎᖃᖅᐸᑕ. ᑕᐃᓐᓇ ᓂᐅᕕᕐᕕᓪᓗᐊᑕᖓᑦ, ᐆᒃᑐᑎᒋᓗᒍ, 
ᐊᑲᐅᓐᖏᓕᐅᕈᑎᖃᖅᐸᑦ, ᑕᐃᑲᓂ ᓂᐅᕐᕈᑎᖃᕆᐊᖃᕋᔭᓐᖏᑦᑐᑦ ᑕᐃᒪᐃᓐᖏᑲᓗᐊᕐᓗᑎᒃ ᑯᐃᒃ ᓯᑕᑉᒥ 
ᓂᐅᕕᕐᕕᖓᓂ. ᐆᒃᑐᑎᑐᐃᓐᓇᖅ. 
 
ᑭᖑᓪᓕᖅᐹᒥᒃ, ᒪᓕᒐᒃᓴᖅ ᐃᓗᓕᖃᖅᑐᖅ ᐊᒥᓱᑲᓪᓚᐅᔪᓂᒃ ᐃᓚᖏᓐᓂᒃ ᐱᕕᖃᖅᑎᑦᑎᔪᓂᒃ ᑕᐃᒃᑯᐊ 
ᐱᑯᖃᖅᑎᑦᑎᔪᑦ ᓇᒻᒥᓂᖃᖅᑐᓂᒃ ᐊᐅᓚᑦᑎᔨᐅᔪᓂᒃ ᐲᕐᓯᓗᑎᒃ ᓂᐅᕕᕐᕕᖁᑎᖏᓐᓂ ᓴᓂᐊᓂ ᓂᐅᕕᕐᕕᖁᑎᖓᑕ 
ᑕᐃᒃᑯᓂᖓ ᐃᓄᓐᓂᒃ ᓯᒡᒐᓕᐊᖅᑐᖅᑐᓂᒃ. 
 
ᑕᐃᒪᓕ ᐆᒃᑐᑎᒋᓗᒍ, ᐃᒃᓯᕙᐅᑖᖅ, ᓂᐅᕕᕐᕕᓕᐊᕈᕕᑦ ᓯᒡᒐᓕᐊᖅᑐᕆᖃᓯᓗᑎᒃ, ᑕᐅᕙᓐᖓᑦ 
ᕿᒪᕈᑎᑎᑕᐅᔪᓐᓇᖅᑐᑎᑦ. ᒪᓕᒐᖅ ᐱᔪᓐᓇᑦᑎᑎᕗᖅ ᑕᐃᒪᐃᑦᑐᒥᒃ. ᐃᒪᐃᑦᑕᕆᐊᖃᕐᓂᐊᖅᐳᖅ ᑕᐃᓐᓇ 
ᐋᓐᓂᐊᖅᑐᓕᕆᔨᒻᒪᕆᒃᑯᓐᓄᑦ ᖃᐅᔨᓴᖅᑎᐅᔪᒥᒃ ᓄᓇᕗᒻᒧ ᐅᓂᒃᑲᖅᑎᑦᑎᔭᕆᐊᖃᖃᑦᑕᕐᓂᐊᖅᐳᖅ 
ᐱᕙᓪᓕᐊᓂᖏᓐᓂᒃ ᖃᓄᐃᓕᐅᓂᖏᑕ ᒪᓕᒐᐅᔪᑦ. 
 
ᑕᐃᒪᓕ ᐃᒃᓯᕙᐅᑕᖅ, ᓂᐅᕐᕈᑕᐅᓂᖓ ᑐᑉᐸᑭᐅᔪᑦ ᑕᒪᒃᑯᓇᓂ ᐊᓐᓂᐊᕐᕕᐅᖑᔪᓂ ᐃᔭᒑᖅᑕᕐᕕᐅᔪᓂ 
ᐱᑕᖃᕆᐊᖃᔾᔭᖏᑦᑐᑦ. ᒪᓕᓪᓗᑎᒃ ᒐᕙᒪᒃᑯᑦ ᐊᖏᕐᓯᒪᓂᖏᓐᓂᒃ ᓄᓇᓕᐅᔪᑦ ᓴᓐᖓᑎᑕᐅᓇᓱᐊᕐᓗᑎᒃ, ᒪᓕᒐᒃᓴᖅ 
ᐱᕕᖃᖅᑎᑦᑎᓂᐊᖅᐳᖅ ᓄᓇᓕᐅᔪᓂ ᒪᓕᒐᕋᓚᓕᐅᕈᓐᓇᖅᑎᑦᑎᓗᑎᒃ. ᑕᒪᓐᓇ ᐱᒻᒪᕆᐅᔪᖅ, ᐃᒃᓯᕙᐅᑖᖅ,  

ᒪᓕᒐᕋᓛᓕᐅᕈᓐᓇᖅᑐᑦ ᓄᓇᓕᐅᔪᑦ ᒪᓕᒐᓕᐅᕈᓐᓇᕐᓗᑎᒃ ᓂᕈᐊᕈᓐᓇᖅᑕᒥᓂᒃ ᐃᓱᒪᐃᓐᓇᕿᓐᖏᓂᕐᓴᐅᓗᑎᒃ 
ᑐᑉᐸᑭᒧᑦ ᒪᓕᒐᕐᒧᑦ ᐱᒋᐊᖅᑕᖏᓐᓄᓘᓐᓃᑦ. 
 
ᐃᒃᓯᕙᐅᑕᖅ, ᑕᒪᔾᔭ ᐅᖃᐅᓯᕐᖓᐅᑎᒃᑲ ᒪᓕᒐᒃᓴᒧᑦ 33, ᑐᑉᐸᑭᒧᑦ ᒪᓕᒐᕐᒧᑦ. ᓱᓕᒃᑲᓐᓂᖅ ᑕᒪᓐᓇ 
ᐃᖅᑲᐅᒪᓇᕐᓂᐊᖅᑐᖅ ᒪᓕᒐᓕᐅᕐᕕᒻᒧᑦ. ᐅᕙᒍᑦ ᒪᓕᒐᓕᐅᖅᑎᐅᓪᓗᑕ ᒪᓕᒐᓕᐅᖃᑕᐅᓯᒪᔪᒍᑦ ᑐᑉᐸᑭᐅᔪᑦ ᒥᒃᓵᓄᑦ 
ᐱᕙᓪᓕᐊᓯᒪᓂᖃᑦᑎᐊᖅᑐᓂᒃ ᑲᓇᑕ ᑕᑯᓐᓇᖅᑐᒍ, ᐊᑯᓂᐊᓗᓪᓗ ᐱᒋᐊᕋᓱᐊᕐᓯᒪᓪᓗᒍ ᐊᒻᒪ ᐅᓪᓗᒥᐅᓕᖅᑐᖅ 
ᐃᒃᓯᕙᐅᑖᖅ ᑕᒪᓐᓇ ᐊᑐᑎᖃᓪᓚᕆᒋᐊᕈᓐᓇᕐᓯᕗᖅ. 
 
ᓂᕆᐅᑉᐳᖓᓕ ᐃᒃᓯᕙᐅᑖᖅ, ᐊᐱᖅᑯᑎᒃᓴᓕᑦᑕᖃᖅᐸᑦ, ᑭᐅᔪᓐᓇᕐᓂᐊᖅᑕᕗᑦ ᐃᑲᔪᖅᑎᒋᓗᒋ 
ᐃᖅᑲᓇᐃᔭᖅᑎᒋᔭᕗᑦ ᐅᓪᓗᒥ ᐅᕙᓂᑦᑐᑦ. 
 
ᐱᐊᓂᒍᒪᔪᖓ ᖁᔭᓐᓇᒦᕐᓗᒋᑦ ᒪᓕᒐᓕᐅᖅᑏᑦ ᑲᑎᒪᕕᒻᒥ, ᐱᓗᐊᖅᑐᒥᒃ, ᔫᐱ ᓄᑕᕋᒃ, ᐊᒻᒪᓗ ᑲᑎᒪᔨᕋᓛᑦ 
ᐋᓐᓂᐊᖅᑐᓕᕆᔨᒃᑯᓐᓄᑦ ᒪᓕᑦᑎᑦᑎᓯᒪᔪᑦ ᐊᒻᒪᓗ ᐃᑲᔪᖅᑐᐃᓪᓗᑎᒃ ᑐᐹᑲ ᐊᑐᖅᑕᐅᓂᖓᓄᑦ ᐃᓅᓯᑦᑎᓐᓂ, 
ᐊᒻᒪᓗ ᖃᓄᖅ ᒪᓕᒐᓕᐅᕋᓱᐊᖅᑐᒍᑦ ᐊᑭᕋᑦᑐᕐᓗᒍ ᒪᓕᒐᑦᑎᒍᑦ, ᒪᓕᒐᒃᓴᖅ ᓇᒻᒪ 33. 
 
ᑕᒪᑐᒧᖓ, ᖁᔭᓐᓇᒦᖅᐸᒋᑦ, ᐃᒃᓯᕙᐅᑕᖅ, ᐊᒻᒪᓗ ᓂᕆᐅᑦᑎᐊᖅᐳᖓ ᐅᖃᐅᓯᖃᕝᕕᒋᓂᐊᕐᒥᒐᑦᓯᐅᒃ 
ᒪᓕᒐᓕᐅᖅᑎᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑯ. ᒫᓐᓇᐅᔪᖅ ᑐᓐᖓᓱᒃᑎᑉᐸᕋ ᐃᒃᓯᕙᐅᑕᖓ ᐋᓐᓂᐊᖅᑐᓕᕆᔨᒃᑯᑦ 
ᐊᒻᒪᓗ ᐃᓕᓐᓂᐊᖅᑐᓕᕆᔨᒃᑯᑦ. ᐅᖃᐅᓯᓐᖓᐅᑎᑦ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐋᓐᓂᐊᖅᑐᓕᕆᔨᒃᑯᑦ ᐊᒻᒪᓗ 
ᐃᓕᓐᓂᐊᖅᑐᓕᕆᔨᒃᑯᑦ ᕿᒥᕐᕈᒍᓐᓇᖅᓯᓚᐅᕐᒪᑕ ᒪᓕᒐᒃᓴᖅ 33-ᒥᑦ ᐊᒻᒪᓗ ᖁᕕᐊᓱᑉᐳᖓ 
ᐅᖃᐅᓯᖃᕝᕕᒋᔪᓐᓇᕐᓂᐊᕋᑦᑎᒍ ᐅᓪᓗᒥ ᓴᖅᑭᑕᐅᒋᐊᖓᖅᑐᖅ ᑐᐹᑭ ᐊᐅᓚᑕᐅᓂᖓᓄᑦ ᒪᓕᒐᖅ. 
 
ᐃᒃᓯᕙᐅᑖᖅ, ᐊᒥᓱᓄᑦ ᐊᕐᕌᒍᓄᑦ ᐃᓕᑕᖅᓯᓯᒪᕗᒍᑦ ᓯᒡᒐᓕᐊᖅᑐᖃᑦᑕᖅᑐᐃᑦ ᐊᒥᓲᓂᖏᑦ ᓄᓇᕗᒻᒥ 
ᖁᑦᑎᓂᖅᐸᖑᖃᑕᐅᒻᒪᑦ ᑲᓇᑕᒥ. ᐃᓅᓱᒃᑐᐃᑦ ᓯᒡᒐᓕᐊᖅᑐᕆᐊᓯᕙᑦᑐᑦ ᐃᓅᓱᒃᑐᒻᒪᕆᐅᓪᓗᑎᒃ ᐊᒻᒪᓗ 
ᓄᖅᑲᕈᓐᓇᐃᓕᓪᓗᑎᒃ. ᐊᒥᓱᐊᓗᐃᑦ ᓄᓇᕗᒻᒥ ᐃᓐᓇᐃᑦ, ᑕᒪᒃᑮᒃ ᐊᖑᑎᑦ ᐊᒻᒪᓗ ᐊᕐᓇᐃᑦ, ᓯᒡᒐᓕᐊᖅᑐᖅᑎᐅᔪᑦ. 
ᓯᒡᒐᓕᐊᖅᑐᖃᑦᑕᖅᑐᓂᒃ ᐊᑭᑐᔪᐊᓗᒃ. ᐊᑭᑐᓂᖃᑐᐃᓐᓇᖏᑦᑐᖅ ᓯᒡᒐᓕᐊᖅᑐᑎᓄᑦ, ᑭᓯᐊᓂᑕᐅᖅ ᐊᑯᓂᒧ 
ᑮᓇᐅᔭᑦᑐᖅᑐᑦ ᐊᒻᒪᓗ ᐊᑲᐅᖏᓕᐅᕈᑎᓪᓗᓂ ᐋᓐᓂᐊᖅᑐᓕᕆᓂᑦᑎᓐᓄᑦ ᓴᖅᑭᖃᑦᑕᖅᑐᓄᑦ 
ᓯᒡᒐᓕᐊᖅᑐᖅᑎᐅᔪᓄᑦ ᑐᐹᑭᒥᑦ. 
 
ᑲᑎᒪᔨᕋᓛᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᓕᓐᓂᐊᖅᓕᕆᓂᕐᒧᑦ ᐃᑲᔪᖅᑐᐃᓯᒪᔪᑦ ᐱᒋᐊᖅᑕᐅᓂᖓᓂᒃ ᑖᒃᓱᒪ 
ᒪᓕᒐᒃᓴᐅᑉ. ᐱᒻᒪᕆᐅᔪᒥᒃ ᐱᒋᐊᕈᑎᐅᒻᒪᑦ ᓄᓇᕗᒻᒧᑦ ᑲᒪᒋᔭᖃᑦᑕᐅᑎᒋᓗᑎᒃ ᑮᓇᐅᔭᖅᑐᖅᑐᒥᒃ ᐊᒻᒪᓗ ᑎᒥᒧᑦ 
ᓱᕋᔅᓴᐃᔪᒥᒃ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐋᓐᓂᐊᖅᑐᓕᕆᓂᕐᒧᑦ ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᖃᑎᖃᖅᓯᒪᔪᑦ 
ᐊᖓᔪᖅᑳᕆᔭᖓᓂᒃ ᐅᖃᕈᑎᖃᑦᑐᑎᒃ ᒪᓕᒐᓕᐅᖅᑕᐅᓇᓱᐊᖅᑐᒥᒃ ᐊᒻᒪᓗ ᖁᔭᒋᓯᒪᓪᓚᕆᑦᑐᒍᑦ 
ᐱᓕᕆᔪᒪᓂᕆᓯᒪᑦᑎᐊᖅᑕᖓ ᑲᑎᒪᔨᕋᓛ ᐱᖃᑎᒋᓗᒋᑦ ᐋᖅᑭᒋᐊᖅᓯᓂᖃᑦᑎᓪᓗᒋᑦ ᒪᓕᒐᕐᒥᒃ ᐱᐅᓂᖅᓴᒃᑯᑦ 
ᐃᑲᔪᖅᑕᐅᓕᕐᓗᑎᒃ ᐃᓄᖏᑦ ᓄᓇᕗᒻᒥ. 
 
ᐅᖃᕈᑎᐅᑎᓪᓗᒍ ᒪᓕᒐᒃᓴᖅ, ᑲᑎᒪᔨᕋᓛᑦ ᐊᒥᓱᑲᓪᓚᓐᓂᒃ ᑲᒪᒋᔭᖃᓚᐅᖅᑐᑦ. 

ᑲᑎᒪᔨᕋᓛᑦ ᐃᓱᒪᖃᓚᐅᖅᑐᑦ ᐱᑕᖃᕆᐊᖃᕐᓂᖓᓂᒃ ᒐᕙᒪᒃᑯᑎᒍᑦ ᑕᒪᒃᑮᔪᒥᒃ ᑐᑭᓯᐅᒪᔾᔪᑎᓄᑦ 
ᓴᖅᑭᐅᒪᑎᑕᐅᓗᓂ ᑐᕌᖓᓗᒋᑦ ᓄᓇᓕᓐᓄᑦ, ᓄᓇᓕᓐᓂ ᐱᓕᕆᕕᐅᔪᓄᑦ, ᓂᐅᕕᖅᕕᐅᔪᑦ ᐊᒻᒪᓗ ᐊᓯᖏᑦ 
ᑲᑐᔾᔨᖃᑎᒌᖑᔪᑦ ᐊᑦᑐᖅᑕᐅᓂᖃᕐᓂᐊᖅᑐᑦ ᑖᒃᓱᒧᖓ ᒪᓕᒐᕐᒧᑦ. 
 
ᑲᑎᒪᔨᕋᓛᑦ ᐃᓱᒪᓕᐅᓚᐅᖅᑐᑦ ᐊᒥᓱᑲᓪᓚᓐᓂᒃ ᐋᖅᑭᒋᐊᕈᑕᐅᔪᓂᒃ ᑖᒃᑯᓄᖓ ᑎᑎᕋᖅᓯᒪᔪᓄᑦ ᒪᓕᒐᕐᒥ, 
ᐊᑦᑐᐃᓂᖃᕐᓂᐊᖅᑐᑦ ᓂᐅᕕᖅᑕᐅᖃᑦᑕᕐᓂᖏᓐᓄᑦ ᑐᐹᑮᑦ. ᒪᓕᒐᓕᐅᖅᑏᑦ ᐃᓱᒪᖃᓚᐅᖅᑐᑦ ᑖᒃᑯᐊ ᐊᑐᐊᒐᐃᑦ, 
ᐊᑐᖅᑕᐅᕙᑦᑐᑦ ᐊᒻᒪᓗ ᐊᑐᐊᖅᑕᐅᔪᒃᓴᐃᑦ ᓇᓗᓇᐃᖅᑕᐅᓯᒪᔪᑦ ᒪᓕᒐᒃᓴᒥ ᐊᒃᓱᕈᓐᓇᕐᒪᕆᓚᐅᖅᑐᑦ, ᐱᓗᐊᖅᑐᒥᒃ 
ᓂᐅᕕᖅᕕᐅᔪᑦ ᒥᑭᓂᖅᓴᓂ ᓄᓇᓕᓐᓂ, ᐊᒻᒪᓗ ᖁᕕᐊᒋᔭᖃᑦᑐᑎᒃ ᐊᖓᔪᖅᑳᖅ ᐊᖏᓚᐅᕐᒪᑦ ᐋᖅᑭᒋᐊᖅᑕᐅᓗᓂ 
ᑎᑎᕋᖅᓯᒪᔪᖅ ᒪᓕᑦᑎᐊᕐᓗᒍ. 
 
ᐊᒻᒪᑕᐅᖅ, ᑲᑎᒪᔨᕋᓛᑦ ᑐᓐᖓᓱᒃᑎᑦᑎᓚᐅᕆᕗᑦ ᑐᓂᔭᐅᔪᓂᒃ ᐃᖃᓗᐃᑦ ᓄᐊᕐᑦ ᒫᕐᑦᖓᑕ ᓂᐅᕕᖅᕕᖓᓂᒃ, 
ᐅᖃᐅᔨᒋᐊᖅᓯᒪᔪᑦ ᓇᓗᓇᐃᖅᑎᖅᑕᐅᓂᖏᓐᓄᑦ ᑐᑭᖏᑕ “ᐱᓕᕆᕕᐅᔫᑉ ᐃᓪᓗᖓᓂ” ᐄᔭᒐᑦᑖᖅᕕᐅᑉ. ᐊᒥᓱᓂ 
ᓄᓇᓕᓐᓂ ᓇᒻᒥᓂᖃᑦᑎᐅᔪᑦ ᐱᖃᓯᐅᔾᔭᐅᑐᐃᓐᓇᕆᐊᖃᒻᒪᑕ ᐃᓗᐊᓂ ᑕᕝᕙᓃᒃᓴᐃᓐᓇᖅ ᐊᒥᓱᑎᒍᑦ 
ᐋᖅᑭᒃᓯᒪᓂᐅᔪᒥ. ᒪᓕᒐᓕᐅᖅᑏᑦ ᐊᖏᖅᑐᑎᒃ ᑐᑭᖏᑭ ᓇᓗᓇᐃᑎᑕᐅᓯᒪᒋᐊᓖᑦ ᓄᖅᑲᑎᑦᑎᓂᐊᖏᒻᒪᑕ 
ᐱᕙᓪᓕᐊᓂᐅᔪᒥᒃ ᓂᐅᕕᖅᕕᐅᔪᓄᑦ, ᐊᒥᓱᓂᒃ ᓴᖅᑭᐅᒪᑎᑦᑎᑐᐃᓐᓇᐊᓖᑦ ᐱᓕᕆᐊᖑᔪᓄᒃ, ᒪᑯᐊ ᐃᕙᒐᖅᑖᖅᕖᑦ 
ᐊᒻᒪᓗ ᓂᕿᑖᖅᕖᑦ, ᐊᑕᐅᓯᕐᒦᑦᑐᑦ ᐃᓪᓗᒥ. 
 
ᒪᓕᒐᓕᐅᖅᑏᑦ ᐱᑕᖃᕐᓯᒪᓪᓗᑎ ᐃᓚᖏᓐᓄᑦ ᐃᓱᒫᓘᑎᓄᑦ ᐃᓚᒋᑦᓱᓂᒋᑦ ᐱᔪᓐᓇᓂᕆᔭᖏᓐᓄᑦ ᐊᒻᒪ 
ᐱᔪᓐᓇᓂᖃᕐᓂᖏᓐᓄᑦ ᐱᓕᑦᑕᐅᓗᑎ ᐃᓄᐃᑦ ᑎᒃᑯᐊᖅᑕᐅᓗᑎ ᐱᕙᓪᓕᐊᑎᓪᓗᒍ ᒪᓕᒐᖅ ᐊᒻᒪᓗ ᐅᐱᑦᓯᒪᓪᓗᑎ 
ᐃᒪᐃᒻᒪ ᐊᖓᔪᖄᖅ ᓈᒻᒪᓴᖅᓯᒪᓂᐊᓄᑦ ᐃᒪᐃᓪᓗᑎ ᐋᕿᒋᐊᖅᓯᓗᑎ ᒪᓕᒐᖅᒧ ᐃᓕᖓᔪᒥ. ᐱᓗᐊᖅᑐᒥ, 
ᐃᓱᒪᒋᔭᐅᓯᒪᓪᓗᓂ ᐃᒪᐃᒻᒪ ᖃᐅᔨᓴᖅᑏᑦ ᐱᔪᓐᓇᓂᐊᕆᐊᖃᖏᓐᓂᖏᓄᑦ ᐃᓯᕈᓐᓇᕆᐊᒧᑦ ᐱᑕᖃᖏᓪᓗᑎ 
ᕿᓂᕈᑎᑦᓴᐅᔪᒧ, ᐱᓗᐊᖅᑐᒥ ᐱᓕᑕᐅᓗᑎ ᐱᔪᓐᓇᓂᖃᑎᑕᐅᓗᑎ ᐃᖃᖅᑐᐃᔨᕋᓛᓄᑦ ᑕᒪᐃᓂ ᓄᓇᕗ 
ᓄᓇᓕᒋᔭᖏᓐᓂ. 
 
ᒪᓕᒐᓕᐅᖅᑏᓪᓗ ᓱᓕᒃᑲᓐᓂᖅ ᐱᑕᖃᕐᓯᒪᓪᓗᑎ ᐃᒪᐃᒻᒪ ᐱᔪᓐᓇᓂᖃᕐᓗᑎ ᑐᕌᖓᓂᖃᕐᑐᓂ ᒪᓕᒐᖅᓄᑦ 
ᐃᒪᐃᑑᑦᓱᓂ ᐃᓕᖓᓂᐊᕐᓱᑎ ᑕᒪᐃᓄᑦ. ᑕᒪᓐᓇ ᓴᕿᑕᐅᔪᖅ ᐃᓚᖏᓐᓂ ᐃᓱᒫᓘᑎᓂ ᐃᒪᐃᒻᒪᓪᓗ ᐃᓕᖓᑦᓱᓂ 
ᐃᓕᖓᔪᓄᑦ ᐃᓱᒫᓘᑎᓄᑦ ᐃᒪᐃᑦᑐᐃᑦ ᐸᓯᔭᑦᓴᐅᓂᐊᕐᓗᑎ ᐊᒻᒪ ᐊᑭᓖᒋᐊᖃᑎᑕᐅᓗᑎ ᑎᑎᕋᖅᓯᒪᓪᓗᑎ 
ᐃᓗᐊᓂ ᒪᓕᒐᐅᑉ, ᐊᓯᖏᓪᓗ ᐃᓱᒫᓘᑏᑦ ᐃᓕᖓᔪᐃᑦ ᓴᕿᑎᑕᐅᓗᑎ ᖃᓄᐃᑑᓂᕆᔭᖓᓄᑦ ᒪᓕᒐᐅᑉ, 
ᐃᒪᐃᒐᓗᐊᕈᓂ ᑭᒃᑯᑐᐃᓐᓇᖅᑎᒍᑦ ᐅᕝᕙᓕ ᐃᓕᖓᓂᐊᕐᑐᓄᑦ, ᐃᒪᐃᒻᒪᓪᓗ ᖃᓄᐃᓕᖓᓂᕆᔭᖏᑦ 
ᖃᓄᐃᑑᓂᕆᔭᖏᓐᓄᑦ ᐊᑑᑎᔭᐅᔪᓂ ᒪᓕᒐᖅᒥ, ᐊᑑᑎᔭᐅᒍᓐᓇᕐᑐᐃᑦ ᐅᑯᑎᒎᓇ ᒪᓕᒐᖅᑎᒍᑦ. 
ᑲᑎᒪᔨᖑᑲᐃᓐᓇᖅᑐᐃᑦ ᓱᓕᑲᓐᓂ ᐃᓱᒫᓘᑎᖃᕐᒪᑕ ᐃᓕᖓᔪᓂ ᐊᑦᑐᖅᑕᐅᓂᕆᔭᖏᓐᓄᑦ ᐃᑯᒻᒪᖁᑎᓄᑦ 
ᒪᓕᒐᕆᔭᖏᓐᓄᑦ. 
 
ᑲᑎᒪᔨᖑᑲᐃᓐᓇᖅᑐᐃᑦ ᑕᒪᖅᒥ ᐊᖏᖃᑎᒌᑦᓱᑎ ᐃᓚᒋᓱᓂᐅ ᐃᓚᒋᐊᖅᑕᐅᔪ ᑐᑦᓯᕋᖅᑕᐅᔪᓂ ᒐᕙᒪᑯᓄ 
ᐃᒪᐃᓂᐊᕐᓱᑎ ᐱᕙᓪᓕᐊᑎᑦᓯᓗᑎ ᐃᒪᐃᒻᒪᓪᓗ ᓱᐳᖅᑐᑕᐃᓕᕕᐅᔪᓄᑦ ᐅᑯᓇᓂ ᓴᕿᑎᑕᐅᔪᓂ ᐃᒪᐃᒻᒪᓪᓗ 
ᐱᔨᑦᓯᖅᓗᑎ ᓂᕿᓂ ᐅᕝᕙᓗ ᐃᒥᕋᖅᓴᓂ ᐃᓕᖓᔪᑎ ᓇᓕᒧᖓᓗᑎ. 
 
ᐃᑦᓯᕙᐅᑖ, ᑭᖑᓪᓕᖅᐹᖓᓂ ᐅᓪᓗᖓᓂ ᑲᑎᒪᔨᖑᑲᐃᓐᓇᖅᑐᐃᑦ ᖃᓄᐃᒋᐊᖅᓂᖏᓐᓂ, ᑐᓴᐅᒪᑦᓱᑕ ᐃᒪᐃᒻᒪ 
ᓴᔅᑳᑦᓱᕚᓐᓂ ᐃᖃᖅᑐᐃᕖᑦ ᖁᓪᓕᖅᐹᖓᑕ ᑐᒡᓕᐊ ᓇᓗᓇᐃᖅᓯᓯᒪᕗᑦ ᐳᕌᕕᓐᓯᐅᑉ ᑐᕝᕚᑲᒥᒃ ᒪᓕᒐᖓ 
ᐊᑐᕈᓐᓇᓐᖏᒻᒪᑦ ᐊᑭᕋᖅᑐᕐᓂᖓᓄᑦ ᒐᕙᒪᑐᖃᒃᑯᑦ ᒪᓕᒐᖓᓐᓂᒃ. 
 
ᑲᑎᒪᔨᕋᓛᑦ ᐃᓱᒪᖃᓯᐅᑎᑦᑎᓚᐅᖅᐳᑦ ᑕᒪᑐᒥᓐᖓ ᖃᓄᖅ ᐊᑐᐃᓂᕆᔭᖓᓂᒃ ᒪᓕᒐᒃᓴᓕᐊᒥᒃ ᐆᒥᖓ ᐊᒻᒪ 
ᑲᔪᓯᔪᒪᓕᓚᐅᖅᐳᑦ ᒪᓕᒐᒃᓴᖅ 33ᒥᒃ, ᐋᖅᑭᒋᐊᖅᑕᐅᓂᖃᓚᐅᖅᑐᓂ ᐃᓚᖓᒍᑦ ᐱᔾᔪᑕᐅᓪᓗᓂ ᑕᒪᓐᓇ 
ᐃᖅᑲᖅᑐᐃᔨᓄᑦ ᐋᖅᑭᑦᑕᐅᓚᐅᖅᑐᖅ. ᑲᑎᒪᔨᕋᓛᑦ ᐃᒪᐃᖁᔨᒐᓗᐊᖅᐳᑦ, ᑭᓯᐊᓂᓕ, ᑐᕝᕚᑲᒧᑦ 
ᒪᓕᒐᓕᐅᖅᐸᓪᓕᐊᓂᖅ ᑲᓇᑕᒥ ᖃᐅᔨᓴᖅᑕᐅᑦᑎᐊᖁᓪᓗᒋᑦ ᒐᕙᒪᑎᖕᓄᑦ. 
 
ᐃᑦᓯᕙᐅᑖ, ᐃᒪᐃᒻᒪᓪᓗ ᑖᓐᓇ ᓄᑖᖑᓪᓗᓂ ᓄᓇᕗᒥ ᒪᓕᒐᑦᓴᖅ, ᐱᒻᒪᕆᐅᓂᐊᕐᓱᓂ ᐃᒪᐃᒍᓐᓇᓂᐊᕐᓱᑎ 
ᖃᐅᔨᓴᖅᓂᖃᕐᓯᐊᕐᓗᑎ ᐊᑑᑎᒍᑎᒋᓂᐊᕐᑕᖓᓄᑦ ᐱᕙᓪᓕᐊᑎᑕᐅᓗᓂ ᐃᓱᒪᒋᔭᐅᔪᖅ. ᒪᓕᒐᓕᐅᖅᑏᓪᓗ  

ᐃᒪᐃᑦᓱᑎ ᐅᐱᑦᓱᑎ ᖃᐅᔨᒃᑲᐃᒋᐊᒧ ᐃᒪᐃᒻᒪ ᒪᓕᒐᖅ ᐃᓗᓕᖃᓂᐊᕐᓱᓂ ᖃᓄᐃᒋᐊᖅᑕᓄᑦ ᐅᑯᓄᖓ 
ᐊᖅᕌᒍᑕᒫᖅᓯᐅᑎᖓᓄᑦ ᐅᓂᒃᑳᓄᑦ ᓴᕿᑕᐅᓗᑎ ᒪᓕᒐᓕᐅᖅᕕᖕᒥ. ᐃᓱᒪᒋᔭᐅᓯᒪᔪᓂ ᑮᓇᐅᔭᓕᕆᓂᖅᓄᑦ, 
ᒪᓕᒐᓕᐅᖅᑏᑦ ᑎᓕᐅᕆᒋᐊᖁᐃᑦ ᐊᖓᔪᖄᖅᒥ ᐱᕙᓪᓕᐊᑎᑦᓯᓂᐊᕐᓱᓂ ᐃᒪᐃᒻᒪᓪᓗ ᑖᓐᓇ ᐅᓂᒃᑳᖅ 
ᐃᓗᓕᖃᕐᓱᓂ ᑐᑭᓯᔾᔪᑎᖏᓐᓄᑦ ᐅᑯᓴᓂ ᐊᑭᖏᓐᓄᑦ ᐱᕙᓪᓕᐊᑎᑕᐅᔪᓂ ᒪᓕᒐᖅᒧ ᐊᒪᓗᑦᑕᐅᖅ ᐃᓕᖓᔪᐃᑦ 
ᐱᐅᖅᓱᐊᓂᕐᓄᑦ ᐃᓕᖓᔪᑦ ᐋᓐᓂᐊᖃᓐᓇᖏᑦᑐᓕᕆᓂᖅᓄᑦ ᐊᑭᖏᓐᓄᑦ. 
 
ᐃᒪᐃᒻᒪᓪᓗ ᐃᓚᒋᓕᐅᑎᔪᖅ ᒪᑐᐃᖅᓯᓂᕐᓅᕙᖓ, ᐃᑦᓯᕙᐅᑖ. ᑲᑎᒪᔨᕋᓛᖑᔪᑦ ᐃᑲᔪᖅᑐᐃᔪᑦ ᐱᖁᔭᒃᓴᒥᒃ 
ᐋᖅᑭᒋᐊᖅᑕᐅᓪᓗᓂ ᑎᑎᕋᖅᑕᐅᑲᓐᓂᕐᓗᓂ ᐊᑐᓕᖁᔭᐅᓪᓗᑎᓪᓗ ᐃᓗᓕᖏᑦ ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
>>ᐸᒃᑕᖅᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᓄᑕᕋᒃ. ᐊᖓᔪᖅᑳᖅ ᐲᑯ ᐃᑲᔪᖅᑐᐃᓂᖓ ᑲᑎᒪᔨᕋᓛᖑᔪᑦ 
ᓇᓗᓇᓐᖏᑦᑐᖅ. ᒫᓐᓇᐅᔪᖅ, ᑕᐃᒃᑯᖓ ᐊᐱᖅᓱᖅᑕᐅᕕᒻᒧᕈᓐᓇᕈᕕᑦ ᐃᖅᑲᓇᐃᔭᖅᑎᑦᑎᓪᓗ? 
 
ᐃᖅᓱᒃᑎ, ᐊᔪᕆᕐᓲᑎᓚᐅᕐᒥᒃᑭᑦ ᐊᐱᖅᓱᖅᑕᐅᕕᒻᒧᑦ. 
 
ᖁᔭᓐᓇᒦᒃ, ᐊᖓᔪᖅᑳ ᐲᑯ. ᓇᓗᓇᐃᕈᓐᓇᖅᐱᒋ ᐃᖅᑲᓇᐃᔭᖅᑎᒋᔭᑎᑦ? ᖁᔭᓐᓇᒦᒃ, ᐊᖓᔪᖅᑳ ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑖᖅ, ᐅᐊᑦᑎᐊᕈ ᐅᖃᖅᑲᐅᒐᒪ, ᐅᒃᐱᕈᓱᒃᑐᖓ ᐱᖁᔭᒃᓴᖅ 33 
ᐱᒻᒪᕆᓂᖅᐸᐅᕙᓪᓚᐃᔪᖅ ᒪᓕᒐᒃᓴᐅᔪᒥᒃ ᐅᑯᐊ ᒐᕙᒪᒃᑯᑦ ᐱᖁᑎᖏᓐᓂᑦ ᐊᒻᒪ ᑕᒪᓐᓇ 
ᐊᖏᖅᑕᐅᔪᓐᓇᕐᓂᐊᖅᑐᖅ. 
 
ᐅᓪᓗᒥ ᐃᓚᒋᔭᒃᑲ, ᐃᒃᓯᕙᐅᑕᖅ, ᒪᓕᒐᒃᓴᐅᔪᒥᒃ ᑎᑎᕋᖅᑎᐅᔪᖅ ᐃᖅᑲᖅᑐᐃᕕᓕᕆᔨᒃᑯᓐᓂᑦ ᓄᓇᕗᑦ 
ᒐᕙᒪᒃᑯᖏᓐᓄᑦ. ᑕᓪᓕᖅᐱᓐᓂᑦᑐᖅ ᒥᔅᑕ ᑖᓐ ᐃᐊᓕᔅ, ᐊᐅᓚᑦᑎᔨᐅᔪᖅ ᑭᒃᑯᑐᐃᓐᓇᕐᓄᑦ ᖃᓄᐃᓐᖏᑦᑎᐊᕐᓂᕐᒧᑦ 
ᐊᓐᓂᐊᖅᑐᓕᕆᔨᒃᑯᓐᓂᑦ ᐃᓄᓕᕆᔨᒃᑯᓐᓂᓪᓗ ᓄᓇᕗᑦ ᒐᕙᒪᒃᑯᖏᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᒪᓕᓪᓗᒍ ᒪᓕᒐᖅ 77(1) ᑕᐃᒃᑯᐊ ᒪᓕᒐᓕᐅᖅᑎᐅᔪᑦ 
ᐅᖃᕈᓐᓇᕐᕕᖃᖅᑎᓐᓂᐊᖅᐸᒃᑲ 10 ᒥᓂᑦᒥᒃ ᐊᒻᒪ 10 ᒥᓂᑦᒥᒃ ᐊᐱᖅᑯᑎᒃᓴᐅᔪᓄᑦ. 
 
ᒫᓐᓇᐅᔪᖅ ᐅᖃᐅᓯᒃᓴᓕᓐᓄᑦ ᐅᖃᖅᑐᖃᕈᓐᓇᖅᑐᑦ. ᐅᖃᐅᓯᒃᓴᓕᑦᑕᖃᓐᖏᒻᒪᑦ, ᑖᓐᓇ ᐱᖁᔭᒃᓴᖅ 
ᑲᒪᒋᑦᑕᐅᑎᒋᔪᓐᓇᖅᐸᓪᓚᐃᔭᕗᑦ. ᖃᓄᐃᒻᒪ ᐅᖃᐅᓯᒃᓴᓕᑦᑕᖃᓐᖏᑦᑎᐊᖅᐸ. ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᑐᑉᐸᑭᒧᑦ ᐊᐅᓚᑕᐅᓂᖓᓄᑦ ᒪᓕᒐᖅ 
ᐃᓱᒪᓗᒍᑕᐅᖃᑦᑕᓚᐅᕐᓯᒪᔪᖅ. 
 
ᓇᓗᓇᕈᓐᓂᖅᑐᓂ ᐅᖃᓕᒫᕐᓂᕈᑦᓯᐅᒃ ᐅᓇ ᐱᖁᔭᒃᓴᐅᔪᖅ ᑐᕌᖓᓗᐊᖅᑐᖅ ᓂᐅᕐᕈᑎᖃᖅᐸᒃᑐᓄᑦ. ᐆᒃᑐᑎᒋᓗᒍ, 
ᓂᐅᕐᕈᑎᖃᕐᓂᐊᖅᐸᑕ ᑐᑉᐸᑭᓂᑦ ᐅᑭᐅᑭᓗᐊᖅᑐᓄᑦ ᐆᒃᑐᑎᒋᓗᒍ, ᐅᒥᖓ ᒪᓕᒐᕐᒥ ᓯᖁᒥᑦᑎᒐᔭᖅᑐᖅ. 
 
ᑕᒪᒃᑯᐊᓕ ᐃᓄᐃᑦ ᐃᓱᒪᕐᓱᕐᒪᑕ ᓯᒡᒐᓕᐊᒧᑦ ᓄᖅᑲᕈᒪᒍᑎ ᓄᖅᑲᕈᓐᓇᖅᑐᑦ ᑕᐃᒪᐃᑦᑐᒪᒍᑎᒃ. 
ᓄᖅᑲᖓᑎᑦᑎᓇᓱᐊᓐᖏᑦᑐᖅ ᑭᓇᑐᐃᓐᓇᕐᒥᒃ ᓯᒡᒐᓕᐊᖅᑐᖅᑕᐃᓕᒪᓂᕐᒧᑦ, ᑕᒪᓐᓇ ᐃᓱᒪᕐᓱᕈᑕᐅᒻᒪᑦ. 
ᑐᕌᖓᓗᐊᑐᐃᓐᓇᖅᑐᖅ ᑕᒪᒃᑯᓄᖓ ᓂᐅᕕᕐᕕᐅᔪᓄᑦ. ᑕᒪᓐᓇ ᓇᓗᓇᐃᕈᒪᑐᐃᓐᓇᕋᑖᖅᑕᕋ. ᖁᔭᓐᓇᒦᒃ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᒃᓴᑲᓐᓂᑦ. ᑕᐃᒪᓕ ᑕᕝᕗᓐᖓᕈᓐᓇᕐᓯᕗᒍ ᐱᖁᔭᒃᓴᖅ 33, 
ᑐᑉᐸᑭᒧᑦ ᐊᐅᓚᑕᐅᓂᖓᓄᑦ ᒪᓕᒐᕐᒧᑦ. ᐅᖃᐅᓯᒃᓴᐃᑦ ᐊᖓᔪᖅᑳᓂᑦ. ᐱᒋᐊᕐᓂᐊᓕᖅᐳᖓ ᐃᓚᖓᓂ 1, 
ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 6. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 7. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 8. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 9. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 10. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 11. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 12. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 13. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᓚᒋᐊᕈᑦ 14. ᐊᖏᕿᓰ? 
 
ᐃᓚᖏ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᒪᒋᐊᕈᑦ 15. ᐊᖏᕿᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ: ᐃᓚᒋᐊᕈᑦ 16. ᐊᖏᕿᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ: ᐃᓚᒋᐊᕈᑦ 17. ᐊᖏᕿᓰ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ); ᖁᔭᓐᓇᒦᒃ, ᐃᑦᓯᕙᐅᑖ. ᐃᓚᒋᐊᕈᑦ 17, ᒪᑉᐱᒐᖅᒥ 10ᒥ, ᐊᐱᖁᑎᑦᓴᖃᕐᑐᖓ. 
 
ᐃᑦᓯᕙᐅᑕ (ᑐᓵᔨᑎᒍ): ᖃᓪᓗᓈᑎᑑᖅᑐᖏᓐᓂ ᑕᕝᕙᓂ ᒪᑉᐱᒐᖅ 10ᒥ ᐃᓄᑦᑎᑑᖅᑐᖏᓐᓂ ᒪᑉᐱᒐᖅ 12ᒦᑦᑐ. 
ᑕᒪᓐᓇ ᑐᑭᓯᔾᔪᑎ ᒪᓕᒐᓕᐅᖅᑎᓄᑦ. ᑲᔪᓯᒋᐊᕐᓗᑎ ᐅᐃᓕᐊᒻᔅ. 
 
ᐅᐃᓕᐊᒻᔅ: ᖁᔭᓐᓇᒦᒃ, ᐃᑦᓯᕙᐅᑖ. ᐊᐱᖁᑎᒐᓕ ᑭᓇᓕ ᐱᕙᓪᓕᐊᑎᑦᓯᓂᐊᕐᒪ ᑕᕝᕚᑲᓄᑦ ᒪᓕᒐᖅᒧᑦ. 
ᐅᖃᕆᐊᑲᓐᓂᕈᓐᓇᖀᑦ ᑕᒪᑐᒧᖓ? ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ); ᖁᔭᓐᓇᒦᒃ, ᐅᐃᓕᐊᒻᔅ. ᐊᖓᔪᖄᖅ ᐱᑰ. 
 
ᐊᖓᔪᖄᖅ ᐃᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑖ. ᐃᓗᐊᓂ ᑲᑎᒪᔨᖑᑲᐃᓐᓇᖅᑐᐃᑦ ᐱᓕᕆᔭᐅᓂᐊᕐᑐ ᑕᒪᑐᒧᖓ. 
 
ᐃᑦᓯᕙᐅᑖ, ᑖᓐᓇ ᐱᕕᖃᑎᑦᓯᔪᖅ ᐸᓖᓯᒃᑯᓐᓂ ᐅᕝᕙᓗ ᐱᕕᖃᑎᑦᓯᔪ ᐆᑦᑑᑎᒋᓗᒍ, ᑕᒪᐃᓂ ᓄᓇᓕᐅᔪᓂ 
ᐱᑕᖃᕋᑦᑕ ᒪᓕᒐᕋᓛᓕᕆᔨᓂ, ᒪᓕᒐᕋᓛᓕᕆᔨᑦ ᐊᑑᑎᒍᓐᓇᕐᓱᑎ ᐃᓂᑦᓴᒧ ᐱᕙᓪᓕᐊᑎᑦᓯᓗᑎ ᒪᓕᒐᖅᒧᑦ. 
 
ᐊᖓᔪᖄᖅ ᑎᒃᑯᐊᖅᓯᔪᓐᓇᕐᑐ ᑭᒃᑯᓐᓂ ᐅᕝᕙᓗ ᐃᓄᖕᒥ ᖃᐅᔨᓴᖅᑎᐅᓂᐊᕐᓗᑎ ᐱᔾᔪᑎᖃᕐᓱᑎ ᑕᒪᑐᒧᖓ 
ᒪᓕᒐᖅᒧ ᐊᒻᒪ ᑐᑭᒋᑦᓱᓂᐅ ᑕᕝᕚᑲᓄᑦ ᖃᐅᔨᓴᖅᑎᓂ ᑕᐃᒪᐃᖁᓯᒪᔭᑎᖕᓄᑦ. ᐅᓪᓗᒥᐅᔪᖅᓕ, 
ᖃᑦᓯᐅᓂᕆᔭᖏᓐᓄᑦ ᖃᐅᔨᓴᖅᑎᐅᔪᐃᑦ ᐃᓕᖓᔪᐃᑦ ᐃᒪᐃᑑᓇᔭᕐᓱᑎ ᒪᓕᒐᕋᓛᓕᕆᔨᐅᓗᑎ ᐊᒻᒪ ᐸᓖᓯᒃᑯᓪᓗ. 
ᖁᔭᓐᓇᒦᒃ, ᐃᑦᓯᕙᐅᑕ. 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖄᖅ ᐱᑰ. ᓱᓕᒃᑲᓐᓂᐅᕚ ᐃᓚᒋᐊᕈᑎᓄᑦ ᐊᐱᖁᑎᓄᑦ. ᐃᓚᒋᐊᕈᑦ 17. 
ᐊᖏᕿᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᓚᒋᐊᕈᑦ 18. ᐊᖏᕿᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᓚᒋᐊᕈᑦ 19. ᐊᖏᕿᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᓚᒋᐊᕈᑦ 20. ᐊᖏᕿᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᓚᒋᐊᕈᑦ 21. ᐊᖏᕿᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᓚᒋᐊᕈᑦ 22. ᐊᖏᕿᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᓚᒋᐊᕈᑦ 23. ᐊᖏᕿᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᓚᒋᐊᕈᑦ 24. ᐊᖏᕿᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᓚᒋᐊᕈᑦ 25. ᐊᖏᕿᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᓚᒋᐊᕈᑦ 26. ᐊᖏᕿᓰ?  
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᓚᒋᐊᕈᑦ 27. ᐊᖏᕿᓰ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐃᓚᒋᐊᕈᑦ 28. ᐊᖏᕿᓰ? 

ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᐊᖏᕿᓰ ᐆᒧᖓ ᒪᓕᒐᖅ 33ᒧ ᑕᒪᖅᒥᐅᓗᓂ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᑲᑎᒪᔨᖑᑲᐃᓐᓇᖅᑐᐃᑦ ᐊᖏᖄᑦ ᐃᒪᐃᒻᒪᑦ ᒪᓕᒐᖅ 33 ᐊᑐᐃᓐᓇᐅᓕᕆᐊᖓᓄᑦ 
ᐱᖓᔪᐊᓐᓂ ᐅᖃᓕᒫᖅᑕᐅᓂᖓᓄᑦ? 
 
ᐃᓚᖏᑦ ᒪᓕᒐᓕᐅᖅᑎᑦ: ᐊᖏᖅᐳᒍᑦ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖄᖅ ᐱᑰ, ᐃᒻᒪᖃ ᐅᖃᐅᓯᑦᓴᖃᕈᕕᑦ ᓇᓪᓕᐊᓄᑦ ᒪᑐᓯᓂᖅᒧᑦ. 
ᖁᔭᓐᓇᒦᒃ. 
 
ᐊᖓᔪᖄᖅ ᐃᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑖ. ᐅᖃᖃᐅᑦᓱᖓ ᐅᓪᓗᒥᒋᐊᖅ, ᐃᓱᒪᒋᑦᓱᒍ ᑖᓐᓇᐅᑦᓱᓂ 
ᐃᓚᒋᔭᐅᔪᖅ ᐱᒻᒪᕆᐅᑦᓱᓂ ᒪᓕᒐᖅᓂ ᐃᒪᐃᒻᒪᓪᓗ ᖄᖏᓐᓂᐊᕐᓱᑎᒍᑦ ᐊᒻᒪ ᖃᓄᖅᑑᑕᐅᓂᐊᕐᒪ ᑕᕝᕙᓂ 
ᒪᓕᒐᓕᐅᖅᕕᖕᒥ. 
 
ᐊᖓᔪᖄᖅ ᐃᖕ ᐅᖃᖅᓯᒪᑦᓱᓂ ᐅᕙᓐᓄᑦ ᐊᖅᕌᒍ 2000ᒥ, ᐃᐊ ᐱᔭᕆᐊᖃᕋᓗᐊᕐᑐᑎ ᖃᓄᐃᑦᑐᒥ ᑕᕝᕚᑲᓄᑦ 
ᒪᓕᒐᖅᒥ ᓴᕿᑎᓪᓗᒍ. ᑕᐃᒪᐃᒧᑦ, ᐅᐱᑉᐳᖓ ᐃᒪᐃᓕᒋᐊᒧ ᐊᖓᔪᖄᖅ ᐃᖕᒧᑦ ᐃᒪᐃᒻᒪᓪᓗ ᓴᕿᓯᒪᓕᕆᐊᖓᓄᑦ 
ᐊᒻᒪ ᑕᕝᕙᓃᓕᕆᐊᖓᓄᑦ. 
 
ᖁᔭᓐᓇᒦᕈᒪᑦᓱᖓᓗ ᑲᑎᒪᔨᖑᑲᐃᓐᓇᖅᑐᓂ ᐊᒻᒪ ᒪᓕᒐᓕᐅᖅᑎᓂ ᐃᑦᓯᕙᐅᑖ. ᑕᒪᓐᓇ ᑕᒪᐃᓄᑦ ᐃᓕᖓᑦᓱᓂ 
ᒪᓕᒐᖅᓂ ᐃᒪᐃᒻᒪᓪᓗ ᐃᓱᒪᒋᑦᓱᒍ ᐃᑲᔪᖅᓱᕈᑎᐅᓂᐊᕐᓱᓂ ᐃᒪᐃᒻᒪᓪᓗ ᑕᑯᓂᐊᕐᓱᑎᒍᑦ ᐃᓚᒋᓗᒍ ᓱᐴᖅᑐᓐᓂᐅᔪ 
ᑕᒪᐃᓂ ᓄᑲᖅᑎᐅᓂᕐᓴᐅᔪᐃᑦ ᐃᓄᐃᑦ ᓴᓂᐊᓂ. ᐃᓱᒪᒋᑦᓱᒍᓕ ᐅᖓᑎᐋᓄᑦ 60ᐳᓴᖏ ᖃᑦᓯᐅᓂᕆᔭᖏᓐᓂ 
ᓱᐴᖅᑐᐸᑦᑐᐃᑦ ᒫᓐᓇᐅᔪᖅ. ᐱᔭᕆᐊᖃᕋᑦᑕ ᐃᓱᓕᑦᑎᓪᓗᒋ ᐊᒻᒪ ᐊᑉᐸᕆᐊᖅᓗᒋ ᖃᑦᓯᐅᓂᕆᔭᖏᓐᓄᑦ. 
ᑕᐃᒪᐃᒧᑦ, ᖁᔭᓐᓇᒦᒋᐊᓪᓚ ᐃᑦᓯᕙᐅᑖᖅ. 
 
>>ᐸᑦᑕᑐᖅᑐ 
 
ᐃᑦᓯᕙᐅᑕ (ᑐᓵᔨᑎᒍ):ᖁᔭᓐᓇᒦᒋᐊᓪᓚ ᐊᖓᔪᖄᖅ ᐱᑰ ᐊᒻᒪ ᐱᓕᕆᔨᖁᑎᑎ. ᐃᓚᒋᓕᐅᑎᓯᒪᓪᓗᑎᒍ ᒪᓕᒐᖅ 
33 ᐊᒻᒪ ᖃᐅᔨᓛᕐᓱᑕ ᖃᓄᐃᑦᓯᒪᓂᕆᔭᐅᔪᓂ ᐊᖅᕌᒍᕋᓴᐅᓂᐊᕐᑐᓂ. ᒫᓐᓇᐅᔪᖅᓗ ᐅᑕᕿᑐᐃᓐᓇᓂᐅᓂᐊᕐᓕᕐᓱᓂ 
ᖃᐅᔨᕙᓪᓕᐊᓂᑎᖕᓂ. ᖁᔭᓐᓇᒦᒋᐊᓪᓚ ᐋᔩᖃᑎᒌᓐᓂᐅᔪᒧᑦ ᒪᓕᒐᖅ 33ᒧᑦ. ᑭᓱᒥᓪᓕ ᐃᓱᒪᖃᖃᑦ 
ᑲᑎᒪᔨᖑᑲᐃᓐᓇᖅᑐᐃᑦ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᑲᔪᓯᒍᒪᔪᒍ ᐅᑯᓄᖓ ᖃᐅᔨᓴᖅᓂᐅᔪᓄᑦ ᐆᒧᖓ ᒪᓕᒐᖅ 40ᒧᑦ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 40. ᑲᑎᒪᔨᕋᓛᑦ ᐊᖏᖅᑲᑦ ᕿᒥᕐᕈᓂᐊᕋᑦ ᒪᓕᒐᕐᓴᖅ 40-ᒥᑦ? ᐊᖓᔪᖅᑳᖓ 
ᐃᑯᐱᕝᕕᓕᕆᔨᒃᑯᑦ, ᐊᑭᓱᒃ, ᐅᖃᐅᓯᓐᖓᐅᑎᖃᕈᕝᕕᑦ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᒫᓐᓇᐅᔪᖅ ᐊᒥᓱᓕᐅᕆᔪᑦ ᐅᖃᐅᓯᓐᖓᐅᑎᓐᓂᒃ ᐊᒻᒪᓗ 
ᐱᔭᕇᓐᓂᐊᑐᔅᓴᐅᓕᖅᑐᑦ ᒫᓐᓇᕈᓗᒃ. ᑕᐃᒪ, ᐱᒋᐊᕐᓂᐊᓕᖅᑯᖓ, ᐃᒃᓯᕙᐅᑕᖅ, ᒪᓕᒐᒃᓴᖅ 40, ᒪᓕᒐᖅ 
ᐋᖅᑭᒋᐊᖅᓯᔪᖅ ᓄᓇᑦᑎᐊᕐᒥ ᓇᒻᒥᓂᖃᖅᑎᐅᔪᓄᑦ ᐊᑭᓕᒃᓴᑖᕈᑦ ᑯᐊᐳᕇᓴᓐᑯᑦ ᒪᓕᒐᖅ ᐊᒻᒪᓗ ᐊᓯᔾᔩᓂᐊᖅᑐᒍᑦ 
ᒪᓕᒐᕐᒧᑦ ᐃᓱᒪᒋᓪᓗᒋᑦ ᐊᓯᔾᔨᕐᓂᐅᔪᖅ ᓄᓇᑦᑎᐊᕐᒥᑦ ᓄᓇᕗᒻᒧᑦ. 

ᐊᕐᓂᕐᓃᒍᑎᒐᒪ. (ᑐᓵᔨᑎᒎᕈᓐᓃᖅᑐᖅ) ᒪᓕᒐᖅ ᐃᓚᒋᐊᖅᓯᓂᐊᖅᑐᖅ ᑐᑭᖓᓂᒃ ᓇᒻᒥᓂᖃᑦᑎᐅᔪᑦ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
>>ᐃᓪᓚᖅᑐᑦ 
 
ᐃᒃᓯᕙᐅᑕᖅ ᑐᓵᔨᑎᒍᑦ): ᒫᓐᓇᐅᔪᖅ, ᓄᖅᑲᖓᑲᐃᓐᓇᕈᒪᓂᐊᕋᒪ 5-ᒥᓂᔅᒥᑦ ᐅᐸᓗᖓᐃᖅᓯᒪᖏᓐᓇᒪ ᒫᓐᓇ. 
ᓄᖅᑲᖓᑲᐃᓐᓇᖅᑐᒍᑦ 5-ᒥᓂᔅᒥᑦ. 
 
>>ᑲᑎᒪᔨᕋᓛᑦ ᓄᖅᑲᖓᑲᐃᓐᓇᑦᑐᓐ 4:36ᒥ ᐅᓐᓄᓴᒃᑯᑦ ᐊᒻᒪᓗ ᐱᒋᐊᑲᓂᖅᑐᑎᒃ 4:45ᒥ ᐅᓐᓄᓴᒃᑯᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᑎᕈᓐᓇᕋᕕᑦ. ᐊᖓᔪᖅᑳᖑᔪᖅ ᐱᔭᕇᓕᖅᑐᖅ ᐅᖃᐅᓯᕐᖓᐅᑎᒥᓂᒃ. 
ᐃᒃᓯᕙᐅᑕᖅ ᑲᑎᒪᔨᕋᓛᓄᑦ ᐅᖃᐅᓯᒃᓴᖃᖅᐸ. ᒪᒃᓖᓐ. 
 
ᒪᒃᓖᒃ: ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᓄᓇᓕᓐᓂ ᓴᓐᖏᓂᖅᑖᑎᑦᑎᓂᕐᒧᑦ ᐊᒻᒪ ᐃᑯᐱᒡᕕᓕᕆᓂᕐᒧᑦ 
ᕿᒥᕐᕈᓚᐅᖅᑐᑦ ᐱᖁᔭᒃᓴᖅ 40-ᒥᒃ, ᒪᓕᒐᖅ ᐋᖅᑭᒋᐊᕈᑕᐅᔪᖅ ᓄᓇᕗᑦᓯᐊᕐᒥ ᐱᓕᕆᕕᓐᓄ ᐊᑐᖅᑐᐊᕐᕕᐅᔪᓄᑦ 
ᑯᐊᐳᕆᓴᒃᑯᓐᓄᑦ ᒪᓕᒐᕐᒧᑦ, ᐊᖓᔪᖅᑳᖑᔪᖅ ᐊᑭᓱᒃ ᐊᒻᒪ ᐃᖅᑲᓇᐃᔭᖅᑎᖏᓪᓗ ᐊᒃᑐᕙ 30, 2003. 
 
ᐃᒃᓯᕙᐅᑕᖅ, ᐅᓇ ᐱᖁᔭᒃᓴᖅ ᑐᑭᓯᓇᖅᑐᖅ. ᑲᑎᒪᔨᕋᓛᖑᔪᑦ ᐃᓕᑕᕐᓯᕗᑦ ᑕᒪᓐᓇ ᐱᔾᔪᑎᒋᔭᖓ 
ᐱᕕᖃᖅᑎᑦᑎᔪᖅ ᓄᓇᕗᒻᒥ ᐱᓕᕆᕕᖃᖅᑐᓄᑦ ᐊᑐᖅᑐᐊᕐᕕᐅᔪᓐᓇᖅᑐᖅ ᑯᐊᐳᓴᐅᔪᑦ ᐊᑐᖅᑐᐊᑎᑦᑎᕙᓪᓗᑎᒃ 
ᐊᑐᕐᓗᑎᒃ ᓄᓇᓕᓐᓂ ᐱᓕᕆᕕᐅᕙᓐᓂᐊᖅᑐᓂᒃ ᓯᕗᓂᑦᑎᓐᓂ. 
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᐃᓱᒪᓗᒍᑎᖃᖅᑐᑦ ᑕᐃᓐᓇ ᐊᖓᔪᖅᑳᖑᔪᖅ ᓴᖅᑭᓚᐅᕐᓯᒪᓐᖏᒻᒪᑦ 
ᐊᕐᕌᒍᑕᒫᕐᓯᐅᑎᓂᒃ ᐅᓂᒃᑳᖑᔪᓂᒃ ᐱᓕᕆᕕᖃᖅᑐᓄᑦ ᐊᑐᖅᑐᐊᕐᕕᐅᔪᓐᓇᖅᑐᑦ ᑯᐊᐳᓴᐅᔪᒥᓂᒃ ᑕᐃᒪᓐᖓ 1999-
2000 ᑭᖑᓪᓕᖅᐹᒥᒃ ᐊᕐᕌᒍᑕᒫᕐᓯᐅᑕᐅᔪᒥᒃ ᐅᓂᒃᑳᓕᐅᓚᐅᕐᒪᑕ. ᑕᐃᓐᓇ ᓴᖅᑭᑕᐅᓚᐅᕐᓯᒪᔪᖅ ᒪᓕᒐᓕᐅᕐᕕᒻᒥ 
ᒪᑦᓯ 28, 2001. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᐃᓱᒪᓗᒍᑎᖃᖅᑐᑦ ᑕᒪᒃᑯᐊ ᓄᓇᕗᒻᒥᐅᑕᐅᔪᑦ ᐅᒃᐱᕈᓱᓗᐊᓐᖏᒻᒪᑕ ᓇᒻᒪᒃᑐᓂᒃ 
ᐊᑐᖅᑐᐊᖅᑎᑦᑎᖃᑦᑕᖏᓐᓂᖏᓐᓄᑦ ᓯᕗᓂᑦᑎᓐᓂᒃ. ᐃᓱᒪᒋᔭᐅᒻᒪᑕ, ᐱᓗᐊᖅᑐᒥᒃ ᓄᓇᓕᓐᓂ ᒥᑭᓂᕐᓴᐅᔪᓂ, 
ᑕᒪᒃᑯᐊ ᐃᓚᒋᕈᔪᔪᑦ ᐊᒥᓱᑎᓪᓗᒋᑦ, ᑕᒪᒃᑯᐊ ᐃᓱᒪᓕᐅᕈᑕᐅᔪᑦ ᒪᓕᖃᑦᑕᕐᒪᑕ ᐃᓚᒌᓐᓂᖏᓐᓄᑦ ᐊᒻᒪ 
ᐱᖃᓐᓇᕆᔭᖃᕐᓂᖏᓐᓄᑦ ᐃᓱᒪᒋᔭᐅᓗᐊᕋᑎᒃ ᑕᒪᒃᑯᐊ ᐱᔾᔪᑕᐅᓪᓚᕆᒐᓱᐊᖅᑐᑦ ᑐᒃᓯᕋᖅᑐᓄᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᖃᐅᔨᒪᑦᑎᐊᖅᑐᑦ ᑕᒪᒃᑯᐊ ᐋᔩᖃᑎᒌᒃᐸᓪᓕᐊᓇᓱᐊᕐᓂᖏᑦ ᓄᓇᓕᓐᓂ 
ᓯᕗᓂᑦᑎᓐᓂᒃ ᑲᑐᑦᔨᖃᑎ `ᒌᖑᔪᓄᑦ ᕿᑎᕐᒥᐅᓂᒃ. ᑲᑎᒪᔨᕋᓛᖑᔪᑦ ᐊᒃᓱᕈᖅᑐᑎᒃ ᑎᓕᐅᕆᒃᑲᓐᓂᖅᐳᑦ 
ᐊᖓᔪᖅᑳᖑᔪᒥᒃ ᑕᒪᒃᑯᐊ ᑲᑎᒪᔨᐅᖃᑦᑕᕐᓂᐊᖅᑐᑦ ᓂᕈᐊᖅᑕᐅᕙᓪᓗᑎᒃ ᒪᓕᓪᓗᒋᑦ ᐊᔾᔨᒌᓐᖏᓐᓂᖏ 
ᐱᓕᕆᕕᐅᕙᒃᑐᑦ ᓄᓇᓕᐅᔪᓂ ᐊᒻᒪᓗ ᐊᔾᔨᒌᖏᓐᓂᖏᓐᓄᑦ ᓄᓇᕗᒻᒥᐅᖑᔪᑦ. 
 
ᐃᒃᓯᕙᐅᑖᖅ, ᑲᑎᒪᔨᕋᓛᖑᔪᑦ ᑕᑯᔪᒪᔪᑦ ᓇᓗᓇᐃᕐᔭᕐᓯᒪᔪᓂᒃ ᐊᕐᕌᒍᑕᒫᑦ ᐅᓂᒃᑳᓕᐅᖅᑕᐅᖃᑦᑕᕐᓂᖏᓐᓄᑦ 
ᑕᐃᒃᑯᓇᓐᖓ ᓄᓇᕗᒻᒥ ᐱᓕᕆᕕᖃᖅᑐᓄᑦ ᐊᑐᖅᑐᐊᕐᕕᐅᔪᓄᑦ ᑯᐊᐳᕆᓴᒃᑯᓐᓄᑦ ᐊᒻᒪ ᓄᓇᓕᓐᓂ ᓯᕗᓂᑦᑎᓐᓂᒃ 
ᑲᑐᑦᔨᖃᑎᒌᖏᓐᓄᑦ ᑕᒪᒃᑯᐊ ᐊᔾᔨᒌᑎᑕᐅᖃᑦᑕᕐᓗᑎᒃ ᓄᓇᕗᒻᒥᐅᑕᐅᔪᑦ ᐊᑐᖅᑐᐊᕈᒪᓂᕐᒧᑦ 
ᐊᖏᖅᑕᐅᖃᑦᑕᕐᓂᖏᑦ ᑕᐃᒪᐃᒃᓴᐃᓐᓇᖅᐸᓪᓗ;ᑎᒃ. 
 
ᐃᒃᓯᕙᐅᑕ, ᑲᑎᒪᔨᕋᓛᖑᔪᑦ ᑐᑭᓯᐅᒪᔪᑦ ᑕᒪᒃᑯᐊ ᐱᓕᕆᕕᖁᑎᖃᖅᑐᑦ ᖃᓄᕈᓗᔭᑐᐃᓐᓇᖅ 
ᑕᑯᔭᐅᔭᕆᐊᖃᖏᒻᒪᑕ; ᑭᓯᐊᓂᓕ, ᐱᒻᒪᕆᕗᖅ ᑕᒪᒃᑯᐊ ᒪᑐᐃᖓᑦᑎᐊᕆᐊᖃᕐᒪᑕ ᐊᒻᒪ ᑭᐅᑦᑕᖃᑦᑕᕈᓐᓇᕐᓗᑎᒃ 
ᐱᓯᔭᐅᖏᓐᓇᕐᓗᑎᒃ. 

ᐊᒻᒪ ᓱᓕ, ᐃᒃᓯᕙᐅᑕᖅ, ᒫᓐᓇᐅᔪᖅ ᐅᖃᕈᒪᔪᖓ ᑎᓕᐅᒃᑲᓂᕐᓗᒍ ᐊᖓᔪᖅᑳᖑᔪᖅ ᓴᖅᑭᖁᓪᓗᒍ 2000/2001, 
2001/2002, ᐊᒻᒪᓗ 2002/2003 ᓄᓇᕗᑦ ᐱᓕᕆᕕᖃᖅᑐᓄᑦ ᐊᑐᖅᑐᐊᓂᕐᒧᑦ ᑯᐊᐳᕆᓴᒃᑯᓐᓄᑦ ᐊᕐᕌᒍᑕᒫᑦ 
ᐅᓂᒃᑳᖏᓐᓂᒃ ᐊᔪᕐᓇᕈᓐᓂᑐᐊᖅᐸᑦ ᐊᒻᒪ ᑕᐃᒃᑯᐊ 2003/2004-ᒥᑦ ᐊᕐᕌᒍᑕᒫᑦ ᐅᓂᒃᑲᖑᔪᑦ ᓴᖅᑭᑕᐅᓛᕐᓗᑎᒃ 
ᓇᒻᒪᓈᕆᐊᕐᓗᑎᒃ.  
 
ᐃᒃᓯᕙᐅᑕᖅ, ᑲᑎᒪᔨᕋᓛᖑᔪᑦ ᐃᑲᔪᖅᑐᐃᕗᑦ ᐱᖁᔭᒃᓴᖅ ᐃᓛᒃᑯᑦ ᑲᒪᒋᔭᐅᑎᓪᓗᒍ ᑲᑎᒪᔨᕋᓛᖑᔪᓂᒃ 
ᕿᒥᕐᕈᔭᐅᑎᓪᓗᒍ ᐊᒻᒪᓗ ᐊᖏᖅᑕᐅᖁᓪᓗᒍ ᒪᓕᒐᓕᐅᖅᑎᓕᒫᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ ᑲᑎᒪᔨᕋᓛᓄᑦ. ᒪᒃᓖ. ᐊᖓᔪᖅᑳᖅ, ᐊᖓᔪᖅᑕᐅᑎᑎᑦ 
ᐊᐱᖅᓱᖅᑕᐅᕕᒻᒧᕈᓐᓇᕈᑦᓯᐅᒃ, ᒫᓐᓇ ᑕᐃᒪᐃᑦᑐᓐᓇᕐᓯᔪᓯ. 
 
ᐃᖅᓱᒃᑎ, ᐃᑲᔪᓐᖑᐊᑕᕐᓯᓐᓇᓚᐅᕐᒥᒃᑭ. 
 
ᖁᔭᓐᓇᒦᒃ, ᐊᖓᔪᖅᑳᖅ. ᑭᓇᒃᑯᓂᖏᓐᓂᒃ ᐅᖃᐅᓯᕆᓚᐅᕐᒥᒃᑭ ᓇᓗᓇᐃᕐᓯᒪᓂᐊᕐᒪᑕ. ᐊᖓᔪᖅᑳᖅ. 
 
ᐊᖓᔪᖅᑲᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᓕᖅᐱᓐᓄᑦ ᐃᐊᑦ ᒪᑭᐊᓇ 
ᐱᕙᓪᓕᐊᔪᓕᕆᓂᕐᒧᑦ ᑲᒪᔪᖅ ᐊᒻᒪ ᓴᐅᒥᓐᓄᑦ ᐲᑕ ᐊᓕᓴᓐ ᐃᖅᑲᖅᑐᐃᕕᓕᕆᔨᒃᑯᓐᓂᑦ ᐅᕙᓂᒻᒥᔪᖅᑕᐅᖅ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᑭᓱᒃ. ᐱᒋᐊᓚᐅᓐᖏᓐᓂᑦᑎᓐᓂᒃ, ᒪᓕᓪᓗᒋᑦ ᒪᓕᒐᕗᑦ 77(1), ᐊᑐᓂᑦ 
ᒪᓕᒐᓕᐅᖅᑎᐅᔪᖅ 10 ᒥᓂᑦᒥᒃ ᐅᖃᕐᕕᖃᕈᓐᓇᖅᑐᖅ. ᐅᖃᐅᓯᒃᓴᓕᖅᑕᖃᖅᐸ? ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᐅᓇ ᐱᖁᔭᒃᓴᖅ ᒪᓕᒐᖅ ᐋᖅᑭᒋᐊᕆᓂᕐᒧᑦ ᓄᓇᑦᓯᐊᕐᒥ 
ᐱᓕᕆᓂᕐᒧᑦ ᐊᑐᖅᑐᐊᕐᓂᕐᒧᑦ ᒪᓕᒐᖅ ᓄᓇᕗᒻᒧ. ᐃᒻᒪᖃ ᐃᓄᐃᑦ ᑕᖅᑳᓃᑦᑐᑦ ᖃᐅᔨᒪᓪᓚᑖᔾᔮᖏᑦᑐᑦ 
ᑐᑭᒋᓇᓱᐊᖅᑕᖓᓂᒃ ᒪᓕᒐᐅᑉ. 
 
ᓇᒻᒥᓂᖃᑦᑎᐅᔪᑦ ᓄᓇᕗᒻᒥ ᐊᑦᑐᐃᓂᖃᕐᓂᐊᖅᑐᑦ, ᐃᓱᒪᓇᖅᐳᖅ ᐊᑦᑑᑎᓕᒻᒥᒃ ᐊᑦᑐᐃᓂᖃᕐᓗᑎᒃ, ᑭᓯᓂᓗ 
ᑕᒪᑐᒧᖓ ᑐᑭᓯᐅᒪᔾᔪᑎᒧᑦ ᐊᑦᔨᒌᖏᑦᑐᓄᑦ ᑳᑦᑐᕌᓄᑦ ᓄᓇᕗᒻᒥ ᐅᕝᕙᓘᓐᓃᑦ ᐃᓕᔭᐅᒍᓐᓇᖅᑲᑕᓘᓐᓃᑦ 
ᐊᑭᑦᑐᕋᐅᑎᔾᔪᑎᓄᑦ ᓄᓇᕗᒻᒥ, ᓄᓇᕗᒻᒥ ᑳᑦᑐᕌᖑᔪᑦ ᐊᒻᒪᓗ ᐃᑲᔪᖅᓯᓂᐊᖏᑉᐸᑦ ᓇᒻᒥᓂᖃᑦᑎᐅᔪᓂᒃ 
ᐊᓯᔾᔩᓂᒃᑯᑦ ᓄᓇᑦᑎᐊᕐᒥᒃ ᓄᓇᕗᒻᒧᑦ. 
 
ᐊᐱᖅᓱᓂᐊᖅᑐᖓ ᑕᒪᑐᒧᖓ ᐊᐱᖅᑯᑎᐅᔪᒧᑦ ᐱᓗᐊᖅᑐᒥᒃ, ᖃᖓᒃᑯᑦ ᐊᑦᑐᐃᓂᖃᕐᓂᐊᕐᒪᖔᖅ 
ᓇᒻᒥᓂᖃᑦᑎᐅᔪᓂᒃ ᓄᓇᕗᒻᒥ. ᐲᖅᑕᐅᓂᖓ ᓄᓇᑦᑎᐊᖅ ᐊᒻᒪᓗ ᑭᖑᕝᕕᐅᑎᓗᒍ ᓄᓇᕗᑦ, ᐃᒻᒪᖃ, ᓄᓇᕗᒻᒧᑦ 
ᐊᑦᑐᐊᓂᖃᕆᐊᖃᕆᐊᖃᕐᓂᐊᖅᑐᖅ. 
 
ᐊᒻᒪᓗ ᐅᐱᒍᓱᑉᐳᖓ ᐱᓕᕆᕕᐊ ᐃᑯᐱᕝᕕᓕᕆᔨᒃᑯᑦ ᐊᒻᒪᓗ ᑲᑎᒪᔨᕋᓛᑦ ᐊᖏᖅᑕᐅᖁᔨᕗᑦ ᑖᒃᓱᒥᖓ 
ᒪᓕᒐᒃᓴᒥᒃ. ᖁᔭᓐᓇᒦᒃ, 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑎᖁᑎᖃᕈᓐᓃᕐᕋᒪ ᑎᑎᕋᖅᓯᒪᔪᓂ ᐅᖃᐅᓯᑐᐃᓐᓇᕐᓄᑦ. ᒪᓕᓪᓗᒍ 
ᒪᓕᒐᕆᔭᕗᑦ 77(2), ᐱᕕᖃᑦᑎᑦᑎᓂᐊᖅᑯᖓ 10-ᒥᓂᔅᒥᑦ ᐊᐱᖅᑯᑎᓄᑦ, ᓅᒋᐊᖅᑯᒍᑦ ᐊᐱᖅᑯᑎᓄᑦ. 
ᐃᒃᑲᕐᕆᐊᓗᒃ. 

ᐃᒃᑲᕐᕆᐊᓗᒃ (ᑐᓵᔨᑎᒍ): ᓇᓗᓇᐃᖅᑕᐅᖁᔨᔪᖓ ᓄᓇᕗᒻᒥ ᒐᕙᒪᒃᑯᓐᓄ. ᐃᒪᐃᒐᔪᒃᑐᖅ, ᓚᐃᓴᑖᖃᑦᑕᕋᑦᑕ 
ᒐᕙᒪᒃᑯᓐᓂᑦ ᐊᒻᒪᓗ ᓚᐃᓴᖃᑦᑎᑦᑎᔨᐅᕙᐅᑦᑐᑎᒃ ᐊᑦᔨᒌᖏᑦᑐᓄᑦ. 
 
ᓄᓇᕗᑦ ᑐᓐᖓᕕᒃᑯᑦ ᐊᒻᒪᓗ ᒐᕙᒪᒃᑯᑦ ᓄᓇᕗᒻᒥ ᑕᒪᒃᑮᒃ ᐱᓕᕆᖃᑎᒌᓐᓂᐊᖅᑑᒃ ᑕᒪᓐᓇ ᑲᔪᓯᒐᓗᐊᕐᒪᖔᖅ 
ᓄᓇᕗᒻᒥ. ᐊᖓᔪᖅᑳᖅ ᓇᓗᓇᐃᖅᓯᖁᔭᕋ ᐅᕙᑦᑎᓐᓄᑦ ᖃᓄᖅ ᓄᓇᕗᒻᒥᐅᑦ ᐊᑦᑐᖅᑕᐅᓂᖃᕐᓂᐊᕐᒪᖔᑕ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓱᕙᐅᑕᖅ. ᑕᒪᓐᓇ ᐋᖅᑭᒋᐊᖅᓯᔪᖅ ᒪᓕᒐᒃᓴᒥᒃ ᓲᖃᐃᒪ 
ᐊᑐᕋᑦᑕ ᓄᓇᑦᑎᐊᑉ ᒪᓕᒐᖓᓂᒃ, ᐲᕈᒪᔭᕗᑦ ᓄᓇᑦᑎᐊᖅ ᐊᒻᒪᓗ ᑭᖑᕝᕕᖔᕐᓗᒍ ᓄᓇᕗᒻᒥᑦ 
ᐱᓕᕆᐊᖃᕈᓐᓇᕐᓂᐊᕋᑦᑕ ᒪᓕᒐᕐᒥᒃ ᓯᕗᓂᑦᑎᓐᓂ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖃᖓ ᐊᑐᓕᖅᑎᑦᑎᓂᐊᖅᑲᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᑕᐃᒪᐃᑦᑐᖅ, ᐱᓕᕆᐊᕆᓯᒪᔭᕗᑦ ᒪᓕᒐᒃᓴᖅ 
ᐊᕐᕌᒍᓄᑦ ᑎᓴᒪᓄᑦ ᐊᒻᒪᓗ ᖃᐅᔨᒪᔪᖓ ᕿᒥᕐᕈᔭᕆᐊᖃᕐᓂᐊᕋᑦᑎᒍ ᒪᓕᒐᒃᓴᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦᓱ: ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖃᖓᒃᑯᓪᓕ ᐸᕐᓇᑉᐱᓯ ᐊᑐᓕᕐᓂᐊᕐᒪᑦ ᐋᖅᑭᒋᐊᕈᑕᐅᒧᑦ 
ᓄᓇᕗᒻᒥ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓱᓕ ᑕᐃᒪᐃᓕᐅᓚᐅᖅᓯᒪᖏᑦᑐᒍᑦ, 
ᐋᖅᑭᒃᓯᓯᒪᖏᑦᑐᒍᑦ ᓱᓕ ᐅᓪᓗᖓᓂ ᖃᖓᒃᑯ ᕿᒥᕐᕈᒋᐊᓯᓂᐊᕐᒪᖔᑦᑕ ᒪᓕᒐᒃᓴᒥᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐊᐱᕆᓯᒪᕕᒋᑦ ᐊᖓᔪᖅᑲᐅᑎᑎ, ᐊᐱᕆᓯᒪᕕᒋᑦ ᐊᖓᔪᖅᑲᐅᑎᑎ ᑕᐃᒪ 
ᓂᕈᐊᕐᓂᖅᑕᖃᕐᓂᐊᕐᓕᕐᒥᒻᒪᑦ ᒫᓐᓇᕈᓗᒃ, ᑐᑭᓕᐅᕆᓯᒪᕕᑦ ᖃᖓᒃᑯᑦ ᐊᑐᓕᖅᑕᐅᓂᐊᕐᒪᖔᖅ? 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐊᐱᕆᔪᓐᓇᕈᑦᑎᒍ ᐱᓕᕆᐊᖃᖁᓗᒋᑦ 
ᐱᒋᐊᕐᓗᑎᒃ ᒫᓐᓇ ᐊᒻᒪᓗ ᓇᓗᖏᓚᖓ ᒪᕐᕉᓂᖅᑲᐃ ᐱᖓᓱᓄᓪᓘᓐᓃᑦ ᐊᕐᕌᒍᓄᑦ ᕿᒥᕐᕈᔭᐅᓂᖃᕋᔭᖅᑐᖅ 
ᐊᒻᒪᓗ, ᐱᓕᕆᐊᖃᖁᔭᐅᓯᒪᖏᓇᑦᑕ ᒪᓕᒐᒃᓴᒥᒃ ᑐᐊᕕᐊᕆᓗᒍ. ᐅᕙᖓᓕ ᖃᐅᔨᒪᓪᓚᕆᖏᑦᑐᖓ ᐅᓪᓗᖓᓂ 
ᖃᖓᒃᑯ ᐊᑐᓕᖅᑕᐅᓂᐊᕐᒪᖔᖅ. ᖁᔭᓐᓇᒦᒃ. 
 

 



ᓇᒃᑲᔾᔭᐅ, ᓄᕕᐱᕆ 3, 2003 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

4461 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ) ᑖᓐᓇ ᒪᓕᒐᒃᓴᖅ ᐊᓯᔩᑐᐃᓐᓇᖑᓱᒃᑐᑦ ᐊᑎᖓᓂᒃ ᓄᓇᑦᑎᐊᕐᒥᑦ ᓄᓇᕗᒻᒧᑦ. 
ᓴᓐᖓᖅᑎᕆᓂᐊᖅᑲ ᓄᓇᕗᒥᐅᓂᑦ ᐊᒻᒪᓗ ᓇᒻᒥᓂᖁᑎᒋᔭᖏᓐᓂᒃ? ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ):ᐊᖓᔪᖅᑳ ᐊᑭᓱᒃ. 
 
ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): .ᐄ, ᐊᓯᔾᔨᕈᑦᑎᒍ ᓄᓇᑦᑎᐊᕐᒥᑦ, ᐊᑦᑐᐃᓂᖃᕐᓂᐊᖅᑐᖅ ᓄᓇᕗᒻᒥᑦ. 
ᐃᓕᑕᕆᔭᕋ ᓴᓐᖏᓂᖓ ᐅᖃᐅᓯᖅ ᓄᓇᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᑎᖁᑎᖃᕈᓐᓃᕋᒪ ᑎᑎᕋᖅᓯᒪᔪᖁᑎᓐᓂ. ᒪᑲᓚᐃᓐ, ᐅᖃᐅᓯᒃᓴᖃᑉᐱᑦ 
ᐊᐱᖅᑯᑎᓂᓪᓘᓐᓃᑦ? ᐱᒋᐊᕈᒪᓕᕋᑦᑕ ᐃᓛᒃᑰᑎᕐᓗᒋᑦ ᑎᑎᕋᖅᓯᒪᔪᑯᑖᑦ. ᐅᐊᑦᑎᐊᕈᐅᐊ. ᒪᓕᒐᖅ ᐋᖅᑭᒋᐊᖅᓯᔪᖅ 
ᓄᓇᑦᑎᐊᕐᒥ ᓇᒻᒥᓂᖃᖅᑎᓄᑦ ᑯᐊᐳᕇᓴᓐ ᒪᓕᒐᖓᓂᒃ. ᐃᓚᖓ 1. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 3. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 4. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 5. ᐊᖏᖅᑭᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᕈᑎᖃᑉᐸᑦ ᒪᓕᒐᒃᓴᒥᒃ ᐃᓘᓇᖓᓂᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᑦ ᐊᖏᕈᑎᖃᑉᐹᑦ ᒪᓕᒐᒃᓴᖅ 40 ᐱᑐᐃᓐᓇᕆᐊᖃᓕᖅᑐᑦ ᐱᖓᔪᐊᓂ 
ᐅᖃᓕᒫᖅᑕᐅᓗᓂ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᐊᖓᔪᖅᑳᖅ, ᖃᐅᒍᓐᓇᕋᕕᑦ ᑲᑎᒪᔨᕋᓛᓄᑦ. 
ᓄᖅᑲᐅᑎᖃᓪᓗᑎᒃ ᐅᖃᐅᓯᒃᓴᖃᑉᐱᑦ? 

ᐊᖓᔪᖅᑳᖅ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᖁᔭᓐᓇᒦᕈᒪᓪᓗᒋᑦ ᐱᓕᕆᔨᖁᑎᒃᑲ ᐊᒻᒪᓗ 
ᑐᓵᔨᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖃᓄᐃᓕᖓᔪᒪᕙᑦ ᑲᑎᒪᔨᕋᓛᑦ? ᕼᐊᕕᐅᔭ. 
 
Hᐊᕕᐅᔭᖅ: ᑲᔪᓯᒍᒪᔪᒍᑦ ᕿᒥᕐᕈᓗᑕ ᒪᓕᒐᒃᓴᒥᒃ 42. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᓕᕆᐊᖃᓐᓂᐊᕐᓕᖅᑐᒍᑦ ᒪᓕᒐᒃᓴᖅ 42-ᒥᒃ. ᐊᖓᔪᖅᑳᖅ ᐃᖅᑲᑦᑐᐃᕕᓕᕆᔨᒃᑯᓐᓂᑦ 
ᐅᕝᕙᓘᓐᓃᑦ ᑎᓕᓯᒪᔭᖓ. ᐲᑯ. 
 
ᐊᖓᔪᖅᑳᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, ᖁᕕᐊᓱᑉᐳᖓ ᑎᓕᓯᒪᒍᓐᓇᕐᒪᖓ ᐅᓪᓗᒥ 
ᐊᖓᔪᖅᑳᖓᑕ ᐃᖅᑲᑦᑐᐃᕕᓕᕆᔨᒃᑯᑦ. 
 
ᖁᕕᐊᓱᓪᓚᕆᑦᑐᖓ ᐃᒃᓯᕙᐅᑖᖅ, ᐅᖃᐅᓯᓐᖓᐅᑎᖃᕈᓐᓇᕋᒪ ᑲᑎᒪᔩᑦ ᑲᑎᒪᑐᐃᓐᓇᑎᓪᓗᒋᑦ ᑕᒪᑐᒧᖓ 
ᐃᖅᑲᓇᐃᔭᖅᑏᑦ ᒪᓕᒐᖓᓄᑦᒪ, ᐃᓚᐃᖅᑐᖃᖅᑲᑦ ᓄᖅᑲᖓᓂᕐᒨᖓᔪᖅ. 
 
ᐃᒃᓯᕙᐅᑖᖅ, ᐅᑉᐱᕈᓱᓪᓚᑦᑖᕋᒪ ᐋᖅᑭᒋᐊᕈᑕᐅᔪᖅ ᐃᖅᑲᓇᐃᔭᖅᑎᓄᑦ ᒪᓕᒐᑦ ᐃᑲᔪᕐᓂᖃᒻᒪᕆᓐᓂᐊᖅᑐᑦ 
ᑕᐃᒃᑯᓄᖓ ᓄᓇᕗᒻᒥᐅᓄᑦ ᐃᖅᑲᓇᐃᔭᖅᑎᓪᓗᒋᑦ ᒪᓕᒐᖃᑦᑐᑦ ᐃᖅᑲᓇᐃᔭᖅᑎᓄᑦ ᒪᓕᒐᕐᓂᒃ. 
 
ᐃᒃᓯᕙᐅᑖᖅ, ᒐᕙᒪᑐᖃᒃᑯᑦ ᑖᒃᑯᑎᒎᓇ ᒪᓕᒐᒃᓴᖅ C28, ᑮᓇᐅᔭᑦ ᐊᑐᓕᖅᑎᑕᐅᓂᖏᓐᓄᑦ ᒪᓕᒐᑦ 2003, 
ᐊᑐᓕᖅᑎᑕᐅᓂᐊᖅᑐᒋᔭᐅᔪᖅ ᔮᓐᓄᐊᓕᒥ 4, 2004, ᐋᖅᑭᒃᓯᒪᓂᖃᑦᑐᑦ ᐃᑲᔫᑎᐅᔪᓂᒃ ᑕᒪᑐᒧᖓ ᐃᓚᐃᖅᑐᓄᑦ 
ᓄᖅᑲᖓᑲᐃᓐᓇᕈᑎᓄᑦ. 
 
ᑲᔪᓯᑎᑕᐅᑉᐸᑦ, ᐃᒃᓯᕙᐅᑖᖅ, ᒐᕙᒪᑐᖃᒃᑯᑦ ᒪᓕᒐᖓ ᐊᔪᓐᖏᑎᑦᑎᔪᖅ 8-ᓄᑦ ᐱᓇᓱᐊᕈᓯᓄᑦ ᐃᖅᑲᓇᔮᑎᒍᑦ 
ᓴᐳᒻᒥᔭᐅᓂᖃᑦᑐᓂ ᑖᒃᑯᑎᒎᓇ ᑲᓇᑕᒥ ᐃᖅᑲᓇᐃᔭᖅᑎᓄᑦ ᒪᓕᑦᑕᐅᒋᐊᓖᑦ ᑎᑭᑦᑐᒍ 6 ᐱᓇᓱᐊᕈᓯᑦ 
ᐃᖅᑲᓇᐃᔭᖏᑐᖅᓯᐅᑎᓄᑦ ᐃᑲᔫᓯᐊᓂᒃ ᓄᖅᑲᖓᔪᓄᑦ ᐃᓚᐃᖅᑐᓄᑦ ᐃᑉᐱᒍᓱᕐᓂᕐᒧᑦ ᐅᕝᕙᓘᓐᓃᑦ 
ᐃᑲᔪᖅᑐᐃᓂᐊᕐᓗᓂ ᖃᓂᒪᔪᐃᑦ ᐃᓚᒌᖑᔪᓂ. ᐱᒻᒪᕆᐅᕗᖅ ᒪᓕᒐᖅ. 
 
ᐊᒻᒪ ᐃᒪᐃᒻᒪᓪᓗ ᐃᖃᓇᐃᔭᖏᑲᐃᓐᓇᖅᓂ ᐊᑑᑎᔭᐅᒍᓐᓇᕐᓱᓂ ᐅᑯᓇᓂ ᐱᔪᓐᓇᓂᖃᕐᑐᓂ ᐋᓐᓂᐊᓯᐅᖅᑎᓂ, 
ᐱᓕᑦᓯᓗᑎ ᐃᓕᑕᕆᔭᐅᔾᔪᑎᒧ ᐱᒋᐊᖅᓯᒪᓗᑎ ᐃᒪᐃᒻᒪᓪᓗ ᐃᓚᒌᑦ, ᐋᖃᓘᓇ, ᐃᒪᐃᑦᓱᑎ ᐊᑦᑕᓈᕿᒍᓐᓇᕐᓱᑎ 
ᑐᖁᓂᕐᒧ, ᐊᑦᑕᓈᕿᑦᓱᓂ ᑐᖁᔪᖅ, ᐃᑦᓯᕙᐅᑖ, ᐊᑯᓐᓂᐊᓂ 26ᓂ ᐱᓇᓱᐊᕈᓯᖅᓂ. ᐃᖃᓇᐃᔭᖏᑲᐃᓇᖅᓂ ᐊᒻᒪ 
ᐃᑲᔫᑎᓄᑦ ᐋᔩᒍᑎᐅᓗᓂ ᐊᑯᓐᓂᐊᓂ ᒪᖅᕉᒃ ᐅᕝᕙᓗ ᓱᓕᒋᐊᑲᓐᓂ ᐱᓕᕆᔨᓂ. 
 
ᐃᑦᓯᕙᐅᑕ, ᓄᓇᕗᒥ ᐃᖃᓇᐃᔭᖅᑎᓄᑦ ᖃᓄᐃᒋᐊᖅᑕᓄᑦ ᒪᓕᒐᖅ ᒫᓐᓇᐅᔪᖅ ᐱᓕᑦᓯᓯᒪᔪᖅ ᓇᔾᔨᔪᓄᑦ, ᒫᓐᓇᐅᔪ 
ᐱᓕᑦᓯᓯᒪᓪᓗᑎ ᓇᔾᔨᔪᓄᑦ ᐊᒻᒪ ᐊᖓᔪᖄᕆᔭᐅᒐᒥ ᐃᖃᓇᐃᔭᖏᑲᐃᓐᓇᖅᑐ, ᑭᓯᒥ ᐱᑕᖃᖏᓂᖃᕐᓱᓂ 
ᐃᑉᐱᒍᓱᑦᓯᐊᓂᖓᓄᑦ ᐃᖃᓇᐃᔭᖏᑲᐃᓐᓇᖅᓂ. 
 
ᐱᒻᒪᕆᐅᒻᒪ ᓄᓇᕗᒧ ᐋᕿᒋᐊᕐᓯᓂᕐᒧᑦ ᐃᒪᐃᑐᖏᓐᓄᑦ ᐃᖃᓇᐃᔭᖅᑎᓄᑦ ᖃᓄᐃᒋᐊᖅᑕᓄᑦ ᒪᓕᒐᖅ 
ᐊᑑᑎᔭᐅᓂᐊᕐᓱᑎ ᐱᓕᕆᔨᖏᓐᓄᑦ, ᐱᔪᓐᓇᕋᔭᕐᑐᓄᑦ ᑕᒪᑐᒧᖓ ᒪᓕᒐᖅᒧ, ᐱᔪᓐᓇᕋᔭᕐᓱᑎ ᖃᓄᐃᒋᐊᕐᓗᑎ 
ᐅᑯᓇᓂ ᐃᑲᔪᕈᑎᑦᓴᐅᔪᓂ ᐃᓕᖓᔪᐃᑦ ᑐᑦᓯᕋᖅᑕᐅᓯᒪᔪᓂ ᒐᕙᒪᑐᖃᑯ ᒪᓕᒐᖓᓄᑦ. 
 
ᐃᓚᒋᑦᓱᐅ ᑕᒪᑐᒧᖓ, ᑐᖓᓱᑦᑎᑦᓯᕗᖓ ᐅᖃᐅᓯᑦᓴᓄᑦ ᐆᒧᖓ ᒪᓕᒐᖅᒧ. ᖁᔭᓐᓇᒦᒃ, ᐃᑦᓯᕙᐅᑕ. 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐊᖓᔪᖄᖅ. ᑕᒪᐅᖓᑎᓂᐊᖃᑏᑦ ᐱᓕᕆᔨᖁᑎᑎ ᐊᐱᖅᓱᕐᑕᐅᕕᖕᒧ?  
 
ᐃᖅᓱᖅᑏᑦ, ᐃᒻᒪᖃ ᑕᒪᐅᖓᕐᑎᒍᕕᒋᑦ. 
 
ᖁᔭᓐᓇᒦᒃ, ᐊᖓᔪᖄᖅ. ᓇᓗᓇᐃᖅᓯᒪᓂᐊᕐᓂᖏᓐᓄᑦ, ᐃᒻᒪᖃ ᑕᐃᒎᑎᒍᕕᒋᑦ ᐱᓕᕆᔨᖁᑎᑎᑦ. 
 
ᐊᖓᔪᖄᖅ ᐃᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ, ᐃᓚᒋᔭᒃᑲ ᐅᓪᓗᒥ ᑕᓕᖅᐱᖕᓄ ᐲᑕ ᐋᓚᓐ, 
ᓴᐳᔾᔨᔨᕗᑦ ᐃᖃᖅᑐᐃᓂᓕᕆᔨᑯᓐᓄᑦ, ᓯᐊᕈᒋᐊᖅ ᓇᓗᓇᐃᖅᓯᓯᒪᑦᓱᓂ ᒪᓕᒐᕆᔭᑎᖕᓄᑦ. ᑕᓕᖅᐱᓐᓅᕙᖓ ᓄᐊᕋ 
ᓵᓐᑐᔅ, ᑐᒡᓕᐊ ᒥᓂᔅᑕᐅᑉ ᐃᖃᖅᑐᐃᓂᓕᕆᔨᑯᓄᑦ ᒐᕙᒪ ᓄᓇᕗᒧᑦ. ᖁᔭᓐᓇᒦᒃ, ᐃᑦᓯᕙᐅᑖ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᑐᖓᓱᒋᑦᓯ. ᐊᐱᕆᓂᐊᓕᕋᒃᑯ ᐊᔭᐅᑏᑦ ᐃᑦᓯᕙᐅᑕᖓ, ᐃᒃᑲᕐᕆᐊᓗ, 
ᒪᑐᐃᖅᓯᖃᖁᓪᓗᒍ. 
 
ᐃᒃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᑲᑎᒪᔨᖑᑲᐃᓐᓇᖅᑐᐃᑦ ᐊᔭᐅᑏᓄᑦ 
ᖃᐅᔨᓴᖅᓯᒪᓪᓗᑎ ᒪᓕᒐᖅ 42ᒥ, ᒪᓕᒐᖅ ᐋᕿᒋᐊᖅᑕᐅᒋᐊᓕ ᐅᑯᓇᓂ ᐃᖃᓇᐃᔭᖅᑎᓄᑦ ᖃᓄᐃᒋᐊᖅᑕᓄᑦ 
ᒪᓕᒐᖅ, ᐃᓕᖓᓂᖃᕐᓱᑎ ᐃᑉᐱᒍᓱᑦᓯᐊᓐᓂᕆᔭᖏᓐᓄᑦ ᐃᖃᓇᐃᔭᖏᑲᐃᓇᓂᕐᓄᑦ. 
 
ᐃᑦᓯᕙᐅᑕ, ᑖᓐᓇ ᒪᓕᒐᖅ ᐋᕿᒋᐊᖅᑕᐅᓂᐊᖃᓐᓂᐊᕐᑐ ᐱᓕᑦᓯᓗᑎ ᐅᑯᓄᖓ ᐃᑉᐱᒍᓱᑦᓯᐊᓐᓂᕆᔭᖏᓐᓄᑦ 
ᐃᖃᓇᐃᔭᖏᑲᐃᓇᓂᕐᓄᑦ ᐋᕿᒋᐊᖅᑕᐅᓂᖏᑦ ᓇᓕᒧᖓᓗᑎ ᒐᕙᒪᑐᖃᑯ ᒪᓕᒐᕆᔭᖓ ᑕ-28, ᑮᓇᐅᔭᐃᑦ 
ᐱᕙᓪᓕᐊᑎᑕᐅᓂᖏᓄᑦ ᒪᓕᒐᖅ 2003, ᐃᒪᐃᑐᓕ ᐱᓕᑦᓯᔪᖅ ᐱᑦᑕᓯᐊᖅᑐᓄᑦ ᐅᕙᓂ ᔫᓂ 19, 2003ᒥ ᐊᒻᒪ 
ᐊᑑᑎᖃᕆᐊᓯᓂᐊᕐᓱᓂ ᐊᑑᑎᓯᓗᓂ ᔭᓐᓄᐊᓕ 4, 2004ᒥ. 
 
ᐃᑦᓯᕙᐅᑖ, ᒪᓕᒐᓕᐅᖅᑏᑦ ᐅᐱᑦᑐᐃᑦ ᐃᒪᐃᒻᒪ ᑕᒪᓐᓇ ᐃᓕᖓᓂᖃᓂᐊᕐᓱᓂ ᑭᓇᒃᑯᓐᓄᑦ ᒥᑦᓴᐅᓯᓗᒋ 
ᓯᑕᒪᐅᔪᖅᑐᓄᑦ ᐱᓇᓱᐊᕈᓯᖅᓄᑦ ᐃᓗᐊᓂ ᐃᖃᓇᐃᔭᖅᑑᑉ ᓴᐳᔾᔭᐅᓂᖓᓄᑦ ᐱᓕᑦᓯᓂᐊᕐᓱᑎ ᐃᑉᐱᒍᓱᑦᓯᐊᖅᓱᑎ 
ᐅᕝᕙᓗ ᐃᑲᔪᖅᓱᕐᓱᑎ ᐃᓚᒌᓂ ᐊᑑᑎᔪᓂ ᓂᕆᐅᓇᖏᑦᑐᒥ ᑐᖁᓂᕐᒥ. ᐃᑦᓯᕙᐅᑖ, ᒪᓕᒐᓕᐅᖅᑏ ᓱᓕᔪᖅᓴᕐᓱᑎ 
ᑖᓐᓇ ᒪᓕᒐᖅ ᑐᑭᓯᓐᓇᓯᐊᕐᓗᑎ. ᒪᓕᒐᓕᐅᖅᑏᑦ ᑐᑭᓯᒪᓪᓗᑎ ᐃᒪᐃᒻᒪ ᐱᒻᒪᕆᐅᒋᐊᖓᓄᑦ ᓄᓇᕗᒥᐅᓄᑦ 
ᑲᑎᒪᖃᑎᒌᓐᓂᖃᕐᑎᓪᓗᒋ ᐃᓚᒌᖑᔪᑦ ᐊᑑᑎᒋᐊᖃᓐᓂᕈᑎ ᑕᒪᑐᒧᖓ. 
 
ᐃᑦᓯᕙᐅᑕ, ᒪᓕᒐᓕᐅᖅᑏᑦ ᓴᖀᓯᒪᓪᓗᑎ ᐃᓱᒫᓘᑎᒧ ᐃᓕᖓᔪᑦ ᐃᓚᒌᖑᔪᓄᑦ, ᐆᑦᑑᑎᒋᓗᒍ, ᖃᓄᐃᓐᓂᕆᔭᖏᑦ 
ᐃᓚᒌᓂ ᐊᔾᔨᐅᖏᓐᓂᖃᕐᒪ ᓄᓇᕗᒥ. ᐱᑕᖃᕐᓱᓂ ᐊᒥᓱᓂ ᓱᕈᓯᖅᓂ ᐱᕈᐃᔭᐃᔪᓂ ᐊᓈᓇᑦᓯᐊᑯᖏᓐᓄᑦ ᐅᕝᕙᓗ 
ᐊᓯᖏᓐᓄᑦ ᐃᓚᖏᓐᓄᑦ. 
 
ᒪᓕᒐᓕᐅᖅᑏ ᑎᓕᓯᒋᐊᖁᐃᑦ ᐊᖓᔪᖄᖅᒥ ᐱᓕᕆᔭᖃᕐᓗᓂ ᑕᒪᑐᒧᖓ ᐃᓱᒫᓘᑎᒧ ᓯᕗᓂᕆᓂᐊᕐᑕᑎᖕᓂ. 
ᐃᑦᓯᕙᐅᑕ, ᑖᓐᓇ ᐃᓚᒋᓕᐅᑎᔪᖅ ᒪᑐᐃᖅᓯᓂᕐᓅᕙᖓ. ᒪᓕᒐᓕᐅᖅᑏ ᑲᑎᒪᔨᖑᑲᐃᓐᓇᖅᑐᓂ ᑕᒪᖅᒥ 
ᐃᑲᔪᖅᓱᕐᓱᑎ ᑕᒪᑐᒪᓂ ᐊᑐᓕᖁᔭᐅᔪᒥ ᐊᒻᒪ ᐊᑐᓕᖅᑎᓪᓗᒍ ᐊᖁᑎᒋᔭᖓᓄ ᑖᑦᓱᒪ ᒪᓕᒐᐅᑉ. ᖁᔭᓐᓇᒦᒃ, 
ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑕ ᑲᑎᒪᔨᖑᑲᐃᓐᓇᖅᑐᓄᑦ, ᐊᔭᐅᑏᑦ. ᐊᑑᑎᓕᕐᑐᒍ 
ᐅᖃᐅᓯᑐᐃᓐᓇᖅᓂ. ᓇᑎᖅᓗ ᒪᑐᐃᖓᑦᓱᓂ ᐅᖃᐅᓯᑐᐃᓇᖅᓄᑦ ᒫᓐᓇᐅᔪᖅ, ᐱᑕᐃᕈᑎᑦᓱᖓᓗ ᐊᑎᖅᓄ 
ᓇᓗᓇᐃᖅᓯᒪᔭᒃᑲᓂ. ᑲᔪᓯᒋᐊᕐᓗᑕ ᐊᐱᖁᖃᓐᓇᓄᑦ. ᐱᑕᖃᖏᑦᓱᖓ ᐊᑎᓕᐅᖅᓯᒪᔪᓂ ᐊᐱᖅᓱᓇᓐᓂᐅᔪᒧᑦ. 
ᐊᑑᑎᒋᐊᕐᓗᑎ ᐃᓚᒋᐊᕈᑎᖓᑎᒍᑦ ᒫᓐᓇᐅᔪᖅ? 
 
ᒪᓕᒐᖅ 42. ᐋᖅᑭᒋᐊᕆᔾᔪᑦ ᐃᖅᑲᓇᐃᔭᕐᓂᕐᒧᑦ ᒪᓕᒃᑕᐅᔭᕆᐊᓕᓐᓄ ᒪᓕᒐᕐᒧᑦ. ᑕᕝᕙᓂ ᐱᖁᔭᒃᓴᒥᒃᑯᓯ. ᐃᓚᖓ 
1. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 2. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛ ᐊᖏᖅᐸᑦ ᐱᖁᔭᒃᓴᒧᑦ ᐊᑕᖏᕐᓗᒍ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᕋᓛᖑᔪᑦ ᐊᖏᖅᐸᑦ ᐱᖁᔭᒃᓴᖅ 42 ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᕐᓯᔪᖅ? 
 
ᐃᓚᖏᑦ ᒪᓕᒐᓕᐅᖅᑏ: ᐊᖏᖅᐳᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᓄᖅᑲᓚᐅᓐᖏᓂᕐᓂ ᐅᖃᐅᓯᒃᓴᖃᖅᐱᑦ. ᐊᖓᔪᖅᑳᖅ? 
 
ᐊᖓᔪᖅᑲᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑕᖅ. ᐊᒃᓱᐊᓗᒃ ᐱᓕᕆᓯᒪᔪᒍ ᑕᒪᓐᓇ 
ᒪᓕᒐᒃᓴᐅᔪᖅ ᐱᔾᔪᑎᒋᓪᓗᒍ. ᑕᒪᓐᓇ ᐊᒃᓱᐊᓗᒃ ᓯᕗᒧᐊᑦᑎᐊᕐᓯᒪᔪᖅ ᒪᓕᒐᒃᓴᐅᔪᖅ, ᖁᔭᓐᓇᒦᕋᓗᒃ ᐃᒃᓯᕙᐅᑕ, 
ᖁᔭᓐᓇᒦᓪᓗ ᐊᔪᓐᖏᑦᑐᐊᓗᐃᑦ ᐃᖅᑲᓇᐃᔭᖅᑎᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᐱᕆᔪᒪᔪᖓ ᑲᑎᒪᔨᕋᓛᖑᔪᑦ ᖃᓄᐃᑦᑐᒪᓕᕐᒪᖔᓱᑕ ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑕᖅ. ᓄᖅᑲᕆᐊᕈᒪᓕᖅᑐᖓ. ᖁᔭᓐᓇᒥᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐸᖅᑎᑦᑎᑦᓯᒪᔪᖃᕐᒪᑦ ᓄᖅᑲᕆᐊᕈᒪᓕᖅᑐᒥᒃ. ᐱᒋᐊᖅᑎᑕᒧᑦ. ᓇᒻᒪᒃᓴᖅᑐ. 
ᐅᖃᖅᑎᐅᔪᖅ ᐅᑎᖁᔭᐅᔪᓐᓇᕐᓕᖅᑐᖅ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᑲᑎᒪᔾᔪᑎᒃᓴᖅ 20. ᐅᓂᒃᑳᖏ ᑲᑎᒪᑐᐃᓐᓇᖅᑎᓪᓗᒋᑦ. ᐃᒃᓯᕙᐅᑕ, 
ᐳᑭᕐᓇᖅ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑎ. ᑲᑎᒪᔨᕋᓛᖁᑎᑎ ᐃᓱᒪᒃᓴᕐᓯᐅᖃᐅᔪᑦ ᒪᓕᒐᒃᓴᖅ 33, 40,42 
ᐊᒻᒪᓗ ᐅᓂᒃᑳᕈᒪᓪᓗᑕ ᑕᐃᒃᑯᐊ ᒪᓕᒐᒃᓴᖅ 33, 40 ᐊᒻᒪᓗ 42 ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᕐᓯᔪᑦ.  
 
ᐅᖃᖅᑎ, ᐱᒋᐊᖅᑎᑦᑎᕗᖓ ᑲᑎᒪᔨᕋᓛᖑᔪᑦ ᐅᓂᒃᑳᖏᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒥᒃ, ᐃᒃᓯᕙᐅᑕᖅ. ᓇᓗᓇᐃᕐᓯᒪᓂᐊᕐᒪᑦ, ᐋᖅᑭᒃᒋᐊᕐᓂᖅᑕᖃᖅᑲᐅᓐᖏᑦᑐᖅ ᑕᕙᓂ. 
ᐱᒋᐊᖅᑎᑦᑎᓯᒪᔪᖃᕐᒪᑦ. ᐊᐃᒃᐲᔪᖃᖅᐸ ᐱᒋᐊᖅᑎᑕᔪᑦ? ᐊᐃᒃᐲᔪᖃᖅᐸ ᐱᒋᐊᖅᑎᑦᑎᔪᒧᑦ? ᐊᖓᔪᖅᑳ ᑲᑦᑐᒃ 
ᐊᐃᒃᐲᔪᖅ ᐱᒋᐊᖅᑎᑕᒥᒃ. 
 
>>ᐃᓪᓚᖅᑐᑦ 
 
ᐱᒋᐊᖅᑎᑕᐅᔪᖅ ᓇᒻᒪᒃᑐᖅ. ᓇᒻᒪᒃᓴᖅᑐᑦ? ᓇᒻᒪᒃᓴᓐᖏᑦᑐ? ᐱᒋᐊᖅᑎᑕᐅᔪᖅ ᑲᔪᓯᔪᖅ. 
 
ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᐃᑦ. ᐊᖓᔪᖅᑳ ᐊᑭᓱᒃ. 
 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 
 
ᒪᓕᒐᒃᓴᖅ 40 - ᒪᓕᒐᖅ ᐋᖅᑭᒋᐊᕆᓂᕐᒧᑦ ᓄᓇᑦᑎᐊᕐᒥ ᐊᑐᖅᑐᐊᕐᓂᕐᒧᑦ ᑯᐊᐳᕆᓴᒃᑯᓐᓄᑦ ᒪᓕᒐᕐᒥᒃ 
 
ᐊᖓᔪᖅᑳᖅ ᐅᓛᔪᖅ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦ (ᑐᓵᔨᑎᒍᑦ ᐃᓱᓕᑦᑐᖅ): ᐱᒋᐊᖅᑎᑦᑎᕗᖓ 
ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐸᓐᓂᖅᑑᒧᑦ, ᑕᐃᓐᓇ ᐱᖁᔭᒃᓴᖅ 40, ᒪᓕᒐᖅ ᐋᖅᑭᒋᐊᕆᓂᕐᒧᑦ 
ᓄᓇᑦᓯᐊᕐᒥ ᐱᓕᕆᕕᓐᓄᑦ ᐊᑐᖅᑐᖃᐊᕐᕕᐅᔪᒧᑦ ᑯᐊᐳᕆᓴᒃᑯᓐᓄᑦ ᒪᓕᒐᖅ. ᐅᖃᓕᒫᖅᑕᐅᖁᓪᓗᒍ ᐱᖓᔪᐊᓐᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ. ᐱᒋᐊᖅᑎᑕᐃᑦ ᓇᒻᒪᒃᑐᖅ. ᓇᒻᒪᒃᓴᖅᑐᑦ ?. ᓇᒻᒪᒃᓴᓐᖏᑦᑐᑦ? ᐱᒋᐊᖅᑎᑕᖅ 
ᑲᔪᓯᔪᖅ ᐊᒻᒪ ᐱᖁᔭᒃᓴᖅ ᐱᖓᔪᐊᓐᓂ ᐅᖃᓕᒫᖅᑕᐅᕗᖅ. 
 
ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᐊᖓᔪᖅᑳᖅ ᐲᑯ. 
 
ᒪᓕᒐᒃᓴᖅ 33 - ᒪᓕᒐᖅ ᐋᖅᑭᒋᐊᕈᑕᐅᔪᖅ ᑐᑉᐹᑭᒧᑦ ᐊᐅᓚᑕᐅᓂᖓᓄᑦ ᒪᓕᒐᖅ 
 
ᐊᖓᔪᖅᑲᖅ ᐄᑐᐊᖅ ᐲᑯ: ᖁᔭᓐᓇᒦᒃ, ᐅᖃᖅᑎ. ᐊᒃᓱᐊᓗᒃ ᖁᕕᐊᓱᒃᐳᖓ. ᐅᖃᖅᑎ. ᐊᒻᒪ 
ᖁᕕᐊᓱᒃᑎᐊᖅᑐᖓᓗ ᐅᓪᓗᒥᐅᔪᖅ, ᐱᒋᐊᖅᑎᑦᑕᕆᐊᖓ ᐱᖁᔭᒃᓴᖅ 33... ᐅᖃᖅᑎ, ᐱᒋᐊᕐᓂᐊᖅᐳᖓ, 
ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᕿᑭᖅᑖᓗᑉ ᓂᒋᐊᓄᑦ, ᑕᐃᓐᓇ ᐱᖁᔭᒃᓴᖅ 33 - 
ᒪᓕᒐᖅ ᐋᖅᑭᒋᐊᕈᑕᐅᔪᖅ ᑐᑉᐹᑭᒧᑦ ᐊᐅᓚᑕᐅᓂᖓᓄᑦ ᒪᓕᒐᖅ, ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 
 
ᒪᓕᒐᒃᓴᖅ 42 - ᒪᓕᒐᖅ ᐋᖅᑭᒋᐊᕈᑕᐅᔪᖅ ᐃᖅᑲᓇᐃᔭᖅᑎᓄᑦ ᒪᓕᒃᑕᐅᔭᕆᐊᓕᓐᓄᑦ ᒪᓕᒐᖅ 
 
ᐊᒻᒪᓗ ᐱᒋᐊᖅᑎᑦᑎᕗᖓ, ᐊᐃᒃᐱᖅᑕᐅᓪᓗᖓ ᒪᓕᒐᓕᐅᖅᑎᒧᑦ ᐸᓐᓂᖅᑑᒧᑦ, ᐱᖁᔭᒃᓴᖅ 42, ᐱᖁᔭᒃᓴᖅ 42 - 
ᒪᓕᒐᖅ ᐋᖅᑭᒋᐊᕈᑕᐅᔪᖅ ᐃᖅᑲᓇᐃᔭᖅᑎᓄᑦ ᒪᓕᒃᑕᐅᔭᕆᐊᓕᓐᓄᑦ ᒪᓕᒐᖅ ᐅᖃᓕᒫᖅᑕᐅᓗᓂ ᐱᖓᔪᐊᓐᓂ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᖓᔪᖅᑳᖅ ᐲᑯ. ᐱᒋᐊᖅᑎᑕᐅᔪᖅ ᓇᒻᒪᒃᑐᖅ. ᓇᒻᒪᒃᓴᖅᑐᑦ?. ᓇᒻᒪᒃᓴᓐᖏᑦᑐ? 
ᐱᒋᐊᖅᑎᑕᐅᔪᖅ ᑲᔪᓯᔪ, ᐊᒻᒪ ᐱᖁᔭᒃᓴᖅ ᐱᖓᔪᐊᓐᓂ ᐅᖃᓕᒫᖅᑕᐅᕗᖅ. 
 
ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. 
ᑎᑎᕋᖅᑎ. 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ ᐃᖃᐃᑎᑦᑎᒋᐊᕈᑦ ᖃᐅᑉᐸᒧᑦ ᐅᓪᓛᒧᑦ, ᓇᒡᒐᔾᔭᐅᓕᕿ, ᓅᕕᒻᐱᕆ 4, 
ᑲᑎᒪᔨᕋᓛᖏᑦ ᒐᕙᒪᒃᑯᑦ ᐊᐅᓚᓂᖏᓐᓄᑦ ᑲᑎᒪᓛᖅᑐᑦ ᐅᓪᓚᒃᑯᑦ 9:00 ᑐᒃᑐ ᑲᑎᒪᕕᒻᒥ. 
 
ᑲᑎᒪᔾᔪᑎᒃᓴᐃᑦ, ᓇᒡᒐᔾᔭᐅᓕᖅᑎ, ᓅᕕᒻᐱᕆ 4. 
 
1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 12 

• ᒪᓕᒐᒃᓴᖅ 41 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᖁᔭᓐᓇᒦᒃ, ᑎᑎᕋᖅᑎ. ᒪᓕᒐᓕᐅᖅᑏᑦ ᓄᖅᑲᖓᓂᐊᖅᑐᑦ ᑎᑭᓐᓇᓱᐊᕐᓂᖓᓂ ᓇᒡᒐᔾᔭᐅᓕᖅᑭ, 
ᓅᕕᒻᐱᕆ 4, 2003 1:30 ᐅᓐᓄᒃᓴᒃᑯᑦ. 
 
ᐃᖅᓱᒃᑎ 
 
>>ᑲᑎᒪᓂᖅ ᓄᖅᑲᖅᑐᖅ 5:13ᒥ ᐅᓐᓄᓴᒃᑯᑦ

